
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᖅᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - 

ᑎᑭᕋᖅᔪᐊᖅ) 
ᒥᓂᔅᑕ ᓄᓇᓕᓐᓂᑦ ᐊᒻᒪ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 
ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᓇᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐃᓄᒃ ᐸᐅᓗᓯ 
 (ᓇᑦᑎᓕᒃ) 

 
ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
 

 

ᐋᓚᓐ ᕋᒻᐴᑦ 
(ᑕᓯᐅᔭᖅᔪᐊᖅ) 

 
ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 
ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒧᑦ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

873

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᑎᓯᐱᕆ 3, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᐊᖓᔪᖅᑳᖅ ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ 
ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ 
ᓂᓐᖓᖅ, ᔮᓂ ᓂᖏᐅᖓᓐ, ᐹᓪ ᐅᑲᓕᖅ, ᐃᓄᒃ 
ᐸᐅᓗᓯ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 
ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, 
ᐊᖓᔪᖅᑳᖅ ᓗᐃ ᑕᐹᖅᔪᒃ, ᐊᖓᔪᖅᑳᖅ ᐲᑕ 
ᑕᑉᑑᓇ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᖅ): ᑕᐃᒪ 
ᑲᑎᒪᔾᔪᑎᑦᑎᓐᓄᑦ ᐱᒋᐊᓐᖏᓂᑦᑎᓐᓂ. ᑐᒃᓯᐊᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᖅ ᐊᐱᕆᔪᒪᓪᓗᒍ, ᒥᔅᑕ 
ᓂᖏᐅᖓᓐ. ᒥᔅᑕ ᓂᖏᐅᖓᓐ.  
 
>>ᑐᒃᓯᐊᖅᑐᑦ  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᐅᓐᓄᓴᑦᑎᐊᕙᒃᑯᑦ ᓯᕗᓕᖅᑎᑦ, ᒥᓂᔅᑕᐃᑦ, 
ᒪᓕᒐᓕᐅᖅᑏᑦ ᐊᒻᒪᓗ ᓄᓇᕗᒻᒥᐅᑦ.  
 
ᑕᐃᒪ ᒫᓐᓇ ᒪᓕᒐᓕᐅᖅᑎᐅᖃᑎᒃᑲ 
ᖃᐅᔨᒪᑲᐃᓐᓇᖁᕙᒃᑭᑦ, ᖃᐅᔨᒪᖁᕙᔅᓯ 
ᐊᖏᖅᓯᒪᑲᐃᓐᓇᕐᓂᐊᕋᑦᑎᒐ 
ᐊᔾᔨᓕᐅᖅᑕᐅᔪᓐᓇᖁᔨᓪᓗᑕ ᑕᕝᕙᓂ 
ᐊᔾᔨᓕᐅᕆᔪᓐᓇᖁᔨᓗᑕᐃᓛᒃ ᒫᓐᓇ 
ᐊᑯᓂᐅᓐᖏᑦᑐᖅ 
ᐊᔾᔨᓕᐅᕆᔪᓐᓇᖁᔨᑲᐃᓐᓇᖅᑐᑕᐃᓛᒃ ᑖᒃᑯᐊ 
ᐅᓐᓇᑕᖅᑐᔅᓴᕋᓛᖑᔪᑦ ᑕᕝᕙᓃᓐᓂᖏᓐᓂ. 
ᐅᐱᒋᔭᐅᒻᒪᑕ 
ᐊᔾᔨᓕᐅᖅᑕᐅᔪᓐᓇᖅᑎᑲᐃᓐᓇᓂᐊᖅᑕᕗᑦ. 
ᑲᑎᒪᔾᔪᑎᑦᑎᓐᓅᓗᖅᑕ 
 
2. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᓗᐃ ᑕᐹᖅᔪᒃ.  
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 
ᐊᖓᔪᖅᑳᑉ ᐅᖃᐅᓯᖓ 073 - 3(2): ᑲᑎᓐᖓᔪᑦ 

ᐅᖓᓯᒃᑐᒥᒃ (ᑕᐹᖅᔪᒃ) 
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᓐᓄᓴᑦᑎᐊᕙᒃᑯᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 
ᓇᓗᓇᐃᖅᓯᔪᒪᓪᓗᖓᐃᓛᖅ ᐊᕐᕌᒍᓄᑦ ᐱᖓᓱᓄᑦ 
ᑕᐃᒪ ᑕᒪᒃᑯᐊ ᐃᓐᓇᐃᑦ 
ᑎᑎᕋᕈᓐᓇᖅᓯᕙᓪᓕᐊᔪᓐᓇᖁᓪᓗᒋᑦ ᐱᓕᕆᒐᑦᑕ 
ᑕᒪᐅᓇ ᖃᕋᓴᐅᔭᒃᑯᑦ. ᑖᓐᓇ 
ᓇᓗᓇᐃᒃᑯᑕᖃᖅᑎᑕᐅᓪᓗᓂ ᖃᓪᓗᓈᑐᑦ Together 
at a Distance. ᑖᓐᓇ ᑕᒪᒃᑯᓄᖓ 
ᐅᑭᐅᖅᑕᖅᑐᕐᒥᐅᑕᓕᒫᓄᑦ ᐃᓕᓐᓂᐊᕈᑎᒃ ᖃᕋᓴᐅᔭᒃᑯᑦ 
ᐃᓕᓐᓂᐊᑎᑦᑎᑲᓐᓂᕋᓱᐊᕐᓂᖅ ᑖᒃᑯᓂᖓ 
ᐃᓕᓐᓂᐊᖅᑐᓕᕆᔨᒃᑯᓐᓂ ᑲᒪᒋᔭᐅᓪᓗᓂ ᑖᒃᑯᐊᓗ 
ᐱᖃᑎᒋᓪᓗᑎᒍ ᓄᓇᑦᑎᐊᕐᒥᐅᑦ, ᓄᓇᕕᒻᒥᐅᑦ ᐊᒻᒪᓗ 
ᓄᓇᑦᓯᐊᕙᒻᒥᐅᑦ. ᑖᒃᑯᐊᓕ ᐃᑲᔪᖅᓱᖅᑕᐅᓯᒪᒻᒪᑕ 
ᒐᕙᒪᑐᖃᒃᑯᑦ ᑎᑎᕋᕈᓐᓇᖅᓯᕙᓪᓕᐊᔪᖁᑎᖏᓐᓄᑦ 
HRSDC-ᒥᑦ ᑖᒃᑯᐊ ᓇᓗᓇᐃᖅᑕᐅᖃᑦᑕᖅᑐᑦ.  
 

ᐅᖃᖅᑎᑦᑎᔩ, ᐅᒃᐱᕈᓱᒃᑲᒪ ᑕᒪᒃᑯᐊ ᖃᕋᓴᐅᔭᒃᑯᑦ 
ᐃᓕᓐᓂᐊᖅᑎᑕᐅᕙᓪᓕᐊᓂᖅ ᑕᒪᓐᓇᐃᓛᒃ 
ᓄᑖᖑᒐᓗᐊᖅᑎᓪᓗᒍ ᑭᓯᐊᓂ ᑕᒪᒃᑯᐊ 
ᐃᓕᓴᐅᑕᐅᔪᓐᓇᖅᑐᑦ ᒪᓂᒪᑦᑎᐊᕐᒪᑕ ᑕᒪᒃᑯᓄᖓ 
ᐃᓐᓇᕐᓄᑦ ᑕᒫᓂ ᐅᑭᐅᖅᑕᖅᑐᒥ. ᑖᓐᓇ ᖃᕋᓴᐅᔭᒃᑯᑦ 
ᐃᓕᓐᓂᐊᖅᐸᓪᓕᐊᔪᓐᓇᕐᓂᖅ 
ᓇᓗᓇᐃᖅᑕᐅᖃᑦᑕᕐᒥᒻᒪᑦ e-learning ᓲᕐᓗ 
ᐅᐊᔭᑎᒍᑦ ᐃᓕᓐᓂᐊᕐᓂᖅ. ᑖᒃᑯᐊᓗ ᐃᓕᖅᑯᓯᑦᑎᓐᓂᑦ 
ᐊᒻᒪᓗ ᐅᖃᐅᓯᑦᑎᓐᓂᑦ ᐊᒻᒪᓗ 
ᐱᔪᓐᓇᖅᓯᕙᓪᓕᐊᓂᑦᑎᓐᓂ ᑕᒫᓂ ᓄᓇᖅᔪᐊᕐᒥ 
ᐱᕙᓪᓕᐊᔪᓂᑦ ᐃᓚᐅᔪᓐᓇᕐᓂᑦᑎᓐᓂᑦ ᑕᒪᓐᓇ 
ᐃᑲᔫᑎᖃᒻᒪᕆᓐᓂᐊᖅᑐᖅ ᑎᑎᖅᑲᑎᒍᑦ ᐊᒻᒪᓗ 
ᐃᓕᓴᐅᑎᔅᓴᐃᑦ ᑕᒪᒃᑯᓄᖓ ᒪᓂᒪᓂᐊᖅᑐᑎᑦ 
ᑖᒃᑯᓄᖓ ᖃᕋᓴᐅᔭᒃᑯᑎᒍᑦ. 
 

ᓯᕗᓪᓖᑦ ᑖᒃᑯᐊ ᑲᑎᒪᓯᓐᓈᑦ 
ᐃᓕᓐᓂᐊᖅᑎᑕᐅᓚᐅᖅᑐᑦ ᑐᑭᓯᕚᓪᓕᖁᓪᓗᒋᑦ 
ᑕᒪᒃᑯᐊ ᖃᓄᖅ ᐊᑐᖅᑕᐅᔪᓐᓇᕐᒪᖔᑦ ᐊᒻᒪᓗ 
ᖃᓄᐃᑦᑐᓂᑦ ᐱᔪᓐᓇᕆᐊᖃᕋᔭᕐᒪᖔᑕ ᑖᒃᑯᓄᖓ 
ᒪᑐᐃᖅᓯᒍᓐᓇᖅᓯᖁᓪᓗᒋᑦ ᐃᓕᓴᐅᑎᔅᓴᓄᑦ ᑕᒪᒃᑯᓄᖓ 
ᐃᓕᓐᓂᐊᕐᓂᐊᖅᑎᓪᓗᒋᑦ. ᑖᒃᑯᐊ ᑎᓴᒪᑦ ᐊᒥᐊᒃᑯᖏᑦ 
ᐃᓕᓐᓂᐊᖅᑕᐅᔭᕆᓖᑦ ᑕᒪᒃᑯᓄᖓ ᐃᓕᓴᐃᔨᓄᓪᓕ 
ᑐᕌᖓᓂᐊᖅᑐᑦ. ᖃᓄᖅ ᑖᒃᑯᐊ ᐃᓕᓴᐃᔩᑦ 
ᐃᓕᓐᓂᐊᖅᑎᑦᑎᑲᓐᓂᕈᓐᓇᕐᒪᖔᑕ ᖃᕆᓴᐅᔭᒃᑯᑦ 
ᐃᓕᓐᓂᐊᖅᑎᑦᑎᓂᕐᒥᑦ ᑕᒪᒃᑯᐊ ᐅᑭᐅᑕᖅᑐᒥᐅᑦ 
ᐃᓐᓇᖏᓐᓄᑦ. ᐃᓄᐃᑦ ᐃᓐᓇᕆᔭᖏᑦ ᐃᓛᒃ, ᐃᓂᕐᓃᑦ 
ᐊᒻᒪᓗ ᐃᓕᓴᐃᔨᐅᕙᑦᑐᑦ ᑲᑐᔾᔨᖃᑎᒌᑦᑎᐊᐸᑉᐳᑦ 
ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑕ ᑐᓐᖓᕕᖏᑦ 
ᑖᒃᑯᓇᓂᑦ ᐃᓚᐅᑦᑎᐊᕈᓐᓇᕐᒪᖔᑕ. ᑕᒪᓐᓇᓗ ᓲᕐᓗ 
ᓯᕗᓪᓕᖅᐹᖑᓂᖓᓄᑦ ᐅᐱᓐᓇᐅᑎᒋᕚ. ᑕᒪᒃᑯᐊ 
ᐃᓕᓐᓂᐊᓯᓐᓈᑦ ᑲᑎᒪᓯᓐᓈᑦ ᐆᒃᑐᖅᑕᐅᓯᒪᔪᑦ 
ᑕᓗᖅᔪᐊᒥᓪᓗ ᐊᒻᒪᓗ ᐃᒃᐱᐊᖅᔪᒻᒥᑦ. 

6-ᖑᔪᑦ ᑖᒃᑯᐊ ᓯᕗᓪᓕᖅᐹᒥᑦ ᖃᕆᓴᐅᔭᒃᑯᑦ 
ᐃᓕᓐᓂᐊᕈᑕᐅᓂᐊᖅᑐᑦ, ᐊᑭᖓᕐᖏᒃᖢᑎᒃ ᐊᒻᒪᓗ 
ᑕᒪᒃᑯᐊ ᐃᓕᓴᐅᑎᔅᓴᐃᑦ 
ᓇᓗᓇᐃᖅᑕᐅᓯᒪᑦᑎᐊᖅᑐᑎᑦ ᖃᕆᓴᐅᔭᒥᑦ, ᑕᕝᕙᓂ 
ᒪᑐᐃᕐᓚᐅᔪᓐᓇᕐᖢᑎᑦ 
www.togetheradjustance.com ᑖᓐᓇᓗ 
ᐱᐊᓂᔾᕕᒃᓴᐅᑎᖃᖅᑐᓂ ᔪᓚᐃ 2010. 
 
ᐅᖃᖅᑎᑦᑎᔩ, ᖁᔭᓐᓇᒦᕈᒪᓗᐊᓐᖑᐊᖅᑕᕋ ᑕᐃᓐᓇ 
ᕌᓐ ᐃᐊᓕᐊᑦ ᖁᑦᑎᑦᑐᒧᑦ ᒪᓕᒐᓕᐅᖅᑎ. ᑖᓐᓇ 
ᐃᓚᐅᔪᓐᓇᑦᑎᐊᓚᐅᕐᒪᑦ ᐃᑲᔪᑦᑎᐊᕈᓐᓇᕐᖢᓂᓗ 
ᑖᔅᓱᒥᖓᓗ ᐱᓕᕆᓚᐅᖅᑕᑦᑎᓐᓂᑦ ᐊᒻᒪᓗ 
ᑕᒪᑐᒥᖓ ᐊᔭᐅᕇᕐᓇᕐᓂᐊᖅᑐᕐᓗ ᓇᓗᓇᕋᓂ 
ᑕᒪᒃᑯᐊ ᐃᓕᓐᓂᐊᕐᓂᖅ ᓄᓇᕗᒻᒥ ᐱᒻᒪᕆᐅᓂᖓ 
ᐃᓕᓴᕆᒐᑦᑎᒍᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᓗᐊᓐ ᑯᓱᒐᖅ. 
 
ᐊᖓᔪᖅᑳᑉ ᐅᖃᐅᓯᖓ 074 - 3(2): 

ᓯᓚᓕᕆᓂᕐᒧᑦ ᐊᓪᓚᑦᑕᐅᕝᕕᒃ (ᑯᓱᒐᖅ) 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᓂᑯᕕᑦᑐᖓ ᑐᓴᖅᑎᑦᑎᔪᒪᓪᓗᖓ ᓄᓇᕗᑦ 
ᖃᓄᐃᓘᕆᐊᕈᑎᒋᓚᐅᖅᑕᖓᓂ ᑕᒪᓐᓇ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ ᐱᔾᔪᑎᒋᓪᓗᒍ. 
 
2007-ᒥᑦ ᑕᒪᒃᑯᐊ ᓯᕗᓕᖅᑏᑦ ᑲᓇᑕᒥ 
ᐊᖏᖃᑎᒌᓚᐅᕐᒪᑕ ᐃᑲᔪᖅᓱᐃᒍᒪᓪᓗᑎᑦ 
ᓇᓕᒧᒌᑦᑐᒥᑦ ᖃᓄᐃᓘᕆᐊᕈᑎᔅᓴᐅᔪᒥᑦ ᑕᒪᒃᑯᓄᖓ 
ᓯᓚᒨᖅᐸᓪᓕᐊᔪᓂᑦ ᓴᓗᒪᖏᑦᑐᓄᑦ. ᑖᒃᑯᐊ 
ᑎᑎᕋᖅᑕᐅᓯᒪᕕᐅᓂᐊᖅᑐᑎᑦ ᑮᓇᐅᔭᓕᐅᕋᓱᐊᕋᓂ 
ᑲᑐᔾᔨᖃᑎᒌᖑᔪᖅ, ᐋᖅᑭᒃᓱᐃᓪᓗᑎᑦ ᒪᓕᒐᒃᓴᓂᑦ 
ᓈᓴᐃᓂᒃᑯᑦ ᓇᓗᓇᐃᔭᐃᓂᒃᑯᑦ 
ᐅᓂᒃᑳᖃᑦᑕᕆᐊᖃᕐᓂᑯᓪᓗ ᐳᔪᕐᓗᓐᓂᑦ 
ᓯᓚᒨᖅᐸᓪᓕᐊᔪᓂᑦ. 
 
ᐅᖃᖅᑎ, ᓯᑎᐱᕆᐅᓚᐅᖅᑎᓪᓗᒍ ᓄᓇᕗᑦ 
ᐃᓚᓕᐅᑎᓯᒪᔪᖅ ᑲᓇᑕᒥᐅᑕᐅᔪᓂᑦ, ᑲᓇᑕᐅᑉ 
ᐊᕕᑦᑐᖅᓯᒪᓂᖏᓐᓂᓪᓗ ᑖᒃᑯᓄᖓ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᑎᑎᖅᑕᐅᓯᒪᓂᐊᖅᑐᑦ 
ᑲᑎᒪᔨᖏᓐᓄᑦ. ᑕᒪᓐᓇ ᐱᒻᒪᕆᐅᒻᒪᑦ ᑲᓇᑕᒥᐅᓄᑦ  

ᐅᑭᐅᑕᖅᑐᒥᓗ ᑖᒃᑯᐊ ᑎᑎᕋᖅᑕᐅᓯᒪᕕᒻᒧᑦ ᑲᑎᒪᔩᑦ 
ᐃᓚᒋᔭᐅᓕᖅᑐᑦ. 
 
ᓯᓚᓕᕆᓂᕐᒧᑦ ᑎᑎᕋᖅᑕᐅᓯᒪᕕᒻᒧᑦ ᑲᑎᒪᔩᑦ 
ᐱᖃᓯᐅᑎᕗᑦ ᐊᒥᓱᓂᑦ North America-ᒥ ᐊᒻᒪᓗ 
41 ᒥᐊᓕᒐᒃᑯᑦ ᐊᕕᑦᑐᖅᓯᒪᔪᖁᑎᖏᑦ, ᒥᐊᓕᒐᒃᑯᑦ 
ᐊᖓᔪᖅᑳᖃᕐᕕᖓᑦ, ᐱᖓᓲᔭᖅᑐᑦ ᒪᒃᓯᑯᒥ 
ᐊᕕᑦᑐᖅᓯᒪᔪᑦ ᐊᒻᒪ ᐊᓪᓚᐃᑦ ᓄᓇᖁᑎᖏᑦ 
ᑎᓴᒪᐃᓕᖓᔪᑦ. ᑲᑎᒪᔨᐅᖃᑕᐅᔪᑦ 85-ᐳᓴᓐᖏᑦ 
North America-ᒦᓐᖔᖅᓯᒪᔪᑦ. 
 
ᑕᒪᓐᓇ ᐃᓚᐅᓕᕐᓂᖅ ᑖᒃᑯᓄᖓ ᑎᑎᖅᑕᐅᓯᒪᔪᓄᑦ 
ᐱᒻᒪᕆᐅᒻᒪᑦ ᓄᓇᕗᒻᒧᑦ. ᑖᒃᑯᐊ 
ᐱᓕᕆᐊᖃᖅᐸᓪᓕᐊᑎᓪᓗᑕ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᑦ ᐊᑐᐊᒐᒃᓴᓂᑦ. 
ᐃᓚᓕᐅᑎᓗᑕ ᑖᓐᓇ ᓄᓇᕗᑦ 
ᑕᑯᒃᓴᐅᑎᑦᑎᓂᐊᖅᑐᖅ ᐃᓕᓴᖅᓯᓂᑦᑎᓐᓂᑦ 
ᑕᒪᑐᒥᖓ ᐱᒻᒪᕆᐅᓂᖓᓂᑦ ᑕᐃᒫᒃ 
ᐅᓂᒃᑳᖃᑦᑕᕆᐊᖃᑦᑕᕆᐊᖃᕐᓂᖅ ᑕᒪᒃᑯᓄᖓ 
ᐱᓕᕆᐊᕆᔭᑦᑎᓐᓄᑦ. ᖁᔭᓐᓇᒦᒃ ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᑕᒑᖅ ᑰᓕ. 
 
ᐊᖓᔪᖅᑳᑉ ᐅᖃᐅᓯᖓ 075 - 3(2): ᐊᖏᕐᕋᒥ 

ᐱᓕᕆᐊᖑᔭᐅᔭᕆᐊᓕᓐᓄᑦ ᐱᓕᕆᕖᑦ 
ᓄᓇᕗᒻᒥ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᑕᒫᓂ ᖁᕕᐊᓱᑉᐳᖓ ᑕᕝᕙᓂ ᓂᑯᕕᒃᖢᖓ 
ᑕᕝᕙᓂ ᓅᕖᐱᕆ 4-ᖑᑎᓪᓗᒍ, ᑕᖅᑭᐅᓚᐅᖅᑐᒥᑦ 
2009-ᒥᑦ ᐅᒃᑯᐊᐃᖅᓯᓚᐅᖅᓯᒪᒐᑦᑕ ᑖᓐᓇ ᐃᑕᒃᑯᓄᖓ 
ᖃᖓᓕᒫᖅ ᑲᒪᒋᔭᐅᒋᐊᖃᖅᑐᓄᑦ ᐃᓅᓯᖏᑦ ᐃᓐᓇᐃᑦ 
ᑕᐃᑲᓂ ᐅᖅᓱᖅᑑᒥᑦ ᐊᒻᒪᓗ ᒫᓐᓇ ᓄᑖᖑᓕᖅᑎᓪᓗᒍ 
ᑕᕝᕙᓂ ᐅᑭᐅᖅ ᖃᐃᔪᖅ ᐅᒃᑯᐃᖅᓯᓂᐊᕆᓪᓗᑕ ᓱᓕ 
ᑕᐃᒪᑦᑐᒥᑦ ᐸᐃᕆᔭᐅᕕᒻᒥᑦ ᑕᐃᒃᑯᓄᖓ 
ᖃᓂᒪᓂᖃᖅᑐᓄᑦ ᐃᒡᓗᓕᒻᒥᑦ.  
 
ᑕᒪᓐᓇ ᐊᖏᕋᖏᓐᓄᑦ ᖃᓪᓕᒋᐊᕐᓂᖅ ᑕᐃᒃᑯᐊ 
ᐋᓐᓂᐊᕐᓂᕋᖅᑐᑦ ᐊᐅᓪᓚᖅᑎᑉᐸᒃᑕᕗᑦ ᑖᓐᓇ 
department-ᒪ ᐱᓕᕆᐊᕆᒻᒪᒍ ᑕᒫᓂᓗ ᖃᓂᔾᔫᒥᔪᒥᑦ 
ᓄᓇᑦᑎᓐᓂ ᑲᒪᒋᔭᐅᔪᓐᓇᖅᓯᖁᓪᓗᒋᑦ. ᐃᓱᒪᕗᒍᓪᓗ 
ᒫᑦᓯ 2010-ᖑᓕᖅᐸᑦ ᑕᖅᑭᓂᑦ ᑕᐃᑲᓂ ᖃᐃᔪᓂᑦ, 
ᓄᓇᕗᒻᒥᐅᑦ ᑕᐃᒃᑯᐊ ᒫᓐᓇ ᖃᓪᓗᓈᑦ ᓄᓇᖓᓃ 
ᑲᒪᒋᔭᐅᖃᑦᑕᖅᑑᒐᓗᐊᖅ ᑕᒪᓂ ᐃᓄᐃᑦ ᓄᓇᖓᓄᑦ  
ᐅᑎᕐᓗᑎᑦ ᑖᒃᑯᐊᓄᖓ ᐅᖅᓱᖅᑑᒧᓪᓘᓐᓃᑦ, 
ᐃᒡᓗᓕᒻᒧᓘᓐᓃᑦ ᐅᑎᖅᓯᒪᓕᖁᔭᕗᑦ. ᑕᐃᒪᓕ ᑖᓐᓇ  

ᐅᖅᓱᖅᑑᒦᓚᒃ ᐱᐊᓂᒃᐸᑦ ᓄᓇᕗᒻᒥᐅᑦ ᐊᒻᒪ ᑕᐃᒃᑯᐊ 
ᐊᐅᓪᓚᖅᓯᒪᔪᑦ ᑕᐅᓄᖓ ᖃᓪᓗᓈᑦ ᓄᓇᖓᓂ 
ᐃᒡᓗᓕᒻᒧᑦ ᑕᐃᑲᓂ ᑲᒪᒋᔭᐅᔪᓐᓇᖅᓯᖁᓪᓗᑎᒍᑦ.  
 
ᑖᒃᑯᐊ ᑕᑯᓚᐅᕋᑦᑎᒍᓕ ᑕᐃᑲᓂ ᐅᖅᓱᖅᑑᒥ 
ᐅᒃᑯᐃᖅᖢᑎᒍ ᑕᐃᒃᑯᐊ ᓂᕈᑐᔪᑦᑎᐊᕚᓘᒻᒪᑕ 9-ᓂᑦ 
ᐃᓪᓕᖃᖅᖢᑎᑦ ᐊᖏᕐᕋᕆᔭᐅᓂᐊᖅᑐᑦ ᐊᒻᒪᓗ ᑖᒃᑯᐊ 
ᐊᑯᓂ ᑲᒪᒋᔭᐅᒋᐊᖃᖅᑐᑦ 
ᐃᖢᐊᖅᓴᖅᑕᐅᖃᑦᑕᕆᐊᖃᖅᖢᑎᓗ ᐊᒻᒪᓗ 
ᐃᓪᓕᖅᑕᖃᕆᓪᓗᓂ ᐊᑕᐅᓯᐅᒐᓗᐊᓂ ᑕᐃᒃᑯᓂᖓ 
ᑎᒥᖏᑦ ᐊᐅᓚᔪᓐᓇᖏᓗᐊᖅᑐᒪᕆᓐᓄᑦ 
ᑲᒪᕝᕕᐅᓂᐊᖅᖢᓂ.  ᑖᒃᑯᐊ ᑕᕝᕙᓂ 
ᐊᖏᕐᕋᖃᕐᓂᐊᓕᖅᑐᑦ ᓲᕐᓗ ᑕᒪᒃᑯᐊ 
ᓴᓇᓚᐅᓐᖏᑯᑦᑎᒍ ᐃᓄᐃᑦ 
ᓄᓇᖓᓐᓃᒐᔭᓐᖏᑦᑑᒐᓗᐊᑦ ᐊᒻᒪᓗ 
ᐅᖓᓯᑦᑑᒐᔭᓚᐅᖅᖢᑎᑦ ᐃᓚᒥᓐᓄᑦ.  
 

ᑖᓐᓇ Department-ᒋᔭᕗᑦ ᖃᓂᒪᓐᓇᖏᑦᑐᓕᕆᓂᖅ 
ᐊᒻᒪᓗ ᐃᓄᓕᕆᔨᒃᑯᑦ ᐱᓇᓱᐊᒐᖃᓪᓚᕆᒃᑲᑦᑕ ᑕᒪᒃᑯᐊ 
ᓄᓇᕗᒻᒥᐅᑦ ᑲᒪᒋᔭᐅᑦᑎᐊᓪᓚᕆᖁᓪᓗᒋᑦ 
ᐊᖏᕐᕋᖏᓐᓄᓪᓗ ᐊᔪᕐᓇᖏᑉᐸᑦ ᖃᓂᓐᓂᖅᓴᒧᑦ 
ᑐᔪᕐᒥᔪᓐᓇᖅᓯᖁᓪᓗᒋᑦ ᖃᓪᓗᓈᑦ 
ᓄᓇᖓᓂᐅᓐᖏᑦᑐᖅ. ᑖᒃᑯᐊ ᐅᖅᓱᖅᑑᒥ ᐃᒡᓗᓕᒻᒥᓗ 
ᑲᒪᒋᔭᐅᑦᑎᐊᑐᐃᓐᓇᔾᔮᖏᑦᑐᑦ ᑭᓯᐊᓂᓕ ᖃᐅᔨᒪᔪᒍᑦ 
ᑕᐃᒃᑯᐊ ᐃᖅᑲᓇᐃᔭᖅᑎᑯᓗᖏᑦ ᑕᕝᕙᓂ 
ᓄᓇᓕᓐᓃᖔᖅᑐᓄᓪᓗ 
ᐱᓕᕆᕝᕕᔅᓴᖃᕐᓂᐊᓕᖅᑐᑎᐅᒻᒪᑕ 
ᐃᓕᓐᓂᐊᕌᓂᖅᓯᒪᓪᓗᑎᑦ ᑕᒪᑐᒥᖓ.  
 

ᑖᒃᑯᐊ ᐃᑲᔪᖅᑎᒋᓚᐅᕋᑦᑎᒍ Nunavut Arctic 
College-ᑯᑦ ᐊᒻᒪᓗ ᑖᓐᓇ Department-ᒪᖓ 
ᐃᑲᔪᓪᓚᕆᓚᐅᖅᖢᑎᑦ ᑖᒃᑯᐊ ᐊᖏᕐᕋᓄᓪᓗ ᑕᐃᒃᑯᐊ 
ᐃᓗᓯᕐᓗᑦᑐᓄᑦ ᑲᒪᔨᒋᖃᑦᑕᖅᑕᕗᑦ ᐅᖅᓱᖅᑑᒥ 
ᑕᖅᑭᐅᓚᐅᖅᑎᓪᓗᒍ ᕕᕝᕗᐊᕆ. 13-ᖑᔪᑦ ᑕᐃᒪ 
ᐃᓕᓐᓂᐊᕌᓂᓚᐅᖅᑐᑦ ᐋᒌᓯᐅᑎᓪᓗᒍ ᑖᒃᑯᓇᓂ 
ᐃᖅᑲᓇᐃᔭᖅᑐᔅᓴᐅᓪᓗᑎᑦ ᐊᒻᒪᓗ ᒫᓐᓇ 
ᐊᑎᓕᐅᕋᑖᓚᐅᖅᖢᒋᑦ ᑕᐃᒃᑯᐊ ᑕᐃᑲᓂ 
ᓴᓇᓂᐊᓕᕐᓂᖏᓐᓂ ᐊᒻᒪ ᑕᕝᕙᓂ ᐃᒡᓗᓕᒻᒥ ᓱᓕ 
ᑕᐃᒪᓐᓇ 11-ᖑᔪᑦ ᐱᐊᓂᓚᐅᖅᖢᑎᑦ ᑲᒪᔨᐅᓂᐊᖅᑐᑦ 
ᐃᓕᓐᓂᐊᕌᓂᓚᐅᖅᖢᑎᑦ ᑕᐃᑲᓂ ᓴᓇᓂᐊᖅᑐᑦ 
ᑕᐃᓐᓇ ᐅᒃᑯᐃᖅᐸᑦ.  
 
ᐅᕙᒍᑦ ᑖᓐᓇ Department-ᒋᔭᕗᑦ 
ᖃᓂᒪᑦᑕᐃᓕᕆᓂᖅ ᐃᓄᓕᕆᔨᒃᑯᓪᓗ ᑕᒪᒃᑯᓂᖓ 
ᑕᐱᖃᖅᖢᑕ ᐃᑲᔪᖅᑎᒋᓪᓗᑎᒍ ᑕᒪᒃᑯᐊ 
ᓴᖅᑭᑎᑕᐅᖅᑲᐅᒻᒪᑕ ᑖᒃᑯᐊ ᐋᓐᓂᐊᕐᓂᖃᖅᑐᓄᑦ 
ᐸᐃᕆᔭᐅᕖᑦ ᐊᒻᒪᓗ ᖁᕕᐊᓱᒃᐳᖓ 
ᐱᐅᔪᓪᓚᕆᐅᓪᓗᑎᑦ ᐊᒻᒪᓗ ᑕᐃᒃᑯᐊ ᒪᓕᒐᖏᑦ 
ᐋᖅᑭᐅᒪᑦᑎᐊᓂᐊᖅᑐᑦ ᑐᓐᖓᓱᑦᑎᑦᑎᐊᕐᓂᐊᕋᑦᑎᒍ 
ᖃᓂᑦᑑᓗᑎᓪᓗ ᐊᖏᕐᕋᒥᓐᓄᑦ. ᖁᔭᓐᓇᒦᒃ, ᐅᖃᖅᑏ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᓗᐃ ᑕᐹᖅᔪᒃ.  
 
ᐊᖓᔪᖅᑳᑉ ᐅᖃᐅᓯᖓ 076 - 3(2): 

ᐅᖃᐅᓯᓕᕆᓂᕐᒧᑦ ᒪᓕᒐᐃᑦ 
ᐊᑐᓕᖅᑎᑕᐅᓂᖏᑦ (ᑕᐹᖅᔪᒃ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᒫᓐᓇ ᑖᒃᑯᐊ 
ᓂᕈᐊᖅᑕᐅᓯᒪᖃᑎᒋᔭᒃᑲᓗ ᐊᒻᒪᓗ ᑖᒃᑯᐊ 
ᓂᕈᐊᖅᑎᒋᓯᒪᔭᕗᑦ ᑐᓴᖅᑎᑦᑐᒪᓪᓗᒋᑦ 
ᖃᓄᐃᓕᕋᓗᐊᕐᒪᖔᑕᓕ ᑕᐃᓐᓇ ᐃᓄᐃᑦ 
ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᔅᓴᖓᓄᑦ ᒪᓕᒐᖅ ᐊᒻᒪᓗ 
ᐅᖃᐅᓯᖅ ᐃᓕᓴᕆᔭᐅᓯᒪᓂᖏᓐᓄᑦ ᒪᓕᒐᐃᑦ.  
 
ᓯᕗᓪᓕᕐᒥ ᐅᓇ ᐱᒋᐊᕈᑎᒋᐊᓪᓚᓚᐅᕐᓚᒍ, 
ᐅᖃᖅᑎᑦᑎᔩ. ᑕᒪᒃᑯᐊ ᓲᕐᓗ 
ᐊᑐᓕᖅᑕᐅᑎᑦᑎᒐᓱᑦᑎᓪᓗᑕ ᐃᓄᐃᑦ ᐅᖃᐅᓯᖏᑕ 
ᓴᐳᒻᒥᔭᐅᔾᔪᑎᔅᓴᖏᓐᓄᑦ ᒪᓕᒐᕐᒧᑦ ᑖᓐᓇ ᓯᕗᓪᓕᖅᐹᒥ 
ᓇᓗᓇᐃᕈᒪᓪᓗᒍ ᑖᓐᓇ ᐃᓕᓐᓂᐊᕐᓂᖅ ᐃᓄᐃᑦ 
ᐅᖃᐅᓯᖏᓐᓄᑦ. ᔪᓚᐃ 1, 2009-ᖑᑎᓪᓗᒍ 
ᐱᒋᐊᒻᒪᕆᓚᐅᖅᑐᖅ ᑖᒃᑯᐊᓗ 
ᐊᑐᖅᑕᐅᒋᐊᕐᓂᐊᖅᑐᑎᑦ Kindergarten ᑖᕝᕙᓐᖓᑦ 
ᐃᓱᓕᓵᖅᑐᓄᑦ Grade 3-ᒧᑦ. ᐊᒻᒪᓗ ᑖᓐᓇ 
ᓈᒻᒪᓈᖅᓯᒪᓪᓗᓂ ᐊᑐᕐᓂᐊᕐᓂᕋᓚᐅᖅᑕᕗᑦ 
ᑕᐃᒪᐃᓐᓇᐃᑐᐃᓐᓇᖅᓱᓂᓗ.  
 
ᐊᒻᒪᓗ, ᐅᖃᕈᒪᒋᕗᖓᑦᑕᐅᖅ ᑖᒃᑯᐊ ᓄᓇᕗᒻᒥ 
ᐃᓕᓴᐃᔩᑦ ᐃᓕᓴᐃᔨᐅᔅᓴᐅᓂᕐᒧᑦ ᐃᓕᓐᓂᐊᖅᑐᑦ 
ᐅᓄᖅᓯᒋᐊᖅᓯᒪᓕᖅᑐᑦ ᑕᓪᓕᒪᐅᕙᓚᐅᖅᑑᒐᓗᐊᑦ 
ᒫᓐᓇ ᖁᓕᓄᑦ ᓄᓇᓕᓐᓄᑦ ᐃᓕᓐᓂᐊᖅᑐᖃᓕᖅᑐᖅ 
ᐊᕐᕌᒎᒃ ᒪᕐᕉᒃ ᑖᒃᑯᐊ ᐊᓂᒍᓵᖅᑑᒃ ᑕᐅᕙᓂᓗ 
ᐃᖃᓗᓐᓂ, ᑲᖏᖅᖠᓂᕐᒥᑦ, ᐃᖃᓗᒃᑑᑦᑎᐊᖅ, 
ᑭᓐᖓᐃᑦ, ᐸᓐᓂᖅᑑᖅ, ᒥᑦᑎᒪᑕᓕᒃ, ᖃᒪᓂᑦᑐᐊᖅ, 
ᑰᒑᖅᔪᒃ ᐊᒻᒪᓗ ᖁᕐᓗᖅᑐᖅ.  
 
ᐊᒻᒪ, ᐊᓯᖏᑦ ᑖᒃᑯᐊ ᐊᑐᓕᖅᑎᓐᓇᓱᐊᖅᑕᕗᑦ 
ᑕᑯᓇᔭᕈᑦᑎᒍ ᓇᓗᓇᐃᖅᓯᓚᐅᕋᑦᑕ ᐃᓄᐃᑦ 
ᐅᖃᐅᓯᖏᓐᓂ ᑕᐃᒎᓯᓕᐅᖅᑎᓂᑦ. ᑖᓐᓇ ᐅᖃᐅᓯᕐᒧᑦ 
ᓲᕐᓗ ᑖᒃᑯᐊ ᑲᒪᔪᒻᒪᕆᐅᓂᐊᖅᑐᑦ ᐊᒻᒪᓗ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᐊᕆᓪᓗᑎᑦ. 
ᑕᐃᒎᓯᓕᐅᖅᑎᒃᑯᑦ ᐱᓕᕆᐊᕆᓂᐊᖅᑕᖏᑦ ᑖᒃᑯᐊ 
ᐱᒻᒪᕆᐅᓂᐊᕐᒪᑕ ᑖᓐᓇ ᐊᑐᓕᖅᑎᑦᑎᓇᓱᐊᓕᖅᑎᓪᓗᑕ 
ᐅᖃᐅᓯᕐᓂᑦ ᒪᓕᒐᕐᓄᑦ.  
 
ᐅᖃᖅᑎᑦᑎᔩ, ᐊᒻᒪᓗ ᑖᒃᑯᐊ ᐅᐱᒋᔪᒪᓪᓗᒋᑦ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᑖᓐᓇ ᓄᕙᓐᓇᖅᔪᐊᒧᑦ 
ᓲᕐᓗ ᑐᓴᐅᒪᑎᑦᑎᑦᑎᐊᓚᐅᕐᒪᑕ ᐊᒻᒪᓗ  



ᕿᑎᖅᑰ, ᑎᓯᐱᕆ 3, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᑲᐳᕋᐃᓪᓗᑎᑦ. ᑖᒃᑯᐊ ᐊᑐᑦᑎᐊᒻᒪᕆᓚᐅᕐᒪᑕ 
ᑕᕝᕙᓂᓗ ᑕᒪᐃᓐᓂ ᐅᖃᐅᓯᕐᓂᑦ ᑎᑎᕋᖅᓯᒪᓪᓗᑎᑦ 
ᖃᕆᓴᐅᔭᒃᑯ www.flunu.ca ᓄᓇᕗᒻᒥᑦᐅᑦ 
ᑖᒃᑯᓄᖓ ᓲᖃᐃᒻᒪ ᑕᑯᒋᐊᕈᓐᓇᖅᑐᑦ 
ᑐᓐᖓᓱᑦᑎᑕᐅᑦᑎᐊᖅᖢᑎᓪᓗ ᓄᓇᕘᒥᐅᓂᒃ. 
 

ᒥᓂᔅᑐᒋᔭᐅᑎᓪᓗᖓ ᐅᖃᐅᓯᓕᕆᓂᕐᒧᑦ ᒫᓐᓇ 
ᐸᕐᓇᑉᐸᓪᓕᐊᕗᖓ ᐅᓂᒃᑳᖅᓯᒪᓂᐊᖅᑐᓂᒃ ᑖᒃᑯᐊ 
ᒪᓕᒐᐃᑦ ᐊᑐᖅᐸᓪᓕᐊᓂᐊᖅᐸᑕ ᖃᓄᐃᑦᑐᒥᒃ 
ᑕᐅᑐᖅᑰᕋᔭᕐᒪᖔᑦᑕ ᓄᓇᕘᒥᐅᑎᒍᑦ. ᑕᐃᒪᓕ 
ᑖᒃᑯᐊ ᑭᒡᓕᓯᓂᐊᖅᓯᒪᔭᒃᑲ ᑕᒫᓂ ᓄᓇᕘᒥᑦ 
ᑎᒥᖁᑎᒋᔭᐅᔪᑦ ᐊᒻᒪᓗ Hᐋᒻᓚᒋᔭᐅᔪᑦ. ᑕᒪᒃᑯᐊᓗ 
ᐱᓂᐊᕐᓂᕆᔭᕗᑦ ᓲᕐᓗ ᑮᓇᐅᔭᖅᑑᑎᒋᐅᓇᔭᖅᑐᑦ 
ᐃᖅᑲᓇᐃᔭᖅᑎᒋᓇᔭᖅᑐᓪᓗ ᑖᒃᑯᐊ ᑭᓯᐊᓂ 
ᐃᓂᓪᓚᔅᓯᒪᑦᑎᐊᖅᑎᓪᓗᒋᑦ ᑕᒪᓐᓇ 
ᐊᐅᓚᔾᔭᑦᑎᐊᕈᓐᓇᕐᒪᑦ ᐅᖃᐅᓯᕐᓄᑦ 
ᐃᓕᓴᕆᔭᐅᓯᒪᓃᑦ, ᐊᒻᒪᓗ ᐃᓄᐃᑦ ᐅᖃᐅᓯᖏᑦᑕ 
ᓴᐳᒻᒥᔭᐅᓂᔾᔪᑎᔅᓴᖓᓄᑦ ᒪᓕᒐᖅ. ᑕᐃᒪᓕ 
ᓴᖅᑮᓂᐊᖅᐳᖓ ᑖᓐᓇ 2010 ᐃᓗᐊᓂᑦ 
ᖃᓄᐃᑦᑐᒥᒃ ᑕᐅᑐᖅᑰᓕᕈᓐᓇᕐᓂᐊᕐᒪᖔᑦᑕ ᑕᒪᓐᓇ 
ᒪᓕᒐᖅ ᐊᑐᓕᖅᑎᑕᐅᕙᓪᓕᐊᓂᐊᖅᑎᓪᓗᒍ.  
 

ᐅᖃᖅᑎᑦᑎᔩ, ᑕᒪᒃᑯᐊ ᐊᑦᑐᖅᑕᐅᓂᖃᖅᑐᓕᒫᑦ 
ᖃᐅᔨᒋᐊᖅᓯᒪᔭᕗᑦ ᐃᓚᐅᑎᓯᒪᔭᕗᓪᓗ ᐊᒻᒪᓗ 
ᐋᔩᖃᑎᒌᓐᓂᒃᑯᑦ ᐊᖏᖃᑎᒌᓐᓂᒃᑯᓪᓗ ᑕᒪᓐᓇ 
ᐱᓕᕆᓂᕆᔭᕗᑦ ᒫᓐᓄᒧᑦ ᑎᑭᖦᖢᒍ 
ᐱᓕᕆᑦᑎᐊᖅᑐᐋᓘᒻᒪᑕ ᐊᒻᒪᓗ ᐅᑯᐊ 
ᑭᒡᓕᓯᓂᐊᖅᓯᒪᔭᕗᑦ ᖃᐅᔨᒋᐊᖅᓯᒪᔭᕗᑦ: 
 

• ᒪᔾᔨ 2009-ᖑᑎᓪᓗᒍ ᑲᑎᒪᓚᐅᖅᑐᒍᑦ 
ᑖᒃᑯᓇᓂ ᐅᐃᕖᒃᑯᓄᑦ ᐅᖃᐅᓯᓕᓐᓂᒃ 
ᑖᒃᑯᐊ ᑲᑎᖃᑎᒋᓪᓗᑎᒍᑦ; 

• ᐃᐳᕈ 2009-ᖑᑎᓪᓗᒍ, ᐃᓄᐃᑦ 
ᐅᖃᐅᓯᖏᓐᓄᑦ ᐱᔾᔪᑎᖃᖅᖢᑕ 
ᓯᕗᓕᖅᑏᑦ ᑲᑎᓚᐅᖅᑐᑦ ᐃᑉᐱᐊᖅᔪᒻᒥᑦ; 

• ᐅᑭᐅᔅᓵᒥᓗ ᑕᒪᑐᒪᓂ 2009 
ᐅᖃᐅᓯᓕᕆᓂᕐᒧᑦ ᑖᓐᓇ ᒥᓂᔅᑕᒋᔭᐅᔪᖅ 
ᑎᓴᒪᓂᒃ ᑎᓴᒪᐃᖅᓱᖅᖢᓂ 
ᑲᑎᒪᑎᑦᑎᓚᐅᖅᑐᖅ ᑖᒃᑯᐊ 
ᑲᑐᔾᔨᖃᑎᒌᒃᑯᑦ ᐃᓚᒋᓪᓗᒋᑦ, 
ᑐᓐᖓᕕᒃᑯᓪᓗ ᐊᒻᒪᓗ ᐅᖃᐅᓯᓕᕆᓂᕐᒧᑦ 
ᑲᒥᓴᓇᒋᔭᐅᔪᖅ ᑕᒫᓂ ᓄᓇᕘᒥᑦ. 

 

ᑖᒃᑯᐊ ᓴᖅᑭᑕᐅᔪᑦ ᐃᓱᒪᒋᔭᐅᔪᓪᓗ ᐅᕙᑦᑎᓐᓄᑦ 
ᐃᑲᔫᑎᖃᕐᒪᕆᓐᓂᐊᖅᑐᑦ ᑖᒃᑯᓇᓐᓂ 
ᐋᖅᑭᔅᓱᐃᕙᓪᓕᐊᓕᕈᑦᑕ 2010 ᐃᓗᐊᓂᑦ ᐊᒻᒪᓗ 
ᖃᓄᖅ ᑖᓐᓇ ᑕᐅᑐᖅᑰᓕᖅᑎᑦᑎᓇᓱᓐᓂᐊᖅᑎᓪᓗᑕ 
ᐊᑐᓕᖅᐸᓪᓕᐊᓕᐸᑦ ᑖᓐᓇ ᒪᓕᒐᖅ 
ᐃᒪᐃᑦᑑᓇᔭᕐᓂᖓᓂᒃ ᑖᒃᑯᐊ ᓴᖅᑭᓐᓂᐊᖅᑕᕗᑦ 
ᓄᓇᕘᒥᐅᑦ ᐱᔪᒪᔭᖏᑦ ᒪᓕᓪᓗᒋᑦ. 

ᐅᖃᐅᓯᕐᒧᑦ ᒪᓕᒐᐃᑦ ᑖᓐᓇ, ᐄ, ᐱᔭᕆᑐᔫᒐᓗᐊᖅ 
ᐊᒻᒪᓗ ᐊᖏᔪᒥᒃ ᐱᓇᔪᒃᑑᒐᓗᐊᖅ. ᑖᓐᓇ 
ᐃᓕᓴᕆᓯᒪᑦᑎᐊᖅᑕᕗᑦ. ᑭᓯᐊᓂᓕ ᑕᒪᓐᓇ 
ᐊᑐᓕᖅᑕᐅᓇᓱᓐᓂᐊᖅᐸᑦ ᐅᔾᔨᖅᓱᑦᑎᐊᕆᐊᖃᕐᓂᐊᕋᑕ, 
ᐊᒻᒪᓗ ᑕᒪᑦᑕ ᐊᖏᖅᓯᒪᔭᕆᐊᖃᕐᓂᐊᖅᐳᒍᑦ 
ᓂᕈᐊᖅᑕᐅᓯᒪᔫᔪᑎᒍᑦ ᓯᕗᓕᖅᑎᐅᔪᑎᒍᑦ, 
ᓄᓇᓕᓐᓂᓗ ᓯᕗᓕᖅᑏᑦ, ᐊᒻᒪᓗ ᑕᒪᒃᑯᐊ ᐃᒻᒥᒎᖅᑐᑦ. 
ᑖᒃᑯᐊᑦᑕᐅᖅ ᐊᔅᓱᕈᖃᑎᒋᔭᕆᐊᖃᕐᓂᐊᕋᑦᑎᒍᑦ ᑕᒪᓐᓇ 
ᐱᓐᖑᖅᑎᑕᐅᓂᕆᓂᐊᖅᑕᖓ ᓴᓐᖏᔫᓂᐊᑐᐊᖅᐸᑦ 
ᐊᑕᐅᑦᑎᒃᑯᑦ ᑕᒪᓐᓇ ᑲᒪᒋᔪᓐᓇᕋᑦᑎᒍᑦ. ᖁᔭᓐᓇᒦᒃ 
ᐅᖃᖅᑎᑦᑎᔩᑦ. 
 

>>ᐸᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᒥᓂᔅᑕᐃᑦ 
ᐅᖃᐅᓯᖏᑦ, ᓄᓇᕘᒧᑦ ᓯᕗᓕᖅᑎ, Hon. ᐄᕙ 
ᐋᕆᐊᒃ. 
 

ᐊᖓᔪᖅᑳᑉ ᐅᖃᐅᓯᖓ 077 – 3(2) ᓄᓇᕗᑦ 
ᒐᕙᒪᒃᑯᑦ ᑭᐅᔾᔪᑎᖓᑦ ᓂᕿᓂᑦ ᐃᑲᔫᑎᓄᑦ 
ᕿᒥᕐᕈᔭᐅᓂᖓᓄᑦ (ᐋᕆᐊᒃ) 

 

ᓯᕗᓕᖅᑏ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐅᓪᓗᒥ ᓇᖏᖅᓯᔪᖓ ᓇᓗᓇᐃᖅᓯᒪᔪᒪᓪᓗ ᓄᓇᕗᑦ 
ᐃᓚᐅᖃᑕᐅᓂᖏᓐᓂᒃ ᒐᕙᒪᑐᖃᒃᑯᑦ ᓂᕿᓂᒃ 
ᐊᑭᑭᓐᓂᖅᓴᒃᑯᑦ ᑎᑭᑎᑦᑎᖃᑦᑕᕐᓂᕐᒧᑦ ᐃᑲᔫᑎᖓᓄᑦ 
ᐃᓄᓕᕆᔨᑐᖃᒃᑯᓪᓗ ᐱᓕᕆᐊᕆᕋᑖᓚᐅᖅᑕᖏᓐᓂᒃ 
ᓄᑖᓐᖑᕆᐊᕋᓱᐊᖅᑎᑕᐅᔪᓂᒃ ᐃᑲᔫᑎ. 
 

ᐅᖃᖅᑎᑦᑎᔩ, ᓄᓇᕘᒥᐅᑦ ᒫᓐᓇᐅᔪᖅ 
ᑕᑯᖃᑦᑕᓗᐊᓐᖏᒻᒪᑕ ᐃᑲᔫᑎᒥᒃ ᐊᑭᑭᓪᓕᒋᐊᕈᑎᒥᒃ 
ᐊᑭᖏᓐᓂᒃ ᓂᐅᕕᕐᕕᓐᓂᒃ. ᑭᓯᐊᓂ ᓂᕿᓂᒃ 
ᐊᑭᑭᓐᓂᖅᓴᒃᑯᑦ ᑎᑭᑎᑦᑎᖃᖅᑕᕐᓂᕐᒧᑦ ᐃᑲᔫᑎ 
ᐊᑑᑎᖃᓪᓚᕆᑦᑐᖅ ᓄᓇᕘᒥᐅᓄᑦ. ᐊᕐᕌᒍᑕᒫᖅ ᑕᒪᓐᓇ 
ᐊᑭᑭᓪᓕᒋᐊᕈᑎ ᓲᕐᓗ ᐊᓯᔾᔨᖅᓴᐃᓂᖓ 
ᐊᔾᔨᑦᑕᐃᓐᓇᖓ $650 ᐊᑐᓂᑦ ᐃᓄᒻᒧᑦ. 
ᐅᖓᑖᓄᐊᕈᓐᓇᕆᓪᓗᓂᓘᓐᓃᑦ ᑕᐅᕗᖓ $2,000. 
ᐅᓇ $650 ᐃᓄᒃ ᐊᑕᐅᓯᖅ ᐊᒻᒪ 
ᐅᖓᑖᓄᐊᕈᓐᓇᕆᓪᓗᓂᓘᓐᓃᑦ $2,000 ᐃᓄᒻᒧᑦ 
ᐊᑕᐅᓯᖅ ᐱᓗᐊᖅᑐᒥᒃ ᑕᐅᕙᓂ ᐅᖓᓯᓐᓂᖅᓴᓂᑦ 
ᓄᓇᓕᓐᓂᑦ. 
 

ᑕᐃᒪᐃᓐᓂᖓᓄᑦ ᐃᑲᔪᖅᓱᓪᓚᕆᑦᑕᕗᑦ 
ᑲᔪᓯᔾᔪᑕᐅᖁᓪᓗᒍ ᐊᑭᓂᒃ ᐊᑭᑭᓐᓂᖅᓴᒃᑯᑦ 
ᑎᑭᑎᑦᑎᖃᑦᑕᕐᓂᕐᒧᑦ ᐱᓕᕆᐊᖅ ᐅᑭᐅᖅᑕᖅᑐᒧᑦ. 
ᐊᑭᖃᖅᑎᑦᑎᐊᖃᑦᑕᕐᓗᓂᓗ ᑲᓇᑕᐅᑉ ᒐᕙᒪᒃᑯᖏᑕ 
ᐸᕐᓇᐅᑎᖏᑦ ᓄᑖᓐᖑᕆᐊᖅᑕᐅᖁᓪᓗᒍ ᑕᒪᓐᓇ 
ᐱᓕᕆᐊᖅ. ᐊᑭᓂᒃ ᐊᑭᑭᓐᓂᖅᓴᒃᑯᑦ 
ᑎᑭᑎᑦᑎᖃᑦᑕᕐᓂᕐᒧᑦ ᐱᓕᕆᐊᖅ 
ᑐᕌᖓᓂᖅᓴᐅᔭᕆᐊᓕᒃ ᐅᓪᓗᒥ ᐊᑐᖅᑕᐅᕙᑦᑐᓄᑦ 
ᐃᓕᖅᑯᓯᑦᑎᓐᓄᑦ ᑐᕌᖓᓂᖅᓴᐅᓗᓂ 
ᓈᒻᒪᓈᖅᓯᒪᖁᓪᓗᒍᓗ ᓂᕿᑖᕈᓐᓇᕐᓂᖏᑦ 
ᓄᓇᕗᒻᒥᐅᓕᒫᑦ. ᓂᕆᐅᑦᑐᒍᑦ ᕿᒥᕐᕈᓚᐅᖅᑎᓪᓗᒋᑦ  



ᕿᑎᖅᑰ, ᑎᓯᐱᕆ 3, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐱᓕᕆᐊᒥᒃ ᐊᐅᓚᑕᐅᓂᖓᓗ ᐊᓯᔾᔨᕈᑕᐅᓂᐊᕐᓂᖓᓄᑦ 
ᑲᑐᔾᔨᖃᑕᐅᔪᒪᑦᑎᐊᖅᖢᑕ ᐊᑑᑎᖃᑦᑎᐊᖅᑐᒃᑯᑦ 
ᐋᖅᑭᒃᓱᖅᑕᐅᑎᓪᓗᒍ ᑕᒪᓐᓇ 
ᐊᑐᓕᖅᑎᑕᐅᕙᓪᓕᐊᑎᒡᓗᒋᒡᓗ ᑕᒪᓐᓇ 
ᐊᓯᔾᔨᕈᑕᐅᓂᐊᖅᑐᖅ.  
 
ᓄᓇᕗᑦ ᒐᕙᒪᒃᑯᖏᑦ ᐋᖅᑭᒋᐊᖅᑕᐅᖁᔨᔪᑦ ᓂᕿᓂᒃ 
ᐊᑭᑭᓐᓂᖅᓴᒃᑯᑦ ᑎᑭᑎᑦᑎᖃᑦᑕᕐᓂᕐᒧᑦ ᐃᑲᔫᑎᒥᒃ 
ᑐᓐᖓᕕᖃᕐᓗᓂ ᑐᑭᓯᓇᑦᑎᐊᖅᑐᓂᒃ. 
ᖃᐅᔨᓴᖅᑕᐅᔪᓐᓇᑦᑎᐊᕐᓗᑎᒡᓗ ᑐᕌᒐᖃᕐᓗᑎᒃ 
ᐊᑑᑎᖃᑦᑎᐊᖅᑐᓂᒡᓗ ᖃᐅᔨᔾᔪᑕᐅᔪᓐᓇᖅᑐᒥᑦ. 
ᐋᖅᑭᒃᑕᐅᔪᖃᕐᓗᓂ ᑕᒪᒃᑯᓂᖓ ᓄᓇᕗᒻᒥ. 
ᑐᕌᒐᖃᑦᑎᐊᖅᑎᑦᑎᓂᖅ ᐃᑲᔫᑎᒥᒃ 
ᐃᑲᔪᖅᑕᐅᔭᕆᐊᖃᕐᓂᐊᖅᐸᓪᓗ ᑕᒪᓐᓇ 
ᓯᕗᓪᓕᐅᔾᔭᐅᔭᕆᐊᖃᕐᓂᖅ ᑐᓐᖓᕕᐊᓗᓂ. 
 
ᒫᓐᓇ ᐱᓂᖅᐹᖑᓕᖅᑐᖅ ᐃᑲᔪᖅᓯᐃᒋᐊᖃᕐᓂᕗᑦ 
ᐃᓕᖅᑯᓯᑐᖃᒃᑯᑦ ᑮᓇᐅᔭᓕᐅᕋᓱᐊᕐᓂᖅ 
ᖃᓄᐃᖏᓐᓇᕐᓂᖏᓐᓄᓪᓗ ᐃᓕᖅᑯᓯᖅᑎᒍᓪᓗ 
ᐱᕚᓪᓕᕈᑕᐅᔪᓐᓇᕐᓂᖏᓐᓄᑦ ᓂᖅᔪᑎᓂᒃ 
ᐊᖑᓇᓱᖃᑦᑕᕐᓂᖏᓐᓄᓪᓗ ᓂᕿᒃᓴᒃᑎᓐᓂᒃ. 
ᐅᖃᖅᑎᑦᑎᔩ, ᐃᓄᒃᓯᐅᑎᑦ ᓂᖀᑦ 
ᑲᒪᒋᔭᐅᑦᑎᐊᕆᐊᖃᕐᓂᐊᖅᑐᑦ 
ᓄᑖᓐᖑᕆᐊᖅᑕᐅᔪᓂᒃ ᑕᒡᕙᓂ ᓂᕿᓂᒃ 
ᑎᑭᑎᑦᑎᖃᑦᑕᕐᓂᕐᒧᑦ ᐃᑲᔫᑎᒃᑯᑦ ᐅᖃᖅᓯᒪᔪᓂᒃ. 
ᓈᒻᒪᖏᒻᒪᑦ ᑲᓇᑕ ᐃᓚᐅᓐᓈᖅᑰᔨᓯᒪᑎᓗᒍ 
ᑕᒪᒃᑯᓂᖓ ᐋᖅᑭᒃᓱᖅᓯᒪᔭᖏᓐᓂᒃ ᐃᓄᔅᓯᐅᑎᓂᒃ 
ᓂᕿᓂᒃ ᐃᓚᐅᑎᑦᑎᓇᑎᑦ.  
 
(ᑐᓵᔨᑎᒍᑦ) ᐅᖃᖅᑏ, ᓄᓇᕗᒻᒥᐅᑦ 
ᓂᐱᖃᕆᐊᖃᖅᑐᑦ ᑖᒃᑯᐊ ᐱᕙᓪᓕᐊᑎᑕᐅᑎᓪᓗᒋᑦ 
ᓄᑖᑦ ᐃᑲᔫᑕᐅᓂᐊᖅᑐᑦ ᐃᓚᓕᐅᑎᑦᓯᐊᕐᓗᒋᒃ 
ᐅᑭᐅᖅᑕᖅᑐᒥ ᓂᕿᓂᒃ ᖃᐅᔨᒪᔪᐃᑦ, 
ᓂᕿᑦᓯᐊᕙᓕᕆᔩᑦ ᓇᓂᓯᓂᐊᕋᑦᑕ 
ᐱᓕᕆᖃᑎᒌᒡᓗᑕ ᓂᕿᑦᓯᐊᕙᓐᓇᖅᑐᓂᑦ 
ᑎᒥᑦᓯᐊᕆᓐᓇᖅᑐᓂᒡᓗ ᐃᓕᓐᓂᐊᑎᑦᓯᓂᒃᑯᑦ.  
 

ᑖᓐᓇ ᓄᑖᖅ ᐋᖅᑭᒋᐊᖅᑕᐅᓯᒪᔪᖅ 
ᑕᐅᑐᒐᖃᕆᐊᖃᓂᐊᖅᑐᖅ ᓂᕿᓂᒃ 
ᐊᑭᖏᓐᓂᑐᐃᓐᓇᐅᖏᑦᑐᖅ ᑕᐅᑐᒐᖃᕈᑦᑕ ᓂᕿᓂᒃ 
ᑕᒪᓐᓇ ᐃᑲᔫᑕᐅᔪᖅ ᒪᓕᑦᑎᐊᓕᕐᓂᐊᖅᑐᖅ ᐃᒪᓐᓇ 
ᓂᕿᖃᕆᐊᖃᕐᓂᕐᒥᑦ ᐱᐅᔪᓂᒃ 
ᑎᒥᑦᑎᐊᕆᓐᓇᖅᑐᓂᓪᓗ ᐊᑭᑐᓗᐊᓐᖏᑦᑐᓂᒡᓗ. 
 

ᑕᒪᒃᑯᐊ ᐊᑐᓃᖅᑐᐃᑦ ᐃᓄᐃᑦ ᒥᑭᓂᖅᓴᓂᒃ 
ᓄᓇᓕᓐᓂᒃ ᐅᖓᓯᓐᓂᖅᓴᓂᓪᓗ ᓄᓇᕘᒥᐅᑦ 
ᐃᓱᓕᑦᑕᐅᑎᖃᖃᑦᑕᕐᖓᑕ ᓂᕆᒍᓐᓇᖅᑕᖏᑦ 
ᑕᒪᒃᑯᓄᖓ ᐸᐃᕆᕕᓐᓄᑦ ᐅᓪᓛᕈᒻᒥᑕᕈᑕᐅᔪᓪᓗ. 
ᑕᒪᒃᑯᐊ ᐋᖅᑭᐅᒪᑎᒋᐊᖃᖅᑑᒐᓗᐊᑦ.  

ᑭᖑᓪᓕᖅᐹᒥ ᐅᖃᖅᑏ, ᑕᒪᒃᑯᐊ 
ᕿᒥᕐᕈᐃᓐᓇᕐᓂᐊᖅᑕᕙᑦ ᐊᑦᑑᑕᐅᔪᑦ ᐊᒻᒪᓗ 
ᓴᖅᑭᖅᑐᑦ ᑖᒃᑯᐊ ᐋᖅᑭᒋᐊᖅᑕᐅᑎᓪᓗᒋᑦ ᐃᑲᔫᑏᑦ. 
ᑕᒪᒃᑯᐊ ᓄᓇᓕᕗᑦ ᐱᔨᑦᓯᖅᑕᐅᖃᑦᑕᕐᖓᑕ 
ᖃᖓᑕᔫᒃᑯᑦ ᑭᓯᐊᓂ. ᓇᒡᓕᐊᑐᐃᓐᓇᖅ 
ᐊᓯᔾᔨᐅᑕᐅᔪᖅ ᐊᑦᑐᐃᒍᓐᓇᕐᒪᕆᓐᓂᐊᕐᖓᑦ 
ᑖᒃᑯᓂᖓ ᐃᓅᔾᔪᑕᐅᔪᓂᒃ ᐅᑭᐅᖅᑕᖅᑐᒥ 
ᐋᓐᓂᐊᖅᑐᓕᕆᓂᒃᑯᓪᓗ ᐊᒻᒪᓗ 
ᐱᖁᑎᑐᐃᓐᓇᖅᑎᒍᑦ ᐱᔨᑦᓯᕋᐅᑎᑎᒍᒡᓗ. ᐊᕐᓈᖅ. 
 
ᐅᖃᖅᑎ: ᑐᓴᖅᓴᐅᔪᓐᓃᑎᑲᐃᓐᓇᕐᓂᕋᒃᑭᑦ 
ᒪᒥᐊᓇᖅ ᓯᕗᓕᖅᑎ. ᓯᕿᓐᖑᔭᐃᑦ ᓈᒻᒪᒃᓯᓯᒪᓕᕐᒪᑦ. 
ᐅᖃᐅᓯᒃᓴᑎᑦ ᐅᖃᐅᓯᕆᔭᕇᕈᓐᓇᕈᒪᒍᕕᒋᑦ 
ᑕᒡᕙᓃᑦᑐᖅ ᑲᑎᒪᔨᐅᖃᑎᑦᑎᓐᓄᑦ 
ᐊᖏᖅᑕᐅᔭᕆᐊᖃᓕᕐᒥᒐᕕᑦ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᐄ 
ᐊᐱᕆᓚᐅᑲᒃᑲᓗᐊᖅᑐᖓ ᑐᓴᖅᑕᐅᖏᓐᓇᒪᖃᐃ. 
ᐅᖃᖅᑎᑦᑎᔩᑦ, ᑖᓐᓇ ᐱᔭᕇᕈᒪᒐᓗᐊᖅᐸᕋ 
ᐊᖏᖅᑕᐅᒍᒪ ᐅᖃᐅᓯᕆᔪᒪᔭᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᐊᐱᕆᔭᐅᒐᒃᓯ 
ᑲᑎᒪᔨᐅᖃᑎᒃᑲ ᑖᑦᓱᒪ ᐅᖃᐅᓯᔅᓴᕆᔭᓂᑦ 
ᐱᔭᕇᕈᓐᓇᕈᒪᓪᓗᓂᒋᑦ. ᐋᒃᑳᖅᑐᖃᖅᐸ? 
ᐋᒃᑳᖅᑐᖃᓐᖏᒻᒪᑦ, ᐅᖃᐅᓯᒃᓴᑎᑦ 
ᐅᖃᐅᓯᕆᔭᕇᕈᓐᓇᖅᐸᑎᑦ ᓯᕗᓕᖅᑎ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 
ᐱᕕᖃᖅᑎᑕᐅᒃᑲᓐᓂᓐᖑᐊᑕᖅᓯᓐᓇᕋᒪ 
ᐱᔭᕇᖅᓯᔪᓐᓇᖁᓪᓗᒍ. 
 
ᑕᒪᓐᓇᐃᓛᒃ ᖃᐅᔨᓴᖅᑕᐅᑦᑎᐊᕆᐊᖃᖃᑦᑕᕐᓂᐊᕐᒪᑦ 
ᓂᕿᓂᒃ ᑎᑭᑎᑦᑎᔪᓐᓇᕐᓂᐅᔪᖅ. ᑖᓐᓇ 
ᓄᑖᕈᕆᐊᖅᓯᒪᓕᖅᐸᑦ ᐱᔭᕇᖅᑕᐅᓯᒪᓕᖅᐸᑦ. 
(ᑐᓵᔨᑎᒍᑦ) ᑕᒪᒃᑯᐊ ᓄᓇᓕᕗᑦ ᖃᖓᑕᔫᒃᑯᑦ 
ᑭᓯᐊᓂ ᑎᑭᑕᐅᒍᓐᓇᕐᖓᑕ, ᑖᒃᑯᐊ ᐊᓯᔾᔫᑕᐅᔪᑦ 
ᐊᒃᑐᐃᒍᓐᓇᒻᒪᕆᓐᓂᐊᕐᒪᑦ ᐃᓄᓂᒐᓱᐊᕐᓂᖏᓐᓂ  



ᕿᑎᖅᑰ, ᑎᓯᐱᕆ 3, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  
 

 

878

ᐊᒻᒪᓗ ᑕᒪᒃᑯᐊ ᐋᓐᓂᐊᖅᑐᓕᕆᔾᔪᑕᐅᔪᑦ ᐊᓯᖏᓪᓗ 
ᐱᖁᑏᑦ.  
 
ᐅᖃᖅᑏ, ᓈᒻᒪᓕᖅᐸᑦ ᓴᖅᑭᑦᑎᓂᐊᖅᑯᖓ ᓄᓇᕗᑦ 
ᒐᕙᒪᖏᑦᑕ ᑭᐅᔾᔪᑎᖏᓐᓂ ᑖᒃᑯᓄᖓ 
ᐃᓄᓕᕆᔨᑐᖃᒃᑯᑦ ᓂᕿᓄᑦ 
ᐊᑭᑭᓪᓕᒋᐊᑎᑦᑎᒪᒍᑎᖃᑦᑕᖅᑕᖏᓐᓂ. 
 
ᐅᖃᖅᑎ, ᑖᒃᑯᐊ ᓂᕿᓄᑦ ᖃᖓᑦᑕᐅᑎᓄᑦ 
ᐊᑭᑭᓪᓕᒋᐊᖅᑎᑦᑎᔾᔪᑏᑦ ᐱᑕᖃᕆᐊᖃᕐᒪᑕ 
ᓄᓇᕗᒻᒥ. ᐃᑲᔪᖅᓱᐃᒻᒪᕆᑉᐳᒍᑦ 
ᓄᑖᕈᕆᐊᖅᑕᐅᓂᖓᓂ ᑕᒪᓐᓇ ᐃᑲᔫᑕᐅᔪᖅ ᐊᒻᒪᓗ 
ᓄᓇᕗᑦ ᒐᕙᒪᖏᑦ ᑕᐃᒫᒃ ᐃᑲᔪᕈᓐᓇᖅᑯᑦ 
ᐱᕙᓪᓕᐊᑎᑦᑎᓂᒃᑯᑦ ᑖᒃᑯᐊ ᓂᖀᑦ 
ᐃᓚᓕᐅᑎᔭᐅᒍᓐᓇᖁᓪᓗᒋᑦ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᑲᑎᒪᔾᔪᑎᔅᓴᓂ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᓂᒋᐊᓄᑦ ᕿᑭᖅᑖᓘᑉ, ᒥᔅᑕ ᓯᐊᓪ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 106 - 3(2): 

ᐃᑉᐱᒋᖃᑕᐅᔾᔪᑏᑦ ᐋᓯᕙᒃ ᐃᔨᑭᐅᑉ 
ᐃᓅᒍᓐᓃᕐᓂᖓᓄᑦ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓂᑯᕕᑦᑐᖓ ᐅᓪᓗᒥ ᐅᒡᒍᐊᕈᒪᓪᓗᖓ ᑖᒃᑯᐊ 
ᖃᑕᕐᖑᑎᖏᓐᓄᑦ, ᐱᖃᓐᓇᕆᔭᖏᓂᓪᓗ ᐋᓯᕙ 
ᐃᓯᑭᐅᓪ ᒫᓂ ᐃᓅᒍᓐᓃᕋᑖᓚᐅᖅᑐᖅ.  
 
ᑖᓐᓇ ᐃᒃᐱᒋᔭᐅᑦᑎᐊᓚᐅᕐᖓᑦ 
ᐱᓕᕆᐊᖃᐃᓐᓇᖅᓱᓂᑦ ᓄᓇᓖᑦ 
ᖃᓄᐃᓐᖏᑎᐊᕐᓂᖓᓂ ᑲᑎᒪᔨᐅᖃᑦᑕᖅᓯᒪᓪᓗᓂᓗ 
ᐊᒻᒪᓗ ᐃᓚᐅᒍᒪᐃᓐᓇᓲᖑᓪᓗᓂ ᓄᓇᓕᓐᓂ 
ᖃᓄᐃᓕᐅᕈᑕᐅᔪᓂᑦ. 

ᐋᓯᕙ ᐃᓚᐅᓚᐅᕐᖓᑦ ᐊᒥᓱᓄᑦ ᐊᔾᔨᒌᓐᖏᑦᑐᓄᑦ 
ᑐᒃᓯᐊᕕᓐᓄᓪᓗ ᓄᓇᓕᓐᓂ ᖃᓄᐃᓕᐅᕈᑕᐅᔪᓄᑦ. 
ᐊᕐᕌᒍᓄᑦ ᐊᒥᓱᓄᑦ ᐊᒻᒪᓗ ᖃᖓᑕᔫᒃᑯᕕᒻᒥ 
ᐊᒥᓱᓄᑦ ᐊᕐᕌᒍᓄᑦ ᑲᒪᔨᐅᓚᐅᖅᓱᓂ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᐃᓚᓕᐅᑎᒍᒪᕙᒃᑲ 
ᑖᒃᑯᓂᖓ ᓇᓪᓕᒍᓱᓐᓂᕋᖅᑐᑕ ᐃᓯᑭᐅᒃᑯᑦ 
ᖃᑕᕐᖑᑎᖏᓐᓂ ᑭᓐᖓᕐᓂ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐸᓐᓂᖅᑑᒧᑦ, ᒥᔅᑕ ᖁᒻᒧᐊᑦᑐᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 107 - 3(2): 

ᐸᓐᓂᖅᑑᒥ ᐃᓕᓐᓂᐊᖅᑏᑦ ᐃᓚᐅᓂᐊᖅᑐᑦ 
ᓯᓚᖅᔪᐊᕐᒥ ᑲᑎᒪᔨᖅᔪᐊᑦ 
ᑲᑎᒪᑎᑦᑎᓂᖓᓐᓄᑦ ᓯᓚᐅᑉ ᐊᓯᔾᔨᕐᓂᖓᓄᑦ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ (ᑐᓵᔨᑎᒎᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓂᑯᕕᑦᑐᖓ ᐅᓪᓗᒥ 
ᑐᓴᖅᑎᑦᑎᒍᒪᓪᓗᖓ ᖁᕕᐊᓇᖅᑐᒥᑦ 
ᐱᒋᐊᖅᑕᐅᓯᒪᔪᒥᑦ ᐃᓕᓐᓂᐊᖅᑎᓄᑦ ᐸᓐᓂᖅᑑᒥ. 
 
ᑖᓐᓇ ᒪᓕᒐᓕᐅᕐᕕᒃ ᖃᐅᔨᒪᒻᒪᑦ 15 ᑖᒃᑯᐊ 
ᓄᓇᖅᔪᐊᓂ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᑲᑎᒪᕙᓪᓕᐊᒻᒪᑕ ᑏᓰᕝᕙ 7, Copenhagen, 
Denmark-ᒥ. ᑕᐃᒃᑯᐊ ᐃᓕᓐᓂᐊᖅᑏᑦ ᐸᓐᓂᖅᑑᒥ 
ᐊᐅᓪᓚᕆᐊᕐᓂᐊᕐᖓᑕ ᑕᐅᕗᖓ ᑕᕆᐅᑉ ᐊᑭᐊᓄᑦ 
ᐃᓚᐅᓂᐊᖅᑐᑎᑦ ᑕᒪᑐᒧᖓ ᐱᒻᒪᕆᐅᔪᒥᑦ. 
 
ᑖᒃᑯᐊ ᐃᓕᓐᓂᐊᖅᑏᑦ ᐃᓚᐅᖃᑕᐅᓂᐊᖅᑐᑦ 
ᑖᒃᑯᓄᖓ ᐱᓕᕆᐊᖑᓂᐊᖅᑐᓄᑦ ᑖᒃᑯᐊ 
ᐊᔾᔨᓐᖑᐊᓕᐅᕐᓂᐊᖅᑐᑦ ᑕᑯᔅᓴᐅᑎᑦᑎᓚᖓᔪᑦ 
ᐊᔾᔨᒌᓐᖏᓐᓂᖏᓐᓂ ᓯᓚᒥᓗ ᐅᖃᐅᓯᖃᕐᓗᑎᑦ 
ᐊᒻᒪᓗ ᐊᔾᔨᓕᐅᖅᑕᐅᓯᒪᔪᑦ ᑕᒫᓐᖓᑦ 
ᐅᑭᐅᖅᑕᖅᑐᒥ ᐊᓛᓯᑲᒥᑦ ᐊᑯᑭᑦᑐᓂᓪᓗ 
ᓄᐊᕙᐃᓪᓗ. ᑕᒪᓐᓇ ᑐᕌᖅᑕᐅᔪᖅ ᒪᒃᑯᑦᑐᓄᑦ 
ᓂᓪᓕᐅᑕᐅᓂᐊᕐᖓᑦ Copenhagen-ᒥᑦ 2009,  

ᐃᒪᓐᓇ ᓯᓚᐅᑉ ᐊᓯᔾᔨᐸᓪᓕᐊᓂᖓ ᐱᔾᔪᑎᒋᓪᓗᒍ 
ᐅᑭᐅᖅᑕᖅᑐᒥ. 
 
ᑕᕝᕘᓇ ᐱᓕᕆᐊᖑᔪᑎᒍᑦ ᐃᓕᓐᓂᐊᖅᑏᑦ 
ᑎᑎᕋᖅᓯᒪᔪᑦ ᐃᓕᓐᓂᐊᕈᑎᒥᓂᒃ 
ᐊᔾᔨᓕᐅᖅᓯᓯᒪᓪᓗᑎᓪᓗ ᐊᔾᔨᒌᓐᖏᑦᑐᓂᑦ 
ᓄᓇᓕᓐᓂ ᑕᑯᔅᓴᐅᔪᔅᓴᓂᑦ ᓯᓚᖅᔪᐊᓄᑦ.  
 
ᐅᖃᖅᑏ, ᖁᕕᐊᓱᒃᐳᖓ ᑖᒃᑯᐊ ᐸᓐᓂᖅᑑᕐᒥᐅᑦ 
ᐃᓚᐅᓂᐊᕐᒪᑕ ᑕᒫᓂ ᓯᓚᖅᔪᐊᕐᒥ 
ᖃᓄᐃᓕᐅᕈᑕᐅᑎᓪᓗᒍ. ᑖᒃᑯᐊ Copenhagen-ᒥ 
ᑕᑯᔅᓴᐅᑎᑦᑎᓂᐊᖅᑐᑦ ᐃᓄᐃᑦ ᐃᓕᖅᑯᓯᖏᓐᓂ 
ᓯᓚᖅᔪᐊᕐᒥᐅᑦ ᑕᑯᒍᓐᓇᖁᓪᓗᒋᑦ ᑕᒪᒃᑯᓂᖓ 
ᐃᓕᖅᑯᓯᒃᑯᑦ ᐱᓐᖑᐊᖅᑐᓂ. 
 
ᑕᒪᓐᓇ ᓯᓚᐅᑉ ᐊᓯᔾᔨᐸᓪᓕᐊᓂᖓ ᐱᔭᕆᐊᑐᒻᒪᑦ 
ᐱᒻᒪᕆᐅᓪᓗᓂᓗ ᓄᓇᕗᑦ ᑭᒡᒐᖅᑐᖅᑎᖏᓐᓄᑦ 
ᑕᐃᑲᓂ ᑲᑎᒪᔨᓂᑦ. ᖁᕕᐊᓱᒃᐳᖓ ᒪᒃᑯᑦᑐᐃᑦ 
ᑕᐃᑲᓃᖃᑕᐅᓂᐊᕐᒪᑕ ᐱᖃᑎᖃᕐᓗᑎ 
ᓯᕗᓕᖅᑎᒥᓂᒃ.   
 
ᐅᖃᖅᑏ, ᑖᒃᑯᐊ ᐃᓕᔭᐅᔪᑦ ᐃᓕᓐᓂᐊᖅᑏᑦ, ᔫᓕ 
ᐊᓕᕙᖅᑕᖅ, ᔮᓂᑦ ᐃᕕᒃ, ᔮᓂ ᐃᓱᓪᓗᑕᖅ, ᔨᐊᓇ 
ᕿᓚᕝᕙᖅ ᐊᒻᒪᓗ ᔮᓂ ᕿᓚᕝᕙᖅ ᐊᒻᒪᓗ 
ᒥᐊᓂᕆᔨᒋᓂᐊᖅᑕᖓ ᐃᐊᒪᓕ ᖄᐱᒃ. ᑖᓐᓇ 
ᑲᑎᒪᔨᐅᖃᑕᐅᓪᓗᓂᓗ Hᐋᒻᒪᓚᒃᑯᓐᓄᑦ.  
 
ᑕᐃᒪ ᖁᔭᓕᒍᒪᒐᑦᑕ ᑖᒃᑯᓄᖓ ᐊᕙᑎᓕᕆᔨᒃᑯᓐᓄᑦ 
ᒐᕙᒪᒃᑯᓄᓪᓗ ᐃᑲᔪᖅᓱᐃᓂᖏᓐᓄᑦ ᑕᒪᑐᒧᖓ.  
 
ᐅᖃᖅᑏ, ᐊᐱᕆᕙᒃᑲ ᒪᓕᒐᓕᐅᖅᑎᓕᒫᑦ 
ᐃᓚᓕᐅᖃᑕᐅᑎᓪᓗᒋᑦ ᐃᖏᕐᕋᑦᑎᐊᓂᐊᖁᓪᓗᒋᑦ 
ᓯᕗᒧᐊᑦᑎᐊᖁᓪᓗᒋᑦ ᑖᒃᑯᐊ 
ᐃᓕᓐᓂᐊᖅᑎᐅᓂᐊᖅᑐᑦ ᑕᐅᕗᖓ ᐃᖏᕐᕋᑎᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 108 - 3(2): 

ᐅᓇᓕᒃᓴᕋᓛᑦ ᒪᓕᒐᓕᐅᕐᕕᒻᒦᑦᑐᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏᑦ, ᐊᔅᓱᐊᓗᒃ ᐅᐱᒍᓱᑉᐳᖓ ᓂᑯᕕᒋᐊᔅᓴᖅ 
ᑖᒃᑯᓄᖓ ᐅᓇᓕᔅᓴᕋᓛᖑᔪᓄᑦ ᑖᒃᑯᐊ 
ᐱᔨᑦᑎᕋᖅᑎᒋᔭᕗᑦ ᐅᓪᓗᒥ ᖃᐅᑉᐸᓪᓗ.  
 
ᐅᖃᖅᑏᑦ, ᑖᒃᑯᐊ ᐅᓇᓕᔅᓴᕋᓛᖑᔪᑦᖑ 
ᐅᕙᓃᖃᑎᒋᔭᕗᑦ ᐅᕙᖓ 
ᑭᒡᒐᑐᖅᑕᖏᓐᓃᓐᖔᖅᑐᑦ. ᕚᓗᕆ ᐊᒪᕈᐊᓕᒃ, ᒥᓐᑎ 
ᐃᖃᓗᒃ, ᑖᒃᑯᐊ ᖃᐅᓱᐃᑦᑐᒦᓐᖔᖅᓯᒪᔫᒃ. ᓯᓖᓇ 
ᐊᐃᐱᓕ, ᒪᐃᑯ ᒪᑉᐸᒃ ᐊᒻᒪᓗ 
ᐊᐅᓱᐃᑦᑐᒦᓐᖓᖅᑐᑎᒃ. ᐅᖃᕈᒪᓪᓗᖓᓗ 
ᑕᕝᕙᓐᖓᑦ ᐊᐅᓱᐃᑦᑐᒥᑦ ᐅᓖᓯ ᐊᕿᐊᕈᖅ. 
 
ᑖᓐᓇ ᖁᑭᔪᔪᒻᒪᕆᐊᓗᒃ ᐱᖓᔪᒋᔭᐅᓚᐅᖅᑐᖅ 
ᐊᕕᑦᑐᖅᓯᒪᔪᓂᒃ ᖁᑭᐅᕐᓂᑭᓴᐅᑎᓪᓗᒋᑦ. 
ᔨᐊᓗᓇᐃᒨᓛᕐᒥᔪᑦ ᑲᓇᑕᒥ ᖁᑭᐊᓂᑭᓴᐅᑎᔪᓂᒃ 
ᒪᐃ 2010 ᑲᔪᓯᑦᑎᐊᖁᓛᖅᑲᕗᑦ  
 
ᐅᖃᖅᑏ, ᐊᒥᓱᑲᓪᓚᐅᒻᒪᑕ ᑕᒪᒃᑯᐊ 
ᐅᓇᓕᔅᓴᕋᓛᖑᔪᑦ ᐊᐅᓪᓚᕈᓐᓇᖃᑦᑕᕐᖓᑕ 
ᓄᓇᓕᖏᑕ ᓯᓚᑖᓂ ᐊᐅᔭᐅᓚᐅᖅᑐᖅ 94-ᖑᔪᑦ 
ᓄᓇᒻᒦᓐᖔᖅᑐᑦ ᐃᓚᒋᔭᐅᖃᑕᐅᓚᐅᕐᒥᒻᒪᑕ 
ᐃᓕᓐᓂᐊᖅᑎᑕᐅᑎᓪᓗᒋᑦ ᐅᐊᐃᑦ Hᐅᐊᔅᒥᑦ, ᔫᑳᓐᒥ 
ᐅᒥᐊᖅᑐᓂᒃᑯᑦ, ᕿᒧᔅᓯᐅᑎᓐᓂᒃᑯᑦ. 
 
ᐊᒻᒪᓗ ᖁᔭᓐᓇᒦᖅᑕᕗᑦ ᖃᐃᖁᔭᐅᓚᐅᕐᖓᑕ 
ᐳᕆᑎᐅ ᔨᐊᓄᕈ ᒥᓚ ᐃᓚᒋᔭᐅᖃᑕᐅᓚᐅᕐᒥᒐᒪ 
ᐅᐊᐃᑦ Hᐅᐊᔅᒥᑦ ᐃᓚᖏᓐᓂ  

ᐃᓕᓐᓂᐊᖅᑎᑕᐅᑎᓪᓗᒋᑦ ᐅᓂᒃᑳᕆᔭᕗᑦ,  
 
ᐅᖃᖅᑏ, ᐅᓇᓕᔅᓴᕋᓛᖑᔪᑦ ᐋᖅᑭᑦᑕᐅᓯᒪᒻᒪᑦ 
ᐊᕐᓇᓄᑦ ᐊᖑᑎᓄᓪᓗ ᐅᑭᐅᖃᖅᑐᑦ 12-ᒥ – 18-
ᒧᑦ ᓄᓇᓕᓐᓂᑦ ᑕᒪᒃᑯᓇᓂ ᐅᓇᓕᔅᓴᖃᖅᑐᓂᒃ. 
ᒫᓐᓇᐅᔪᖅ 110-ᖑᒻᒪᑕ ᐅᓇᓕᔅᓴᕋᓛᖑᔪᑦ 3,400 
ᐃᓚᒋᔭᐅᓗᑎᒃ ᑲᓇᑕᓕᒫᒥ. 
 
ᐅᖃᖅᑏ, ᐅᓇᓕᔅᓴᕋᓛᖑᔪᑦ ᐃᓕᓴᑎᑕᐅᕙᑦᑐᑦ 
ᐅᓇᓕᔅᓴᐃᑦ ᖃᐅᔨᒪᔭᕆᐊᖃᖅᑕᖏᓐᓂ 
ᐋᓐᓂᖅᑐᓂᑦ ᐃᑲᔪᕐᓂᕐᒧᑦ ᐅᒥᐊᖅᑐᓂᕐᒧᑦ, 
ᖃᒧᑕᐅᔭᓄᑦ, ᑎᓴᒪᓕᓐᓄᑦ ᐊᒻᒪ ᖁᑭᕆᐊᖅᓴᓂᕐᒧᑦ 
ᐃᓕᖅᑯᓯᑐᖃᕐᓂᑦ ᐃᓕᓴᑎᑕᐅᕙᒻᒥᔪᑦ 
ᐊᐅᓚᖅᓯᒪᓂᕐᒧᑦ ᐃᓕᖅᑯᓯᑐᖃᕆᔭᐅᔪᑦ 
ᐆᒪᔪᓐᓇᖁᓪᓗᒋᑦ ᐅᖃᐅᓰᓪᓗ, ᐃᓅᓯᖃᑦᑎᐊᕐᓂᕐᒧᑦ 
ᐃᑲᔪᖅᑐᐃᔪᑦ ᐊᒻᒪᓗ ᐅᑉᐱᕈᓱᓐᓂᕐᒧᑦ 
ᐊᕙᑎᑦᑎᓂᓪᓗ ᐃᓄᓐᓂᓪᓗ. 
 
ᐃᓱᒪᒋᓕᕋᐃᒐᒃᑯ ᐅᓇᓕᕆᔭᕗᑦ ᐊᔪᓐᖏᓐᓂᖏᑦ 
ᓄᓇᒥᑦ ᐃᓱᒪᒋᕙᒃᑲᑦᑎᒍ ᐅᑭᐅᖅᑕᖅᑐᒥ 
ᖃᐅᔨᒪᕙᓐᖏᑦᑐᒍᑦ ᑖᒃᑯᐊᓕ ᐊᒥᓲᔪᑦ 
ᐃᓕᓴᐃᔨᐅᕙᒻᒥᔪᑦ ᐅᓇᓕᔅᓴᕋᓛᖑᔪᓂᒃ ᑲᓇᑕᒥ. 
ᐅᖃᖅᑏ, ᑖᒃᑯᐊ ᑲᒪᒋᔭᐅᒐᓗᐊᖅᑎᓪᓗᒋᑦ 
ᐅᓇᓕᔅᓴᓂᒃ ᐊᓯᖏᓐᓂᓪᓗ ᐅᓇᓕᔅᓴᕋᓛᖑᔪᐃᑦ 
ᓴᖅᑭᔮᕈᓐᓇᖅᑐᑦ ᓄᓇᓕᓐᓂᑦ 
ᐃᑲᔪᖅᑐᖅᑕᐅᑦᑎᐊᕈᑎᒃ. 
 
ᐅᖃᖅᑏ, ᒫᓐᓇ ᐊᖏᖅᑕᐅᔪᒪᕗᖓ ᑖᓐᓇ 
ᐱᔭᕇᕈᒪᓪᓗᒍ ᐅᖃᐅᓯᕆᔭᕋ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᑖᓐᓇ ᒥᔅᑕ ᐃᐊᓕᐊᑦ ᐊᖏᖅᑕᐅᔪᒪᒐᓗᐊᕐᖓᑦ 
ᒪᓕᒐᓕᐅᖅᑎᓕᒫᓄᑦ ᐱᔭᕇᕈᒪᓪᓗᒍ ᐅᖃᐅᓯᖓ. 
ᐋᒡᒑᖅᑐᖃᖅᐹ? ᐱᑕᖃᓐᖏᒻᒪᑦ. ᐊᑏ ᑲᔪᓯᖏᑦ ᒥᔅᑕ 
ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᖁᔭᓐᓇᒦᖅᑐᒋᓪᓗ ᒪᓕᒐᓕᐅᖅᑎᐅᖃᑎᒃᑲ. 
 
ᐅᖃᕋᑖᕋᒪᐃᓛᒃ ᓄᓇᓕᓐᓂᑦ 
ᐃᑲᔪᖅᑐᖅᑕᐅᔭᕆᐊᖃᖅᑐᑦ ᑕᒪᕐᒥ ᐊᐅᓱᐃᑦᑐᒥᑦ 
ᖃᐅᓱᐃᑦᑐᒥᓪᓗ ᑕᐃᒪᐃᑕᐅᔪᑦ. ᐅᖃᖅᑏ, 
ᐅᓇᓕᔅᓴᕋᓛᖑᔪᑦ ᐃᓕᓴᕆᔭᐅᔪᓐᓇᖅᑐᑦ 
ᐊᓐᓄᕌᖏᑕ ᐅᑐᖅᐸᑦᑕᖏᓐᓂ ᐆᔭᐅᔭᐅᓪᓗᑎᒃ. 
 
ᐊᒻᒪᓗ ᑎᖅᑭᐊᓕᖃᖅᑐᑎᒃ ᑕᕝᕙᓂᓗ ᑖᒃᑯᐊ 
ᓇᓴᖅᓯᒪᓐᖏᑕᐃᓐᓇᖅᑐᑦ ᒫᓐᓇᐅᔪᖅ ᑕᐃᒪᓕ 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 
ᐃᓕᓴᖅᓯᖃᑎᒋᔪᒪᕙᒃᑲ ᑖᒃᑯᓇᓐᖓᑦ 
ᐅᓇᓕᔅᓴᕋᓛᑯᓗᓐᓂᑦ. ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐊᒥᑦᑐᕐᒧᑦ, ᒥᔅᑕ ᑕᐹᖅᔪᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 109 - 3(2): 

ᐃᑲᔪᕋᓱᐊᖅᑏᑦ ᐃᓕᓴᖅᓯᓂᖏᑦ ᐃᓖᔅ 
ᖁᓚᐅᒻᒥᒃ (ᑕᐹᖅᔪᒃ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓇᓕ 
ᐃᓇᖏᖅᑎᑦᑎᔾᔪᑎᒋᔭᕋ ᐃᓛᒃ ᐅᐱᒍᓱᒍᒪᒧᑦ ᐊᒻᒪᓗ 
ᖁᔭᓐᓇᒦᕈᒪᒧᑦ. 
 
ᑕᐃᒪ ᒐᕙᒪᐅᓪᓗᑕ ᐊᒻᒪᓗ ᐃᓅᓪᓗᑕᐃᓛᒃ 
ᑕᒪᒃᑯᓂᖓ ᓲᕐᓗ ᓯᕗᓂᕆᓚᐅᖅᑕᑦᑎᓐᓂᒃ 
ᑕᒪᒃᑯᓂᖓ ᓴᐃᒪᓇᖅᑐᓄᓪᓗ ᐊᒻᒪᓗ 
ᐃᓄᓕᕆᔾᔪᑎᒋᕙᑦᑕᑦᑎᓐᓄᑦ ᓲᕐᓗ 
ᐊᖅᓵᖅᑕᐅᓯᒪᑯᑖᓚᐅᖅᓯᒪᒐᑦᑕᐃᓪᓛᒃ ᑕᐃᑦᓱᒪᓂ 
ᐊᕐᕌᒍᓂᒃ ᐊᓂᒍᖅᑐᓂᒃ. ᒫᓐᓇᓕ 
ᖁᕕᐊᓱᒻᒪᕆᒃᑲᒪᐃᓛᒃ ᑕᒪᒃᑯᐊ ᐃᓄᐃᑦ 
ᐃᓐᓇᕆᔭᕗᑦ ᐱᓗᐊᓐᖑᐊᖅᑐᒥᒃ ᒫᓐᓇ 
ᐱᓕᕆᓇᓱᓪᓚᕆᓕᕐᒪᑕ ᒐᕙᒪᒃᑯᓐᓄᑦ 
ᐊᑦᑐᐊᖏᒃᖢᑎᒃ ᐃᒻᒥᒎᓐᖓᓪᓚᕆᒃᑐᒥᒡᓕ 
ᐃᓕᖅᑯᓯᖏᑦᑕ ᐱᐅᓯᖏᑦ ᒪᓕᒃᖢᒋᑦ 
ᓴᐃᒪᑎᑦᑎᓇᓱᐊᕐᓂᕐᒥᑦ ᑕᒪᒃᑯᐊᓗ ᐱᓗᐊᖅᑐᒥᑦ 
ᐊᐃᑉᐸᕇᒃᑐᑦ ᒪᒃᑯᑦᑐᑦ ᐊᑲᐅᓪᓕᐅᕈᑎᖃᕌᖓᑦᑕ 
ᐅᖃᓪᓚᐅᔾᔨᖃᑦᑕᕐᓃᑦ.  

ᐃᒡᓗᓕᒻᒥᑦ ᐊᑯᓂᐊᓗᒃ ᑕᐃᒪᐃᓐᓇᐃᑦᑐᒥᒃ 
ᑲᑎᒪᔨᕋᓛᖅᑕᖃᓕᕐᒪᑦ ᐊᒻᒪᓗ ᑖᓐᓇ ᐱᓇᓱᐊᕈᓰᒃ 
ᒪᕐᕉᒃ ᐊᓂᒍᖅᓯᒪᓕᖅᑐᖅ ᑖᓐᓇ 
ᐃᓕᓴᕆᔭᐅᒻᒪᕆᓚᐅᕐᒪᑦ ᐃᑲᔪᕋᓱᐊᖅᑎᒃᑯᓐᓄᑦ 
ᐃᓚᒋᔭᐅᑯᑖᒃᓯᒪᔪᖅ ᑖᓐᓇᓗ ᐊᓈᓇᑯᓗᒫᖅᐸᖅᖢᒍ 
ᐊᕐᓇᕐᕕᒐᓗᐊᕋ ᐃᓖᔅ ᖁᓚᐅᑦ ᐃᓕᓴᕆᔭᐅᓚᐅᕐᒪᑦ 
ᐊᕐᕌᒍᓄᑦ ᐊᒥᓱᑲᓪᓚᖕᓄᑦ ᑕᐃᒪᓐᓇ 
ᐅᖃᓪᓚᐅᔾᔪᐃᖃᑦᑕᖅᓯᒪᓂᖓ 
ᐃᑲᔪᕋᓱᖃᑦᑕᕐᓂᖓᓗ 
ᐊᑭᓕᖅᓱᖅᑕᐅᖏᒃᑲᓗᐊᕐᖢᓂ. ᑖᓐᓇ 
ᐃᓕᓴᕆᔭᐅᑦᑎᐊᒻᒪᕆᓚᐅᕐᒪᑦ ᑖᒃᑯᓄᖓ 
ᐃᑲᔪᕋᓱᐊᖅᑎᒃᑯᓐᓂᒃ.  
 
ᐊᒻᒪᓗ ᖃᐅᔨᒪᒻᒥᔪᖓᑦᑕᐅᖅ ᓄᓇᓖᑦ ᐊᓯᖏᑦ 
ᑲᖏᖅᖢᒑᐱᒃ ᑕᓗᖅᔪᐊᑦ ᐊᒻᒪᓗ ᑐᓴᐅᒪᒋᓪᓗᖓ 
ᑲᖏᖅᖠᓂᕐᒥ. ᑕᐃᒪᓐᓇᐃᑦᑐᒥᒃ ᐱᓕᕆᔪᑦ 
ᐱᕙᓪᓕᐊᑐᐃᓐᓇᕐᒪᑕ ᐃᓅᖃᑎᒥᓐᓂᒃ ᓇᓪᓕᒍᓱᒧᑦ 
ᓴᐃᒪᓇᖅᑐᒦᖁᒧᑦ. ᒐᕙᒪᒃᑰᓪᓗᑕ ᐊᒃᓱᕈᖃᑦᑕᕋᑦᑕ 
ᑕᒫᓂ ᓄᓇᕘᒥ ᑕᒪᑐᒥᖓ ᓲᕐᓗ 
ᑎᒍᓯᒃᑲᓐᓂᕆᐊᖃᕐᓂᖏᓐᓂᒃ ᐃᓄᐃᑦ. 
 
ᑖᒃᑯᐊ ᑕᒪᕐᒥᒃ ᑕᐃᒪᓐᓇ ᐱᓕᕆᕙᒃᑐᑦ 
ᑕᐅᑐᑦᑕᐅᓗᐊᕌᓗᖃᑦᑕᖏᒻᒪᑕ ᑭᓯᐊᓂ ᑕᕝᕙᓂ 
ᐃᒡᓗᒥ ᑲᑎᒪᔨᐅᖃᑎᒃᑲ ᑖᒃᑯᓄᖓ 
ᖁᔭᓕᖃᑎᒋᔪᒪᕙᒃᑲ. 
 
ᐊᒻᒪᓗ ᐃᓕᓴᕆᖃᑎᒋᔪᒪᕙᒃᑲ ᓄᓇᖃᖅᑐᑦ ᓄᓇᓖᑦ 
ᖃᐅᔨᒪᒻᒪᑕ ᐃᒻᒥᖕᓂᒃ ᐊᒃᓱᕈᖅᐸᒃᑐᓂᒃ 
ᑕᐅᑐᒃᑕᐅᖏᒃᑲᓗᐊᕐᖢᑎᒃ ᑖᒃᑯᐊ ᐅᕙᒍᑦᑕᐅᖅ 
ᐃᓕᓴᕆᔭᕆᐊᖃᕋᑦᑎᒍ ᑖᓐᓇ ᐱᔾᔪᑎᒋᓪᓗᒍ 
ᒪᓕᒐᓕᐅᖅᑎᐅᖃᑎᒃᑲ ᖁᔭᓕᖃᑎᒋᔪᒪᕙᒃᑲ ᐊᒻᒪᓗ 
ᐃᓕᓴᖅᓯᖃᑎᒋᔪᒪᕙᒃᑲ ᐱᓕᕆᓪᓚᕆᒃᑐᓄᑦ 
ᑕᐅᑐᑦᑕᐅᖏᑦᑑᒐᓗᐊᓄᑦ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᑕᐃᒃᑯᐊ 
ᖁᔭᒋᑦᑎᐊᖅᐸᕗᑦ. ᒪᓕᒐᓕᐅᖅᑎᓄᑦ ᐅᖃᐅᓰᑦ. 
ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᓂᙵᖅ.  

ᐃᓂᒃᓴᖃᓐᖏᓗᐊᕐᓂᖏᑦ Hᐋᒻᒪᓚᒃᑯᑦ 
ᐃᖅᑲᓇᐃᔭᖅᑎᖏᑦ ᑰᒑᖅᔪᒻᒥ (ᓂᓐᖓᖅ) 

 
ᓂᙵᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᑕᒪᐅᙵᐅᓂᐊᓵᕐᖢᖓ ᑐᒃᓯᖅᑐᖅᑕᐅᔪᓂᒃ 
ᐊᑭᑐᔪᓂᒃ Hᐋᒪᓚᒃᑯᓐᓂᒃ ᓇᐅᔮᓂᑦ ᐊᒻᒪᓗ 
Hᐋᒪᓚᒃᑯᓐᓂᒃ ᑰᒑᖅᔪᒻᒥᒃ ᑐᓂᔭᐅᓚᐅᕋᒪ 
ᑖᒃᑯᓄᖓ ᐊᐱᖅᑯᑎᖃᕐᓂᐊᖏᒃᑲᓗᐊᖅᑐᖓ 
ᐅᖃᐅᓯᕆᓗᒋᑦᑕᐅᖅ ᓲᖃᐃᒻᒪ ᐸᕐᓇᒍᑎᔅᓴᐅᒻᒪᑕ. 
 
ᑕᐃᒪ Hᐋᒪᓚᒃᑯᓐᓂᒃ ᑰᒑᖅᔪᒻᒥ ᐅᖃᐅᑎᔭᐅᓯᒪᒐᒪ 
ᐊᖏᓂᖅᓴᒥᒃ ᑎᑎᕋᕐᕕᖃᕈᒪᒻᒪᑕ Hᐋᒪᓚᑦ 
ᑕᐃᑲᓂᓗ ᑰᒑᖅᔪᒻᒥ Hᐋᒪᓚᒃᑯᑦ ᑎᑎᕋᕐᕕᖓᑦ 
ᐅᖃᖅᑎᑦᑎᔩ ᒥᑭᓗᐊᓕᕐᖢᓂ ᓄᓇᓕᖕᓄᑦ. 
ᐊᒥᓲᙱᓂᖅᓴᐅᑎᓪᓗᒋᑦ. 
 
ᓴᓇᔭᐅᓚᐅᖅᓯᒪᒻᒪᑦ Hamlet complex-ᒥᒃ 
ᑕᐃᔭᐅᓯᒪᔪᖅ ᑕᒫᓂ 70-ᒥᐅᖅᑰᖅᑐᖅ 70 
ᖃᓂᒋᔮᓂᐅᖅᑰᖅᑐᖅ. ᓲᖃᐃᒻᒪ Hᐊᒪᓚᒃᑯᑦ 
ᓴᓇᔨᖁᑎᖏᑦ ᐃᓚᖏᑦ ᐊᒥᒐᖅᓯᓗᐊᒧᑦ 
ᐃᒡᓗᖅᔪᐊᓂᒃ ᐊᑐᖅᑕᐅᔪᕕᓂᕐᓂᒃ 
ᐊᑐᖅᑕᐅᔪᓐᓃᖅᓯᒪᔪᓂᒃ ᐃᓂᒃᓴᖃᓕᕐᖢᑎᒃ. 
 
ᑎᑎᕋᕐᕕᖕᒥ ᐊᒥᒐᖅᓴᓗᐊᒧᑦ ᑕᐃᖕᓇ ᐃᓐᓇᕐᓄᓪᓗ 
ᒪᒃᑯᒃᑐᓄᒡᓗ ᐃᒡᓗᖅᔪᐊᕆᔭᐅᔪᖅ 
ᐊᑐᖅᑕᐅᖃᑦᑕᓚᐅᖅᓯᒪᔪᖅ elders & youth 
centre ᑕᐃᒪᓐᓇ ᖃᓪᓗᓈᑎᑐᑦ ᑕᐃᔭᐅᓲᖅ. 
ᓲᖃᐃᒻᒪ Hᐊᒪᓚᒃᑯᓂᓪᓘᓐᓃᑦ 
ᑎᑎᕋᕐᕕᒋᔭᐅᓕᕐᖢᓂ.  



ᕿᑎᖅᑰ, ᑎᓯᐱᕆ 3, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᑕᒪᒃᑯᐊ ᒪᒃᑯᒃᑐᐃᑦ ᐃᓐᓇᑐᖃᐃᓪᓗ ᑕᐃᒪ 
ᐃᓯᖅᑕᕐᕕᖃᕈᓐᓃᕐᖢᑎᒃ 
ᐊᑐᖅᑕᐅᓚᐅᖅᓯᒪᔫᒐᓗᐊᖅ ᑕᐃᒃᑯᓄᖓ ᒪᒃᑯᒃᑐᓄᒃ 
ᐃᓐᓇᕐᓄᒡᓗ ᑎᑎᕋᕐᕕᒃ, Hᐊᒪᓚᒃᑯᑦ ᑎᑎᕋᕐᕕᖓᑦ 
ᒥᑭᓗᐊᕐᓂᖓᓐᓄᑦ ᐋᑕᐅᓯᒪᓕᕐᒪᑕ ᒪᒃᑯᒃᑐᐃᑦ 
ᐊᒻᒪᓗ ᐃᓐᓇᑐᖃᐃᑦ. ᐄ, ᑐᓴᖅᑎᑕᐅᒐᒪᓗ 
ᒥᓂᔅᑐᒥᒃ ᖃᓂᐅᔪᑎᑦ ᒐᕙᒪᓕᕆᔨᒃᑯᓐᓄᑦ ᐅᑯᓂᙵ 
ᐊᑭᑐᔪᖅᓯᐅᑎᓂᒃ ᐅᖃᓪᓚᒃᑎᒡᓗᑕ ᖁᔭᒋᑦᑎᐊᕐᖢᒍ 
Hᐊᒪᓚᙴ ᑎᑎᕋᕐᕕᖓ ᐋᖅᑭᓱᖅᑕᐅᑲᓐᓂᕈᒫᕐᒪᑦ.  
 
ᐃᒻᒪᖄ ᓂᕈᖅᑐᕆᐊᖅᑕᐅᔪᒫᕐᓂᖓ 
ᑎᑎᕋᖅᓯᒪᙱᒻᒪᑦ, ᑖᓐᓇ ᑐᓴᖅᑎᖁᓪᓗᒍ 
ᑐᓴᖅᑎᖁᓪᓗᒋᑦ ᒐᕙᒪᐃᑦ ᐸᕐᓇᒍᑎᒃᓴᑉᓯᓐᓂᒃ 
ᒐᕙᒪᐅᔪᓯᒍᑦ Hᐊᒪᓚᓐᓂ ᑰᒑᖅᔪᒻᒥ Hᐊᒪᓚᙳᔪᑦ 
ᓂᕈᑐᓂᖅᓴᒥᒃ ᑎᑎᕋᕐᕕᑦᑖᕈᒪᒐᓗᐊᕐᒪᑕ ᐅᕝᕙᖄ 
government office ᐃᒪᓐᓇ ᑕᐃᔭᐅᓯᒪᔪᒥᒃ 
ᐸᕐᓇᒍᑎᒃᓴᕆᓂᐊᕋᔅᓯᐅᒃ ᐃᒻᒪᖄ ᐃᐳᕈ ᑐᖔᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᙵᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. Item 4, ᑲᑎᒪᔾᔪᑎᔅᓴᓂᒃ 4. ᑭᐅᔾᔪᑏᑦ 
ᑎᑎᖅᑲᑎᒍᑦ ᐊᐱᖅᑯᑎᓄᑦ, ᐅᖃᐅᓯᒃᑯᑦ 
ᐊᐱᖅᑯᑎᓄᑦ. ᑕᒃᑯᐃᑦᑐᕆᓐᓂᕋᒃᑯ ᑕᕝᕗᖓ 4-
ᒨᙱᓂᑦᑎᓐᓂᒃ. ᒥᔅᑕ ᐅᑲᓕᖅ. 

ᐊᒪᕈᒃ ᐆᒪᔪᕐᓂᐊᖅᑎᒃᑯᑦ ᑎᑎᖅᑲᖓᑦ 
ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒪᒥᐊᓇᒐᓗᐊᖅ 
ᑕᑯᓱᒋᖅᑲᐅᒐᒃᑭᑦ ᐃᓵᔅᓯᒪᑎᓪᓗᖓ. 
 
ᐄ, ᑖᓐᓇ ᐅᖃᐅᓯᕆᔪᒪᓕᕐᒥᔭᕋ ᑕᒫᓂ ᓄᓇᑦᑎᓐᓂ 
ᐅᖃᐅᓯᕆᖃᑦᑕᖅᓯᒪᔭᕋ ᐋᓪᓚᐅᖏᑦᑐᖅ 
ᐅᕙᑦᑎᓐᓄᓕᒫᖅ. ᑕᒪᓐᓇ ᐱᖓᓱᐊᕈᓯᐅᔪᔪᒥ ᑖᒃᑯᐊ 
ᐊᓯᕙᖅᑏᑦ ᑲᑐᔾᔨᖃᑎᒌᖏᑦ  

ᑲᑎᖃᑎᒋᓚᐅᖅᓯᒪᒐᒃᑭᑦ 
ᖃᓄᐃᓕᐅᖁᔭᐅᓂᐊᕐᒪᖔᕐᒪ ᑕᒪᑐᒧᖓ 
ᐃᑳᕐᕕᐅᓂᐊᖅᑐᒧᑦ. ᐅᖃᐅᔾᔭᐅᑲᓐᓂᑐᐃᓐᓇᔪᒐᒪ. 
 
ᑎᓕᔭᐅᒋᐊᖅᑐᖓ ᖃᓄᐃᓕᐅᕆᐊᖃᕐᓂᐊᕐᒪᖔᑦᑕ 
ᑕᒫᓂ ᓄᓇᖅᑲᑎᒌᑦᑐᑕ. ᐃᒫᒃ ᑭᒃᑯᓕᒫᒨᖓᔪᒥᒃ 
ᐃᑳᕐᕕᒻᒥᒃ ᑕᑯᔪᒪᓪᓗᑎᒃ. ᑕᐃᒪᐃᒻᒪᑦ ᑕᕝᕙ ᑖᓐᓇ 
ᐊᔭᐅᖏᓐᓇᕋᓱᒃᑲᓂᕐᓂᐊᖅᑕᕋ ᑎᓕᔭᐅᓯᒪᓂᕋ 
ᒪᓕᓪᓗᒍ. ᑭᒃᑯᓕᒫᓂᒃ ᑭᒡᒐᖅᑐᕆᐊᖃᕋᑦᑕ 
ᒐᕙᒪᐅᓪᓗᑕ ᐊᒻᒪᓗ ᐃᑲᔪᖃᑎᒌᒃᑲᓐᓂᕋᓱᓪᓗᑕ.  
 
ᑕᐃᒪᐃᒻᒪᑦ, ᐊᑲᐅᓈᓕᖅᑲ ᑖᓐᓇ ᑎᑎᖅᑲ 
ᑐᕌᖅᑎᑕᐅᓯᒪᔪᖅ ᑖᒃᑯᓄᖓ ᐊᕙᑎᓕᕆᔨᒃᑯᓐᓄᑦ 
ᐃᓕᓂᐊᕐᒥᒐᒃᑯ ᑲᑎᒪᕕᑦᑎᓐᓂ, 
ᑕᑯᔭᐅᑦᑎᐊᓂᐊᕐᖓᑦ ᐃᓕᔅᓯᓐᓄᓕᒫᖅ ᑖᓐᓇ 
ᐋᖅᑭᓱᖅᑕᐅᓗᐊᓚᐅᙱᓐᓂᖓᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᑕᐃᒪᑦᑎᐊᑕᐃᓐᓇᖅ. ᑲᑎᒪᔾᔪᑎᑦᑎᓐᓄᑦ 4. 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᒡᒍᑏᑦ. ᒥᓂᔅᑕ 
ᓗᐃ ᑕᐹᖅᔪᒃ.  
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 153 - 

3(2): ᐃᑲᔫᑎᒃᓴᑦ ᑐᐸᐃᓕᐊᕈᑎᒃᓴᒧᑦ ᐊᒻᒪ 
ᐃᑲᔫᑎᑦ ᑭᓐᖓᕐᓂ ᓴᓇᕝᕕᒻᒧᑦ (ᑕᐹᖅᔪᒃ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᐱᖅᑯᑎᐅᑉ ᓈᓴᐅᑎᖓ 153-2(2) 
ᑖᒃᑯᓄᖓ ᑮᓇᐅᔭᓂᒃ ᐃᑲᔪᓚᐅᕐᒪᖔᑦᑕ 
ᑐᕙᐃᒧᙵᐅᕙᓪᓕᐊᔪᓂᒃ ᐊᐱᕆᓚᐅᖅᑐᖅ ᒥᔅᑕ 
ᓯᐊᓪ. ᑖᒃᑯᓇᓂ ᐊᐱᖅᑯᑎᒋᓗᐊᖅᑕᖓᓂ 
ᑭᐅᔪᒪᓪᓗᒍ. ᐋᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔨ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᒡᒍᓰᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᐊᒻᒪ ᑲᑎᒪᔾᔪᑎᑦᑎᓐᓄᑦ 5. 
ᒪᓕᒐᓕᐅᕐᕕᒻᒥ ᐳᓛᖅᑐᓂᒃ ᐃᓕᓴᖅᓯᓂᖅ. 
ᒪᓕᒐᓕᐅᕐᕕᒻᒥ ᐳᓛᖅᑐᓂᒃ ᐃᓕᓴᖅᓯᓂᖅ. ᒥᔅᑕ 
ᓯᐅᑦᓴᒃ.  

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᑯᕕᑉᐳᖓ 
ᐃᓕᓴᖅᓯᒍᒪᓪᓗᖓ ᑭᒡᒐᑐᖅᑕᒪ ᐃᓚᖓᓂ ᓕᓐᑕ 
ᐱᐊᒥᒃ ᐊᕙᓂ ᐃᔅᓯᕙᔪᖅ, ᐊᕐᕕᐊᕐᒥᐅᑕᐅᔪᖅ. ᓕᓐᑕ 
ᐃᖅᑲᓇᐃᔭᖅᑐᖅ ᓄᓇᕗᒻᒥ ᓯᓚᑦᑐᓴᕐᕕᒻᒥ. 
ᐃᓚᒋᔭᐅᑦᑎᐊᐸᑦᑐᓂᓗ ᐊᕐᕕᐊᓂ, 
ᐃᑲᔪᖅᓯᒪᔪᒻᒪᕆᐅᔪᖅ ᑕᐃᑯᖓ ᐊᕐᕕᐊᓄᑦ. 
ᑐᙵᓱᒋᑦ ᒪᓕᒐᓕᐅᕐᕕᒻᒧᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. ᑐᙵᓱᒋᑦ 
ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ 
ᒪᓕᒐᓕᐅᕐᕕᓕᐊᖅᓯᒪᔪᓂᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒃᑲᐃᔪᒪᔪᖓ ᔨᐊᓗᓇᐃᕝᒦᙶᖅᓯᒪᔪᖅ 
ᐅᓇᓕᔅᓴᐅᔪᖅ ᐃᐊᑦ ᐸᑎᓐ ᑖᒃᑯᓂᖓ 
ᑲᒪᔨᐅᖃᑕᐅᔪᖅ ᐱᔨᑦᑎᕋᖅᑎᑎᓐᓂᒃ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᑐᙵᓱᒋᔅᓯ 
ᒪᓕᒐᓕᐅᕐᕕᒻᒧᑦ. ᐃᓕᓴᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᖅᓯᒪᔪᑦ. ᓈᓴᐅᑎᖓ 6. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 158 - 3(2): ᓱᕕᓗᖓᓐᖏᑦᑐᑦ 

ᓇᒻᒥᓂᖅ ᐃᒡᓗᒋᔭᐃᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐄ, ᑖᓐᓇ 
ᐊᐱᕆᔪᒪᓕᕐᒥᔭᕋ ᑖᓐᓇ energy ᒥᓂᔅᑑᔪᖅ. 
 
ᐃᑉᐸᔅᓴᖅ ᐅᓂᒃᑳᓚᐅᕐᖓᑦ ᑲᑎᒪᕕᑎᓐᓄᑦ ᑖᓐᓇ 
ᐅᓂᒃᑳᕆᓚᐅᖅᑕᖓ ᑐᓴᕐᓂᓚᐅᖅᑐᖅ. ᑭᓯᐊᓂ,  

ᐃᓚᖏᓐᓂ ᑐᓴᓚᐅᙱᓐᓇᒪ 
ᖃᓄᐃᓕᐅᖅᐸᓪᓕᐊᓂᐊᕐᒪᖔᑕ ᒐᕙᒪᒋᔭᕗᑦ 
ᐱᓗᐊᖅᑐᒥᖃᐃ ᑕᒪᒃᑯᐊ ᓇᒻᒥᓂᓖᑦ. ᐃᒫᒃ 
ᑐᓱᓵᖅᑕᐅᔮᖅᐸᑲᑦᑕ ᓯᓚᑎᑦᑎᓐᓂᒃ, ᔨᐊᓗᓇᐃᒥ  
ᐊᓪᓚᕝᕕᖃᕐᖓᑕ ᑕᐃᒫᒃ ᖃᐅᔨᓴᖅᐸᑦᑐᓂᒃ ᖃᓄᖅ 
ᓇᓕᐊᒃᑯᑦ ᐃᓪᓗ ᐋᖅᑭᒋᐊᒃᑲᓐᓂᕆᐊᖃᕐᒪᖔᖅ 
ᐃᒫᒃ, ᖃᓪᓗᓈᑎᑐᑦ ᑕᐃᔭᐅᓲᖅ ᓱᕕᕐᓇᓗᐊᖅᑐᑦ. 
 
ᑖᒃᑯᐊ ᐃᓪᓗᐃᑦ ᓇᐅᒃᑯᑲᓐᓂᒃ 
ᐋᖅᑭᒋᐊᕐᕕᖃᕐᒪᖔᑕ ᖃᐅᔨᓴᖅᑎᐅᕙᑦᑐᑦ ᓱᓕ 
ᑕᒫᓂ ᓄᓇᕗᒻᒥ ᑕᐃᒪᐃᑦᑐᑕᖃᙱᒻᒪᑦ ᑕᒪᒃᑯᐊ 
ᐊᑑᑎᖃᕈᓐᓇᕕᐅᑎᑦᑐᑎᒃ ᐅᖅᓱᐊᓗᒻᒥᒃ 
ᐊᑐᙱᓗᐊᕈᑕᐅᒃᑲᓂᕐᓗᑎᒃ ᐊᒻᒪᓗ ᖃᐅᒻᒪᖅᑯᑎᓄᑦ 
ᐅᖅᑰᓴᐅᑎᓄᑦ ᑕᒪᒃᑯᐊ 
ᕿᒥᕐᕈᔭᐅᒍᓐᓇᕆᐊᖃᕋᓗᐊᕐᖓᑕ ᑕᒪᓐᓇ 
ᖃᓄᐃᓕᖓᓕᕐᒪᖔᖅ ᓯᕗᓪᓕᖅᐹᒥᒃ 
ᐊᐱᖅᑯᑎᒋᑲᐃᓐᓇᕈᒪᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 
ᐆᒻᒪᖅᑯᑎᓕᕆᔨᒃᑯᓐᓄᑦ, honourable ᓗᐊᓐ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᒃᑯᓄᖓ ᐊᔾᔨᒌᙱᑦᑐᓄᓂᓛᒃ 
ᐃᑯᒻᒪᖅᑯᑎᓂᒃ ᐊᑐᓗᐊᙱᓐᓂᕐᒥᒃ 
ᐸᕐᓇᒃᐸᓪᓕᐊᒐᑦᑕ ᑖᒃᑯᐊ ᐊᔾᔨᒌᙱᑦᑐᑦ ᒐᕙᒪᐃᑦ 
ᐃᓛ ᒐᕙᒪᒃᑯᓃᑦᑐᑦ ᐊᒻᒪᓗ ᖁᓪᓕᒃᑯᓗᖀᑦ ᑕᒪᒃᑯᐊ 
ᐊᔾᔨᒌᙱᑦᑑᑏᑦ ᐱᓕᕆᖃᑎᒌᒃᓗᑎᒍᑦ ᑕᒪᒃᑯᓂᖓ 
ᐸᕐᓇᒃᐸᓪᓕᐊᓇᓱᑦᑐᒍᑦ. ᐅᖃᖅᑎᑦᑎᔩ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ 
ᐃᓚᒋᐊᕈᑦ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇᖃᐃ 
ᐱᓗᐊᖅᑐᒥᑦ, ᐃᒫᒃ ᖃᐅᔨᓴᓲᖑᒻᒪᑕ ᐃᓪᓘᑉ 
ᐃᓗᐊᓂ ᓇᒻᒥᓂᖃᕐᕕᐅᔪᓄᑦ ᓇᓕᐊᒃᑯᑦ 
ᓱᒋᖏᓐᓗᐊᕈᑎᔅᓴᓂᒃ ᖃᐅᔨᓴᓲᖑᒻᒪᑕ 
ᓯᓚᑎᑦᑎᓐᓂ. ᑕᐃᒫᒃ ᐸᕐᓇᓯᒪᒻᒪᖔᑕ ᑖᒃᑯᐊ 
ᒐᕙᒪᒃᑯᑦ ᑕᒪᒃᑯᓄᖓ ᓇᒻᒥᓂᓕᓐᓄᑦ 
ᖃᐅᔨᓴᖅᑕᐅᑲᓐᓂᖁᓪᓗᒋᑦ ᓇᒻᒥᓂᓖᑦ ᐃᓪᓗᒥᓂᒃ 
ᑖᓐᓇ ᐊᐱᖅᑯᑎᒋᓇᓱᑦᑕᕋᓗᐊᕋ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 
ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᑖᓐᓇ 
ᑕᐃᒪᐃᑦᑐᓪᓚᑯᓗᒻᒥᑦ ᐱᑕᖃᕐᒪᖔᑦᑕ 
ᖃᐅᔨᒪᓐᖏᓐᓇᒪ ᑖᓐᓇ ᐊᐱᖅᑯᑎᒋᔭᖓ 
ᑎᒍᑐᐃᓐᓇᓚᐅᕐᓚᒍ ᑖᑉᓱᒪᑦ ᒥᒃᓵᓄᑦ 
ᑐᑭᓯᓇᑦᓯᐊᖅᑐᒥᑦ ᖃᐅᔨᑐᐊᕈᒪ ᐅᑎᕐᕕᒋᓂᐊᖅᐸᕋ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᐅᑲᓕᖅ ᑖᓐᓇ ᑎᒍᔭᐅᑐᐃᓐᓇᑲᐃᓐᓇᕐᒪᑦ 
ᐊᐱᖅᑯᑎᒃᓴᐃᑦ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
Hudson Bay-ᒧᑦ ᒪᓕᒐᓕᐅᖅᑎ, ᒥᔅᑕ ᕋᑉᐴᑦ. 
 
ᐊᐱᖅᑯᑦ 159 - 3(2): ᓄᐃᔭᒃ ᐃᓕᓐᓂᐊᕐᕕᑉ 

ᓇᑎᖓᑕ ᑕᐅᖅᓯᖅᑕᐅᓂᖓᑕ 
ᖃᓄᐃᓕᖓᓂᖓ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐊᐱᖅᑯᑎᒋᔪᒪᔭᕋ ᒥᓂᔅᑕᕆᔭᒧᑦ ᓄᓇᓕᓐᓂᑦ 
ᒐᕙᒪᒃᑯᓄᓪᓗ ᐱᔨᑦᑎᖅᑐᓄᑦ. 
 
ᒥᓂᔅᑕᐅᔪᖅ ᖃᐅᔨᒪᒻᒪᑦ. ᐋᒡᒌᔅᓯᐅᓚᐅᖅᑐᒥᑦ 
ᓴᖅᑭᔮᖅᑎᑦᑎᓚᐅᕐᒪᑕ ᑳᓐᑐᓛᒃᑖᕈᑎᔅᓴᒥᑦ ᐋᒡᒌᔅᓯ 
ᐃᓕᓴᕕᒻᒧᑦ ᓇᑎᖓᓄᑦ ᐊᓯᔾᔨᖅᑕᐅᓂᖓ 
ᒪᑐᓚᐅᕐᖓᑦ ᐋᒡᒌᔅᓯ 28. ᒫᓐᓇᐅᔪᒥᑦ 
ᖃᓄᐃᓕᖓᓕᖅᑲ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᒐᕙᒪᒃᑯᓐᓄᑦ ᓄᓇᓕᓐᓄᑦ ᐱᔨᑦᑎᖅᑎᓄᑦ 
Honourable ᓗᐊᓐ ᑯᓱᒐᖅ. 
 
ᐊᖓᔪᑦᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᔭᓐᓇᒦᖅᑐᒍᓗ 
ᑖᔅᓱᒧᖓ ᐊᐱᕆᒻᒪᑦ. ᒫᓐᓇᐅᔪᕐᓕ ᑖᓐᓇ 
ᑳᓐᑐᓛᑦᑖᕈᑕᐅᔪᖅ ᑐᓂᔭᐅᓯᒪᓕᖅᑐᖅ ᑕᐃᒃᑯᐊᓗ 
ᓇᑎᔅᓴᖏᑦ ᑎᑭᓯᒪᓕᖅᑐᑎᒃ. ᐃᒫᒃ 
ᐃᓕᓐᓂᐊᖅᑎᓪᓗᒋᓪᓗ ᐊᑐᖅᑕᐅᑎᓪᓗᒍ 
ᐃᓕᓐᓂᐊᕐᕕᖏᓛ ᐱᔭᕆᐊᑐᒧᕈᓘᒻᒪᑦ 
ᐃᓕᓐᓂᐊᕈᓐᓃᑦᑎᐊᖅᑲᑕ ᐱᒋᐊᖅᑕᐅᓛᕐᒥᔪᖅ 
ᖁᕕᐊᓱᕝᕕᒻᒥ ᓄᖅᑲᖓᑲᐃᓐᓇᑎᓪᓗᒋᑦ. ᖁᔭᓐᓇᒦᒃ 
ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᖅ ᐃᓚᒋᐊᕈᑦ ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒻᒪᖓᓗ. 
ᖁᔭᓐᓇᒦᒃ. ᓴᓂᑭᓗᐊᕐᒥ ᑎᑭᑕᐅᓲᖑᒐᑦᑕ 
ᐅᒥᐊᖅᔪᐊᒃᑯᑦ ᔪᓚᐃ ᐱᒋᐊᓕᖅᑎᓪᓗᒍ ᑕᖅᑮᒃ 
ᒪᕐᕉᒃ ᐱᒋᐊᓚᐅᓐᖏᒻᒪᕆᑦᑎᓪᓗᒋᑦ. ᑕᐃᒪᓕ 
ᓂᐅᕕᖅᑕᐅᓯᒪᓕᖅᑎᓪᓗᒋᑦ 
ᑭᖑᕙᕆᐊᖅᑎᑦᑎᒍᓐᓇᕐᖓᑕ ᐊᕐᕌᒍᒥ ᒥᓂᔅᑕᐅᔪᒥᑦ. 
ᖃᓄᐃᒻᒪᑦ ᓴᖅᑭᔮᖅᑎᑦᓯᓴᕋᐃᓚᐅᓐᖏᓚᑦ 
ᑕᒪᒃᑯᓄᖓ? ᐅᓚᕕᓴᐃᓗᐊᕐᓂᐊᖏᒻᒪᑕ 
ᐃᖅᑲᓇᐃᔭᖅᑎᓄᑦ ᐃᓕᓐᓂᐊᖅᑎᓄᓪᓗ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐅᖃᖅᑎ, 
ᐋᒡᒐᐃ ᐅᖃᕈᓐᓇᖏᑦᑐᖓ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐸᖓᓂ ᐃᓚᒋᐊᕈᑦ ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᖁᔭᓐᓇᒦᖅᑐᒍᓗ ᓇᐃᑦᑐᒥᑦ ᑭᐅᒻᒪᖓ. 
ᑭᖑᓂᑦᑎᓂᓪᓕ ᑕᐃᒪᐃᑦᑐᕈᔪᓄᑦ ᒥᓂᔅᑕᐅᔪᖅ 
ᐊᖏᕈᓐᓇᖅᑳ? ᑖᒃᑯᐊ 
ᐅᒥᐊᖅᔪᐊᖃᕐᕕᐅᕕᒋᕙᑦᑕᖏᑦ 
ᐃᓱᒪᒋᔭᐅᒋᐊᕈᓐᓇᕐᓂᐊᖅᑳᑦ ᑕᐃᒪᐃᑦᑐᓂᒃ 
ᑕᐃᒪᐃᑦᑐᒥᑦ ᐃᓱᒪᕙᓪᓕᐊᓕᖅᑎᓪᓗᒋᑦ? ᐅᖃᖅᑎ 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᕋᒻᐴᑦ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᐄ ᑕᐃᒪᐃᓐᓂᐊᖅᑯᒍᑦ. 
 
ᐊᒥᓱᓂᖏᓛᒃ ᐃᒪᖃᕆᐊᖃᓲᖑᒐᑦᑕ ᑕᐃᒪᐃᑦᑐᓂᒃ 
ᐱᓕᕆᓂᐊᖅᑎᓪᓗᑕ. ᖃᐅᔨᒪᓇᓱᑉᐸᒃᑲᓗᐊᖅᑐᒍᑦ 
ᑕᐃᒃᑯᐊ ᑎᑭᓯᒪᔪᓐᓇᖅᓯᖁᓪᓗᒋᑦ ᐅᒥᐊᖅᔪᐊᒃᑯᑦ  

ᐱᔭᐅᓴᕋᐃᒍᓐᓇᕐᖓᑕ ᑭᓯᐊᓂᓕ ᒫᓐᓇᐅᔪᖅ 
ᑕᐃᒪᐃᓘᕐᓂᖏᒻᒪᑕ. 
 
ᐄ, ᑕᐃᓐᓇ ᐱᓕᕆᐊᖑᓛᖅᑐᑦ ᐃᓕᓐᓂᐊᖅᑐᓪᓗ 
ᐸᕝᕕᓴᑦᑕᐅᔾᔮᖏᑦᑐᑦ. 
 
ᑕᐃᒫᒃ ᖃᐅᔨᒪᑦᑎᐊᕋᓱᖃᑦᑕᕐᓂᐊᖅᑯᒍᑦ 
ᑎᑭᓴᕋᐃᓯᒪᒍᓐᓇᖁᓪᓗᒋᑦ ᑕᒪᒃᑯᐊ ᑎᑭᓵᖑᓯᒪᔪᑦ 
ᐱᓕᕆᐊᖑᔪᓐᓇᓂᐊᕐᖓᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᖁᔭᓐᓇᒦᒃ ᒥᔅᑕ ᕋᒻᐴᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄ, ᒥᔅᑕ ᓯᐊᓪ. 
 
ᐊᐱᖅᑯᑦ 160 - 3(2): ᐃᓄᐃᑦ 

ᑕᑯᓐᓇᒐᒃᓴᓕᕆᔨᒃᑯᑦ 
ᑮᓇᐅᔭᖃᖅᑎᑕᐅᓂᖓᑦ ᐊᒻᒪ ᑭᓐᖓᕐᓂ 
ᓴᓇᕕᐅᑉ ᐃᑲᔪᖅᑐᖅᑕᐅᓂᖓ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᖅᑯᑎᒋᔪᒪᔭᕋ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ ᒥᓂᔅᑕᖓᓄᑦ. 
 
ᑖᔅᓱᒧᖓ ᐃᑲᔪᖅᑐᐃᓂᕐᒧᑦ ᓄᑖᖑᔪᒧᑦ 
ᑎᑎᖅᑐᒐᕐᕕᐅᔪᒥᑦ ᑭᓐᖓᕐᒥ. 
 
ᒥᓂᔅᑕᐅᑉ ᑐᖏᓕᕆᔭᖓ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄ ᐅᖃᖅᓯᒪᓚᐅᕐᖓᑦ 
ᑐᓴᒐᒃᓴᑎᒍᑦ ᓄᑖᒧᑦ ᑐᓴᒐᒃᓴᓕᕆᕕᐅᔪᒥᑦ ᐃᓄᐃᑦ 
ᑐᓴᕋᔅᓴᓕᕆᔨᒃᑯᖏᓐᓄᑦ ᑕᕝᕙᓂ ᐱᖃᑕᐅᓛᕐᖓᑕ 
ᓱᖅᑯᐃᓱᒃᑲᒪ ᒥᓂᔅᑕᐅᔪᖅ ᐅᖃᓚᐅᖅᓯᒪᒻᒪᑦ 
$250,000 ᑕᒫᓂ ᐊᕐᕌᒍᒥ ᐊᒻᒪᓗ $250,000 
ᐊᕐᕌᒍ. 
 
ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᔪᓐᓇᕐᒪᑕ 
ᐃᓄᐃᑦ ᑕᑯᓐᓇᒐᔅᓴᓕᕆᔨᒃᑯᓐᓂ. 
ᐱᕙᓪᓕᐊᔪᓕᕆᔨᒃᑯᑦᑕᐅᖅ ᐃᓱᒪᒋᐊᕈᓐᓇᕆᕙᑦ  

ᓴᓂᕐᕙᐃᕆᐊᔅᓴᖅ ᑮᓇᐅᔭᓂᑦ 
ᑎᑎᖅᑐᒐᓕᕆᕕᐅᒐᔭᖅᑐᒥ ᑭᓐᖓᕐᓂ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᑦ, ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒐᕕᑦ. ᑕᒪᒃᑯᐊ 
ᕿᒥᕐᕈᑦᑎᐊᕋᓱᖃᑦᑕᓂᐊᖅᑕᕗᑦ ᐃᓪᓗᒥ 
ᓴᓇᔾᔪᑕᐅᓂᐊᖅᑐᑦ, ᐃᓛᒃ ᐅᖃᐅᓯᕆᔭᑎᑦ ᐊᓪᓛ 
ᑭᓐᖓᐃᑦ ᑭᓐᖓᐃᑦᑕᐅᖅ. ᑖᒃᑯᐊ 
ᓴᓇᓐᖑᐊᕐᕕᐅᓇᔪᓐᓂᖅᐸᐅᒻᒪᑕ ᕿᑭᖅᑖᓗᒻᒥ 
ᑕᐃᑲᓃᓪᓛᒃ ᑭᓐᖓᕐᓂ. ᓱᓕᓪᓗᑎᓪᓗ 
ᑮᓇᐅᔭᖃᖅᑎᑦᑎᓂᐊᖅᑐᒍᑦ ᐃᓚᖏᓐᓂ ᐃᓄᐃᑦ 
ᑕᑯᓐᓇᒐᒃᓴᓕᕆᔨᒃᑯᖏᓐᓄᑦ ᓄᑖᒧᑦ ᐃᓪᓗᒧᑦ.  
 
ᒫᓐᓇᐅᔪᕐᓕ ᑐᒃᓯᕋᐅᑎᐅᔪᒥᑦ ᑕᑯᔪᒪᒐᓗᐊᖅᑐᒍᑦ 
ᑕᐃᑲᓐᖓᑦ ᓄᓇᓕᐅᔪᓂᑦ 
ᖃᐅᔨᒋᐊᕈᓐᓇᕐᓂᐊᕋᑦᑎᒍ ᑕᕝᕙᓐᖓᑦ 
ᐱᒋᐊᕈᑎᖃᕈᓐᓇᕋᔭᕋᑦᑕ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑦ, 
ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐃᓄᐃᑦ ᓴᓇᐅᒐᖏᓐᓄᑦ 
ᑕᒪᒃᑯᐊ ᐱᒻᒪᕆᐅᓂᕋᖅᑕᐅᑎᓪᓗᒋᑦ 
ᐱᕙᓪᓕᐊᔾᔪᑕᐅᔪᓐᓇᖅᑐᑎᑦ ᑮᓇᐅᔭᓂᑦ. ᑕᕝᕙ 
ᑖᒃᑯᐊ ᑎᑎᕋᖅᓯᒪᒻᔭᖏᑦ ᓴᓇᓯᒪᔭᖏᑦ 
ᐱᕙᓪᓕᐊᔪᓕᕆᔨᒃᑯᓐᓂ ᑕᕝᕙᓂ ᑎᑎᕋᖅᓯᒪᓂᐊᕐᒪᑕ 
ᑕᕝᕙᓂ. 
 
ᓯᕗᓪᓕᖅᐹᖅ, ᓄᓇᕗᑦ ᐃᑲᔪᕈᑕᐅᓇᓱᓐᓂᐊᕐᖓᑕ 
ᓯᓚᖅᔪᐊᒥ 10% ᐅᖓᑖᓃᑦᑐᑦ ᓂᐅᕕᖅᑕᐅᕙᑦᑐᑦ  

ᐃᓄᓐᓂᒡᒎᖅ ᓴᓇᐅᒐᕆᒻᒪᒋᑦ ᐅᖃᖅᓯᒪᓪᓗᑎᓪᓗᒍ 
ᑐᕌᒐᕆᔭᖓ ᐱᐅᔪᒥᑦ ᓴᖅᑮᓂᕐᒧᑦ ᓄᓇᕗᒻᒥ 
ᓴᓇᐅᒐᐅᔪᓂᑦ ᐊᑭᑐᓗᐊᓐᖏᑦᑐᓂᓪᓗ 
ᓴᓇᓐᖑᐊᕐᕕᖃᕐᓗᑎᑦ ᐊᒻᒪᓗᑦᑕᐅᖅ ᑭᓐᖓᐃᒡᒎᖅ 
ᐆᒃᑑᑎᑦᑎᐊᕙᐅᒻᒪᑦ ᓇᓗᓇᐃᖅᑕᐅᓯᒪᓪᓗᑎᑦ 
ᓴᓇᓐᖑᐊᒃᑲᐅᓂᖅᐹᖑᒻᒪᑕ ᑕᒫᓂ ᑲᓇᑕᒥ.  
 
ᑖᒃᑯᐊ 7-ᖑᒻᒪᑕ ᑐᕌᒐᕆᔭᐅᔪᑦ ᓴᖅᑮᓂᕐᒧᑦ 
ᐊᑭᑐᓗᐊᓐᖏᑦᑐᒥᑦ ᓴᓇᓐᖑᐊᕐᕕᐅᔪᒥᑦ 
ᐅᓪᓗᑐᐃᓐᓇᐅᓚᐅᖅᑐᒥ ᐅᖃᓚᐅᖅᓯᒪᒐᒪ ᑕᐃᓐᓇ 
ᑎᑎᖅᑐᒐᕐᕕᐅᔪᖅ 50-ᓂᑦ ᐅᑭᐅᖃᓕᕐᖓᑦ ᐊᒻᒪᓗ 
ᐃᓱᒫᓗᒋᔭᐅᓕᕐᒪᑦ ᑖᔅᓱᒪ ᐃᓪᓗ ᖃᓄᐃᓐᓂᖓᓄᑦ. 
 
ᒐᕙᒪᒃᑯᓪᓗ ᐱᔾᔪᑎᖃᑦᑎᐊᖅᑐᒋᑦᑎᔪᔅᓴᐅᕗᑦ 
ᑎᑎᖅᑐᒐᕐᕕᒻᒥ ᓴᓇᓂᕐᒧᑦ ᓄᓇᕗᑦ 
ᑮᓇᐅᔭᓕᐅᕈᓐᓇᕐᓗᑎᑦ. ᑕᐃᒪᓕ ᑖᓐᓇᖃᐃ 
ᒥᓂᔅᑕᐅᔪᖅ ᖃᐃᔪᓐᓇᖅᐳᖅ 
ᑲᑎᒪᖃᑎᖃᕆᐊᖅᑐᕐᓗᓂ ᑕᒪᔅᓱᒪ ᒥᔅᓵᓄᑦ? 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᐊᐱᖅᑯᑎᖓᓄᑦ. 
ᓄᓇᕗᒻᒥ ᓴᓇᓐᖑᐊᖅᑎᐅᔪᑦ ᑲᑐᔾᔨᖃᑎᒌᖃᕋᑦᑕ 
ᑕᐃᒃᑯᐊ ᑎᓕᖃᑦᑕᖅᑕᕗᑦ ᓇᐅᒃᑯᑦ 
ᐱᐅᓯᑎᑦᑎᒋᐊᕈᓐᓇᕐᒪᖔᑕ 
ᑮᓇᐅᔭᓕᐅᕈᑕᐅᕙᑦᑐᓂᑦ ᓴᓇᓐᖑᐊᓂᕐᒧᑦ. 

ᑕᐃᒃᑯᐊ ᐅᖃᖃᑎᒋᒃᑲᓐᓂᕈᓐᓇᖅᑕᕗᑦ 
ᕿᒥᕐᕈᑲᓐᓂᖁᓪᓗᒋᑦ ᐃᕝᕕᑦ ᐃᓱᒫᓗᒍᑎᒋᔭᖏᓐᓂ 
ᑕᐃᓐᓇ 50-ᓂᑦ ᐅᑭᐅᖃᓕᕐᖓᑦ ᐃᓪᓗᒃ 
ᐃᓚᖓᒍᓪᓗ ᐊᑦᑕᓇᖅᑐᑎᑦ.  
ᑖᓐᓇ ᕿᒥᕐᕈᒋᐊᒃᑲᓐᓂᕈᓐᓇᖅᑕᕗᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂ ᐅᐃᒍᒋᐊᕈᑦ, ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑲᐅᒐᒪᐃᓛᒃ ᑎᑎᕋᖅᓯᒪᔪᓂᑦ 10%-
ᒋᓗᐊᖅᑕᖓᓂᑦ ᐃᓄᐃᑦ ᓴᓇᐅᒐᕆᕙᒻᒪᒋᑦ 
ᓯᓚᖅᔪᐊᕐᒥ. ᑭᓐᖓᐃᓪᓕ ᑖᒃᑯᐊ ᓄᓇᕗᒻᒥ 
ᐱᒋᐊᖅᓯᒪᔪᔅᓴᐅᒻᒪᑕ ᓴᓇᐅᒐᑎᒍᑦ. 
ᐆᒃᑑᑎᒋᔭᐅᒐᔪᒻᒪᑦ ᐊᒻᒪᓗ 
ᓴᓇᓐᖑᐊᒃᑲᐅᓂᖅᐹᖑᖃᑕᐅᓂᕋᖅᑕᐅᓪᓗᑎᑦ 
ᑲᓇᑕᒥ. 
 
ᑭᓐᖓᕐᓂ ᑎᑎᖅᑐᒐᕐᕕᐅᔪᖅ ᐱᕙᓪᓕᐊᑎᑦᑎᓂᕐᒧᑦ 
ᓴᖅᑭᐹᓪᓕᑎᑦᑎᕈᑕᐅᖃᑦᑕᕐᒪᑦ. ᐊᒻᒪᓗ, ᒥᓂᔅᑕᐅᔪᖅ 
ᐊᐱᕆᔪᒪᔭᕋ ᑕᒪᒃᑯᐊ ᐃᓱᒪᒋᒋᐊᕈᓐᓇᓂᐊᕐᒪᖔᒋᑦ 
ᐅᖃᖃᑎᖃᖅᑎᓪᓗᒍ ᐊᖏᔪᖅᑲᐅᑎᖏᓐᓂ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒃᑯᐊ ᓴᓇᓐᖑᐊᒐᓕᕆᔨᐅᔪᑦ 
ᓴᓇᓐᖑᐊᒐᑎᒍᑦ ᑮᓇᐅᔭᓕᐅᕈᑕᐅᕙᓪᓕᐊᔪᑦ 
ᐱᕙᓪᓕᐊᒻᒪᑦ ᑕᒪᒃᑯᐊᓗ ᑲᔪᓯᒍᓐᓇᖅᑐᑎᒃ 
ᐃᓚᖏᓪᓗ ᐃᓐᓇᒻᒪᕆᐅᓕᖅᑐᑦ ᓴᓇᙳᐊᐸᑦᑐᑦ 
ᑕᒪᐅᖓ. ᐃᓚᖏᓪᓘᓐᓃᑦ 90-ᖏᓐᓃᓕᖅᑐᑦ ᑕᐃᒫᒃ 
ᐱᐅᔾᔪᑎᒋᕚ ᓴᓇᙳᐊᖃᑦᑕᓂᕐᒥᒃ ᓄᓇᕗᒻᒥ. 
 
ᐅᕙᒍᓪᓕ ᐱᓕᕆᕝᕕᐅᓪᓗᑕ ᑕᒪᓐᓇ 
ᓯᕗᓪᓕᐅᑎᑦᑐᒪᒐᑦᑎᒍ ᓴᓇᙳᐊᖃᑦᑕᕐᓂᖅ,  

ᑮᓇᐅᔭᓕᐅᕈᑕᐅᒃᑲᓐᓂᕋᓱᓐᓂᐊᖅᑐᓄᑦ ᑕᒫᓂ 
ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᐊᓯᖏᓪᓗ 
ᓄᓇᕗᒻᒥ ᓴᓇᙳᐊᖅᑏᑦ ᑲᑐᔾᔨᖃᑎᒌᖏᑦ. ᑖᓐᓇ 
ᐅᖃᖅᑲᐅᒐᒪᐃᓛᒃ ᖃᓄᐃᑦᑐᑐᐃᓐᓇᕐᓂᒃ 
ᑐᔅᓯᕋᐅᑎᓂᒃ ᕿᒥᕐᕈᒋᐊᕈᓐᓇᖅᑐᒍᖅ 
ᑕᐃᑲᙶᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ. ᐱᖓᔪᐊᓂᑦ 
ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᕈᒪᑐᐃᓐᓇᖅᑕᕋ ᐊᒻᒪᓗ 
ᑕᒪᔅᓱᒧᖓ ᑲᑎᒪᖃᑎᒋᓛᕐᓂᐊᕆᐊᖓ 
ᕿᓚᓈᖅᑯᖓ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 
ᒥᔅᑕ ᐃᐊᓕᐊᑦ.  
 
ᐊᐱᖅᑯᑦ 161 - 3(2): ᑐᓴᒐᒃᓴᖅ ᓇᓂᓯᕕᒻᒥ 

ᐅᓇᓕᒃᓴᔭᒃᑯᓐᓄᑦ ᑐᓚᑦᑕᕐᕕᐅᓂᖓ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᖓᓄᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ. 
 
ᐋᒋᓯ 2007-ᖑᑎᓪᓗᒍ ᒐᕙᒪᑐᖃᒃᑯᑦ 
ᐅᖃᓚᐅᖅᓯᒪᒻᒪᑕ ᑐᓚᑦᑕᕐᕕᐅᔪᒥᒃ ᐃᑎᔪᒥᒃ 
ᐅᖅᓴᔅᓴᕐᕕᐅᒐᔭᖅᑐᒥᓪᓗ ᑕᑉᐹᓂ ᓇᓂᓯᕕᒻᒥ. 
ᑖᓐᓇᑦᑕᐅᖅ ᓇᓂᓯᕕᒻᒦᒃᑲᔭᖅᑐᓂ. 
ᐱᓇᓱᐊᕈᓯᐅᓚᐅᖅᑐᒥ ᒐᕙᒪᑐᖃᒃᑯᑦ 
ᑐᓂᓯᓚᐅᕐᒪᑕᒎᖅ $900,000 
ᑎᑎᕋᐅᔭᖅᑕᐅᓂᖓᓄᑦ. 
 
ᒥᓂᔅᑕᐅᔪᖅ ᖃᐅᔨᒪᔪᖅ ᐃᑲᔪᖅᑐᐃᖏᓐᓇᕋᒪ 
ᐃᑲᔪᖃᑎᖃᖃᑦᑕᕈᒪᓪᓗᖓ ᒐᕙᒪᑐᖃᒃᑯᓐᓂᒃ 
ᓄᓇᕗᒻᒥᓗ ᑕᐃᒃᑯᐊ ᓄᓇᖃᖅᑐᑦ ᑕᑉᐹᓂ, 
ᐃᑲᔪᖅᑕᐅᕚᓪᓕᓛᕐᒪᑕ ᑕᒪᔅᓱᒧᖓ ᖁᑦᑎᑦᑐᒥ  

ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑲ 
ᖃᓄᐃᓕᐅᕈᒫᕐᓂᐊᕐᒪᖔᑕ ᑕᒪᔅᓱᒧᖓ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᑦ, ᐲᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᑖᔅᓱᒧᖓ ᐊᐱᕆᒻᒪᑦ, 
ᑳᓐᑐᕌᒃᖑᔪᖅ ᒪᓕᓚᐅᖅᓯᒪᔪᖅ ᒐᕙᒪᑐᖃᒃᑯᓐᓄᑦ 
ᑕᐃᒪᐃᒋᐊᖃᕐᓂᖓᓄᑦ ᐃᓚᐅᓯᒪᙱᑦᑐᒍᑦ 
ᑕᐃᔅᓱᒧᖓ ᖃᓪᓗᓈᓃᑦᑐᒧᑦ ᑳᓐᑐᕌᒃᑖᓚᐅᖅᑐᒧᑦ 
ᑕᐃᒃᑯᐊ British Columbia-ᒦᑦᑐᑦ. 
 
ᐋᒡᒐᐃ, ᑐᓴᐅᒪᑎᑕᐅᓚᐅᙱᑦᑐᒍᑦ ᑕᒪᔅᓱᒧᖓ 
ᑐᓂᓯᓂᕐᒧᑦ ᑳᓐᑐᕌᒃᖑᔪᒥᒃ ᐅᕝᕙᓘᓐᓃᑦ ᐊᓯᖏᓐᓂᒃ 
ᐃᓗᓕᕆᔭᖏᓐᓂᒃ, ᓴᖅᑭᑐᐃᓐᓇᕆᐊᖃᕐᓂᐊᖅᑐᒥᒃ 
ᑕᕝᕙᙵᑦ ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᑭᐅᒻᒪᖓ. ᒥᓂᔅᑕᐅᔪᖅ ᐊᖏᕈᓐᓇᖅᐹ 
ᑕᐃᒃᑯᓇᙵᑦ ᐅᓇᓕᔅᓴᐅᔪᓂᒃ ᐅᖃᖃᑎᖃᕐᓗᓂ 
ᑐᓴᖅᑎᑕᐅᖃᑦᑕᕈᒪᒐᓗᐊᕋᑦᑕ ᑕᐃᒃᑯᓇᙵᑦ ᑕᐃᒪ 
ᑳᓐᑐᕌᒃᑕᖃᕐᓂᐊᖅᑲᑦ ᐊᖏᕐᓗᑎᓪᓗ 
ᐃᑲᔪᖅᐹᓕᖅᔫᒥᓂᐊᕐᖓᑕ ᑖᒃᑯᓄᖓ ᓄᓇᓕᐅᔪᓄᑦ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒪᒻᒪ ᒪᓕᒐᓕᐅᖅᑎ ᑕᕝᕙᓂ 
ᐱᕙᓪᓕᐊᓂᖃᒻᒪᕆᒃᑲᑦᑕ ᐃᓛᓐᓂᑯᓪᓗ ᐃᒫᒃ 
ᐃᖅᑲᓇᐃᔭᖅᑎᕗᑦ ᐊᒥᒐᓗᐊᖃᑦᑕᕐᒪᑕᓘᓐᓃᑦ. 

ᐄ, ᑕᕝᕙᓂ ᑳᓐᑐᕌᒃᖑᔪᒥ ᖃᓄᐃᓕᐅᕐᓂᐊᕐᒪᖔᑕ 
ᐊᒻᒪᓗ ᐅᓇᓕᔅᓴᐅᔪᓂᒃ ᐊᔅᓱᕈᕋᓱᒍᓐᓇᖅᑐᒍᑦ 
ᖃᐅᔨᒐᓱᒍᓐᓇᖅᑐᒍᑦ ᒍᓐᓇᓂᐊᖅᑐᒍᑦ ᑕᒪᒃᑯᐊ 
ᓄᓇᓕᐅᔪᑦ ᐃᑲᔪᖅᑕᐅᕙᓪᓕᕈᓐᓇᓂᐊᕐᒪᖔᑕ 
ᑭᓯᐊᓂ ᑐᕌᖓᒐᓗᐊᖅᑎᓪᓗᒍ 
ᒐᕙᒪᑐᖃᒃᑯᓃᙶᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂ ᐃᓚᒋᐊᕈᑦ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᒐᕙᒪᑐᖃᒃᑯᓐᓂᒃ ᐅᖃᐅᓯᐅᓚᐅᖅᑐᖅ 
ᓇᓗᓇᐃᖅᓯᓚᐅᖅᓯᒪᒻᒪᑕ ᓴᓇᔭᐅᓂᖓ ᑖᔅᓱᒪ 
ᐃᑲᔪᖅᑐᐃᓂᐊᕐᒪᑦ ᓄᓇᓕᓐᓂᑦ ᓴᖅᑮᓗᑎᒃ 
ᐃᖅᑲᓇᐃᔮᓂᒃ. 
 
ᐊᒻᒪᓗ ᐅᖃᓕᒫᕐᕕᒃ 24 ᑎᑎᕋᖅᓯᒪᔪᑦ 
ᓄᓇᑖᕈᑎᔅᓯᓐᓂ ᐅᖃᖅᓯᒪᒻᒪᑦ ᑕᕝᕗᖓ 
ᑐᕌᖓᙱᒻᒪᑦ ᓂᐅᕕᕐᓂᕐᒧᑦ ᖃᓄᐃᓕᐅᕐᓂᖏᓐᓄᑦ 
ᒐᕙᒪᑐᖃᒃᑯᑦ ᑖᒃᑯᐊᓕ ᖃᓄᐃᓕᐅᖅᓯᒪᕙᑭᐊᕐᖓᐃ 
ᐱᓕᕆᔨᒋᔭᖏᑦ ᑕᐃᒃᑯᐊ ᒐᕙᒪᑐᖃᒃᑯᑦ 
ᒪᓕᒃᑲᓗᐊᕐᒪᖔᑕ ᑎᑎᕋᖅᓯᒪᔪᒥᒃ 24ᒥᒃ? 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᓐᓇ ᑳᓐᑐᕌᒃᑖᖅᑎᑕᐅᓚᐅᖅᑐᖅ 
ᖃᐅᔨᓴᕐᓂᕐᒧᑐᐃᓐᓇᐅᒻᒪᑦ 
ᖃᓄᐃᓕᖓᒋᐊᖃᕋᔭᕐᒪᖔᑕ ᐊᒻᒪᓗ 
ᓱᑯᑦᑎᐊᓃᒃᑲᔭᕐᒪᖔᑦ ᑖᓐᓇ 
ᓴᓇᔭᐅᓪᓚᕆᓕᕐᓂᖓᓄᑦ ᖃᐅᔨᒐᓱᑦᑎᐅᒻᒪᑕ.  
 
ᑭᓯᐊᓂ, ᒫᓐᓇᐅᔪᖅ ᐅᖃᕈᓐᓇᖏᑦᑐᖓ ᖃᓄᖅ 
ᒐᕙᒪᑐᖃᒃᑯᑦ ᓂᐅᕕᖃᑦᑕᓂᕐᒧᑦ ᐊᑦᑐᐊᓂᖃᕐᒪᖔᑕ 
ᑕᕝᕗᖓ ᓄᓇᓕᓐᓄᑦ. ᑭᓯᐊᓂ ᑕᐃᒃᑯᐊ Hᐊᒪᓚᒃᑯᑦ 
ᐃᑉᐱᐊᖅᔪᒻᒥ ᑎᑎᕋᕈᓐᓇᖅᑐᑦ ᑖᒃᑯᓄᖓ 
ᐅᕙᑦᑎᓐᓄᑦ ᒐᕙᒪᑐᖃᒃᑯᓄᓪᓘᓐᓃᑦ 
ᐃᑲᔪᖅᑕᐅᓂᖅᓴᐅᒍᓐᓇᓂᖅᓴᐅᑐᐃᓐᓇᕆᐊᖃᖅᑐᒍᑦ  

ᑕᐃᒪᐃᒃᑯᑦᑕ ᐃᒻᒥᓃᓐᓇᖅ ᐅᕙᒎᓗᑕ 
ᖃᐅᔨᓇᓱᒃᑲᓗᐊᕈᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᒋᔪᐊᓂ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᖃᐅᔨᒪᒐᓗᐊᖅᑐᖓ ᑖᓐᓇ ᓯᕗᓪᓕᖅᐹᖑᓂᐊᕐᖓᑦ 
ᑎᑎᕋᐅᔭᖅᑕᐅᓂᖓᓄᑦ ᓄᓇᓖᑦ 
ᐃᑲᔪᖅᑕᐅᕚᓪᓕᓂᐊᖅᑐᔅᓴᐅᒐᓗᐊᖅᑯᑦ 
ᐃᖅᑲᓇᐃᔭᖅᑎᑦᑎᓗᑎᒃ ᓇᓂᓯᕕᒻᒨᖃᑦᑕᕐᓗᑎᒃ 
ᐊᒻᒪᓗ ᑕᐃᒃᑯᐊ ᑐᔪᕐᒥᕕᐅᖃᑦᑕᖅᑐᑦ 
ᐊᑐᖅᑕᐅᓗᑎᒃ.  
 
ᒥᓂᔅᑕᐅᔪᕐᓗ ᐊᖏᖃᑎᒋᔭᔅᓴᕆᕚᖓ 
ᖃᓄᐃᓕᐅᖅᑐᖃᖅᑎᓪᓗᒍᐃᓛᒃ ᑕᑉᐹᓂ ᖁᑦᑎᑦᑐᒥ 
ᐱᕙᓪᓕᐊᔪᓕᕆᓂᑎᒍᑦ. ᓇᓗᓇᐃᖅᓱᒋᐊᖃᕋᑦᑕ 
ᓱᓇᑐᐃᓐᓇᑦ ᐊᑐᖅᑕᐅᔪᑦ, ᓄᓇᕗᒥᐅᑎᒍᑦ 
ᒐᕙᒪᑐᖃᒃᑯᑎᒍᓪᓘᓐᓃᑦ ᓄᓇᖁᑎᒋᔭᕗᑦ 
ᐊᑐᖅᑕᐅᕙᒃᑲᓗᐊᕐᒪᖔᑕ. 
 
ᐊᒃᓱᕈᖅᓯᒪᔪᒻᒪᕆᐅᕗᒍᑦ ᓄᓇᕗᒥ ᐃᒡᓗᓂᑦ 
ᐸᐸᑦᑎᔨᒃᑯᑦ ᑕᐃᒃᑯᐊᓗ ᐊᔪᕈᓐᓃᕈᒫᖅᑐᔅᓴᐅᓪᓗᑎᒃ 
ᑕᐃᒃᑯᐊ ᓱᓪᓗᓕᕆᔨᐅᔪᑦ ᐃᓪᓗᓕᐅᖅᑎᐅᔪᓪᓘᓐᓃᑦ 
ᐊᑐᖃᑦᑕᕈᓐᓇᖁᓪᓗᒋᑦ ᑕᐃᒃᑯᐊ ᑳᓐᑐᕌᒃᑎᑦᑎᓯᒪᔪᑦ. 
ᓄᓇᖃᖅᑑᔪᓂᒃ ᑕᑉᐹᓂ. ᓇᓗᓇᐃᖅᑕᖁᔭᕋᓗᐊᕋ 
ᒐᕙᒪᑐᖃᒃᑯᑦ ᑲᒻᐸᓂᐅᔪᕐᓘᓐᓃᑦ 
ᐊᑐᓪᓚᕆᑉᐸᒃᑲᓗᐊᕐᒪᖔᑕ ᑕᐃᒃᑯᓂᖓ 
ᓄᓇᖃᖅᑐᓂᑦ. 
 
ᐅᖃᖅᑲᐅᒐᕕᓂᓛᒃ ᐃᑉᐱᐊᖅᔪᒻᒥ Hᐋᒻᓚᒃᑯᑦ 
ᐃᓕᔅᓯᓐᓄᑦ ᑎᑎᕋᕐᓗᑎᒃ ᑕᐃᒫᒃ ᐱᒋᐊᕈᑎ 
ᐱᒋᐊᙵᐅᑎᐅᒍᓐᓇᕋᔭᖅᑳ ᑕᐅᕗᖓ 
ᐅᖃᕐᕕᒋᕙᓪᓕᐊᓗᒋᑦ ᐅᓇᓕᔅᓴᐅᔪᑦ ᑲᓇᑕᒥ? 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑕᒪᓐᓇ ᓱᓕᔪᖅ, ᐊᓯᖏᓪᓗᑦᑕᐅᖃᐃ 
ᐃᓚᐅᔪᖃᓛᕐᒥᔪᑦ ᑲᑐᔾᔨᖃᑎᒌᖑᔪᑦ ᑕᕝᕙᓂ 
ᐊᔾᔨᒌᙱᑐᓪᓗ ᐱᓕᕆᕕᐅᔪᑦ ᑕᕝᕙᓂ ᒐᕙᒪᒃᑯᓐᓂ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ 
ᐊᐅᐸᓗᒃᑐᖅ.  
 
ᐊᐱᖅᑯᑦ 162 - 3(2): ᖃᒪᓂᖅᑐᐊᑉ ᑰᖓᑕ 

ᓂᕈᐊᕋᒃᓴᐅᑎᑕᐅᓂᖓ ᑲᓇᑕᒥ 
ᐃᑦᑕᕐᓂᓴᓕᕆᓂᕐᒧᑦ ᑰᖑᖃᑕᐅᓂᒃᓴᖓᓄᑦ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖓᔪᖅ ᐊᕙᑎᓕᕆᔨᒃᑯᓐᓄᑦ. 
 
ᑕᐃᒪ ᑲᑎᒪᑎᑦᑎᓚᐅᕋᒪ ᖃᒪᓂᑦᑐᐊᒥ ᔫᓂᒥ 
ᑲᑎᒪᑎᓪᓗᒋᑦ ᒪᓕᒐᓕᐅᕐᕕᒻᒥ ᐱᑕᖃᖅᑎᑦᑎᓚᐅᕋᒪ 
ᑐᑭᓯᒋᐊᕈᑎᒃᓴᓂᒃ ᑕᒪᑐᒧᖓ. ᑖᓐᓇ Canadian 
Heritage River system-ᑯᑦ ᑲᑎᒪᔨᖏᓐᓃᑦᑐᖅ 
ᑖᓐᓇ ᓂᕈᐊᖅᑕᐅᖁᓪᓗᒍ Back River. 
 
ᖁᕕᐊᓱᓚᐅᕋᒪ ᑖᓐᓇ ᒥᓂᔅᑕ ᑐᑭᓯᓚᐅᕐᒪᑦ 
ᐅᖃᐅᓯᕆᔭᕋᓂᒃ. ᑖᓐᓇ ᒥᓂᔅᑕ ᑐᑭᓯᑎᑦᑎᒍᓐᓇᖅᑳ 
ᖃᓄᐃᓕᖓᓕᕐᒪᖔᖅ ᑕᒪᓐᓇ 
ᓂᕈᐊᒐᒃᓴᐅᓂᕆᓚᐅᖅᑕᖓ? ᖁᔭᓐᓇᒦᒃ.  
 
ᐅᖃᖅᑎ: ᒥᓂᔅᑐᖓᑦ ᐊᕙᑎᓕᕆᔨᒃᑯᑦ, ᑖᓂᐅᓪ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᕋᑖᕋᕕᑦ 
ᒨᓴᔅ. ᑕᐃᒪ ᔫᓂᒥ ᐅᖃᖅᑕᐅᓚᐅᕐᖓᑦ 
ᐱᓕᕆᖃᑎᒋᒍᒪᑦᑎᐊᑕᒃᑲ ᐅᖅᓱᖅᑑᒥᐅᑦ  

ᖃᒪᓂᑦᑐᐊᒥᐅᓪᓗ ᑖᓐᓇ Back River 
ᐱᔾᔪᑎᒋᓪᓗᒍ ᑲᓇᑕᒥ ᑰᖑᖃᓯᐅᔾᔭᐅᔪᒪᓂᖓ. 
 
ᑖᓐᓇ ᒪᕐᕈᐃᓕᖓᔪᒥᒃ ᐊᑐᖅᑕᐅᒋᐊᖃᕐᖓᑦ 
ᐱᓕᕆᔪᒥᒃ, ᑖᒃᑯᐊ ᓂᕈᐊᖅᓯᖅᑕᐅᓂᖓ 
ᐸᕐᓇᐅᑎᓕᐅᕐᓗᑎᒡᓗ ᑖᒃᑯᐊᓗ ᑎᑎᖅᑲᓕᒫᑦ 
ᑐᓂᔭᐅᒋᐊᖃᕋᔭᕐᒪᑕ ᑲᓇᑕᒥ 
ᐱᖅᑯᓯᓕᕆᔨᑐᖃᒃᑯᓐᓄᑦ ᐊᖏᖅᑕᐅᔪᑦᓴᐅᓗᑎᒃ. 
 
ᑕᒪᓐᓇ ᖃᑦᓯᓄᑦ ᐊᕐᕌᒍᓄᑦ ᐋᖅᑭᒐᓱᐊᕐᒥᖕᒪᑦ 
ᑭᓯᐊᓂ ᖃᓄᐃᓕᒋᐊᖅᓯᒪᓕᖅᑐᒍᑦ 2010-ᒥ ᑕᒪᓐᓇ 
ᐱᓕᕆᐊᕆᒋᐊᕐᓂᐊᖅᑕᕗᑦ ᑖᒃᑯᐊ ᐃᓄᐃᑦ 
ᐊᒃᑐᖅᑕᐅᓂᖓᓐᓄᑦ ᐃᑲᔫᑏᑦ 
ᐊᖏᖃᑎᒌᒍᑕᐅᑐᐊᖅᑲᑕ ᒫᓐᓇ 
ᐊᖏᖃᑎᒌᒍᑕᐅᒐᓱᐊᖅᑐᖅ NTI-ᑯᓐᓄᑦ ᐊᒻᒪᓗ 
ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᑖᒃᑯᐊ 
ᐱᐊᓂᑐᐊᖅᐸᑕ ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑦ 
ᓯᕗᓪᓕᖅᐹᒥ, ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᑕᐅᓯᕐᒥᒃ ᓱᓕ ᐊᐱᖅᑯᑎᖃᕋᒪ ᑖᑦᓱᒧᖓ 
ᒥᓂᔅᑕᒧᑦ ᑖᓐᓇ ᒥᓂᔅᑕ ᐅᕙᓂ 
ᑐᓴᐅᒪᑎᑦᓯᒍᓐᓇᓂᐊᖅᑲ ᑕᒪᓐᓇ 
ᖃᓄᐃᓕᐅᕈᑕᐅᕙᓪᓕᐊᓂᖓᓄᑦ ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᐄ ᑐᓴᐅᒪᑎᑦᓯᐊᕐᓂᐊᖅᑲᒋᑦ. 
ᐄ ᑖᒃᑯᐊ ᖃᒪᓂᑦᑐᐊᕐᓗ ᐅᕙᒍᓪᓗ ᐱᓕᕆᕕᒍᑦ 
ᑕᐃᒪ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ 
ᐊᒻᒪᓗ ᒥᔅᑕ ᐊᐅᐸᓗᒃᑐᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅᑕ ᐸᐅᓗᓯ. 
 
ᐊᐱᖅᑯᑦ 163 - 3(2): ᑕᓗᖅᔪᐊᕐᒥ Hᐋᒻᓚᒃᑯᑦ 

ᑎᑎᕋᕐᕕᖓᑦ (ᐸᐅᓗᓯ) 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᐊᐱᖅᑯᑎᒐ ᑐᕌᖓᓂᐊᖅᑐᖅ ᓄᓇᓖᑦ 
ᒐᕙᒪᓕᕆᔨᖏᓐᓄᑦ. 
 
ᑖᒃᑯᐊ ᒐᕙᒪᑐᖃᒃᑯᑦ ᑐᓴᖅᑎᑦᓯᓚᐅᕐᒪᖓ 
ᓴᓇᓂᐊᕐᓂᕐᒥᓂᒃ Hᐊᒻᒪᓚᒃᑯᑦ ᐊᓪᓚᕕᔅᓴᖓᓂ 
ᑕᓗᖅᔪᐊᓂ. Hᐊᒻᒪᓚᒃᑯᑦ ᑲᑎᒪᖃᑎᒋᓚᐅᕋᒃᑭᑦ 
ᑕᓗᖅᔪᐊᒥᑦ Hᐊᒻᒪᓚᒃᑯᑦ ᐃᓱᒫᓘᑎᖃᕐᖓᑕ 2011-
ᒥ ᐃᓱᓕᒃᕕᒃᓴᖃᕐᖓᑦ ᑖᓐᓇ ᒪᓂᒪᓕᕐᓂᐊᕐᒪᖔᖅ 
ᑖᓐᓇ ᐃᓱᓕᑦᑕᕐᕕᒃ ᑎᑭᓚᐅᓐᖏᓐᓂᖓᓂ ᓇᓗᒻᒪᑕ. 
ᐃᒻᒪᖃ ᒥᓂᔅᑕ ᖃᐅᔨᒋᐊᕈᓐᓇᖅᑐᖅ 
ᑭᖑᕙᕆᐊᖅᑕᐅᒍᓐᓇᕐᒪᖔᖅ ᐅᓪᓗᖏᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐸᐅᓗᓯ. 
ᒥᓂᔅᑕ ᓄᓇᓖᑦ ᒐᕙᒪᓕᕆᔨᖏᓐᓄᑦ ᒐᕙᒪᒃᑯᓄᓪᓗ 
ᐱᔨᑦᓯᕋᐅᑎᓄᑦ Honorable ᒥᓂᔅᑕ ᖁᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᑐᑭᓯᐅᒪᔭᒃᑯᓪᓕ ᑖᒃᑯᐊ 
ᑕᑭᓪᓕᒋᐊᖅᑕᐅᒐᔭᖅᐸᑕ ᐃᓱᓕᕝᕕᒃᓴᖏᑦ ᐅᓪᓗᐃᑦ 
ᒫᓐᓇ ᓇᓗᓇᐃᕈᓐᓇᖏᓐᓇᒃᑯᑦ 
ᑕᑭᓪᓕᒋᐊᖅᑕᐅᒍᓐᓇᕐᒪᖔᑦ. ᑕᐃᒫᒃ 
ᒪᓕᒋᐊᖃᕋᓗᐊᕐᖓᑕ ᐋᖅᑭᑦᑕᐅᕕᔅᓴᖏᓐᓂ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑖᓐᓇ 
ᓯᕗᓪᓕᖅ. ᖁᔭᓐᓇᒦᒃ ᒥᔅᑕ ᐸᐅᓗᓯ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ 
ᓂᖏᐅᖓᓐ. ᒪᒥᐊᓇᖅ, ᒥᔅᑕ ᓂᓐᖓᖅ. 
 
ᐊᐱᖅᑯᑦ 164 - 3(2): ᓇᐅᔮᓂ ᒥᑦᑕᕐᕕᐅᑉ 

ᓯᕗᓂᕆᓂᐊᖅᑕᖓ (ᓂᓐᖓᖅ) 
 
ᓂᓐᖓᖅ (ᑐᓵᔨᑎᒍᑦ): ᐊᐱᖅᑯᑎᒋᔭᕋ ᒥᓂᔅᑕ 
ᑕᑉᑑᓇᒧᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ. 

ᐅᖃᐅᓯᕆᔭᕋᓂ ᐅᖃᖅᑲᐅᒐᒪ ᑐᓂᔭᐅᓯᒪᓂᕋᖅᓱᖓ 
ᐱᖁᑎᖅᔪᐊᓄᑦ, ᐱᖁᑎᖅᔪᐊᖅᑖᕆᔭᐅᔪᒪᔪᓄᑦ 
ᑰᒑᖅᔪᒻᒧᓪᓗ ᓇᐅᔮᓄᒡᓗ. ᓇᐅᔮᓂᑦ ᑐᒃᓯᕋᖅᓯᒪᒻᒪᑕ  
ᓯᕗᓂᒃᓴᒧᑦ ᐃᓱᒪᖅᓴᖅᓯᐅᕈᑕᐅᔪᒃᓴᒥᑦ ᑖᓐᓇ 
ᒥᑦᑕᕐᕕᐅᑉ ᓄᑦᑎᖅᑕᐅᒍᓐᓇᕋᔭᕐᒪᖔᑦ ᐊᓯᐊᓄᑦ 
ᑕᑭᓪᓕᒋᐊᕐᓗᒍᓗ. 
 
ᒥᑦᑕᕐᕕᐅᑉ ᐃᓱᐊᓂ ᐃᒡᓗᖃᐅᒻᒪᑦ ᑕᒪᓐᓇ 
ᐊᑦᑕᓐᓇᕐᒪᑦ ᐃᓄᖏᓐᓄᑦ ᓇᐅᔮᑦ. ᐱᓗᐊᖅᑐᒥᑦ 
ᑕᐃᒃᑯᐊ ᒥᒐᓱᐊᓕᕌᖓᑕ ᐊᒻᒪᓗ 
ᖃᖓᑦᑕᕆᐊᓕᕌᖓᑕ. 
 
ᑖᒃᑯᐊ ᑕᒪᓐᓇ ᐃᓱᒪᒃᓴᖅᓯᐅᕈᑕᐅᒍᓐᓇᕋᔭᖅᑲ 
ᓅᑕᐅᒍᓐᓇᕋᔭᕐᓂᖓ ᒥᑦᑕᕐᕕᒃ? ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 
ᐃᖏᕐᕋᔪᓕᕆᓂᕐᒧᑦ, ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᖁᔭᓐᓇᒦᑦᑕᐅ ᐊᐱᕆᕋᑖᕋᕕᑦ. 
ᖃᐅᔨᒪᓐᖏᓐᓇᒪ ᑐᓴᓚᐅᓐᖏᓐᓇᒪ ᖃᓄᐃᓐᓂᖓᓂ 
ᓇᐅᔮᑦ ᒥᑦᑕᕐᕕᖓ. ᓯᕗᓪᓕᐅᔾᔭᐅᒋᐊᖃᖅᑐᓂᒃ 
ᐋᖅᑭᑦᓯᒐᓱᖃᑦᑕᕋᑦᑕ ᑕᒪᒃᑯᐊ ᒥᑦᑕᕐᕖᑦ 
ᓴᓇᔭᐅᒋᐊᖃᖅᑕᖏᑦ ᓄᓇᕘᒥ 
ᑐᑭᓯᒋᐊᕈᑎᒃᓴᖃᓐᖏᑦᑎᐊᕋᒪ ᓇᐅᔮᑦ 
ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 
ᓯᕗᓪᓕᖅᐹ ᐃᓚᒋᐊᕈᑎᖓ. ᐄ ᑕᐸᐃᓐᖏᓚᖓ 
ᑖᓐᓇ ᑐᓴᐅᒪᓐᖏᒻᒪᒍ ᓯᕗᓪᓕᐅᔾᔭᐅᓯᒪᓐᖏᒻᒪᑦ 
ᑭᓯᐊᓂ ᐃᓱᒫᓘᑕᐅᒻᒪᑦ ᓄᓇᓕᐅᔪᓄᑦ. 
 
ᑖᓐᓇ ᒥᓂᔅᑕ ᑎᓕᐅᕆᒍᓐᓇᖅᑲ 
ᐃᖅᑲᓇᐃᔭᖅᑎᒥᓂᒃ ᑖᒃᑯᐊ ᑲᑎᖃᑎᖃᖁᓪᓗᒋᑦ 
ᖃᐅᔨᒋᐊᕐᓗᑎᒃ Hᐊᒻᒪᓚᒃᑯᓐᓂ ᑭᓱᓂᒃ 
ᐸᕐᓇᐅᑎᖃᕋᔭᕐᒪᖔᑕ ᑖᒃᑯᓄᖓ 

ᐱᖁᑎᖅᔪᐊᖅᑖᕆᒋᐊᖃᖅᑕᖏᓐᓄᑦ ᑕᒪᓐᓇ 
ᐱᒻᒪᕆᐅᒻᒪᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓴᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ, ᐊᒻᒪᓗ ᖁᔭᓐᓇᒦᖅᐸᕋ ᑕᐃᓐᓇ 
ᒪᓕᒐᓕᐅᖅᑎ ᐊᐱᕆᕋᑖᕐᖓᑦ. ᐄ, ᑖᒃᑯᐊ 
ᐱᓕᕆᕕᑦᑎᓐᓂᒃ ᖃᐅᔨᓴᕐᓂᖃᖃᑦᑕᕋᑦᑕ 
ᑕᒪᒃᑯᓂᖓ ᒥᑦᑕᕐᕕᖕᓂᒃ ᓄᓇᕗᒥ. ᒫᓐᓇᒫᖅ 
ᖃᐅᔨᓴᕐᓂᖃᓚᐅᕐᒥᖕᒪᑕ ᑖᒃᑯᐊ 
ᖃᐅᔨᓴᕈᑎᕕᓂᕐᓂᒃ ᑐᓂᓂᐊᖅᑲᕋ ᒪᓕᒐᓕᐅᖅᑏᑦ 
ᑲᔪᓯᓯᒪᙱᑉᐸᑕ ᑖᒃᑯᐊ ᕿᒥᕐᕈᔪᑦ. 
ᖃᐅᔨᒪᑎᓐᓂᐊᖅᑲᕋ ᒪᓕᒐᓕᐅᖅᑎ ᑖᓐᓇ 
ᖃᓄᐃᓕᖓᓕᕐᒪᖔᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑖᓐᓇ 
ᐱᖃᑖᓂᒃ ᐃᓚᒋᐊᕈᑦ ᒥᔅᑕ ᓂᙵᖅ.  
 
ᓂᙵᖅ (ᑐᓵᔨᑎᒍᑦ): ᐄ, ᖁᔭᓐᓇᒦᖅᐸᕋ ᑖᓐᓇ 
ᒥᓂᔅᑕ ᑭᐅᕋᑖᕐᒪᑦ. ᐄ, ᑖᓐᓇ ᒥᓂᔅᑕ 
ᐅᖃᖃᑎᖃᕈᓐᓇᖅᑳ ᓇᐅᔮᒥᐅᑦ Hᐊᒪᓚᖓᓐᓂᒃ, 
ᖃᓄᑎᒋ ᐱᒻᒪᕆᐅᑎᒋᒻᒪᖔᖅ ᑖᓐᓇ ᒥᑦᑕᕐᕕᐅᑉ 
ᑲᒪᒋᔭᐅᒋᐊᖃᕐᓂᖓ ᓄᓇᓕᖕᓄᑦ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᙵᖅ. ᒥᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐄ, ᑎᓕᐅᕐᓂᐊᖅᐸᒃᑲ 
ᐊᖓᔪᖅᑲᐅᑎᖁᑎᒃᑲ ᐅᖃᕐᕕᖃᖁᓗᒋᑦ 
ᓇᐅᔮᒥᐅᓄᑦ ᑕᑯᓂᐊᒻᒪᕆᒡᓗᑎᒃ ᑖᒃᑯᐊ ᓄᓇᓖᑦ 
ᖃᓄᖅ ᐃᓱᒪᒻᒪᖔᑕ ᑕᒪᒃᑯᐊ ᕿᒥᕐᕈᔭᐅᒃᑲᓂᕐᓗᑎᒃ 
ᑭᐅᒍᓐᓇᑦᑎᐊᓕᕋᔭᖅᑕᕗᑦ ᑖᑦᓱᒧᖓ 
ᐊᐱᖅᑯᑎᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᒥᓂᔅᑕ ᐊᒻᒪᓗ ᒥᔅᑕ 
ᓂᙵᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ  

ᓇᓄᓕᒻᒧᑦ, ᒥᔅᑕ ᓂᖏᐅᖓᓐ.  
 
ᐊᐱᖅᑯᑦ 165 - 3(2): ᑮᓇᐅᔭᐃᑦ 

ᖃᓄᐃᓕᖓᓂᖏᑦ ᓄᑖᕈᕆᐊᕈᑎᓄᑦ 
ᐃᓕᖅᑯᓯᓕᕆᔨᒃᑯᑦ ᐊᑖᓂ (ᓂᖏᐅᖓᓐ) 

 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᒫᓐᓇᓵᖑᓚᐅᖅᑐᖅ ᒥᓂᔅᑕᕆᔭᐅᔪᖅ 
CLEY-ᑯᓐᓄᑦ ᐅᖃᐅᓯᖃᓚᐅᕐᒪᑦ ᓄᓇᓖᒡᒎᖅ 
ᓯᓚᖅᔪᐊᕐᒥᒃ ᓄᑖᒥᒃ ᐱᑎᑕᐅᔫᓪᓗᐊᖏᒻᒪᑕ 
ᓇᓗᒐᓚᕝᕕᒻᒥᒃ ᑐᒃᓯᕋᕈᑎᖃᕈᒪᒐᔭᕐᓂᕋᓗᐊᖅᐸᑕ 
ᐅᖃᓚᐅᖅᑰᕐᒪᑦ ᐃᒡᓗᖅᔪᐊᖅ ᐃᒡᓗᖅᔪᐊᕐᒥ 
ᐱᑕᖃᕐᓂᖅᐸᑦ ᓄᑕᐅᓯᑎᕈᑎᒃᓴᒥᒃ ᐱᑕᖃᕐᓂᕋ ᐃᓛ 
ᑐᒃᓯᕋᖅᑐᖃᕈᓐᓇᕐᓂᕋᕐᖢᒍ. 
 
ᐊᐱᕆᔪᒪᓕᕐᒥᔭᕋ ᒫᓐᓇ ᐅᖃᖅᑎᑦᑎᔩ ᒥᓂᔅᑕ 
ᓄᑕᐅᓯᑎᕆᑐᐃᓐᓇᒧᓪᓗ ᐅᕝᕙ 
ᓇᓗᒐᓛᕝᕕᔅᓴᐅᔫᓪᓗᐊᖅᑐᒥᒃ 
ᐃᓗᓕᖁᑎᖃᖅᑑᓪᓗᐊᕈᓐᓇᕈᑎᒃᓴᖓᓂᒃ 
ᑐᒃᓯᕋᖅᑑᓪᓗᐊᕆᕕᑖ ᓄᓇᓖᑦ? ᖁᔭᓐᓇᒦᒃ, 
ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒥᓂᔅᑕᐅᔪᖅ ᐃᓕᖅᑯᓯᓕᕆᓂᕐᒧᑦ, 
ᐅᖃᐅᓯᓕᕆᓂᕐᒧᑦ, ᐃᓐᓇᑐᖃᓕᕆᓂᕐᒧᑦ, 
ᒪᒃᑯᒃᑐᓕᕆᓂᕐᒧᓪᓗ, Honourable ᓗᐃ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᒃᑯᐊ ᑐᒃᓯᕋᖅᑕᐅᔪᓐᓇᖅᑐᓕᒫᑦ 
ᓲᕐᓗ ᐃᓛ ᖃᓪᓗᓈᑐᑦ ᐃᒪᓐᓇ ᑕᐃᔭᐅᖃᑦᑕᖅᑐᑦ 
recreation facility improvement program. 
 
ᓲᕐᓗ ᑕᒪᒃᑯᐊ ᓇᓗᒐᓛᕐᕖᓪᓘᓐᓃᑦ ᐃᓗᒃᓴᖏᑦ 
ᖃᓄᑐᐃᓐᓇᑦᑎᐊᖅ ᑕᒪᒃᑯᐊ ᐊᑭᑐᔫᑎᓄᑦ 
ᑮᓇᐅᔭᖁᑎᖃᖅᑐᒍᑦ ᓄᓇᕗᓕᒫᒧᑦ ᑕᒫᓂ 
$500,000-ᓂᒃ ᐊᖏᖅᑕᐅᓯᒪᒐᑦᑕ ᒪᓕᒐᓕᐅᕐᕕᐅᑉ  

ᐃᓗᐊᓂ ᐊᕐᕌᓂ ᐊᖏᖅᑕᐅᓚᐅᕐᖢᑕ ᐃᓛᒃ 
ᐊᖏᖅᑕᐅᑲᓐᓂᕈᒪᓂᐊᕐᒥᔪᒍᑦ ᐅᐱᕐᖔᖅ ᐱᓕᕈᑦᑕ. 
 
ᑕᒪᒃᑯᓄᖓ ᐊᐱᖅᑯᑎᒋᓵᖅᑕᖏᓐᓄᑦ ᓄᑖᒥᒃ 
ᐃᒡᓗᖅᔪᐊᒥᒃ ᐱᔪᓐᓇᙱᑐᐃᓐᓇᖅᑐᒍᑦ ᑭᓯᐊᓂ 
ᐱᑕᖃᖅᐸᒌᖅᐸᑦ ᓴᓇᔭᐅᓂᖏᓪᓗ ᐃᓗᓕᒃᓴᖏᒡᓗ 
ᐋᖅᑭᐹᓪᓕᕈᑎᒃᓴᖏᓪᓗ ᑮᓇᐅᔭᓂᒃ 
ᑐᒃᓯᕋᕐᕕᐅᔪᓐᓇᖅᑐᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 
ᑕᐃᒪᓐᓇᐃᑦᑐᓄᑦ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ. ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᓄᓇᕗᑦᒥᐅᑕᐅᓪᓗᑕ 
ᑲᓇᑕᒥᐅᑕᐅᖃᑎᒋᔭᑦᑕ ᐃᒪᓐᓇ ᓴᐃᓕᐅᔭᕐᓗᑎᒃ 
ᑕᐃᒪᓐᓇᐃᑦᑐᖃᐅᕈᓐᓇᕐᓂᕆᖃᑦᑕᖅᑕᖏᓐᓂᒃ 
ᐱᖃᖅᑑᓪᓗᐊᖃᑕᐅᑦᑎᐊᕆᐊᖃᕋᓗᐊᕐᒥᒐᑦᑕ. 
 
ᑕᒪᓐᓇ ᓯᕗᓂᒃᓴᒧᖅᑲᐃ ᒐᕙᒪᑐᖃᒃᑯᓐᓂᒃ 
ᑐᒃᓯᕋᐅᑎᒋᔪᓐᓇ ᐃᓛ 
ᑐᒃᓯᕋᐅᑕᐅᔪᓐᓇᖅᑐᓪᓗᕈᓐᓇᖅᐸ 
ᓯᕗᓂᒃᓴᖃᑦᑎᐊᓂᖅᓴᐅᖁᓪᓗᒍᑦᑕᐅᖅ ᑕᒫᓂ 
ᓄᓇᕗᑦᒥ. 
 
ᐃᓪᓗᖅᔪᐊᑐᖃᒥᑐᐃᓐᓇᕐᓂᒃ 
ᓇᓗᒐᓛᕐᕕᖃᖅᑎᑦᑎᔪᒥᓇᓐᖏᒃᑲᓗᐊᕐᒪᑦ 
ᑕᒪᓐᓇᖃᐃ ᓯᕗᓂᔅᓴᓕᐅᖅᑕᐅᔫᓪᓕᐊᕋᓗᐊᖅᐸ, 
ᒐᕙᑐᖃᒃᑯᑦ ᐅᖃᓪᓚᖃᑎᒋᖃᑦᑕᖅᑎᓪᓗᓯᐅᒃ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᓂᔅᑕ 
ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑕᒪᓐᓇ 
ᐅᖃᐅᓯᕆᖃᑦᑕᐃᓐᓇᖅᓯᒪᔭᕗᑦ ᐱᓗᐊᖅᑐᒥᑦ 
ᑕᒪᒃᑯᐊ ᐱᓐᖑᐊᕐᕖᑦ, ᑲᓇᑕ 100 ᐊᕐᕌᒍᓂᑦ 
ᓇᓪᓕᐅᓕᕐᒪᑦ ᓇᓪᓕᐅᓂᖅᓯᐅᓕᖅᑐᓂ 1967-ᒥ 
ᓲᕐᓗ ᑕᒪᒃᑯᐊ ᓇᓪᓕᓐᓂᖅᓯᐅᕈᑕᐅᓚᐅᖅᓯᒪᒻᒪᑕ 
ᓴᓇᔭᐅᕙᓪᓕᐊᓪᓗᑎᓪᓗ. 
 
ᐱᓐᖑᐊᕐᕖᑦ ᑕᒫᓂ ᓄᓇᕗᒻᒥ ᐊᓯᖏᓪᓗ. 
ᐅᖃᐅᓯᕇᓐᓇᖅᑕᕗᑦ ᑲᓇᑕᐅᑉ ᒐᕙᒪᖏᓐᓄᑦ 
ᑕᒪᒃᑯᐊ ᓄᑕᐅᔪᓐᓃᖅᐸᓪᓕᐊᓪᓚᕆᒻᒪᑕ ᐊᒻᒪ ᑖᓐᓇ 
ᕿᒥᕐᕈᔭᐅᓪᓗᓂ ᕿᒥᕐᕈᔭᐅᖏᓐᓇᖅᑐᖅ. 
 
ᑭᓯᐊᓂ ᑲᓇᑕᐅᑉ ᒐᕙᒪᒃᑯᖏᑦ ᑐᑭᓯᐅᒪᑦᑎᐊᖅᑐᑦ 
ᐊᒻᒪᓗ ᑕᒪᒃᑯᓂᖓ ᓲᕐᓗ ᑐᕌᖓᔪᓂᒃ ᒫᓐᓇ 
ᓵᑉᐸᓪᓕᐊᓂᖅᓴᐅᓕᖅᑐᑦ ᑐᓴᐅᒪᑎᑕᐅᓪᓗᑕ. 
 
ᑕᒪᓐᓇ ᑲᒪᒌᓐᓇᕐᓂᐊᖅᑕᕗᑦ 
ᐊᔭᐅᖏᓐᓇᕐᓂᐊᖅᑕᕗᓪᓗ ᑲᓇᑕᐅᑉ ᒐᕙᒪᒃᑯᖏᑦ 
ᑕᒪᒃᑯᓄᖓᑦᑕᐅᖅ ᑮᓇᐅᔭᓂᒃ 
ᓇᓗᓇᐃᖅᓯᔭᕆᐊᖃᕐᓂᐊᕐᒥᔪᑦ ᐱᔾᔪᑎᒋᓪᓗᒍ 
ᖃᖓᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᐊᐃᑉᐹᓂ 
ᐃᓚᒋᐊᕈᑦ. ᒥᔅᑕ ᓂᖏᐅᖓᓐ. ᑕᐃᒪ? ᖁᔭᓐᓇᒦᒃ 
ᒥᔅᑕ ᓂᖏᐅᖓᓐ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᖓᓄᑦ. ᒥᔅᑕ 
ᐅᑲᓕᖅ. 

ᐊᐱᖅᑯᑦ 166 - 3(2): ᓯᕕᓗᐊᓐᖏᑦᑐᑦ 

ᓇᒻᒥᓂᕆᔭᐃᑦ ᐃᒡᓗᐃᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 
ᐃᓚᖓᓂᑦ ᐱᔭᕇᖅᑲᐅᓐᖏᓐᓇᒪ 
ᐊᐱᕆᑦᑎᐊᒃᑲᓐᓂᕈᒪᓕᕐᒥᔪᖓ 
ᐆᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ.  
 
ᑕᒪᒃᑯᐊ ᐱᓗᐊᖅᑐᒥᖅᑲᐃ ᐃᒫᒃ, ᓯᓚᑎᑦᑎᓐᓂᑦ 
ᖃᐅᔨᓴᖃᑦᑕᖅᓯᒪᒻᒪᑕ ᐃᑲᔪᖃᑦᑕᖅᑐᑎᓪᓗ 
ᑕᒪᒃᑯᓄᖓ ᐊᑑᑎᖃᓗᐊᓐᖏᔾᔭᐃᒃᑯᑎᓂᒃ 
ᖃᐅᒻᒪᖅᑯᑎᒨᖓᔪᓂᒃ, ᐃᒫᒃ ᓯᕿᓂᕐᒧᑦ ᐃᓛᓪᓗ 
ᓯᕿᓂᕐᒧᑦ ᖃᐅᒻᒪᖅᑯᑎᓄᑦ ᐃᑲᔫᑎᐅᔪᓐᓇᖅᑐᓂᒃ. 
 
ᑕᒪᒃᑯᓂᖓ ᕿᒥᕐᕈᕙᓪᓕᐊᓯᒪᒻᒪᖔᑕ ᐃᓛᓪᓘᓐᓃᑦ 
ᐸᕐᓇᐸᓪᓕᐊᖃᑦᑕᕐᒪᖔᑕ ᒥᓂᔅᑕᐅᖃᑎᒥᓐᓂᒃ 
ᐃᑲᔫᑎᒃᑲᓂᕐᒥᑦ ᓇᒻᒥᓂᖃᖅᑐᓄᑦ ᓯᕗᓂᑦᑎᓐᓂᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕᐅᔪᖅ 
ᐆᒻᒪᖅᑯᑎᓕᕆᓂᕐᒧᑦ, ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐃᓛᒃ ᑕᒪᒃᑯᐊᖏᓛᒃ ᓄᓇᕗᒻᒥ 
ᐃᑭᖅᑕᖅᑐᓄᑦ ᐊᑐᕐᓂᖅ ᐊᑭᑐᔪᒻᒪᕆᐊᓘᖃᑦᑕᕐᒪᑦ 
ᓇᒻᒥᓂᖃᖅᑐᓄᑦ ᐅᖁᖅᓴᐅᑎᓄᓪᓗ ᑕᒪᒃᑯᓄᖓ 
ᐊᑭᓕᖅᑐᐃᓂᖅᐹᖑᖃᑦᑕᖅᑰᕋᑦᑕ. 
 
ᑕᒪᒃᑯᐊ ᐊᑐᐃᓐᓇᕈᖅᐸᓪᓕᐊᔪᓐᓇᕋᔭᕐᓂᖏᑦ 
ᐊᑑᑎᖃᕈᓐᓇᕐᓂᖏᓪᓗ ᐃᑯᒻᒪᖅᑯᑎᓕᐅᕈᑏᑦ 
ᓯᕿᓂᖅ ᐊᑐᖅᑐᒍᓘᓐᓃᑦ, ᐊᓄᕆᓘᓐᓃᑦ ᐊᑐᖅᑐᒍ  

ᐱᕚᓪᓕᕈᑎᒻᒪᕆᐅᓇᔭᕐᒪᑕ ᑕᒪᒃᑯᐊ 
ᕿᒥᕐᕈᕙᓪᓕᐊᓕᕋᓗᐊᖅᑕᕗᑦ. 
 
ᖃᓄᖅ ᐱᐅᓂᖅᓴᒥᒃ ᐊᑐᕈᓐᓇᕐᒪᖔᑦᑕ ᐊᓄᕆᓗ 
ᓯᕿᓂᕐᓗ ᐊᑐᕐᓗᒍ ᐆᑦᑑᑎᒋᓗᒍ 
ᐊᑭᑐᒃᓯᒋᐊᕈᑕᐅᔪᓐᓇᖁᓪᓗᒍ ᐃᓪᓗᑉᑕ 
ᐃᖏᕋᓂᖓᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ 
ᖃᖓ ᐅᓂᒃᑳᖅᓯᒪᔪᓂᒃ ᐊᓚᒃᑲᐃᔪᓐᓇᓛᕐᒪᖔᖅ 
ᓯᕗᓂᑦᑎᓐᓂᑦ ᐊᐱᕆᔪᒪᓕᕐᒥᔭᕋ. 
 
ᑕᒪᓐᓇ ᖃᐅᔨᒪᔭᕋ ᐃᓄᑑᑦᑎᒋᔪᓐᓇᔮᓐᖏᑕᖓ 
ᑭᓯᐊᓂ ᐃᑲᔪᖅᑎᖁᑎᖏᓐᓂᑦ ᐃᖅᑲᓇᐃᔭᑎᖃᕐᓗᓂ 
ᑕᒪᒃᑯᐊ ᓇᒻᒥᓂᓕᑯᓗᐃᑦ 
ᐸᕐᓇᐸᓪᓕᐊᒋᐊᖃᓛᕐᒥᒻᒪᑕ ᖃᓄᒃᑲᓐᓂᖅ 
ᕿᓂᕋᓱᐃᓐᓇᐸᒃᑲᓗᐊᕐᖓᑕ ᖃᓄᒃᑲᓐᓂᖅ ᑕᒫᓂ 
ᓇᒥᓕᒫᖅ. ᖁᔭᓐᓇᒦᒃ, ᐅᖃᖅᑎᑦᑎᔩᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᒐᕕᒃ ᑕᒪᑐᒧᖓ. 
 
ᑖᒃᑯᐊᖏᓛᒃ ᐃᑯᒻᒪᖅᑯᑏᑦ ᒥᔅᓵᓄᑦ ᐱᓕᕆᐊᕆᓪᓗᒍ 
ᐅᖃᖅᑲᐅᒐᒪ ᐅᐊᑦᑎᐊᕈᒃᑲᓐᓂᖅ 
ᐱᓕᕆᖃᑎᒋᒋᐊᖃᓲᕆᒐᑦᑎᒍ ᑖᒃᑯᐊ 
ᐱᕙᓪᓕᐊᔪᓕᕆᔩᓪᓘᓐᓃᑦ ᖁᓪᓕᒃᑯᓪᓘᓐᓃᑦ 
ᐊᓯᖏᓪᓗ ᑕᒪᒃᑯᐊ ᑕᒪᑐᒧᖓ ᐱᕚᓪᓕᕈᑎᔅᓴᒥᒃ. 
 
ᑕᐃᒪ ᐅᖃᐅᑎᔪᓐᓇᖅᐸᕋ ᑕᖅᑭᓂᒃ ᖃᐃᔪᓂᒃ 
ᑕᒪᓐᓇ ᓇᓗᓇᐃᖅᑕᐅᑎᒋᐊᕐᓂᐊᖅᐸᕗᑦ, 
ᓴᖅᑭᑦᑎᔪᒥᓇᕋᓗᐊᕐᒪᓂᓛᒃ ᖃᓄᖅ ᑕᒪᒃᑯᐊ 
ᓇᒻᒥᓂᖃᖅᑐᑦ ᐱᕚᓪᓕᕈᓐᓇᕐᒪᖔᑕ ᑕᒪᑐᒪ 
ᒥᔅᓵᓄᑦ. 

ᖃᓄᖅ, ᕿᒥᕐᕈᑎᔾᔪᔾᔭᐅᔪᓐᓇᕆᐊᖃᕋᓗᐊᕐᒪᑕ 
ᖃᓄᖅ ᑕᒪᓐᓇ ᐱᕚᓪᓕᕈᑕᐅᔪᓐᓇᕐᒪᖔᖅ 
ᓄᓇᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᑯᓪᓕᕐᒧᑦ, ᒥᔅᑕ  ᓂᓐᖓᖅ. 
 
ᐊᐱᖅᑯᑦ 167 - 3(2): ᐊᐱᔭᐃᒡᒍᑏᑦ ᓇᐅᔮᓄᑦ 

(ᓂᓐᖓᖅ) 
ᓂᙵᖅ: ᖁᔭᓐᓇᒦᒃ, ᐅᖃᖅᑎᑦᑎᔩᑦ. 
ᐊᐱᖅᑯᑎᒋᔭᕋ ᑖᓐᓇ CGS ᐊᐱᖅᑯᑎᒋᓂᐊᖅᑕᕋ 
ᑐᕌᖅᑎᑕᕋ. 
 
ᓇᐅᔮᓂ ᑕᐃᒃᑯᐊ ᑐᒃᓯᖅᑐᖅᑕᐅᓯᒪᔪᐃᑦ. ᐃᓐᓇ 
ᓇᐅᔮᑦ ᐅᑭᐅᒃᑯᑦ ᐊᐱᔭᒃᑳᓘᒻᒪᑦ. ᐃᒡᓗᖅᔪᐊᕐᒧᑦ 
ᑕᐃᒃᑯᐊ ᓄᑖᑦ ᖃᓂᒋᔮᓂ ᐱᓗᐊᖅᑐᒥᒃ, 
ᐊᐱᓗᐊᕐᓂᖓᓄᙴᖅ ᐊᐱᓗᐊᖃᑦᑕᕐᓂᖓᓄᑦ 
ᑕᒪᒃᑯᓄᖓ ᓴᕕᒐᐅᔭᓂᒃ ᐃᑭᑦᑕᖅᑐᓂᒃ 
ᓴᕕᒐᐅᔭᐅᔪᓄᑦ ᐃᓚᖏᑦ ᑎᑭᒻᒪᕆᒃᐸᓵᕈᓐᓇᕋᓂᒎᖅ 
ᑕᐃᒪᓐᓇ ᐅᖃᐅᑎᔭᐅᓚᐅᕐᖢᖓ ᓇᐅᔮᓂ. 
 
ᐊᒻᒪᓗᒎᖅ ᑕᐃᒃᑯᐊ ᓂᐅᕕᖅᑎᒃᑯᑦ ᖃᓂᒋᔮᓂ 
ᑎᒫᓂᖃᐃ ᑖᕙᓂ ᐳᖅᑐᓂᕐᒥ ᐊᐱᒃᑳᓘᒻᒥᖕᒪᑦ, 
ᓲᖃᐃᒻᒪ ᑕᒪᓐᓇ ᐊᐳᑦ ᐃᓛᓐᓂ 
ᑐᐊᕕᕐᓇᖅᑐᖃᖅᑎᓪᓗᒍ ᐊᖅᑯᑎᖃᙱᓪᓗᓂᓗ 
ᖁᐊᖅᓵᕐᓇᕋᔭᕐᒪᑦ ᐃᓚᖏᓪᓗ 
ᐃᒥᖅᑕᖅᑕᐅᓇᓵᓕᕈᓐᓇᕐᖢᑎᒃ ᐊᒃᑕᕐᓗᑯᖏᑦ 
ᐊᓂᑕᐅᓇᓵᓕᕐᓗᑎᒃ, ᑯᕕᕋᕆᐊᖃᖅᑐᑦ 
ᑯᕕᕋᓇᓵᓕᕐᓗᑎᒃ.  

ᑕᒪᓐᓇ ᐱᔾᔪᑎᒋᓗᒍ ᐱᔾᔪᑎᒋᕝᓗᒍ ᐃᒃᑯᐊ fencing 
ᐊᐱᒃᑕᐃᓪᓕᑎᓂᒃ ᑐᒃᓯᖅᑐᖅᓯᒪᒐᓗᐊᕐᒪᑦ ᒪᑕ ᑕᐃᒪ 
ᐊᐱᕆᔪᒪᒋᕙᕋ ᖃᐅᔨᒪᑦᑎᐊᙱᑖᓗᒋᒻᒥᒐᒃᑯ 
ᐃᒻᒪᖄ ᑕᑉᑑᓇ ᐊᐱᕆᖅᑲᐅᒐᑉᑯ ᑖᔅᓱᒪᑦᑕᐅᖃᐃ 
ᒥᓂᔅᑑᑉ ᐱᓕᕆᔨᖏᑦ ᑐᑭᓯᒋᐊᓪᓚᑦᑖᕋᔭᖅᐳᑦ 
ᖃᓄᖅ ᑕᑭᑎᒋᔪᒥᒃ ᑕᒪᒃᑯᓂᖓ fencing-ᒥᑦ 
ᑐᒃᓯᖅᑐᕐᒪᖔᑕ. 
 
ᐊᒻᒪᓗ ᑐᓂᔭᐅᔪᓐᓇᕐᒪᖔᑕᓕ ᐊᐱᕆᔪᒪᔭᕋᓗᐊᕋᓕ. 
ᒪᕐᕉᓐᓂᒃ ᐊᐱᖅᑯᑎ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᙵᖅ. ᒥᓂᔅᑕᖓᑦ 
ᓄᓇᓖᑦ ᒐᕙᒪᓕᕆᔨᖏᑦ ᒐᕙᒪᒃᑯᓄᓪᓗ ᐱᔨᑦᓯᕈᑏᑦ 
ᓗᐊᓐ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᖅᐸᕋ, ᑖᓐᓇ 
ᓇᐅᔮᕐᒥᐅᑕᖅ ᐊᐱᕆᒻᒪᖓ ᑕᒪᑐᒥᖓ. 
ᐊᐱᖅᑯᑎᑦᑎᐊᕙᐅᓪᓗᓂᓗ. 
 
ᓄᓇᓕᙵᓂᓛᒃ ᑎᑭᖢᓂ ᐊᐅᔭᒃᑯᑦ ᑕᒪᒃᑯᐊ 
ᓴᕝᓘᑕᐃᑦ ᑕᒫᓂᕐᒥᐅᑕᐅᙱᑦᑐᓂ 
ᐃᓱᒪᖕᓇᖃᑦᑕᖂᕐᒪᑦ ᓱᓈᓘᓕᕋᓗᐊᕐᒪᖔᑕ 
ᓇᐸᒥᐊᖅᑐᑦ. 
 
ᐅᑭᐅᒃᑯᑦ ᐊᐳᑎᖃᓗᐊᕇᒃᑯᑏᑦ, ᐱᐅᑦᑎᐊᖅᑐᑎᒡᓗ 
ᐱᕚᓪᓕᕈᑎᒻᒪᕆᐊᓘᖃᑦᑕᕐᒪᑕ ᓄᓇᓕᖕᓂᑦ. 

ᑖᒃᑯᐊ ᐊᐱᖅᑯᑎᒋᔭᖏᑦᑕ ᒥᒃᓵᓄᑦ 
ᕿᒥᕐᕈᓂᐊᖅᐸᕗᑦ ᑕᐃᑯᖓ ᐊᐅᔭᖅᑕᐅᖅ ᓇᐅᔮᑦ 
ᒪᐃᔭᖓ ᐃᖏᕐᕋᔭᖃᑎᒋᕝᓗᒍ ᐅᕝᓚᖅᓯᒪᕝᓗᖓ 
ᓇᐅᔮᓂᑦ, ᑕᒪᒃᑯᐊ ᐅᖃᐅᓯᕆᓚᐅᕐᒪᒋᑦ 
ᖁᔭᓐᓇᒦᖅᐸᕋ ᐃᖅᑲᐃᑎᒃᑲᓐᓂᕐᒪᖓ ᑕᒪᑐᒪ 
ᒥᒃᓵᓄᑦ, ᒥᔅᑕ ᓂᙵᐅᑉ.  
 
ᐱᓕᕆᔨᕗᑦ ᑕᒪᑐᒥᖓ ᖃᐅᔨᒋᐊᖅᓯᒪᓂᐊᖅᑐᑦ 
ᓇᐅᔮᑦ ᒪᐃᔭᖏᓐᓂᒃ ᑲᑎᒪᔨᖏᓐᓂᒡᓗ 
ᐃᓄᖁᑎᖏᓐᓂᒡᓗ ᓱᑯᑦᓯᐊᒍᑦ 
ᐃᓱᐊᕐᓂᖅᐹᖑᓇᔭᕐᒪᖔᑦ.  
 
ᑖᒃᑯᐊ ᓇᐅᔮᕐᒥᐅᑕᐃᑦ ᖃᐅᔨᒪᒻᒪᕆᒃᑐᑑᒻᒪᑕ 
ᓱᑯᑦᑎᐊᒍᑦ ᐃᓕᓯᒪᔭᕆᐊᖃᕐᒪᖔᑦ 
ᐱᓕᕆᖃᑎᒋᓂᐊᖅᐸᕗᑦ ᑕᒪᑐᒥᖓ 
ᓇᓗᓇᐃᕈᓐᓇᖅᓯᓇᔭᖅᑐᖅᓴᐅᒋᕗᕐᓗ ᑕᐃᑲᓂ 
ᖃᓄᖅ ᑕᑭᑎᒋᔭᕆᐊᖃᕐᒪᖔᑦ 
ᓱᑯᑦᓯᐊᓃᑦᑕᕆᐊᖃᕐᒪᖔᓪᓗ. 
 
ᑕᒪᒃᑯᐊ ᖃᐅᔨᒋᐊᓚᐅᕐᓗᑎᒍ ᑭᓯᐊᓂ ᖃᓄᖅ 
ᑮᓇᐅᔭᓕᖅᑐᕆᐊᖃᕋᔭᕐᒥᖕᒪᖔᑦ 
ᕿᒥᕐᕈᓕᓵᕋᔭᕋᑉᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᓂᙵᖅ. ᐅᖃᐅᓯᒃᑯᑦ ᐊᐱᖅᑯᑏᑦ ᒪᓕᒐᓕᐅᖅᑎ 
ᖁᑦᑎᒃᑐᒧᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ 
ᐃᐊᓕᐊᑦ.  
 
ᐊᐱᖅᑯᑦ 168 - 3(2): ᐱᖁᔭᖅᔪᐊᖅ C-25 

ᐊᑦᑐᐃᓂᕆᔭᖏᑦ ᓄᓇᕗᒻᒧᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᑖᓐᓇ 
ᐊᐱᖅᑯᑎᒐ ᑐᕌᖓᔪᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ. 
 
ᒫᓐᓇ ᐅᑭᐊᒃᓵᖑᖅᑲᐅᔪᖅ Bill C-25 ᐱᖁᔭᒃᓴᖅ 
ᐊᖏᕈᑕᐅᓚᐅᕐᒪᑦ ᒐᕙᒪᑐᖃᒃᑯᓐᓄᑦ ᑖᓐᓇᖃᐃ 
ᑐᑭᓯᒋᐊᖅᑎᑦᑎᔪᓐᓇᖅᐸ ᑖᒃᑯᐊ  

ᐊᖏᕈᑕᐅᓚᐅᖅᑎᓪᓗᒍ ᑕᒪᓐᓇ ᐱᐅᔪᒥᒃ 
ᓴᖅᑭᑎᑦᑎᓯᒪᕙ ᓄᓇᕗᑦ ᒐᕙᒪᖏᓐᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒪᓕᒐᓕᕆᓂᕐᒧᑦ ᒥᓂᔅᑕ ᑮᑦ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐊᐱᖅᓱᕋᑖᕐᖓᑦ ᒥᔅᑕ ᐃᐊᓕᐊᑦ. ᐅᖃᖅᑏ, ᑖᓐᓇ 
Bill C-25 ᐊᑐᓕᓚᐅᖅᑐᖅ ᐊᒃᑑᕗ 22 ᒪᓐᓇ 
ᐱᒋᐊᓕᓵᓗᐊᕐᒪᑦ ᖃᓄᐃᓕᐅᓕᕐᒪᖔᑦ 
ᖃᐅᔨᒐᓱᐊᕐᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᔅᑕ ᐃᐊᓕᐊᑦ. ᑖᓐᓇ 
ᓇᓗᓇᐃᒃᑲᓐᓂᕈᓐᓇᕈᕕᐅᒃ Bill C-25-
ᖑᓂᕋᖅᑕᐃᑦ, ᑕᕝᕙᓂ ᑎᑎᕋᖅᓯᒪᓂᖏᓐᓂᑦ 
ᓇᓗᓇᐃᖅᓯᒪᑦᑎᐊᒃᑲᓐᓂᕐᓂᐊᕐᒪᑕ ᑭᓲᒻᒪᖔᑦ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐱᖁᔭᔅᓴᖅ C-25, ᑖᓐᓇ ᐱᖁᔭᔅᓴᖅ, ᐱᖁᔭᖅ ᓲᕐᓗ 
ᑎᒍᔭᐅᓯᒪᔪᓂᒃ, ᑎᒍᔭᐅᓯᒪᓂᖏᑕ 
ᐊᑯᓂᐅᓂᖏᓐᓄᑦ ᑕᐃᒫᓪᓗᐊᖅ 
ᑎᒍᔭᐅᓯᒪᓂᕆᓚᐅᖅᑕᖓ ᐃᓱᒪᒋᓪᓗᒍ 
ᐊᓄᓪᓚᔅᓯᖅᑕᐅᖃᑦᑕᕐᓂᐊᕐᒪᖔᑕ 
ᐲᖅᑕᐅᓗᑎᓪᓘᓐᓃᑦ ᖃᓄᐃᑦᑑᓂᖓᓄᑦ 
ᑎᒍᔭᐅᓯᒪᔾᔪᑎᒋᔭᖓ.  
 
ᐊᐱᖅᑯᑎᒋᓚᐅᖅᓯᒪᒐᒃᑯ ᑖᓐᓇᖃᐃ ᐅᐱᕐᖓᔅᓵᖅ 
ᑲᑎᒪᓕᕐᒥᒍᑦᑕ ᖃᓄᐃᓕᖓᓕᕐᒪᖔᖅ 
ᐊᐱᖅᓱᑲᓐᓂᕈᓐᓇᕋᔭᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒫᓐᓇ ᐃᓚᒋᐊᕈᑎᖃᕈᓐᓃᖅᑮᑦ? ᖁᔭᓐᓇᒦᒃ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 

ᐊᐱᖅᑯᑦ 169 - 3(2): ᐃᓐᓂᓱᖅᓰᔩᑦ ᓄᓇᕗᒻᒥ 

(ᐃᐊᓕᐊᑦ) 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖓᔪᖅ 
ᐋᓐᓂᐊᖃᕐᓇᖏᑦᑐᓕᔪᕆᓂᕐᒧᑦ ᐃᓄᓕᕆᔨᒃᑯᓐᓄᑦ. 
 
ᑎᓯᐱᕆ 1-ᖑᑎᓪᓗ ᐅᖃᐅᓯᖏᓐᓂᑦ ᑖᓂᐅᓪ 
ᓯᐅᑦᓴᒃ ᓯᓚᑦᑐᓴᕐᕕᒻᒧᑦ ᐱᓕᕆᐊᖃᖅᑐᖅ 
ᐃᕐᓂᓱᔅᓰᓂᕐᒥᒃ ᐅᖃᐅᓯᖃᓚᐅᕐᖓᑦ, ᑖᓐᓇ ᒥᓂᔅᑕ 
ᑐᓴᖅᑎᑦᑎᒍᓐᓇᖅᑳ ᖃᑦᑎᐅᓕᖅᑲᑦ 
ᐃᖅᑲᓇᐃᔮᖅᑖᕆᔭᐅᔪᑦ ᐃᕐᓂᓱᑦᓯᔨᐅᔪᑦ ᓄᓇᕗᒻᒥ 
ᐃᓕᑕᕆᔭᐅᔾᔪᑎᓖᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ, ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒪᔪᖓ ᑕᐃᒪ ᑭᖑᓪᓕᖅᐹᒥ 
ᐊᖏᕈᑎᖃᓚᐅᖅᑎᓪᓗᒋᑦ ᑖᒃᑯᐊ ᐃᕐᓂᓱᔅᓰᓂᕐᒧᑦ 
ᐱᖁᔭᕐᓂᒃ ᒪᓕᒐᕐᓂᒃ, ᑖᒃᑯᐊ ᒐᕙᒪᒃᑯᑦ 
ᓴᖅᑭᑎᑦᑎᔪᓐᓇᓕᓚᐅᕐᒪᑕ ᓚᐃᓴᑖᖅᑎᑦᑎᓗᑎᓪᓗ 
ᐃᒪᓐᓇ ᐃᕐᓂᓱᔅᓰᔨᐅᒍᒪᔪᓂᒃ. 
ᖃᑦᑎᑲᓪᓚᐅᓯᒪᓕᖅᑐᑦ ᐃᓕᓐᓂᐊᕌᓂᒃᓯᒪᔪᑦ. 
 
ᒫᓐᓇᒫᖅ ᑐᓴᖅᑎᑦᑎᔾᔪᑎᒋᓚᐅᖅᑕᒃᑲ ᒪᕐᕉᓪᓗᑎᒃ, 
ᒪᕐᕉᒃ ᑲᖏᖅᖠᓂᕐᒥ ᑖᒃᑯᐊ ᓯᕗᓪᓕᐅᓚᐅᖅᑑᒃ 
ᐃᓕᓐᓂᐊᖅᑐᓂᒃ. ᑕᐃᒪ ᐸᕐᓇᐅᑎᒋᓯᒪᔭᕗᑦ 
ᑭᕙᓪᓕᕐᒥ ᐊᕐᕕᐊᓂ ᑕᐅᑐᒐᖃᕐᓂᐊᕐᒥᒐᑦᑕ 
ᐊᕐᕌᒎᓂᐊᖅᑐᖅ. 
 
ᑕᒪᓐᓇ ᓯᕗᒧᐊᒋᐊᕈᑎᒋᒐᑦᑎᒍ ᐊᕐᕌᒍᓪᓗᐊᒥᑦ 
ᐱᓕᕆᐊᕆᓕᑕᐃᓐᓇᕋᑦᑎᒍ 
ᑎᑎᕋᖅᑕᐅᓯᒪᒋᐊᖃᕐᓂᖏᑦ ᐅᓂᔾᔪᑎᒋᔫᔪᐃᑦ. 
ᑕᒪᒃᑯᓂᖓ ᓄᑖᓂᓪᓗ ᑲᒪᒋᐊᖃᕐᓂᖅ 
ᐸᕐᓇᐃᓯᒪᔾᔪᑕᐅᒋᐊᓖᑦ ᐃᖏᕐᕋᑦᑎᐊᖅᑐᑦ ᒫᓐᓇ 
ᑲᖏᖅᖠᓂᕐᒥᑦ, ᑕᒪᓐᓇ ᐃᖏᕐᕋᑦᑎᐊᖅᑲᑦ  

ᑕᑭᓪᓕᒋᐊᕋᔭᖅᑐᖅ ᐃᓛᒃ ᓯᐊᕐᒪᖅᑎᑕᐅᒐᔭᖅᑐᖅ 
ᐊᓯᖏᓐᓄᑦ ᓄᓇᓕᐅᔪᓄᑦ.  
 
ᑕᐃᒃᑯᐊᓕ ᐃᕐᓂᓱᔅᓰᔨᐅᔪᒪᔪᑦ ᑕᒫᓂ 
ᐃᓕᓐᓂᐊᖅᑎᑕᐅᒍᓐᓇᕋᔭᖅᑐᑎᒃ ᑭᓯᐊᓂ ᒫᓐᓇ 
ᖃᐅᔨᒫᓂᓐᖏᓇᑦᑕ ᑕᒪᓐᓇ ᓯᕗᒧᐊᑦᑎᐊᕐᒪᖔᖅ 
ᐱᒋᐊᓕᕋᑖᕐᓂᖓᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᒪᒥᐊᓇᖅ, ᒪᒥᐊᑉᐳᖓ ᒥᓂᔅᑕᒧᑦ ᑐᑭᓯᐊᓐᖏᓇᒃᑯ. 
ᑖᒃᑯᐊ ᒪᕐᕉᓕᖅᑑᒃ ᐃᕐᓂᓱᔅᓰᔨᐅᔫᒃ 
ᐃᓕᓐᓂᐊᕌᓂᒃᓯᒪᔫᒃ ᓄᓇᕗᒻᒥ ᒫᓐᓇᐅᔪᖅ, 
ᑕᐃᒪᓐᓇᐃᓕᕋᑖᖅᑳ? ᓇᓗᓇᐃᕈᒪᑐᐃᓐᓇᖅᑕᕋ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓇᓗᓇᐃᖅᓯᑐᐃᓐᓇᕋᑖᖅᑐᖓ 
ᒥᓂᔅᑕᐅᖃᑎᒐᓄᑦ. 
 
ᑖᒃᑯᐊᖑᕋᑖᖅᑑᒃ ᒪᕐᕉᒃ ᐃᓕᓐᓂᐊᕌᓂᑦᑑᒃ, ᑭᓯᐊᓂ 
ᐅᖃᐅᑎᒍᓐᓇᖅᑕᕋ ᑖᓐᓇ ᒪᓕᒐᓕᐅᖅᑎ 
ᐃᒪᐃᓕᖓᒻᒪᑦ ᑐᑭᓯᒋᐊᕈᑎᔅᓴᕗᑦ, ᑖᒃᑯᐊ ᐱᓯᒪᔭᕗᑦ 
ᓯᓚᑦᑐᖅᓴᕐᕕᒻᒥ ᑖᒃᑯᓂᖓ ᐃᕐᓂᕋᑖᖅᓯᒪᔪᓂᓪᓗ 
ᐃᕐᓂᓱᔅᓰᔨᕈᖅᐸᓪᓕᐊᔪᑦ ᒪᕐᕉᒃ 
ᐃᓕᓐᓂᐊᕌᓂᓚᐅᖅᑑᒃ ᑲᓇᑕᒥ 
ᖃᐅᔨᓴᖅᑕᐅᔾᔪᑎᒃᓂ ᖄᖏᖅᓯᓪᓗᑎᒃ. ᒪᓕᒐᐃᑦ 
ᖄᖏᖅᑎᑕᐅᓚᐅᖅᑎᓪᓗᒋᑦ ᐊᕐᕌᒍᒥ ᑖᓐᓇ 
ᓈᒻᒪᖅᑰᖅᑐᖅ ᑕᐃᒪᓐᓇ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑎ 
ᐱᖃᑖᓂ.  ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒻᒪᑦᑕᐅᖅ ᐄ, ᐱᐅᒐᔭᖅᑑᒐᓗᐊᖅ ᖁᓕᓂᒃ 
ᖃᐅᔨᒪᔪᓂᒃ ᐃᕐᓂᓱᔅᓰᔨᓂᒃ. ᑕᐃᒪ ᒫᓐᓇ 
ᐃᖅᑲᓇᐃᔭᖅᑐᖃᙱᑎᐊᖅᑐᖅ ᐃᕐᓂᓱᒃᓰᔨᓂᒃ 
ᐋᓐᓂᐊᕐᕕᓐᓂ. ᑕᐃᒪᐃᓕᕚ? 
 
ᐅᖃᖅᑎ: ᒥᓂᔅᑕ ᑰᓕ. ᖁᔭᓐᓇᒦᒃ, ᒥᔅᑕ ᐃᐊᓕᐊᑦ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐸᓴᒍᓲᑏᑦ ᓱᓕᒍᓐᓇᖅᑐᒃᓴᐅᔪᖅ. 
ᐃᓅᔪᖃᖃᑦᑕᖏᒻᒪᑦ ᐃᑲᕐᕋᑕᒫᑦ ᐱᐊᕋᕐᓂᒃ. 
 
ᑐᑭᓯᐅᒪᔭᒃᑯᓪᓕ ᓄᓇᓕᖕᓂᑦ ᐃᖅᑲᓇᐃᔭᖅᑐᑦ 
ᐊᒻᒪᓗ ᒪᓂᒪᒡᓗᑎᒃ ᐊᑐᖅᑕᐅᒍᒪᒍᑎᒃ 
ᑐᑭᓯᒋᐊᒃᑲᓐᓂᕈᒪᒍᕕᑦ ᑕᒪᑐᒥᖓ ᑕᐃᒃᑯᓂᖓ 
ᓚᐃᓴᖃᖅᑐᓂᒃ ᐃᕐᓂᓱᒃᓰᕕᒻᒦᑦᑐᓂᓪᓗ 
ᑐᑭᓯᒋᐊᕈᑎᒃᓴᓂᒃ ᐱᔪᓐᓇᕋᔭᖅᑐᖓ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᓂ ᐊᒻᒪᓗ 
ᑭᖑᓪᓕᖅᐹᖑᓪᓗᓂ ᐃᓚᒋᐊᕈ ᐊᐱᖅᑯᑎᓄᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᑦᑕᐅᖅ ᑭᐅᔾᔪᑏ ᑖᓐᓇᖃᐃ ᒥᓂᔅᑕ 
ᓇᓗᓇᐃᕈᓐᓇᖅᑲ 
ᑐᑭᓯᒋᐊᕈᑎᑦᓴᖃᖅᑎᑦᑎᒍᓐᓇᕐᓂᕐᒥᓂᒃ. ᑕᐃᒃᑯᐊ 
ᖃᑦᑎᑲᓪᓚᐃᑦ ᐋᓐᓂᐊᕐᕕᒻᒦᑦᑐᑦ ᓇᓪᓕᐊᓐᓃᒻᒪᖔᑕ 
ᐋᓐᓂᐊᕕᓐᓂ. ᑕᒪᓐᓇ ᐃᑲᔫᑕᐅᔪᖅ 
ᐃᓕᓐᓂᐊᕈᑕᐅᔪᖅ ᑲᔪᓯᕙᓪᓕᐊᑎᓪᓗᒍ. 
 
ᑐᑭᓯᐅᒪᒐᒪ ᓯᕗᐊᑦᑎᐊᕐᓂᖓᓂᒃ. ᑕᐃᒪ ᐃᓄᐃᑦ 
ᓄᓇᓕᒻᒥᓂᒃ ᐊᐅᓪᓚᕆᐊᖃᖃᑦᑕᕐᖓᑕ 
ᐃᕐᓂᒋᐊᖅᑐᖅᓱᑎᒃ, ᐱᐅᒐᔭᕐᖓᑦ ᑖᒃᑯᐊ ᐊᕐᓇᐃᑦ  

ᐊᐅᓪᓚᖃᑦᑕᕈᓐᓃ ᐊᐅᓪᓚᕋᖃᑦᑕᕆᐊᖃᕈᓐᓃᖅᑲᑕ 
ᓄᓇᓕᒻᒥᓂᒃ, ᑕᐃᒪ ᐅᖃᕐᕕᖃᖃᑦᑕᖅᓯᒪᒐᒪ 
ᑕᒡᕙᓂ ᑕᒻᒫᑎᕐᕕᒻᒥ ᑕᒫᓂ ᐊᖏᕐᕋᒥᓂ 
ᐃᕐᓂᖃᑦᑕᕈᒪᔫᒐᓗᐊᑦ. 
 
ᑕᐃᒫᒃ ᑕᒪᓐᓇ ᐃᓕᓐᓂᐊᕈᑕᐅᓚᐅᕐᖓᑦ 
ᓄᓇᓕᖕᓂᑦ ᐃᕐᓂᖃᑦᑕᖁᓪᓗᒋᑦ ᑕᐃᒪ ᓲᕐᓗ 
ᐃᖏᕐᕋᔾᔪᑏ ᒥᓂᔅᑕ ᓇᓗᓇᐃᖅᓯᒍᓐᓇᖅᑲᑦ 
ᑎᑎᕋᖅᓯᒪᓗᒍ ᑭᐅᒍᓐᓇᖅᑲᑦ ᑖᑦᓱᒧᖓ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᓇᓗᓇᐃᖅᑯᖓ 
ᑕᐃᒪᓐᓇᐃᓕᐅᕐᓂᐊᖅᑯᖓ ᑕᒪᓐᓇ ᐱᒻᒪᕆᐅᒻᒪᑦ 
ᑐᑭᓯᒋᐊᕈᑎᒃᓴᖅ 
ᒪᓕᒐᓕᐅᖅᑎᑐᐃᓐᓇᕐᓂᐅᖏᑦᑐᒧᑦ. ᐃᓘᓐᓇᖏᓐᓄᑦ 
ᒪᓕᒐᓕᐅᖅᑎᓄᑦ ᑭᓯᐊᓂ ᓇᓗᓇᐃᑦᑎᐊᕈᒪᔪᖓ 
ᑕᒪᒃᑯᐊ ᐃᓚᐅᔪᑦ ᐃᕐᓂᓱᒃᓰᓂᕐᒧᑦ ᑲᒪᖃᑦᑕᖅᑐᓪᓗ 
ᑖᒃᑯᐊ ᐋᓐᓂᐊᕐᕖᑦ ᐱᖁᑎᖏᓐᓂᒃ 
ᐋᓐᓂᐊᕐᕕᒻᒦᒻᒪᕆᙱᒃᑲᓗᐊᖅᑲᑦ. 
 
ᓲᕐᓗ ᑲᖏᖅᖠᓂᕐᒥ ᐊᓯᐊᓂᒃ ᐃᒡᓗᖁᑎᖃᕐᖓᑕ 
ᐋᓐᓂᐊᕐᕕᐅᑉ ᐃᓚᖓᓂᒃ. ᑖᒃᑯᐊ ᑲᖏᖅᖠᓂᕐᒥ 
ᕿᑎᕐᒥᐅᓂᓗ ᐃᖃᓗᒃᑑᑦᑎᐊᒥ 
ᐃᓕᓐᓂᐊᖅᑎᑦᑎᖃᑦᑕᖅᓯᒪᒻᒥᒻᒪᑕ ᐃᕐᓂᓱᒃᓰᓂᕐᒥᒃ. 
ᑭᓯᐊᓂ ᑖᓐᓇ ᒪᓕᒐᓕᐅᖅᑎ 
ᑐᑭᓯᒋᐊᖅᑎᑦᓯᒍᑎᒍᓐᓇᕐᓂᐊᖅᑕᕋ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᐱᑕᖃᕈᓐᓃᖅᐸᑦ. ᑎᑎᖅᑲᑎᒍᑦ ᐊᐱᖅᑯᑎᑦ. 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᓂᒃ 8. ᑭᐅᔾᔪᑏᑦ 
ᐊᐱᖅᑯᑕᐅᓚᐅᖅᑐᓄᑦ ᑎᑎᕋᖅᓯᒪᔪᓄᑦ. 

9, ᑭᐅᔾᔪᑏᑦ ᒪᑐᐃᖅᓯᕐᖓᐅᑎᓄᑦ. 10. ᑐᒃᓯᕋᐅᑏᑦ 
ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴ 11, ᐅᓂᒃᑳᖏᑦ 
ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. ᑲᑎᒪᔾᔪᑎᒃᓴ 
12, ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᓚᐅᖅᑎᓪᓗᒋᑦ 
ᐱᖁᔭᒃᓴᓂᒃ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖃᓄᖅ? 
 
ᐅᖃᖅᑎ (ᑐᓵᔨᑎᒍᑦ): ᐅᐊᑦᑎᐊᕈᐃ. 12-ᒦᑦᑐᒍᑦ 
ᐅᓂᒃᑳᕐᓂᒃ ᑲᑎᒪᔨᕋᓛᓂᒃ ᕿᒥᕐᕈᑎᓪᓗᒋᑦ 
ᐱᖁᔭᒃᓴᓂᒃ. ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ 
ᕿᒥᕐᕈᔩᑦ ᐅᓂᒃᑳᖏᑦ 

 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 002 

- 3(2): ᒪᓕᒐᒃᓴᖅ 3, ᐅᐊᓕᓂᕐᒥ 
ᓇᓚᐅᒃᓵᒐᓄᑦ ᒪᓕᒐᖅ (ᐅᑲᓕᖅ) 

 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 003 

- 3(2): ᒪᓕᒐᒃᓴᖅ 18, ᐅᖃᐅᓯᓕᕆᓂᕐᒧᑦ 
ᒪᓕᒐᕐᓂᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ 
(ᐅᑲᓕᖅ) 

ᐅᑲᓕᖅ: ᐅᖃᖅᑎᑦᑎᔩ. ᒪᒥᐊᓇᖅ. ᐅᖃᖅᑎᑦᑎᔩ, 
ᐊᓚᒃᑲᐃᔪᒪᕗᖓ ᑖᒃᑯᐊ ᐅᓂᒃᑳᖅᓯᒪᔪᓂᒃ Bill 
ᒪᓕᒐᔅᓴᖅ 3, ᑖᓐᓇ ᓇᓚᐅᑦᑖᓂᕐᒧᑦ ᑕᒫᓂ 
ᓄᓇᑦᑎᓐᓂ, ᖃᓄᐃᓕᐅᖅᐸᓪᓕᐊᓚᐅᕐᒪᖔᑕ 
ᑲᑎᒪᔨᕋᓛᖑᓪᓗᑕ ᑖᔅᓱᒥᖓ ᕿᒥᕐᕈᕙᓪᓕᐊᑎᓪᓗᑕ 
ᐊᒻᒪᓗ ᑖᒃᑯᐊ ᐊᓚᒃᑲᖅᑕᐅᖁᓪᓗᒋᑦ ᑲᑎᒪᓂᑐᐃᓐᓇ 
ᑲᑎᒪᑐᐃᓐᓇᑎᓪᓗᑕ ᐊᒻᒪ ᐊᐃᑉᐸᖓ. 
 
ᐅᖃᖅᑎᑦᑎᔩ, ᐊᓚᒃᑲᐃᓯᓐᓈᕆᕗᖓ ᒪᓕᒐᔅᓴᖅ 18, 
ᐅᖃᐅᓯᓕᕆᓂᕐᒧᑦ ᒪᓕᒐᕐᒧᑦ ᐋᖅᑭᒋᐊᕈᑎᒃ 
ᕿᒥᕐᕈᒍᓐᓇᓚᐅᕋᑦᑎᒍ ᑲᑎᒪᔨᕋᓛᖑᓪᓗᑕ ᐊᒻᒪᓗ 
ᐊᓚᒃᑲᖅᑕᐅᖁᓂᐊᓕᖅᑐᒍ ᑕᕝᕗᖓ 
ᑲᑎᒪᑐᐃᓐᓇᑎᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑖᓐᓇ 
ᐱᖃᔭᒃᓴᖅ ᓈᓴᐅᑎᓕᒃ 3 ᐊᒻᒪᓗᑦᑕᐅᖅ ᐱᖁᔭᒃᓴᖅ 
ᓈᓴᐅᑎᓕᒃ 18, ᑖᒃᑯᓇᓂ ᑲᑎᒪᔾᔪᑎᓂᒃ 
ᑲᑎᒪᔾᔪᑎᒃᓴᓂᒃ ᓴᖅᑭᔮᓛᖅᐳᖅ 
ᑲᑎᒪᑐᐃᓐᓇᖅᑎᓪᓗᒋᑦ ᐱᓕᕆᐊᖑᔪᓐᓇᖅᓯᓛᕐᒪᑦ 
ᑎᓯᐱᕆ 7ᒥ ᑲᑎᒪᓕᕐᒥᒍᑦᑕ.  
 
ᐅᓂᒃᑳᕐᓂᖅ ᑲᑎᒪᔨᕋᓛᖏᑦ ᐅᓂᒃᑳᖏᑦ 
ᐱᖁᔭᒃᓴᓂᒃ ᑕᑯᓇᓚᐅᖅᑎᓪᓗᒋᑦ. ᑲᑎᒪᔾᔪᑎᔅᓴᖅ  

13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 
(ᑐᓵᔨᒃᑰᕈᓐᓃᖅᑐᖅ) ᐅᐊᑦᑎᐊᕈᐃ. (ᑐᓵᔨᑎᒍᑦ) ᒥᔅᑕ 
ᕋᒻᐴᑦ.  
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 077 - 3(2): 

ᑎᑎᕋᐅᔾᔭᐅᓯᒪᔪᑦ ᐃᓄᓕᕆᔨᑐᖃᒃᑯᑦ 
ᒥᓂᔅᑕᖓᓐᓂᒃ ᓂᕿᓄᑦ ᐃᑲᔫᑎᓄᐊᖓᔪᓂᑦ 
(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᓴᖅᑮᔪᒪᔪᖓ ᑎᑎᖅᑲᐅᔪᒥᒃ ᑎᑎᕋᓚᐅᖅᑕᓐᓂᒃ 
ᒐᕙᒪᑐᖃᒃᑯᑦ ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓐᓄᑦ 
ᓂᖀᑦ ᖃᖓᑦᑕᐅᑎᖏᓐᓄᑦ ᐃᑲᔪᖅᑕᐅᖃᑦᑕᓂᕐᓄᑦ. 
 
ᐊᑭᑐᔪᐊᓘᓂᖓᓄᑦ ᑕᒪᒃᑯᐊ ᓂᕿᑦᑎᐊᕙᐅᔪᑦ 
ᐃᓱᒫᓗᒍᑎᒋᔭᐅᒻᒪᑕ ᑲᓇᑕᒥ ᐅᑭᐅᖅᑕᖅᑐᒥ 
ᐅᖓᓯᑦᑑᑎᓂᒃ, ᐅᖃᖅᑏ, ᑖᓐᓇ ᑎᑎᖅᑲᐅᔪᖅ 
ᐃᑲᔪᖅᑐᐃᕚᓪᓕᓂᐊᖅᑐᔅᓴᐅᕗᖅ ᒐᕙᒪᒃᑯᑎᓐᓂᒃ 
ᑖᔅᓱᒪ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᒥᔅᑕ ᐅᑲᓕᖅ.  
 
ᓴᖅᑭᑕᐅᔪᖅ ᑎᑎᖅᑲᒃ 078 - 3(2): ᐊᒪᕈᒃ 

ᐆᒪᔪᕐᓂᐊᖅᑎᒃᑯᑦ ᑎᑎᖅᑲᖓᑦ ᒥᓂᔅᑕ 
ᓯᐅᑦᓴᒃᒧᑦ (ᐅᑲᓕᖅ) 

 
ᐅᑲᓕᖅ: ᑖᓐᓇ ᑎᑎᖅᑲᖅ ᐊᒪᕈᖅ ᐊᓯᕙᖅᑎᓂᒃ 
ᑭᒡᒐᑐᖅᑐᓂᒃ ᑎᑎᕋᖅᑕᐅᓯᒪᔪᖅ ᑖᔅᓱᒧᖓ 
ᐊᕙᑎᓕᕆᓂᕐᒧᑦ ᒥᓂᔅᑑᔪᖅ. ᑖᔅᓱᒪ 
ᐃᑳᕐᕕᔅᓴᐅᓂᐊᖅᑐᒥᒃ ᑕᒫᓂ ᒥᔅᓵᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑖᒃᑯᐊ 
ᒪᐅᙵᐅᔾᔭᐅᑲᐃᓐᓇᕐᓕᑦ. 
 
(ᑐᓵᔨᑎᒍᑦ) ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ 
ᐃᐊᓕᐊᑦ.  

ᓴᖅᑭᑕᐅᔪᖅ ᑎᑎᖅᑲᒃ 079 - 3(2): ᑎᑎᖅᑲᐃᑦ 

ᐱᔾᔪᑎᖃᖅᑐᑦ ᒐᕙᒪᑐᖃᒃᑯᑦ ᓂᕿᓄᑦ 
ᐃᑲᔫᑎᖓᓐᓄᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᓯᕗᓕᖅᑎ ᐅᖃᓚᐅᖅᑎᓪᓗᒍ ᑖᓐᓇ 
ᓈᒻᒪᓈᑦᑎᐊᕐᖓᑦ ᒥᔅᑕ ᕋᒻᐳᓪ ᖃᓂᒋᔭᖓᓄᑦ  
 
ᐅᖃᖅᑏ, ᓴᖅᑮᔪᒪᕗᖓ ᑎᑎᖅᑲᐅᔪᓂᒃ 
ᐱᔾᔪᑎᖃᖅᑐᑦ ᒐᕙᒪᑐᖃᒃᑯᓐᓂ ᓂᕿᓄᑦ 
ᖃᖓᑦᑕᐅᑎᖏᓐᓄᑦ ᐃᑲᔫᑎᒋᕙᑦᑕᖏᓐᓄᑦ ᑕᒪᓐᓇ 
ᐅᖃᐅᓯᐅᖃᑦᑕᖅᓯᒪᒻᒪᑦ ᑖᒃᑯᐊᖃᐃ ᓇᓕᐊᒃ 
ᒥᓂᔅᑕᐅᔪᑦ ᒐᕙᒪᑐᖃᒃᑯᓐᓄᑦ 
ᐅᖃᐅᓯᕆᔭᐅᒃᑲᓐᓂᓛᖅᑐᔅᓴᐅᕗᑦ. 
 
ᑖᒃᑯᐊ ᑎᑎᖅᑲᐅᔪᑦ ᑕᕝᕙᓂ ᓄᓇᕗᒻᒥ 
ᒪᓕᒐᓕᐅᖅᑎ ᐊᒻᒪᓗ ᒥᓂᔅᑕᐅᔪᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᓕᐅᓇ ᐊᒡᓘᑲᖅ 
ᐊᓯᖏᓐᓂᓪᓗ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᖁᒻᒧᐊᑦᑐᖅ.  
 
ᓴᖅᑭᑕᐅᔪᖅ ᑎᑎᖅᑲᒃ 080 - 3(2): 

ᒪᑭᒃᑲᓐᓂᕋᓱᓐᓂᕐᒧᑦ ᑕᑯᑎᑦᑎᒍᑏᑦ: 
ᐊᔾᔨᓕᐊᒥᓃᑦ ᐊᒥᓱᓂᑦ ᓴᓐᖏᔪᓂᑦ 
ᓂᐱᖃᖅᑐᓂᑦ (ᖁᒻᒧᐊᑦᑐᖅ) 

 
ᖁᒻᒧᐊᑦᑐᖅ (ᑐᓵᔨᑎᒍᑦ): ᖁᕕᐊᓱᑉᐳᖓ 
ᓴᖅᑮᒋᐊᔅᓴᖅ ᑖᒃᑯᐊ ᑕᑯᔅᓴᐅᑎᑕᐅᔪᑦ 
ᐱᓕᕆᐊᖑᔪᒧᑦ ᐅᖃᐅᓯᕆᖅᑲᐅᔭᒃᑲ ᒪᓕᒐᓕᐅᖅᑏᑦ 
ᐅᖃᐅᓯᖏᓐᓂᒃ ᐅᖃᖅᑎᓪᓗᖓ ᖁᔭᓐᓇᒦᒃ 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᑖᓐᓇ 
ᐊᔾᔨᖓ ᒪᐅᙵᖅᑕᐅᙳᐊᑕᖅᓯᓐᓇᓚᐅᕐᒥᓕ. 
 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᐊᕐᕚᕐᓗᒃ.  

 
ᓴᖅᑭᑕᐅᔪᖅ ᑎᑎᖅᑲᒃ 081 - 3(2): 

ᐅᐃᒍᓕᐊᖑᔪᑦ ᑲᑎᒪᔨᕋᓛᒃᑯᑦ ᐅᓂᒃᑳᖓᓄᑦ 
(ᐊᕐᕚᕐᓗᒃ) 

ᐊᕐᕚᕐᓗᒃ: ᐃᑉᐸᒃᓴᖅ ᑐᓂᓯᓚᐅᕋᒪ ᐅᓂᒃᑳᓂᒃ 
ᑖᒃᑯᓇᙵᑦ ᑲᑎᒪᔨᕋᓛᓂᒃ ᒐᕙᒪᒃᑯᑦ 
ᐊᐅᓚᑕᖏᓐᓂᒃ ᕿᒥᕐᕈᐊᖅᑎᓂᒃ. ᐊᒻᒪᓗ ᑖᓐᓇ  
ᖃᐅᔨᓴᖅᑎ ᓱᕋᐃᙱᒃᑲᓗᐊᕐᒪᖔᑕ ᒪᑯᓂᖓ 
ᖃᐅᔨᒪᔭᐅᔭᕆᐊᖃᖅᑐᓂᒃ ᐅᕝᕙᓘᓐᓃᑦ 
ᖃᐅᔨᒪᔭᐅᔭᕆᐊᖃᓐᖏᑦᑐᓂᒃ ᓴᖅᑭᑎᑦᑎᑎᓪᓗᖓ. 
 
ᑖᑦᓱᒥᖓ ᒫᓐᓇ ᓴᖅᑭᑎᑦᑎᔪᒪᔪᖓ ᑕᐃᒃᑯᐊ 
ᓴᖅᑭᓚᐅᖅᑕᒪ ᐃᓚᖏᓐᓂ ᑕᐃᒃᑯᓄᖓ ᐊᑕᔪᓄᑦ 
ᐃᑉᐸᒃᓴᖅ ᓴᖅᑭᓚᐅᖅᑕᕐᓄᑦ ᑖᒃᑯᐊ ᐃᓚᖏᑦ 
ᐱᔾᔪᑎᖃᓗᐊᓐᖑᐊᖅᑐᑦ ᐱᕙᓪᓕᐊᔪᓂᒃ 
ᑎᑎᕋᖅᑕᐅᕙᓪᓕᐊᕙᑦᑐᒥᓃᑦ ᓇᑲᑎᖅᓯᒪᔪᓪᓗ 
ᑕᑯᔪᒥᓇᖅᑐᖅ. 
 
ᑖᒃᑯᐊ ᓴᖅᑭᔾᔪᑎᒋᔭᒃᑲ ᐃᓄᓐᓄᓕᒫᖅ 
ᓴᖅᑭᔮᓕᕇᒻᒪᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᓪᓗᒃ. ᑖᒃᑯᐊ 
ᑎᑎᖅᑲᑦ ᒪᐅᖓ ᓵᒨᕈᔾᔭᐅᑲᐃᓐᓇᕐᓂᑦ. ᑎᑎᖅᑲᑦ 
ᓴᖅᑭᑎᑦᑎᓂᖅ. 
 
ᑎᑎᖅᑲᓂᒃ ᓴᖅᑭᑎᑦᑎᓂᖅ. ᒥᔅᑕ ᑕᐹᖅᔪᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 082 - 3(2): 

ᓇᐃᓈᖅᑕᐅᓯᒪᔪᑦ ᐊᕕᑦᑐᖅᓯᒪᔪᓂ 
ᑲᑎᒪᓂᐅᔪᓄᑦ (ᑕᐹᖅᔪᒃ) 

 
ᓴᖅᑭᑕᐅᔪᖅ ᑎᑎᖅᑲᒃ 083 - 3(2): 

ᒐᕙᒪᑐᖃᒃᑯᑦ ᐳᕌᕕᓐᓯᒃᑯᑦ 
ᑎᐅᕆᑐᐊᕆᐊᒃᑯᑦ ᒥᓂᔅᑕᖏᑕ ᐅᓂᒃᑳᖓᑦ 
ᒥᓂᔅᑕᐃᑦ ᑲᑎᒪᔨᖏᓐᓄᑦ; ᑲᓇᑕᒥ ᑲᑎᒪᓂᖅ 
ᐊᒻᒪ ᑲᑎᖃᑎᖃᕐᓂᖅ ᓄᓇᖃᖅᑳᖅᑐᒥᓂᕐᒧᑦ 
ᐃᓕᓐᓂᐊᓂᕐᒧᑦ (ᑕᐹᖅᔪᒃ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᒪᕐᕈᓐᓂᒃ ᓴᖅᑮᓂᐊᕋᒪ ᑖᒃᑯᐊ 
ᓯᕗᓪᓕᖅ ᐅᖃᐅᓯᓕᕆᓂᕐᒧᑦ ᑖᒃᑯᐊ ᓲᕐᓗ ᐃᓛᒃ 
ᑲᑎᒪᑎᑦᑎᖃᑦᑕᓚᐅᖅᓯᒪᒻᒪᑕ ᐊᕕᑦᑐᖅᓯᒪᔫᔪᓂᒃ 
ᑕᒫᓂ ᐅᑭᐊᔅᓵᕐᓗ 2009-ᖑᑎᓪᓗᒍ  

ᑲᑎᒪᔾᔪᑕᐅᓚᐅᖅᑐᑦ ᑖᒃᑯᐊᓪᓗ ᓲᕐᓗ ᐅᖃᐅᓯᖅ  
ᐊᑐᖅᑕᐅᓂᐊᓕᖅᑎᒡᓗᒍ ᖃᓄᐃᓕᖓᓂᐊᕐᒪᖔᑕ 
ᑖᒃᑯᐊ ᐅᓂᒃᑳᖅᓯᒪᔪᑦ ᓴᖅᑭᕐᓂᐊᖅᑕᒃᑲ. 
 
ᐊᒻᒪᓗ ᐅᖃᖅᑎᑦᑎᔩ ᐅᑯᐊ ᓴᖅᑭᕐᓂᐊᕐᒥᔭᒃᑲᑦᑕᐅ 
ᑖᒃᑯᐊ  ᑲᓇᑕᒥᐅᑦ ᐊᕕᑦᑐᖅᓯᒪᔫᔪᖏᑦᑕ ᒥᓂᔅᑕᖏᑦ 
ᑲᑎᒪᑎᒡᓗᒋᑦ ᑕᒪᒃᑯᓂᖓ ᐃᓕᓐᓂᐊᖅᑐᓕᕆᓂᕐᒧᑦ 
ᑖᒃᑯᐊ ᓇᓗᓇᐃᔭᖅᓯᒪᔪᑦ ᐅᓂᒃᑳᖅᓯᒪᔪᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᒥᔅᑕ ᑕᑉᑑᓇ. 
 
ᓴᖅᑭᑕᐅᔪᖅ ᑎᑎᖅᑲᒃ 084 - 3(2): ᓄᓇᕗᒥ 

2008-09 ᐅᓂᒃᑳᖅ ᓄᓇᕗᑦ 
ᐱᕙᓪᓕᐊᔭᐃᓂᕐᒧᑦ ᑯᐊᐳᕇᓴᒃᑯᓐᓂᑦ 
(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒥᒃ 
ᐅᖃᖅᑏ. ᖁᕕᐊᑉᐳᖓ ᓴᖅᑮᒋᐊᔅᓴᖅ 2008-09 
ᐊᕐᕌᒍᑕᒫᖅᓯᐅᑎᖏᑦ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᓯᐅᑦᓴᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 085 - 3(2): 

“ᑭᒡᒐᖅᑐᐃᓂᖃᖅᑐᓂᑦ ᒐᕙᒪᒃᑯᓐᓂᑦ 
ᐃᖅᑲᓇᐃᔭᖅᑎᖃᖅᐸᓪᓕᐊᓂᕐᒧᑦ” 
ᓈᓴᐅᑎᖏᑦ ᑎᑭᑦᑎᓪᓗᒍ ᓯᑎᐱᕆ 30, 
2009 (ᓯᐅᑦᓴᒃ) 

 
ᓴᖅᑭᑕᐅᔪᖅ ᑎᑎᖅᑲᒃ 086 - 3(2): 

“ᑭᒡᒐᖅᑐᐃᓂᖃᖅᑐᓂᑦ ᒐᕙᒪᒃᑯᓐᓂᑦ 
ᐃᖅᑲᓇᐃᔭᖅᑎᖃᖅᐸᓪᓕᐊᓂᕐᒧᑦ” 
ᓈᓴᐅᑎᖏᑦ ᑎᑭᑦᑎᓪᓗᒍ ᔫᓂ 30, 2009 
(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑎ. ᓴᖅᑮᔪᒪᔪᖓ ᒪᕐᕈᓂᑦᑕᐅᖅ 
ᓯᕗᓪᓕᖅ ᐅᓂᒃᑳᖑᔪᖅ ᓴᖅᑭᑦᑎᓂᕐᒧᑦ 
ᑭᓪᓕᓯᓂᐊᖅᑕᐅᓯᒪᔪᑦ ᐃᖅᑲᓇᐃᔭᖅᑐᓄᑦ 
ᒐᕙᒪᒃᑯᓐᓄᑦ ᓰᑏᑉᐱᕆ 30, 2009 ᐊᒻᒪᓗ 
ᐃᖅᑲᓇᐃᔭᖅᑐᑦ, ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓄᑦ 
ᑭᓪᓕᓯᓂᐊᖅᑕᐅᓯᒪᓂᖏᑦ ᔫᓐ 30, 2009. 
ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᑖᒃᑯᐊ ᑎᑎᖅᑲᑦ 
ᒪᐅᓐᖓᑕᐅᓐᖑᐊᑕᖅᓯᓐᓇᓚᐅᕐᒥᓕᑦ.  
 
(ᑐᓵᔨᒃᑰᕈᓐᓃᖅᑐᖅ) ᑎᑎᖅᑲᓂᑦ ᓴᖅᑭᑎᑦᑎᓂᖅ. 
ᓄᓇᕘᒧᑦ ᓯᕗᓕᖅᑎ, ᐄᕙ ᐋᕆᐊᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 087 - 3(2): ᓄᓇᕗᑦ 

ᒐᕙᒪᒃᑯᑦ ᑭᐅᔾᔪᑎᖓᑦ ᐃᓄᓕᕆᔨᑐᖃᒃᑯᑦ 
ᓂᕿᓂᑦ ᐃᑲᔫᑎᒧᑦ ᕿᒥᕐᕈᓂᖓᓄᑦ (ᐋᕆᐊᒃ) 

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑎᔩ. 
ᖁᕕᐊᓱᑉᐳᖓ ᓴᖅᑭᑦᑎᔪᓐᓇᕋᒪ ᓄᓇᕗᑦ 
ᒐᕙᒪᒃᑯᖏᑕ ᑭᒡᒍᓯᖏᓐᓂ ᐃᓅᓯᓕᕆᔨᑐᖃᒃᑯᓐᓄᑦ 
ᓰᑏᑉᐱᕆ 29 ᑎᑎᕋᖅᑕᒥᓂᖏᓐᓂᒃ ᓂᕿᓂᒃ 
ᑎᑭᑎᑦᑎᖃᑦᑕᓂᕐᒧᑦ ᕿᒥᕐᕈᔭᐅᑎᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᑎᑎᖅᑲᓂᒃ 
ᓴᖅᑭᑦᑎᓂᖅ. ᒥᓂᔅᑕ ᑰᓕ. 
 
ᓴᖅᑭᑕᐅᔪᖅ ᑎᑎᖅᑲᒃ 088 - 3(2): 2008 

ᐊᕐᕌᒍᑕᒫᑦ ᐅᓂᒃᑳᖅ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑕᐃᓕᓂᕐᒧᑦ ᐊᒻᒪ ᐊᑭᓕᖅᓯᓂᕐᒧᑦ 
ᑲᒥᓴᓇᒃᑯᓐᓄᑦ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ: ᐅᖃᖅᑏ ᖁᔭᓐᓇᒦᒃ. 
ᐅᑯᐊᑦᑕᐅ ᖁᕕᐊᓱᑉᐳᖓ 2008-ᖑᑎᓪᓗᒍ 
ᐊᕐᕌᒍᑕᒫᖅᓯᐅᑎᑦ ᑖᒃᑯᐊ ᐃᖅᑲᓇᐃᔭᖅᑎᑦ ᐊᒻᒪ 
ᐊᑦᑕᕐᓇᖅᑕᐃᓕᒪᓂᐅᑉ ᒥᒃᓵᓄᑦ ᐊᒻᒪ ᑮᓇᐅᔭᑦ 
ᒥᒃᓵᓄᑦ ᑲᒪᔨᐅᔪᑦ ᐅᓂᒃᑳᖅᓯᒪᔭᖏᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 
  
(ᑐᓵᔨᑎᒍᑦ) ᐅᕙᖓᑦᑕᐅ ᓴᖅᑭᕋᔅᓴᖃᕐᒥᒐᒪ 
ᐊᑕᐅᓯᐅᓐᖏᑦᑐᒥᑦ. 

ᓴᖅᑭᑕᐅᔪᖅ ᑎᑎᖅᑲᒃ 089 - 3(2): 2008-09 

ᐊᕐᕌᒍᑕᒫᑦ ᐅᓂᒃᑳᖅ ᐊᑭᓖᓂᕐᒧᑦ 
ᑮᓇᐅᔾᔭᓵᓄᑦ, ᐊᑭᓕᐅᑎᓄᑦ ᐊᒻᒪ 
ᐊᑭᓕᖅᓱᖅᑕᐅᔪᒥᓂᕐᓄᑦ 
ᒪᓕᒐᓕᐅᖅᑎᒃᑯᓐᓄᑦ ᐊᐃᑉᐹᓂ 
ᒪᓕᒐᓕᐅᖅᑎᐅᓚᐅᖅᑐᓄᑦ ᓄᓇᕗᒻᒧᑦ 
(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 090 - 3(2): 2008-09 
ᐊᕐᕌᒍᑕᒫᑦ ᐅᓂᒃᑳᖅ ᐊᑭᓖᓂᕐᒧᑦ 
ᑮᓇᐅᔾᔭᓵᓄᑦ, ᐊᑭᓕᐅᑎᓄᑦ ᐊᒻᒪ 
ᐊᑭᓕᖅᓱᖅᑕᐅᔪᒥᓂᕐᓄᑦ 
ᒪᓕᒐᓕᐅᖅᑎᒃᑯᓐᓄᑦ ᐱᖓᔪᐊᓐᓄᑦ 
ᒪᓕᒐᓕᐅᖅᑎᐅᔪᓄᑦ ᓄᓇᕗᒻᒧᑦ (ᐅᖃᖅᑎ) 

 
ᖁᔭᓐᓇᒦᒃ ᒪᓕᒐᓕᐅᖅᑏᑦ. ᒪᓕᒐᖓ ᐃᓚᖓ 36 
ᒪᓕᒐᓕᐅᖅᑏᑦ ᐊᐅᓚᑦᑎᔨ ᑲᑎᒪᔨᖏᑕ 
ᐱᖁᔭᖏᓐᓂ ᓴᖅᑮᔪᒪᔪᖓ 2008-09 ᐊᕐᕌᒍᑕᒫᑦ 
ᐅᓂᒃᑳᖏᑦ ᑮᓇᐅᔭᓕᐊᖑᕙᑦᑐᑦ ᐃᑲᔫᓯᐊᖑᕙᑦᑐᓪᓗ 
ᐊᑭᓕᕆᐊᖃᑦᑕᖏᓪᓗ ᒪᓕᒐᓕᐅᖅᑏᑦ ᐊᐃᑉᐸᖏᓐᓂ 
ᒪᓕᒐᓕᐅᖅᑎᐅᓚᐅᖅᑐᑦ, ᖁᔭᓐᓇᒦᒃ. 
 
ᐊᐃᑉᐸᖓᑦᑕᐅ ᑎᑎᖅᑲᖅ. ᑕᐃᒪᐃᑦᑕᕆᐊᖃᕐᒥᒐᒪ 
ᐃᓚᖓ 36 ᒪᓕᓪᓗᒍ ᒪᓕᒐᓕᐅᖅᑏᑦ 
ᐊᐅᓚᑦᑎᔩᓪᓗ ᑲᑎᒪᔨᖏᑕ ᐱᖁᔭᖓᓂ. 
ᓵᖅᑮᔪᒪᔪᖓ 2008-09 ᐊᕐᕌᒍᑕᒫᑦ  ᐅᓂᒃᑳᖏᑦ 
ᑮᓇᐅᔭᓕᐊᖏᓐᓄᑦ ᐃᑲᔫᓯᐊᖏᓐᓄᑦ 
ᐊᑭᓕᖅᑕᐅᒋᐊᖃᖅᐸᑐᓪᓗ ᒪᓕᒐᓕᐅᖅᑎᐅᔪᑦ 
ᐱᖓᔪᖏᓐᓂ ᒪᓕᒐᓕᐅᖅᑏᑦ. ᖁᔭᓐᓇᒦᒃ.  
 
ᓴᖅᑭᑕᐅᓂᖏᑦ ᑎᑎᖅᑲᐃᑦ. 14 ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᕈᑎᓄᑦ. 15 ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᕐᓂᕐᒧᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓐᓄᑦ ᐱᖁᔭᔅᓴᐃᑦ. 16 
ᐱᖁᔨᕗᖔᕈᑏᑦ. 17 ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 18 ᐊᐃᑉᐸᖓᓂ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 19, 
ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ 
ᐱᖁᔭᔅᓴᐃᑦ ᐊᓯᖏᓪᓗ. ᐱᖁᔭᔅᓴᖅ 6, 7, 8, 9, 
10 ᐊᒻᒪ 11. ᒥᔅᑕ ᓂᖏᐅᖓᓐ 
ᐃᔅᓯᕙᐅᑕᕆᔭᐅᓗᓂ. 
 
ᑕᕝᕗᖓ ᑲᑎᒪᑐᐃᓐᓇᓚᐅᙱᓂᔅᓯᓐᓂᒃ 20 ᒥᓂᔅᒥᒃ 
ᓄᖅᑲᑲᐃᓐᓇᓂᐊᖅᑐᒍᑦ.  
 
ᐃᖅᓱᒃᑏ.  

 
>>ᓄᖅᑲᑲᐃᓐᓇᖅᑐᑦ 15:16ᒥ ᐊᒻᒪ 
ᑲᔪᓯᒃᑲᓂᖅᑐᑎᑦ 15:58ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓂᖏᐅᖓᓐ)(ᑐᓵᔨᑎᒍᑦ): 
ᑲᑎᒪᒋᐊᕈᒪᓕᕋᒪ. ᐃᒃᐸᒃᓴᖅ ᒪᑐᐃᖅᓯᔾᔪᑎᒥᓂᒃ 
ᐅᖃᓕᒪᓕᕋᓚᐅᕐᖓᑦ ᒥᔅᑕ ᑕᑉᑑᓇ, ᒥᓂᔅᑕ ᑕᑉᑑᓇ 
ᒪᒥᐊᓇᖅ. ᓄᓇᓕᓐᓂᑦ ᐱᔪᓐᓇᐅᑎᑖᖅᑎᑦᓯᓂᖅ. 
ᐊᐱᕆᒍᒪᒐᒃᑯᑦ ᒥᓂᔅᑕ ᑕᑉᑑᓇ, ᐱᖃᑎᖃᕈᒪᕖᑦ 
ᓵᒨᖁᔭᕐᓂᑦ? 
 
ᓇᓗᓇᐃᕆᐊᑐᐃᓐᓇᕐᓗᒍ ᑲᔪᓯᒐᑦᑕ ᐱᖁᔭᒃᓴᖅ 6, 
7, 8, 9, 10, 11-ᓗ. ᖃᓄᐃᓕᐅᕈᒪᕙᑦ ᑲᑎᒪᔩᑦ? 
ᒥᔅᑕᖅ ᐊᐅᐸᓗᒃ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑲᔪᓯᒍᒪᔪᒍᑦ ᕿᒥᕐᕈᓗᑕ ᐱᖁᔭᒃᓴᒥᒃ 
Bill 8 ᑖᒃᑯᐊ ᐃᖏᕐᕋᔪᓕᕆᔨᒃᑯᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᑭᖑᓂᐊᒍᑦ ᐊᕙᑎᓕᕆᓂᐊᖅᑐᑦ ᑖᒃᑯᐊ 
ᓯᓚᑦᑐᖅᓴᕐᕕᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ 
ᒪᓕᒐᓕᐅᕐᕕᒡᓗ. ᑖᒃᑯᐊ ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᖏᖅᐱᑖ ᑲᔪᓯᔾᔪᑎᖃᕐᓂᐊᕐᓗᑕ 
ᑖᒃᑯᐊ ᐊᑭᑐᔫᑎᓄᑦ ᓇᓚᐅᑦᑖᖅᑕᐅᓯᒪᔪᑦ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  



ᕿᑎᖅᑰ, ᑎᓯᐱᕆ 3, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  
 

 

902

 
ᒪᓕᒐᒃᓴᖅ 08 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2010-2011 
- ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 
ᑕᑉᑑᓇ. ᑖᒃᑯᐊ ᓵ ᐱᖃᑎᖃᕐᓂᐊᖅᐲᑦ?  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᐄ, 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᐃᑲᔪᖅᑎᒋᓂᐊᖅᑕᖏᑦ 
ᐃᓯᖅᑎᑲᐃᓐᓇᕐᒥᒍᕕᒋᑦ.  
 
(ᑐᓵᔨᒃᑰᕈᓐᓃᖅᑐᖅ) ᑎᑎᕋᖅᑕᐅᓯᒪᓂᐊᕐᖓᑦ 
ᓇᓗᓇᐃᑲᐃᓐᓇᒃᑭᑦ ᐱᖃᑎᒋᔭᑎᑦ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): 
ᑕᓕᖅᐱᒐᓂ ᒥᓂᔅᑕ ᑐᒡᓕᐊ ᕚᕝ ᓛᖕ, ᑕᐅᒥᒐᓂ 
ᒥᓂᔅᑕᐅᑉ ᑐᒡᓕᐊᑕ ᑐᒡᓕᖓ ᐃᖏᕐᕋᔪᓕᕆᓂᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᐃᖅᑲᐃᑎᑦᑎᒋᐊᕈᒪᒐᒪ, ᒪᓕᒐᓕᐅᖅᑎᓄᑦ 
ᑖᒃᑯᐊ ᐊᐱᖅᓲᑏᑦ ᐅᖃᑦᓴᐅᑎᒋᒋᐊᖃᑦᑕᕐᓗᒋᑦ 
ᑕᐃᒫᒃ ᐊᓯᓯ ᐅᖃᕈᓐᓇᕐᓂᐊᕐᒪᑕ. 
 
ᑕᐃᒪ ᐱᒋᐊᑲᐅᑎᒋᓂᐊᕋᑦᑕ ᒪᑉᐱᖃᑦᑕᕐᓗᒋᑦ 
ᑖᒃᑯᐊ ᒪᑉᐱᒐᐃᑦ. ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᑲᑎᓪᓗᒋᑦ 
ᑮᓇᐅᔭᐃᕈᑎᒃᓴᐃᑦ $700,000. I-3-ᒦᑦᑐᖅ. ᐊᒻᒪᓗ 
ᐅᓂᒃᑳᖅᓯᒪᓪᓗᑎᒃ I-4-ᒥ. ᐊᐱᖅᑯᑎᒃᓴᖃᖅᑐᖃᖅᐹ 
I-3-ᒥ ᐊᒻᒪᓗ I-4-ᒥ? ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᐃᔅᓯᕙᐅᑖᖅ ᖁᔭᓐᓇᒦᒃ. 
ᔭᒐᒃᑲᒪ ᑖᒃᑯᐊ ᐱᔾᔪᑕᐅᔪᑦ ᓇᒃᓴᖅᑲᐅᒐᒃᑭᑦ. ᑖᒃᑯᐊ 
ᑮᓇᐅᔭᖅᑑᑎᒃᓴᒃᑲ ᐱᑕᖃᙱᒻᒪᑕ  

ᐊᐱᖅᓱᕈᒪᒐᓗᐊᕋᒪ ᑖᒃᑯᓄᖓ ᒥᑭᔫᑎᓄᑦ 
ᑐᓚᑦᑕᕐᕕᓄᑦ ᑕᒡᕙᓃᑦᑎᐊᕋᓗᐊᕐᒪᖔᕐᒪ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᐱᑕᖃᖅᑰᓕᕋᕕᑦ ᑲᔪᓯᒋᐊᑐᐃᓐᓇᓕᕆᑦ 
ᐊᐱᖅᑯᑎᒋᔪᒪᔭᕐᓄᑦ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᐊᔾᔨᖓᓂᒃ ᐱᓯᒪᓕᖅᑯᖓ. 
ᖁᔭᓐᓇᒦᒃ, ᐊᓪᓚᑦᑏ. 
 
ᔫᓐᖑᑎᓪᓗᒍ ᑕᒫᓂ ᐊᐱᕆᔭᐅᓚᐅᕋᕕᑦ ᑕᕝᕙᓂ 
ᒪᓕᒐᓕᐅᕐᕕᒻᒥ ᐱᔾᔪᑎᒋᓪᓗᒍ ᖃᓄᐃᓕᖓᒻᒪᖔᑕ 
ᒐᕙᒪᑐᖃᒃᑯᑦ ᐃᑲᔫᑎᖏᑦ ᑖᒃᑯᓄᖓ ᓄᑖᓄᑦ 
ᑐᓚᑦᑕᕐᕕᒃᓴᐅᒐᔭᖅᑐᓄᑦ ᒥᑭᔫᑎᓄᑦ ᓄᓇᕗᒥ. 
ᑕᐃᑦᓱᒪᓂᐅᑎᓪᓗᒍ ᐅᖃᓚᐅᖅᓯᒪᒐᕕᑦ 
ᓂᕆᐅᓐᓂᕋᖅᓱᑎᑦ ᑖᒃᑯᓇᙵᑦ ᐃᖃᓗᓕᕆᔨᒃᑯᓐᓂᒃ 
ᐃᒪᕐᒥᐅᑕᓕᕆᔨᒃᑯᓐᓂ, ᑐᓴᕋᔭᕐᓂᕋᖅᓱᑎᑦ 
ᑕᖅᑭᐅᓪᓗᐊᒥᒃ ᓇᓪᓕᐊᒃ 
ᑮᓇᐅᔭᖃᖅᑎᑕᐅᓂᐊᕐᒪᖔᑕ ᓄᓇᓖᑦ. 
 
ᐅᓪᓗᒥ ᖃᓄᐃᓕᖅᑲ ᑕᒪᓐᓇ ᐱᓕᕆᖃᑎᖃᖅᑮᑦ 
ᓄᓇᕗᒥ ᒪᓕᒐᓕᐅᕐᕕᔾᔪᐊᕐᒥ ᑲᓇᑕᐅᑉ 
ᒪᓕᒐᓕᐅᕐᕕᔾᔪᐊᖓᓂ ᑭᒡᒐᖅᑐᐃᔪᒥᒃ ᑕᒪᑐᒧᖓ 
ᐃᑲᔪᖅᓯᖅᑕᐅᒍᒪᓪᓗᑎᑦ? ᖁᔭᓐᓇᒥᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐊᕐᕙᕐᓗᒃ ᐅᖃᐅᔾᔭᐅᕋᑖᖅᑐᖓ ᑕᐃᑲᓃᓐᖏᓇᑦᑕ 
ᓱᓕ. ᑕᒻᒪᕋᒪ. ᒪᒥᐊᓇᖅ. ᐅᖃᐅᓯᕆᔭᐃᑦ ᒪᒃᐱᒐᖅ 
I-6-ᒦᒻᒪᑦ. I-5ᒦ? ᐊᐱᖅᑯᑎᔅᓴᖅᑕᖃᖅᐸ I-3-ᒥ? 
ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ: ᒪ’ᓇ ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ 
ᑕᑉᑑᓇ ᐊᒻᒪᓗ ᑖᒃᑯᐊ ᐃᓚᑎᑦᑕᐅᖅ. 
 
ᑭᕙᓪᓕᕐᒥ, ᖃᒪᓂᑦᑐᐊᖅ ᐆᒃᑑᑎᒋᓗᒍ ᓴᓇᐅᒐᓄᑦ 
ᒥᔅᓵᓄᑦ ᑮᓇᐅᔭᓂᑦ ᑐᒃᓯᕋᖃᑕᐅᓇᓱᒻᒥᒻᒪᑕᐅᖅ 
ᑖᑉᓱᒧᖓ ᐱᕙᓪᓕᐊᔪᓕᕆᓂᒃᑯᑦ ᐊᖅᑯᑎᒋᑉᓗᒍ. 
ᑐᓴᖅᐸᔪᒐᒪ ᒫᓐᓇᒎᖅ ᐊᔪᕐᓇᖅᑐᖅᑑᒐᒥᒎᖅ ᑖᒃᑯᐊ 
ᐆᒃᑑᑎᒋᓗᒋᑦ ᓴᓇᐅᒐᕐᓄᑦ. ᓴᓐᓇᑏᑦ, ᒥᖅᓲᖅᑏᑦ 
ᑖᒃᑯᐊᓗᕿᕋᓗᐃᑦ ᖃᒪᓂᑦᑐᐊᕐᒥᐅᑕᑦ 
ᐅᒃᑐᖅᑕᓗᕿᕈᐊᕋᓗᐊᕐᒪᑎᑦᑕᐅᖅ ᑐᒃᓯᕌᕐᓂᕐᒥᑦ. 
ᑭᓯᐊᓂ ᓇᓗᓇᓐᖏᑦᑐᑦ ᑭᕙᓪᓕᕐᒥ ᐃᓄᐃᑦ  



ᕿᑎᖅᑰ, ᑎᓯᐱᕆ 3, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  

ᐱᕙᓪᓕᐊᔪᖓᓂ ᐃᑲᔪᖅᑎᖏᑦ Kivalliq Partners 
Development Corporation -ᖑᓂᕋᖅᑕᐅᔪᑦ 
ᑳᓐᑐᕌᖃᔪᓚᐅᕋᓗᐊᕐᒪᑎᒃ. 
ᐊᔪᕐᓇᖏᓐᓂᖅᓴᐅᔭᓚᐅᕐᒪᑦ Kivalliq Partners 
ᑖᒃᑯᐊ ᑳᓐᑐᕌᖃᓚᐅᖅᓯᒪᑎᓪᓗᒋᑦ. 
 
ᐊᐱᕆᒍᐊᓚᐅᖅᑐᖓ ᑖᑉᓱᒧᖓ ᒥᓂᔅᑕᒧᑦ 
ᐱᕙᓪᓕᐊᔪᓕᕆᓂᕐᒧᑦ ᐃᓱᒪᒋᔭᐅᒻᒪᖔᖅ ᑖᒻᓇ 
ᑳᓐᑐᕌ ᐅᑎᖅᑎᑕᐅᓂᕐᓘᓐᓃᑦ ᑖᒃᑯᐊ ᐃᓄᐃᑦ 
ᓴᓇᐅᒐᓄᑦ ᒥᔅᓵᓄᑦ 
ᑕᑯᑎᑖᒃᑲᓐᓂᔾᔮᕈᐊᖃᑦᑕᕋᓗᐊᕐᒪᑎᒃ ᑕᑕᑎᕆᓂᓪᓗ 
ᑮᓇᐅᔭᓂᑦ ᑐᒃᓯᕋᖅᑕᒻᒪᕈᐊᕋᓗᐊᕐᒪᑎᑦᑕᐅᖅ. 
ᐃᓛᓐᓂᒃᑯᑦ ᐊᔪᕐᓇᓗᐊᑐᒋᔭᐅᑦᑕᕐᒪᑦ ᐃᓄᓐᓂᑦ 
ᑕᐃᒃᑯᐊ ᑐᒃᓯᕋᕈᐊᕐᓂᕋᐃᑦᑕᖅᑐᑦ ᓴᓇᐅᒐᓄᑦ 
ᒥᔅᓵᓄᑦ ᑖᒃᑯᐊ ᐊᓪᓚᑎᓂᑦ ᐱᒍᐊᖃᑦᑕᖅᑐᑎᒃ.  
 
Department-ᖓᖃᐃ ᑖᒻᓇ ᐱᕙᓪᓕᐊᔪᓕᕆᔨᒃᑯᑦ 
ᐃᓱᒪᒋᕙᐅᖅᑲᐃ ᑖᓐᓇ ᑳᓐᑐᕌ ᑭᕙᓪᓕᕐᒥᐅᑕᓄᑦ? 
ᒪ’ᓇ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 
ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒋᐊᓚᐅᕐᓗᒍ ᑭᓯᐊᓂ ᑖᓐᓇ 
ᑭᐅᒍᓐᓇᓂᐊᖅᑕᕋ ᑖᒃᑯᐊ ᐊᐅᓚᔾᔪᑎᓄᑦ 
ᐋᖅᑭᐅᒪᔾᔪᑎᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 
ᐊᑎᖅᑕᖃᕈᓐᓃᕐᒪᑦ ᑖᓐᓇ I-3? (ᑐᓵᔨᑎᒍᑦ) 
ᐱᕙᓪᓕᐊᔪᓕᕆᓂᕐᒧᑦ $700,000 ᐊᑭᓕᐅᑎᔅᓴᖏᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: I-5-ᒨᕐᓗᑕ. (ᑐᓵᔨᑎᒎᓕᖅᑐᖅ) 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐃᖏᕐᕋᔪᑎᓕᕆᔨᖏᑦ ᑮᓇᐅᔭᐃᕈᑎᔅᓴᖏᑦ 
$4,850,000? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑎᑭᐅᑐᔪᐋᓐᓅᒻᒪᑦ ᑕᕝᕗᖓ. ᑕᐃᒪ ᐊᐱᕆᖅᑲᐅᒐᒪ, 
ᔫᓐ 8-ᖑᑎᓪᓗᒍ, ᐊᐱᕆᔭᐅᓚᐅᖅᓯᒪᒐᕕᑦ 
ᒪᓕᒐᓕᐅᕐᕕᒻᒥ ᖃᓄᐃᓕᖓᓕᕐᒪᖔᑦ Federal 
Government-ᑯᑦ ᐃᑲᔪᕐᓂᕆᔭᖓᑦ ᑕᒪᒃᑯᐊ 
ᑐᓚᑦᑕᕐᕕᔅᓴᐃᑦ ᓄᓇᓕᓐᓂ 
ᓴᓇᐅᔭᐅᕙᓪᓕᐊᖁᓪᓗᒋᑦ ᓄᓇᕗᒻᒥ.  

ᑕᐃᔅᓱᒪᓂ ᐅᖃᖅᑐᕕᓂᐅᓚᐅᕋᕕᑦ 
ᑐᓴᖅᓵᓕᓂᐊᕋᓱᒋᓕᖅᑐᑎᑦ ᐃᒪᕐᒥᐅᑕᓕᕆᔨᒃᑯᑦ 
ᒥᓂᔅᑕᖓᓐᓂ, ᑲᓇᑕᐅᑉ ᒥᓂᔅᑕᖓᓐᓂᒃ. ᑕᐃᒪ, 
ᐃᒪᐃᓕᓪᓗᑎᓪᓗ ᓂᕆᐅᒃᑲᓗᐊᖅᐳᖓ ᑕᒪᑐᒪᓂ 
ᑕᖅᑭᒥ ᐊᑐᖅᑕᑎᓐᓂ ᑐᓴᕐᓂᐊᕋᓱᒋᓪᓗᑎᒃ ᔫᓐ-ᒥ 
ᑕᒫᓂ. ᖃᐅᔨᒪᑦᑎᐊᓕᖅᑎᑕᐅᓂᐊᖂᕋᕕᒡᒎᖅ 
ᓇᓪᓕᐊᑦ ᓄᓇᓖᑦ ᑮᓇᐅᔾᔪᖅᑕᐅᓂᐊᕐᒪᖔᑕ 
ᑐᓚᑦᑕᕕᔅᓴᓕᐅᕈᑎᔅᓴᒥᑦ. 
 
ᐅᓪᓗᒥᐅᓕᖅᑐᕐᓕ ᑏᓰᕝᕙ ᐱᒋᐊᓕᓵᖅᑎᓪᓗᒍ 
ᖃᓄᐃᓕᖓᕙᑦ ᑕᒪᓐᓇ ᐅᖃᐅᓯᕆᓚᐅᖅᓯᒪᔭᐃᑦ. 
ᐃᖅᑲᓇᐃᔭᖃᑎᖃᖅᐲᑦ ᐅᖃᖃᑎᖃᑦᑕᖅᐲᑦ 
ᓄᓇᕗᒻᒦᖔᖅᑐᒥᑦ ᒪᓕᒐᓕᐅᕐᕕᔾᔪᐊᕐᒥᑦ ᑲᑎᒪᔨᒥᑦ 
ᐊᒻᒪᓗ ᓄᑖᒥ ᑕᐃᔅᓱᒪ Senator-ᖑᕋᑖᖅᑐᒥ 
ᐃᑲᔪᖅᑕᐅᔪᒪᓪᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑭᐅᒐᓱᐊᕐᓂᐊᖅᑲᕋ ᑕᒪᓐᓇ 
ᓂᓐᖓᐅᒪᓂᕈᓘᔭᐃᓐᓇᕐᒪᑦ ᑖᒃᑯᐊ 
ᐱᒋᐊᖅᑎᑕᐅᓚᐅᖅᑎᓪᓗᒍ 2005-ᒥ ᐃᑲᔫᑕᐅᔪᑦ. 
ᑭᐅᒐᓱᐊᕐᓂᐊᖅᑲᕆ. 
 
ᐱᓕᕆᕕᐅᓪᓗᖓ ᑕᐃᒪᓐᖓᓂ 
ᐱᓕᕆᐊᖃᖅᓯᒪᓕᖅᑐᒍᑦ ᓄᑖᓂᑦ ᑕᒪᓐᓇ 
ᐃᑲᔫᑕᐅᔪᖅ ᓯᕗᒧᐊᒋᐊᖅᑐᒍ ᒐᕙᒪᑐᖃᒃᑯᑦ 
ᑕᒪᒃᑯᐊ ᓯᕗᒧᐊᒋᐊᕈᒪᒐᑦᑎᒍ ᑎᑎᕋᐅᔭᖅᓯᒪᓂᖏᑦ 
ᐃᓚᖏᓪᓗ ᖃᐅᔨᓴᖅᑕᐅᓯᒪᓕᖅᓱᑎᒃ ᐃᓚᖏᓐᓂ 
ᓄᓇᓕᐅᔪᓂᒃ. 
 
ᒪᓂᒪᑎᑦᑎᔪᒍᑦ ᑮᓇᐅᔭᓂᒃ ᑕᒪᒃᑯᐊ 
ᓯᕗᒧᐊᒋᐊᖁᓪᓗᒋᑦ ᑕᒪᒃᑯᐊ 
ᑎᑎᕋᐅᔭᖅᓯᒪᓂᕆᒐᔭᖅᑕᖏᑦ ᓲᕐᓗ ᒥᑦᑎᒪᑕᓕᒃ, 
ᑲᖏᖅᑐᒑᐱᒃ, ᕿᑭᖅᑕᖅᔪᐊᖅ ᐊᒻᒪᑦᑕᐅ ᐸᓐᓂᖅᑑᖅ 
ᐱᒋᐊᖅᓯᒪᓕᖅᑐᖅ. 
 
ᐊᒻᒪᓗ ᑎᑎᕋᐅᔭᖅᓯᒪᔪᓂᒃ ᐱᓕᕆᐊᖃᖅᓯᒪᓕᖅᑐᒍᑦ 
ᐊᕐᕕᐊᓂᑦ, ᑭᓐᖓᕐᓂᑦ ᑕᒪᑐᒥᖓ 
ᐱᓕᕆᐊᖃᕐᓂᑎᓐᓂ ᐅᑕᖅᑭᒐᑦᑕ 
ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᔨᒃᑯᓐᓂ ᑕᒪᒃᑯᐊ  

ᓴᓇᔭᐅᒐᔭᕐᓂᖏᓐᓄᑦ ᑕᐃᒪᐃᓕᐅᖅᑐᒍᑦ 
ᓱᑲᓐᓂᖅᓴᒥᑦ. 
 
ᑕᒪᓐᓇ ᓴᖅᑭᐸᓪᓕᐊᖁᒐᑦᑎᒍ ᑕᐃᒫᒃ 
ᐱᒋᐊᖅᑎᑦᓯᒪᕗᒍᑦ ᑕᒪᒃᑯᓂᖓ ᐊᒻᒪᓗ 
ᖃᐅᔨᓴᕐᓂᖃᒃᑲᓐᓂᕐᓂᐊᕋᑦᑕ ᑎᑎᕋᐅᔭᖅᓯᒪᔪᑦ 
ᖃᓄᐃᑦᑑᒐᔭᕐᓂᖏᓐᓂ. ᑕᒪᓐᓇ 
ᐱᒋᐊᖅᑕᐅᓕᖅᑎᓪᓗᒍ ᐃᓛᓗ 
ᖃᐅᔨᓴᖅᑕᐅᕙᓪᓕᐊᓕᖅᑐᑦ ᑕᒫᓂ ᐊᕐᕕᐊᓂᓗ 
ᑭᓐᖓᕐᓂᓪᓗ ᑖᒃᑯᐊ ᑲᔪᓯᖁᓪᓗᒋᑦ. 
ᐅᖃᓕᒪᐅᑎᖃᖅᓱᑕᓗ ᑕᒪᒃᑯᓂᖓ ᐳᑦᑕᔪᓂᒃ 
ᑐᓚᑦᑕᕐᕕᖃᕋᔭᕐᓂᖓᓐᓂ ᖃᐅᔨᓱᐃᑦᑐᖅ, ᓴᓂᕋᔭ, 
ᓴᓂᑭᓗᐊᖅ, ᐊᐅᓱᐃᑦᑐᖅ ᐊᒻᒪᓗ ᑕᓗᖅᔪᐊᖅ 
ᐊᒻᒪᓗ ᑎᑭᕌᖅᔪᐊᖅ. 
 
ᑕᒪᒃᑯᐊ ᓇᓗᓇᐃᖅᔫᒥᖁᓇᖅᑑᒐᓗᐊᑦ 
ᐊᐱᖅᑯᑎᒋᕋᑖᖅᑕᖓᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑕᑉᑑᓇ. ᒥᔅᑕ ᐊᕐᕚᕐᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᑖᓐᓇ ᒥᓂᔅᑕ ᓇᓗᓇᐃᖅᓯᓯᒪᓕᖅᑲ ᑖᓐᓇ 
ᐸᓐᓂᖅᑑᖅ ᓴᓇᔭᐅᓕᐊᓂᒻᒪᑦ ᓇᓗᓇᐃᖅᓯᓯᒪᓕᖅᑳ 
ᓇᓪᓕᐊ ᐃᓛᒃ ᐱᖓᓱᓂᑦ ᓄᓇᓕᓐᓂᒃ 
ᐅᖃᐅᓯᖃᕋᑖᕐᖓᑦ ᓇᒡᓕᐊ ᓯᕗᓪᓕᐅᓂᐊᕐᒪᖔᑕ 
ᑖᒃᑯᐊ ᓴᓂᑭᓗᐊᖅ ᐊᓯᖏᓪᓗ ᓄᓇᓖᑦ. 
 
ᓇᓗᓇᐃᖅᓯᓯᒪᓕᖅᑳ ᓇᒡᓕᐊ ᓄᓇᓕᒃ 
ᑭᖑᓪᓕᐅᓂᐊᕐᒪᖔᖅ ᑖᒃᑯᐊ ᑮᓇᐅᔭᐃᑦ 
ᐱᔭᐅᑐᐊᖅᑲᑕ ᒐᕙᒪᑐᐊᒃᑯᓐᓂ. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᕐᕚᓪᓗᒃ. ᒥᓂᔅᑕ 
ᑕᑉᑑᓈ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᐊᐱᕆᕋᑖᕐᒪᓪᓗ ᖁᔭᓐᓇᒦᒃ 
ᐊᐱᖅᓱᖅᑐᖅ. ᐄ ᑕᒪᒃᑯᐊ ᓯᕗᒻᒧᐊᒐᓱᐊᖅᑕᕗᑦ 
ᓴᖅᑭᓴᕋᐃᒐᓱᑦᑕᕗᑦ ᕿᑭᖅᑖᓗᒃ ᒥᑦᑎᒪᑕᓕᒃ ᐊᒻᒪᓗ 
ᕿᑭᖅᑕᖅᔪᐊᖅ ᑕᒪᒃᑯᓂᖓ ᐱᓕᕆᐊᖃᖅᑎᓪᓗᑕ 
ᐊᔭᐅᕆᔪᒍᑦ ᓱᓕ ᒐᕙᒪᑐᖃᒃᑯᓐᓂ  

ᒪᓕᒐᓕᐅᖅᑎᑦᑎᓐᓂᓪᓗ ᑲᓇᑕᐅᑉ 
ᒪᓕᒐᓕᐅᕐᕕᔾᔪᐊᖓᓂ ᐊᔭᐅᖅᓱᐃᖏᓐᓇᖅᑐᒍᑦ. 
 
ᑖᓐᓇ $500,000 ᑕᒡᕙᓃᑦᑑᒐᓗᐊᖅ ᑕᒪᑐᒧᖓ 
ᐊᔭᐅᕆᔾᔪᑎᑦᑎᓐᓄᑦ ᐊᑐᕐᓂᐊᖅᑕᕗᑦ ᓲᕐᓗ 
ᓴᓇᔭᐅᒻᒪᕆᖁᓪᓗᒋᑦ ᑐᓚᑦᑕᕐᕕᐅᒐᔭᖅᑐᖅ. ᑕᐃᒪ 
ᓂᓪᓕᐅᑎᖃᕋᑖᕐᖓᑦ ᐊᐅᓱᐃᑦᑐᒥᓪᓗ ᑖᒃᑯᐊ 
ᐊᐅᓚᔾᔪᑎᓃᒻᒪᑕ ᐋᖅᑭᐅᒪᔾᔪᑎᓂᓪᓗ. ᑖᒃᑯᐊ 
ᐊᐅᔭᖅ ᐱᓕᕆᐊᕆᔭᐅᓯᒪᔪᑦ ᑖᒃᑯᑎᒎᓇ. 
 
ᓲᖃᐃᒻᒪ ᑲᔪᓯᓯᒪᓚᖓᔪᒍᑦ ᐊᔭᐅᖏᓐᓇᕐᓗᒋᑦ 
ᒐᕙᒪᑐᖃᒃᑯ ᑕᐃᒪ ᐅᖃᓚᐅᕋᒪ ᒥᓂᔅᑕᐃᑦ 
ᐅᖃᐅᓯᖏᑎᑎᒍᑦ ᑕᐃᒃᑯᐊ ᐋᑐᕚ ᐃᓛᒃ 
ᐅᖃᐅᓯᕆᓚᐅᕋᒃᑯᐊ ᐅᖃᒃᑲᓂᕐᓗᖓ, ᐅᕙᒍᑦ 
ᓇᒻᒥᓂᖅ ᐱᒋᐊᖅᑎᑦᑎᓐᓄᑦ ᑖᒃᑯᐊ 
ᐃᖏᕐᕋᑎᒋᐊᖅᓯᒪᒐᓱᐊᖅᑕᕗᑦ ᐱᖓᓱᑦ ᒥᑦᑎᒪᑕᓕᒃ, 
ᑲᖏᖅᖢᒑᐱ ᐊᒻᒪᓗ ᕿᑭᖅᑕᖅᔪᐊᖅ. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᑉᑑᓇ. ᒥᔅᑕ 
ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᐱᓕᕆᕕᔅᓯᓐᓂᓕ 2009-
2010 ᐱᖁᑎᔾᔪᐊᓕᕆᔾᔪᑎᒃᓴᓄᑦ $500,000-
ᖑᒻᒪᑦ. ᑖᒃᑯᐊ ᐃᑲᔫᑎᒐᔭᖅᑐᑦ ᒥᑭᔫᑎᓄᑦ 
ᑐᓚᑦᑕᕐᕖᑦ ᓴᓇᔭᐅᓕᖅᐸᑕ, ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᓯᒪᓕᖅᑲᑦ ᑕᒪᒃᑯᓄᖔ ᓴᓇᔭᖏᓐᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᒡᓕᒪ ᐃᑲᔪᖅᑎᖓ  

ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 
ᑯᓄᒃ. 
 
ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑮᓇᐅᔭᐃᖅᓯᒪᓕᖅᑐᒍᑦ ᐃᓚᖓᓂᑦ $500,000 
ᑕᒪᒃᑯᐊ ᓴᖅᑭᓴᕋᐃᖁᓪᓗᒋᑦ ᐃᒪᐃᓐᓂᐊᕋᑦᑕ 
ᐊᑐᒃᑲᓂᕐᓗᑕ $500,000-ᑲᓐᓂᕐᓂᒃ ᑖᒃᑯᐊ 
ᑮᓇᐅᔭᖅᑑᑎᔅᓴᓃᑦᑐᑦ ᒥᑦᑎᒪᑕᓕᒻᒥ ᐊᑐᕋᔭᖅᑕᕗᑦ 
ᖃᓄᐃᑦᑑᓂᔅᓴᖓᓄᑦ ᑎᑎᕋᐅᔭᕈᑎᒋᓗᒍ. ᑖᒃᑯᐊ 
ᐊᑭᒻᒪᕆᖏᑦ ᖃᐅᔨᒐᓱᐊᕐᓂᐊᕋᑦᑎᒍ 
ᓴᓇᔭᐅᓂᖓᓄᑦ ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓄᒃ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᒥᓂᔅᑕ ᐅᖃᓕᒪᖃᑎᖃᖅᓯᒪᔪᖅ ᖃᐅᔨᒪᔪᖓ, 
ᒐᕙᒪᑐᖃᒃᑯᓐᓂᒃ ᐅᖃᓕᒪᖃᑎᖃᕋᓱᐊᕐᓂᒃᑯᑦ, 
ᐅᖃᓕᒪᖃᑎᖃᖅᓯᒪᒋᕚ ᑲᒻᐸᓂᐅᔪᓂᒃ, ᓲᕐᓗ ᕚᕙᓐ 
ᓛᓐᑯᓪᓘᓐᓃᑦ ᓲᕐᓗ ᐃᑲᔪᕋᔭᕐᒪᖔᑕ 
ᑎᑎᕋᐅᔭᖅᓯᒪᓂᖓᓄᑦ ᖃᓄᐃᑦᑐᔅᓴᐅᓂᖓᓄᑦ 
ᑮᓇᐅᔭᖃᖅᑎᑕᐅᓂᖓᓄᓪᓗ ᐱᒋᐊᕈᑎᖏᑦ, ᑖᒃᑯᐊ 
ᐱᓕᕆᐊᖑᓂᖓᑕ ᐱᒋᐊᕈᑎᓂᒃ, ᑕᐃᒃᑯᐊ ᑲᒻᒐᓃᑦ 
ᐱᖃᑎᒋᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᒪᒃᑯᐊ ᐅᖃᓕᒪᓂᐅᔪᑦ ᐱᒋᐊᓕᕋᑖᕐᒪᑕ 
ᑕᒪᒃᑯᓂᖓ ᐱᓕᕆᕝᕕᔾᔪᐊᓂᒃ ᐱᖃᑎᖃᕐᖓᑦ, ᓲᕐᓗ 
ᕚᕙᓐ ᓛᓐᑯᑦ, ᐱᕋᒍᕆᓐ ᕚᑲᓐᑯᑦ ᑖᒃᑯᐊ ᐃᖃᓗᓐᓂ 
ᑕᒪᒃᑯᐊ ᐅᖃᓕᒪᒋᐊᓕᕋᑖᕐᒪᑕ. ᐄ, ᐸᕐᓇᔅᓯᒪᔪᒍᑦ 
ᐅᖃᓕᒪᖃᑎᖃᒃᑲᓐᓂᕐᓂᐊᕐᓗᑕ ᑕᒪᒃᑯᓂᖓ ᖃᓄᖅ 
ᐃᑲᔪᕈᓐᓇᕋᔭᕐᒪᖔᑦᑕ ᑕᒪᒃᑯᐊ ᐱᖁᑎᖅᔪᐊᓄᑦ.  

ᖃᐅᔨᒪᒐᕕᑦ ᑖᒃᑯᐊ ᑲᒻᐸᓂᒃᑯᑦ 
ᓴᖅᑭᑎᑦᑎᕙᓪᓕᐊᓕᖅᑲᑕ, ᐱᓕᕆᕙᓪᓕᐊᓕᖅᑲᑕ 
ᐃᑲᔫᑎᖃᕐᓂᕐᒧᑦ ᐊᖏᖃᑎᒌᒍᑎᑎᒍᑦ ᑕᐃᒫᒃ 
ᐅᖃᓕᒪᖃᑎᒌᒍᓐᓇᖅᓯᒐᔭᖅᑕᕗᑦ…ᓲᕐᓗ P-3 
ᓴᓇᔭᐅᓂᔅᓴᖏᓐᓄᑦ ᐱᖁᑎᖅᔪᐊᑦ ᑕᒪᒃᑯᓇᓂ 
ᓄᓇᓖᑦ ᐃᓚᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑎᓕᐅᖅᐸᕋ ᑕᐃᒪᐃᖁᓪᓗᒍ ᑭᓯᐊᓂ 
ᐱᐅᒐᔭᓚᐅᖅᑑᒐᓗᐊᖅ ᐊᖏᖃᑎᒌᒐᓱᐊᕐᓂᐅᔪᑦ 
ᕚᕙᓐ ᓛᓐᑯᑦ ᒐᕙᒪᑐᖃᒃᑯᓪᓗ ᓄᓇᕗᑦ 
ᑐᓐᖓᕕᒃᑯᓪᓗ, ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᑦ 
ᐃᓚᐅᑎᑕᐅᓚᐅᖅᐸᑕ ᑖᒃᑯᓇᓂ ᐃᓪᓗᐃᑦ 
ᐊᑐᖅᑕᐅᓂᖏᓐᓂ ᐃᑲᔫᑎᑎᒍᑦ. ᐄ, ᑐᓱᒋᒐᑦᑎᒍ 
ᑯᕙᐃᒥᐅᑕᐃᑦ ᐃᓚᐅᓂᖏᑦ ᑖᒃᑯᓄᖓ 
ᐃᑲᔫᑕᐅᔪᓄᑦ, ᐊᑦᑐᖅᑕᐅᓂᕐᒧᑦ ᐃᑲᔫᑕᐅᔪᓄᑦ 
ᐊᑭᓕᖅᓱᖅᑕᐅᖃᑦᑕᖅᑐᑦ ᑖᒃᑯᓇᓂ ᑲᒻᐸᓂᒃᑯᓐᓂᒃ 
ᐊᑭᓕᖅᓱᖅᑕᐅᓪᓗᑎᒃ. ᑖᒃᑯᓇᓂ 
ᑕᑯᒍᒪᒐᔭᕋᓗᐊᕐᒥᒐᑦᑎᒍᑦ ᐃᓄᐃᑦ 
ᐊᑦᑐᖅᑕᐅᓂᖏᓐᓄᑦ ᐃᑲᔫᑎᓂᒃ. 
 
ᓄᓇᓖᑦ ᖃᑦᑎᑲᓪᓚᐃᑦ, ᑲᖏᖅᑐᒑᐱᒃ ᓴᓂᕋᔭᓪᓗ 
ᑖᒃᑯᐊ ᖃᓂᑦᑐᕈᓘᒻᒪᑕ 
ᐊᑦᑐᖅᑕᐅᔪᐃᓐᓇᐅᓂᐊᖅᑐᑎᓪᓗ ᖃᓅᒐᓗᐊᖅᐸᑦ. 
ᑕᒪᒃᑯᐊ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐃᑲᔫᑏᑦ 
ᐊᓯᐊᓂᑦ ᐱᑕᖃᓐᖏᒻᒪᑕ ᐃᖅᑲᓇᐃᔭᖅᑎᑦᑎᓐᓄᑦ. 
ᑖᒃᑯᐊ ᑕᑯᒍᒪᒐᔭᓚᐅᕋᓗᐊᕋᒃᑭᑦ. 
 
ᑖᓐᓇ ᑭᖑᓪᓕᖅ ᐊᐱᖅᑯᑎᒋᓕᖅᑕᕋ ᑖᒃᑯᐊ 
ᐅᓄᕐᓂᖏᑦ ᑐᒃᓯᕋᕐᕕᔅᓯ 2010-11 $500,000-
ᙳᔪᑦ ᐊᒻᒪᓗ ᑐᖔᓂ ᐊᕐᕌᒍᒥ ᑖᒃᑯᐊᓕ ᑮᓇᐅᔭᐃᑦ 
ᓱᓇᓄᑦ ᐊᑐᖅᑕᐅᓂᐊᖅᑲᑦ? ᑖᒃᑯᐊ ᒐᕙᒪᑐᖃᒃᑯᑦ 
ᐃᑲᔪᖅᓱᖏᑉᐸᑕ ᑖᒃᑯᐊ ᓴᓇᐅᔭᐅᓂᖏᓐᓄᑦ 
ᒥᑭᔫᑏᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. ᒥᓂᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓯᕗᓪᓕᕐᒥ ᑖᒃᑯᐊ ᐃᓄᐃᑦ 
ᐊᒃᑐᖅᑕᐅᓂᖏᓐᓄᑦ ᐃᑲᔫᑏᑦ ᑕᕝᕘᓇ 
ᓄᓇᑖᕈᑎᑎᒍᑦ ᑕᒪᓐᓇ ᑲᒪᒋᔭᐅᒻᒪᑦ. 
 
ᑕᒪᒃᑯᐊ ᓄᓇᓖᑦ ᑐᓴᐅᒪᑎᑕᐅᙱᓗᐊᕐᒪᑕ 
ᐃᓗᓕᖏᓐᓂᒃ ᑖᒃᑯᐊ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐃᑲᔫᑎᓂᒃ. ᑭᓯᐊᓂ ᖃᐅᔨᒐᓱᐊᖅᑐᒍᑦ ᑕᒪᒃᑯᐊ 
ᐱᓕᕆᕕᔾᔪᐊᖑᔪᑦ ᖃᓄᖅ ᐃᑲᔪᕈᓐᓇᕋᔭᕐᒪᖔᑕ 
ᐃᑲᔪᖅᑎᒋᓗᒋᑦ ᒐᕙᒪᑐᖃᒃᑯᑦ ᐊᒻᒪᓗ ᐊᓯᖏᑦ. 
ᑲᑐᔾᔨᖃᑎᒌᖑᔪᑦ ᐃᓚᐅᓂᖃᕈᒪᒐᔭᖅᑐᑦ ᓲᕐᓗ 
ᑖᒃᑯᐊ ᐃᓄᐃᑦ ᑲᑐᔾᔨᖃᑎᒌᖏᑦ.  
 
ᐄ, ᓂᕆᐅᓐᓂᖃᑦᑎᐊᖅᑐᒍᑦ ᑖᒃᑯᓂᖓ 
ᐅᖃᐅᓯᖃᖅᑎᓪᓗᑕ. ᑖᒃᑯᐊ ᐊᑐᕐᓂᐊᕋᑦᑎᒍ 
ᐱᓕᕆᔾᔪᑎᒋᒻᒪᕆᓕᕐᓗᒋᑦ ᐱᓕᕆᐊᒃᓴᑦᑎᓐᓄᑦ 
ᐃᒪᓐᓇ ᐊᖏᕈᑕᐅᕙᓪᓕᐊᓕᕈᓐᓇᖁᓪᓗᒋᑦ 
ᒐᕙᒪᑐᖃᒃᑯᓐᓄᑦ. ᑖᒃᑯᐊ ᓇᓚᐅᑦᑖᖅᓯᒪᔪᓂᒃ 
ᐱᓯᒪᓕᕈᑦᑕ ᑎᑎᕋᐅᔭᖅᓯᒪᓂᒃᓴᖏᓪᓗ ᑖᒃᑯᐊ 
ᒐᕙᒪᑐᖃᒃᑯᑦ ᐊᖏᕈᓐᓇᕐᓂᖅᓴᐅᓕᕋᔭᕐᒪᑕ 
ᑮᓇᐅᔭᓂᒃ ᑐᒃᓯᕋᖅᑎᓪᓗᑕ ᒥᑭᔫᑎᓄᑦ 
ᑐᓚᒃᑕᕐᕕᐅᒐᔭᖅᑐᓄᑦ. 
 
ᑕᒪᒃᑯᐊ ᓴᓇᔭᐅᓂᖏᑦ ᐊᑭᑐᔪᒻᒪᕆᐊᓘᒻᒪᑕ. 
ᐆᒃᑑᑎᒋᓗᒍ ᑭᙵᕐᓂᖃᐃ ᑕᐃᒃᑯᐊ 
ᐅᖅᑯᐊᓕᓂᐅᒐᔭᖅᑐᑦ $8-ᒥᓕᐊᓐ 1988-ᒥ 
ᖃᐅᔨᓴᕈᑕᐅᓚᐅᖅᓯᒪᔪᖅ. ᐄ, 1988-ᒥ $8 ᒥᓕᐊᓐ 
1-ᖑᑲᓴᓚᐅᕐᖓᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑕᑉᑑᓇ. ᒥᔅᑕ 
ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᑎᒍᑦ): ᑖᓐᓇ ᑭᖑᓪᓕᖅᐹᒥ 
ᐊᐱᖅᑯᑎᒐ. ᐱᔾᔪᑎᖃᖅᑐᖅ ᒐᕙᒪᑐᖃᒃᑯᓐᓂ 
ᐃᓕᓐᓂᐊᑎᑦᑎᓂᖅ ᐊᓯᖏᓪᓗᖃᐃ ᐃᓚᐅᓂᖃᖅᑐᑦ 
ᖃᓄᖅ ᐱᒻᒪᕆᐅᑎᒋᓂᖓ ᐃᑉᐱᒍᓱᑦᑎᐊᕆᐊᖃᕐᓂᖅ 
ᑲᓇᑕᒥᐅᖃᑕᐅᔪᓂᒃ ᐱᓗᐊᖅᑐᒥᒃ ᓄᓇᕗᒥᐅᑕᐃᑦ 
ᐱᔾᔪᑎᒋᓪᓗᒍ ᑐᙵᕕᒃᑕᖃᕋᑦᑕ ᑲᓇᑕᒥ ᑭᓇᑐᐃᓐ 
ᓇᓪᓕᐊᑐᐃᓐᓇᖅ ᒐᕙᒪ ᑎᒥᐅᔪᕐᓘᓐᓃᑦ 
ᐋᒥᑦᑎᒋᐊᖃᙱᒻᒪᑕ ᐱᔨᑦᑎᕋᐅᑎᒥᓂᒃ. 
 
ᐃᒡᓗᖅᔪᐊᓂᒃ ᓲᕐᓗ ᑕᐃᒪ ᐋᒥᑕᐅᔪᖃᓕᖅᑲᑦ 
ᐃᓚᐅᑎᑕᐅᒋᐊᖃᕐᓂᖏᓐᓂᒃ ᐃᓱᒪᒋᔭᐅᒍᓐᓇᕐᒪᑦ, 
ᓲᕐᓗ ᑲᓇᑕᐅᑉ ᑐᙵᕕᖓᓂ ᓴᖅᑭᒐᔪᙱᑦᑐᑦ. 
 
ᐊᐱᖅᑯᑎᒋᔭᕋᓕ ᐃᒪᐃᓕᖓ ᒐᕙᒪᓯ 
ᐊᔭᐅᕆᓂᐊᖅᑲᑦ ᒐᕙᒪᑐᖃᒃᑯᓐᓂᒃ 
ᐊᒃᓱᕈᒃᑲᓂᕐᓗᑎᒃ ᓲᕐᓗ ᐅᑉᐱᕈᓱᓕᖅᑎᒐᓱᐊᕐᓗᒋᑦ. 
ᒫᓂ ᓄᓇᖃᕋᑦᑕ ᐃᓄᖁᑎᖃᐅᖅᓱᑕᓗ 
ᐊᕕᑦᑐᖅᓯᒪᓂᖁᑎᖃᖅᓱᑕ ᓄᓇᕗᒥᒃ ᐊᒻᒪᓗ 
ᐊᐅᓚᔪᓂᒃ ᒐᕙᒪᖃᖅᓱᑕ ᐃᒪᓐᓇ 
ᐱᑎᑕᐅᒋᐊᖃᖅᑐᓂᒃ ᓇᓕᒧᒋᔭᖏᓐᓂᒃ 
ᑲᒪᒋᔭᐅᔾᔪᑕᐅᖃᑦᑕᖅᑐᖅ ᐊᓯᑦᑎᑦᑕ ᓲᕐᓗ 
ᓴᓇᔭᐅᕙᒃᑐᑦ ᑕᐅᓇᓂ ᖃᓪᓗᓈᑦ ᓄᓇᖏᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐊᖏᖃᑎᒋᔭᕋ ᒪᓕᒐᓕᐅᖅᑎ, 
ᐊᒃᓱᕈᕐᖢᑕ ᐊᔭᐅᖃᑦᑕᖅᓯᒪᒐᑦᑕ ᐊᒻᒪᓗ 
ᐃᓕᓐᓂᐊᖅᑎᑉᐸᓪᓕᐊᓯᒪᒻᒪᕆᑦᑕᕗᑦ ᑖᒃᑯᐊ 
ᐃᓚᖏᑦ ᐋᑐᕚᒥ ᒪᓕᒐᓕᐅᖅᑎᖅᔪᐊᑦ. 
 
ᐅᖃᐅᓯᖃᕌᖓᑦᑕ ᐅᑭᐅᖅᑕᖅᑐᒥ ᐃᒪᓐᓇ 
ᐅᖃᐅᓯᖃᖃᑦᑕᕋᑦᑕ ᐅᑭᐅᖅᑕᖅᑐᖅ 
ᓇᒻᒥᓂᕆᔭᐅᓂᖓᓂ ᑕᒪᓐᓇ ᓴᖅᑭᖃᑦᑕᖅᑕᕗᑦ 
ᐅᖃᐅᑎᓪᓗᒋᑦ ᑕᒫᓂ ᐃᓄᑦᑕᖃᐅᕐᒪᑦ 
ᓄᓇᖃᖅᑐᓂᑦ. ᑖᒃᑯᐊ ᐅᑭᐅᖅᑕᖅᑐᑦ 
ᓇᒻᒥᓂᕆᔭᐅᓂᖓ ᖃᐅᑕᒫᑦ ᓴᖅᑭᖃᑦᑕᕐᖓᑦ 
ᑕᒪᓐᓇ ᐅᖃᐅᓯᕆᖃᑦᑕᖅᑕᕗᑦ. ᒐᕙᒪᕗᓪᓗ  

ᐱᓕᕆᐊᔅᓴᖃᕐᒪᑦ ᐃᓄᖁᑎᑦᑎᓐᓄᑦ 
ᑲᔪᓯᓯᒪᓂᐊᕆᓪᓗᑕ. 
 
ᐊᔭᐅᖏᓐᓇᕐᓗᒋᑦ ᖃᓄᓕᒫᖅ ᐊᔪᓐᖏᓂᑦᑎᓐᓄᑦ. 
ᑕᐃᒪ ᑭᒡᒐᖅᑐᐃᔨᖃᑦᑎᐊᕋᑦᑕ ᐋᑐᕚᒥ 
ᑕᐃᒃᑯᓄᖓᑦᑕᐅᖅ ᐃᓕᓐᓂᐊᑎᑦᑎᕙᓪᓕᐊᔪᑦ 
ᒪᓕᒐᓕᐅᖅᑎᓂᑦ ᑕᐃᑲᓂ. ᑭᓯᐊᓂ 
ᑲᔪᓯᓯᒪᓚᖓᔪᒍᑦ ᐅᕙᒍᑦ ᓇᒻᒥᓂᕐᓕ 
ᐱᖁᑎᔾᔪᐊᖅᓴᓄᑦ ᐱᓕᕆᐊᔅᓴᐃᑦ ᓱᑲᓐᓂᖅᓴᒥᑦ 
ᓴᖅᑭᑎᑕᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᑉᑑᓇ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᓱᕈᒪᖅᑲᐅᒐᓗᐊᕋᒪ I-6-ᒥᑦ. ᐃᒃᐱᐊᖅᔪᒻᒥ 
ᖃᖓᑕᓲᒃᑯᕕᔅᓴᐅᔪᖅ ᐅᖃᐅᓯᕐᖓᐅᑎᓂᑦ 2010-
2011-ᒥ ᐱᔭᕇᖅᑕᐅᔪᒫᕐᓂᐊᕐᖓᑦ ᐃᒃᐱᐊᖅᔪᒻᒥ 
ᖃᖓᑕᓲᒃᑯᕕᔅᓴᐅᔪᖅ.  
 
ᐱᔭᕇᖅᑕᐅᓂᐊᕐᓂᕋᖅᑐᒍ 2009-2010, 
ᐸᕐᓇᒍᑎᐅᔪᓂᑦ $83,000-ᖑᓚᐅᖅᓯᒪᒻᒪᑦ 
ᐊᖅᑯᑎᐅᔪᖅ ᓴᓇᒋᐊᖅᑕᐅᓂᖓᓄᑦ 
ᓇᓂᓯᕕᒻᒨᕆᐊᖅ ᓇᓗᓇᐃᖅᓯᒪᔪᑦ $100,000-
ᖏᓐᓃᓚᐅᖅᑐᖅᑲᐃ ᐊᕐᕌᒍᒥ ᐊᑕᐅᓯᕐᒥ 
ᑲᒪᒋᔭᐅᔾᔪᑎᖏᓐᓄᑦ. ᑖᓐᓇ ᖃᖓᑕᓲᒃᑯᕕᒃ 
ᒪᑐᐃᔾᔮᖏᑉᐸᑦ 2010-2011, ᓱᒻᒪᑦ 
ᑮᓇᐅᔭᖅᑕᖃᓐᖏᓚᑦ ᑖᓐᓇ ᐊᖅᑯᑎᐅᑉ 
ᑲᒪᒋᔭᐅᔾᔪᑎᔅᓴᖓᓂᑦ ᑕᒫᓂ ᐊᕐᕌᒍᒥ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᑲᔪᖅᑎᒋᔭᕋ ᑐᖏᓕᖓ 
ᑭᐅᓂᐊᕐᖓᑦ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᑉᑑᓇ. ᒥᔅᑕ ᑯᓄᒃ.  
 
ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
$100,000, $83,000 ᐅᖃᐅᓯᕆᔭᑎᑦ 
ᐊᑭᑐᔪᖅᑐᕈᑎᓄᑦ ᓴᓇᒋᐊᖅᑕᐅᔭᕆᐊᖃᒻᒪᕆᑦᑐᓄᑦ 
ᐅᐱᕐᖔᒃᑯᑦ ᐊᐅᔭᒃᑯᑦ ᐊᑐᕆᐊᒥ. 
ᐊᐳᑏᔭᖅᐸᑦᑕᕋᓗᐊᕗᑦ ᐊᓯᖏᑎᒍᑦ ᐊᐅᓚᔾᔪᑎᑎᒍ. 
ᑖᓐᓇ ᑲᔪᑦᑎᑎᓂᐊᖅᑕᕗᑦ ᑭᓯᐊᓂ 
ᓴᓇᒋᐊᖅᑕᐅᒋᐊᓕᓪᓚᕆᐋᓗᓐᓂᑦ ᐱᔪᓐᓇᕋᑦᑕ. 
ᑕᐃᒃᑯᐊ ᐱᔭᕇᖅᑕᐅᓚᐅᖅᑎᓪᓗᒋᑦ. ᑕᐃᒫᖑᓇ 
ᑕᕝᕙᓃᓐᖏᓚᕿᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓄᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᑭᐅᒻᒪᖓᓗ ᑖᔅᓱᒥᖓ. ᓇᓗᓇᕈᓐᓃᖅᑯᖅ ᑮᓇᐅᔭᑦ 
ᓇᑭᓐᖔᕐᒪᖔᑕ ᑲᒪᔾᔪᑕᐅᔪᑦ ᐊᖅᑯᑎᒧᑦ. 
ᑕᐃᒃᑯᓄᖓ ᐅᖃᐅᓯᒃᑯᑦ ᐊᐱᖅᓱᑎᓪᓗᑕ ᓇᓂᓯᕕᒻᒥ 
ᑕᐃᓐᓇ ᐅᓯᓕᖅᓯᐅᕕᐅᒐᔭᖅᑐᖅ ᐃᒃᐱᐊᖅᔪᒻᒥ 
ᖃᖓᑕᓲᒃᑯᕕᐅᔪᖅ ᐊᑐᖅᑕᐅᒐᔭᕐᖓᑦ 
ᓇᓕᐊᓐᓄᕋᕐᓂᐊᑎᓪᓗᒋᑦ ᐊᒻᒪᓗᑦᑕᐅᖅ ᓇᓂᓯᕕᒻᒥ 
ᖃᖓᑕᓲᒃᑯᕕᖓ ᒪᑐᔭᐅᒐᔭᕐᖓᑦ ᐊᑐᕈᓐᓃᕐᓗᓂ.  
 
ᑕᐃᒪᓕ ᖃᐅᔨᒍᒪᔪᖓ ᖃᓄᖅ 
ᐊᐱᖅᑯᑎᒋᖅᑲᐅᔭᓐᓂ ᑖᒃᑯᐊ ᓄᓇᓕᐅᔪᑦ ᖃᓄᖅ 
ᑖᒃᑯᐊ ᓄᓇᓕᐅᔪᑦ ᖃᓄᖅ 
ᐃᑲᔪᖅᑕᐅᕚᓪᓕᓂᐊᖅᑲᑦ? ᖃᓄᕐᓖᑯᐊ 
ᐅᑎᖅᑕᕋᐅᔭᖃᑦᑕᓂᐊᖅᑐᑦ ᓇᓂᓯᕕᒻᒥᑦ 
ᐃᒃᐱᐊᖅᔪᒻᒧᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓴᓇᔪᖃᓐᖏᑑᔾᔮᖏᑦᑐᖅ ᑕᐃᑲᓂ 
ᐅᓯᓕᖅᓯᐅᕕᔅᓴᐅᒐᔭᖅᑐᒥ ᑕᐃᒃᑯᐊ ᐅᓇᓕᔅᓴᐃᑦ 
ᑕᑉᐹᓂ ᐅᖅᓴᔅᓴᐃᕕᖃᕐᓂᐊᖅᑲᑕ. ᑭᓯᐊᓂᓕ  

ᓇᓗᓇᐃᖅᓯᒪᔪᖅ ᑖᓐᓇ ᖃᖓᑕᓲᒃᑯᕕᖓ 
ᒪᑐᓛᕐᖓᑦ. ᑕᐃᒪ ᑲᒪᒋᔭᐅᓂᐊᖅᑲᑦ ᓇᓂᓯᕕᒻᒥ 
ᐃᒃᐱᐊᖅᔪᒻᒧᑦ ᓴᓇᐅᔭᓯᒪᐃᓐᓇᕈᑎᖓ 
ᐊᑭᑐᔪᒻᒪᕆᐋᓘᓂᐊᕐᖓᑦ. 
 
ᑕᐃᒃᑯᐊᓕ ᒪᑐᐃᖓᖁᔨᑉᐸᑕ ᐅᓇᓕᔅᓴᐅᔪᑦ 
ᑕᐃᒪᐃᒍᓐᓇᑎᐊᕐᓂᐊᕐᒥᔪᑦ ᐊᐱᖅᓱᕐᓗᑎᑦ 
ᑕᐃᒃᑯᓂᖓ ᓄᓇᓕᐅᔪᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᒥᓂᔅᑕ ᐃᒪᐃᓕᐅᖅᑲ? ᑖᒃᑯᐊ 
ᑎᑎᖅᑲᐅᓯᐊᓚᐅᖅᓯᒪᒐᒪ ᐃᓕᔅᓯᓐᓂ ᑖᓐᓇ 
ᓇᓂᓯᕕᒻᒥ ᖃᖓᑕᓲᒃᑯᕕᖓ ᒪᑐᓯᒪᓕᖅᑲᑦ 
ᐃᑉᐱᐊᖅᔪᒻᒥ ᒪᑐᐃᖅᑲᑦ ᖃᖓᑕᓲᒃᑯᕕᖓ ᑕᐃᓐᓇ 
ᐊᑐᖅᑕᐅᓕᕋᔭᕐᖓᑦ ᓲᕐᓗ ᓄᓇᓖᑦ 
ᓯᓚᑖᓅᕈᑕᐅᓗᓂ. ᑕᐃᒫᒃ ᑐᑭᓯᕗᖔ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑕᖅ. ᐄ. ᖁᔭᓐᓇᒦᒃ ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᑉᑑᓇ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 
ᑕᐃᒪ ᐃᒪᐃᓕᖓᕚ ᑕᐃᒫᒃ ᐅᖃᓚᐅᖅᑎᓪᓗᑎᑦ 
ᐃᒪᐃᓘᖅᑮᑦ? Hᐊᒻᒪᓚᒃᑯᑦ ᐅᕝᕙᓘᓐᓃᑦ ᓄᓇᕗᑦ 
ᒐᕙᒪᒃᑯᖏᑦ ᐅᖃᖃᑎᖃᕋᔭᖅᑐᖅ 
ᐅᓇᓕᓕᕆᔨᒃᑯᓐᓂ ᖃᐅᔨᒃᑲᓂᐊᕐᓗᒋᑦ. ᐃᓛᒃ 
ᖃᐅᔨᒃᑲᖅᑕᐅᔭᕆᐊᖃᕐᓂᐊᕐᖓᑕ ᐃᓛᒃ 
ᓇᓕᐊᓐᓄᕋᖅᑐᖃᖃᑦᑕᕐᓂᐊᕐᒥᒻᒪᑦ ᑕᒫᓐᖓᑦ 
ᓇᓂᓯᕕᒻᒥ ᐃᑉᐱᐊᖅᔪᒻᒧᑦ ᐅᕝᕙᓘᓐᓃᑦ  

ᓴᓇᔭᐅᕙᓪᓕᐊᑎᓪᓗᒍ. ᑕᐃᓐᓇ 
ᑐᓚᑦᑕᕐᕕᐅᒐᔭᖅᑐᖅ ᓇᓂᓯᕕᒻᒥ 
ᓇᓕᐊᓐᓄᕋᖅᑎᑦᑎᒋᐊᖃᕐᓂᐊᕐᒥᒻᒪᑕ ᐃᑉᐱᐊᔪᒻᒥ 
ᑕᐅᕗᖓ ᓇᓂᓯᕕᒻᒧᑦ 
ᐃᖏᕐᕋᔭᕆᐊᖃᖃᑦᑕᕐᓂᐊᕐᖓᑕ. 
 
ᐃᒪᐅᑎᓪᓗᒍ ᐱᑕᖃᕆᐊᖃᖅᐸᑦ ᐊᐃᐳᓗᒥ 
ᐊᑦᑑᕝᕙᒧᑦ ᐅᑎᖅᑕᖃᑦᑕᕆᐊᖃᕐᓂᐊᕐᖓᑕ 
ᓇᓂᓯᕕᒻᒥᑦ ᐃᑉᐱᐊᖅᔪᒻᒧᑦ ᓂᕆᔭᖅᑐᕐᓗᑎᑦ 
ᓂᕿᔅᓴᓂᒋᐊᖅᑐᕐᓗᑎᒃ. ᑕᒪᔾᔭᐅᖃᑦᑕᕐᓂᐊᕐᖓᑕ 
ᑕᐃᒪᓖᑦ ᐃᓱᒪᖅᓱᖅᑲᑦ ᐅᓇᑕᖅᑐᓕᕆᔨᒃᑯᑦ 
Hᐊᒻᒪᓚᒃᑯᓪᓗ ᑖᒃᑯᐊ ᑲᒪᔨᓪᓗᐊᑕᐅᖃᑦᑕᕐᓂᐊᖅᑐᑦ 
ᓇᓂᓯᕕᐅᑉ ᐊᖅᑯᑎᖓ ᒪᑐᓯᒪᓕᖅᑲᑦ 
ᒪᑐᐃᕋᓱᓐᓂᖓᓂᖃᐃ ᐃᑉᐱᐊᖅᔪᒻᒥ ᖃᖓᑕᓲᒃᑯᕕᒃ. 
ᖁᔭᓐᓇᒦᒃ 
 
ᐃᒃᓯᕙᐅᑕᖅ: ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑕᖅ. ᑭᐅᓇᓱᓐᓂᐊᖅᑲᕋ ᐊᐱᖅᑯᑎᖓ. 
ᒫᓐᓇᐅᔪᖅ ᓇᓗᓇᐃᖅᑕᐅᓯᒪᔪᖃᓐᖏᒻᒪᑦ 
ᐅᓇᑕᖅᑐᔅᓴᖏᓐᓂ ᐊᑐᕆᐊᖃᕐᓂᐊᕐᒪᖔᑕ ᑭᓯᐊᓂ 
ᐅᕙᒍᑦ ᓇᓗᓇᐃᖅᓯᓯᒪᔪᒍᑦ. ᓴᓇᔭᐅᔾᔪᑎᖓ ᑭᓯᐊᓂ 
ᐊᑭᑐᔪᒻᒪᕆᐊᓘᒻᒪᓂᓛᒃ. ᐃᒫᒃ 
ᒪᑐᐃᖓᔪᐃᓐᓈᓘᑎᒋᐊᖓᓗ ᐊᔪᕐᓇᕈᔪᒻᒪᑦ. 
 
ᑎᑎᕋᓚᐅᕋᒪᓗ ᑕᐃᓐᓇ ᐃᑉᐱᐊᖅᔪᒻᒥ 
ᖃᖓᑕᓲᒃᑯᕕᒃ ᒪᑐᐃᓚᐅᓐᖏᓐᓂᖓᓂ ᑭᓯᐊᓂ 
ᑕᐃᒃᑯᐊ ᐅᓇᑕᖅᑐᔅᓴᐅᔪᑦ ᓇᓗᓇᐃᖅᓯᓯᒪᓐᖏᒻᒪᑕ  

ᓱᓕ ᖃᓄᐃᓕᖓᑎᑦᑎᓂᐊᕐᒪᖔᑕ ᐊᑐᕆᐊᖑᔪᒥᑦ 
ᐃᓛᒃ ᖃᐅᔨᒪᓐᖏᓇᑦᑕ. ᖁᔭᓐᓇᒦᒃ ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᑉᑑᓇ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 
ᑐᑭᓯᑦᑎᐊᕋᓗᐊᕐᒪᖔᕐᒪ ᓲᖃᐃᒻᒪ 
ᒪᓕᒐᓕᐅᖅᑎᐅᓪᓗᖓ ᓄᑖᖑᒐᒪ ᑭᓇᑐᐃᓐᓇᕐᒥᒃ 
ᐱᔮᕆᔪᒪᓐᖏᓐᓇᒪ. 
 
ᓄᑖᖑᓗᖓ Hᐋᒻᒪᓚᒃᑯᑦ ᐅᕝᕙᓘᓐᓃᑦ ᐅᕙᖓ 
ᐅᕝᕙᓘᓐᓃᑦ ᒐᕙᒪᒃᑯᑦ, ᓄᓇᕗᑦ ᒐᕙᒪᒃᑯᖏᑦ 
ᐅᖃᖃᑎᖃᕆᐊᖅᑐᕆᐊᖃᖅᑲᑦ 
ᐅᓇᓕᔅᓴᓕᕆᔨᒃᑯᓐᓂ ᑖᔅᓱᒧᖓ 
ᖃᓄᐃᓕᖓᓂᐊᕐᒪᖔᖅ ᐃᒫᒃ 
ᐋᑎᑐᐃᓐᓇᕈᒪᓐᖏᒻᒥᒐᒪ ᑲᒪᔪᓐᓇᖅᑐᒥᑦ ᑕᒪᔅᓱᒧᖓ 
ᖃᐅᔨᒪᑎᒍᓐᓇᕈᕕᓐᖓ ᐅᖃᐅᔾᔨᖁᕕᓐᖔ 
Hᐊᒻᒪᓚᒃᑯᓐᓂ ᑕᐃᒃᑯᓄᖓᖁᓗᒋᑦ ᐅᓇᓕᔅᓴᑯᓐᓄᑦ? 
ᖁᔭᓐᓇᒥᒃ. 
 
ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑕᖅ. ᑭᐅᓇᓱᓐᓂᐊᖅᐸᒋᑦ. ᑎᑎᕋᓚᐅᖅᑕᕋ 
ᐅᖃᓕᒫᖅᓯᒪᕙᓪᓚᐃᒻᒪᒍ ᐅᖃᓚᐅᖅᓯᒪᔪᒍᑦ ᑖᓐᓇ 
ᑲᒪᒋᔾᔮᖏᓐᓇᑦᑎᒍ. ᑭᓯᐊᓂᓕ ᓄᓇᓖᑦ ᓯᓚᑖᓄᑦ 
ᐊᖅᑯᑎᐅᓂᐊᕐᖓᑦ ᓯᓚᑖᓅᕈᑕᐅᔭᕐᓗᓂ. 
 
ᐅᓇᑕᖅᑐᔅᓴᐃᓪᓕ ᐊᑐᕈᒪᑉᐸᑕ ᑕᐃᒃᑯᐊ 
ᐃᓱᒪᖅᓱᖅᑐᑦ ᑭᓯᐊᓂᓕ ᐊᑲᐅᓂᖅᓴᐅᒐᔭᖅᑐᖅᑲᐃ 
Hᐊᒻᒪᓚᒃᑯᓐᓄᑦ ᐅᖃᖃᑎᖃᖔᕈᕕᑦ ᐃᑉᐱᐊᖅᔪᒻᒥ 
ᓄᓇᕘᑖᕈᑕᐅᓯᒪᔪᓂᒃ ᑖᒃᑯᐊ ᓄᓇᕗᒻᒥ 
Hᐊᒻᒪᓚᒃᑯᑦ ᓂᓪᓕᕐᕕᖃᕈᓐᓇᕐᓂᖅᓴᐅᕙᓪᓚᐃᔪᑦ 
ᓄᓇᖁᑎᒋᔭᒻᒥᓐᓂᒃ ᑕᒫᓂ ᓄᓇᓕᐅᑉ ᓯᓚᑖᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑕᑉᑑᓇ. ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 
ᑭᐅᒻᒪᖓᓗ ᖁᔭᓐᓇᒦᒃ. ᑖᒃᑯᐊᓕ $600,000 
ᐊᑐᖅᑕᐅᓂᐊᖅᑐᑦ ᑕᒫᓂ ᐊᕐᕌᒍᒥ, ᐅᖃᖅᑲᐅᒐᕕᑦ 
ᐃᓕᓯᓂᐊᕐᓂᖏᓐᓄᑦ ᖃᖓᑕᓲᓄᑦ 
ᓇᓗᓇᐃᒃᑯᑕᕐᓂᑦ ᐊᒻᒪ ᓄᑦᑎᖅᑕᐅᓂᖓ 
ᓈᓚᐅᑎᖃᕐᕕᒃ ᓇᓂᓯᕕᒻᒥᒃ 
ᑕᒻᒪᖅᔭᐃᒃᑯᑎᖏᓐᓅᖓᓂᐊᕐᒪᑦ. 
 
ᐊᑭᑐᔫᑎᓄᑦ ᑭᖑᓂᐊᒍᑦ ᐱᔭᕇᖅᓯᒪᓕᖅᑲᑦ 
ᐊᕐᕌᒎᓕᖅᐸᑦ ᓴᓂᕐᕙᐃᓯᒪᒻᒥᒻᒪᑕ ᓱᕋᓐᓂᖅᑲᑕ 
ᑭᖑᕝᕕᑕᐅᔾᔪᑎᖏᑦ 2011-2015 
ᐱᑕᖃᒃᑲᓂᙱᒻᒪᑦ. ᑕᕝᕙᓂ ᓱᕋᑦᑐᒥᓂᐅᑉᐸᑦ 
ᐱᔭᐅᒍᓐᓇᕋᔭᖅᑑᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᓐᓇ ᐅᑎᕐᕕᒋᔭᕆᐊᖃᓛᖅᑕᕋ 
ᒪᓕᒐᓕᐅᖅᑎᐅᔪᖅ ᑖᓐᓇ ᐃᓚᒋᒻᒪᒍ 
ᖃᖓᑕᓲᓕᕆᔨᒃᑯᓐᓂ ᑲᓇᑕᒥ, ᑖᓐᓇ 
ᐅᖃᐅᓯᕆᔪᓐᓇᖏᓐᓇᒃᑯ ᒫᓐᓇᐅᔪᖅ 
ᑐᑭᓯᓯᒪᓪᓚᕆᙱᒻᒥᒐᑦᑕ ᑕᒪᔅᓱᒧᖓ, ᖁᔭᓐᓇᒦᒃ 
ᒫᓐᓇᐅᔪᕐᖏᓛᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 
ᑕᐃᒪ ᒥᓂᔅᑕ ᐃᒪᐃᓕᐅᖅᑲᑦ 2011-2012 
ᐊᑭᑐᔪᖅᑐᓂᒃ ᑮᓇᐅᔭᒃᑲᓂᕐᓂᒃ 
ᑕᑯᑐᐃᓐᓇᕆᐊᖃᖅᑐᒍᑦ ᐃᑉᐱᐊᖅᔪᒻᒥ 
ᖃᖓᑕᓲᒃᑯᕕᖓᓄᑦ ᑐᕌᖓᒐᔭᖅᑐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᐋᒡᒐᐃ, 
ᖁᔭᓐᓇᒦᒃ ᐃᔅᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᐃᒪᓕ, ᒪᑐᐃᖅᑕᐅᓂᖓᓄᑦ 
ᖃᖓᑕᓲᒃᑯᕕᐅᒐᔭᖅᑐᖅ ᑖᒃᑯᐊ ᐊᑐᕆᐊᑦ 
ᑲᒪᒋᔭᐅᓂᖏᓐᓄᑦ ᑕᐃᒃᑯᐊ ᐃᖅᑲᓇᐃᔭᖃᑦᑕᕐᖓᑕ 
ᓇᓂᓯᕕᒻᒥ ᐃᖅᑲᓇᐃᔭᖅᑎᑕᖃᕐᒥᒻᒪᑦ. 
 
ᖃᐅᔨᒍᒪᑐᐃᓐᓇᖅᑐᖓᓕ ᐊᐅᓚᓂᖓᓄᑦ 
ᑐᕌᖓᕙᓪᓚᐃᔪᖅ ᑖᓐᓇ. ᑕᐃᓐᓇ 
ᐱᔭᕇᖅᑕᐅᓛᖅᑲᑦ ᐱᔭᕇᖅᑕᐅᕕᔅᓴᖓᓂᒃ ᑖᒃᑯᐊ 
ᐊᑐᕆᐊᖅ ᐋᔩᖃᑎᖃᖅᓯᒪᕚᑦ Hᐊᒪᓚᒃᑯᖏᓐᓂᒃ 
ᐃᑉᐱᐊᖅᔪᒻᒥ ᖃᓄᐃᓕᐅᕐᓂᐊᓕᕐᒪᖔᑕ 
ᒪᑐᐃᕐᕕᔅᓴᖓ ᒪᑐᐃᕐᕕᔅᓴᖓᓂ 
ᒪᑐᐃᕈᓐᓇᓛᕋᓗᐊᕐᒪᖔᖅ? 
 
ᐃᒃᓯᕙᐅᑕᖅ: ᐃᐊᓕᐊᑦ, ᒥᔅᑕ ᐃᐊᓕᐊᑦ. 
ᐃᖅᑲᐃᑎᒋᐊᕈᒪᒋᒃᑭᑦ ᒥᔅᑕ ᐃᐊᓕᐊᑦ ᑖᓐᓇ 
ᖃᖓᑕᓲᕕᓕᕆᓂᕐᒧᑦ ᐅᖃᐅᓯᕆᒐᑦᑎᒍ ᒫᓐᓇᐅᔪᖅ. 
ᒥᓂᔅᑕ ᑕᑉᑑᓇ. ᑭᐅᔪᒪᕕᐅᒃ? ᒥᔅᑕ ᐃᐊᓕᐊᑦ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖ. ᐅᖃᐅᓯᕆᔭᖓ ᒪᓕᒐᓕᐅᖅᑎᐅᑉ, 
ᐊᐱᕆᔾᔪᑎᒋᔭᖓ ᐊᐅᓚᓂᕐᒧᑦ ᑳᓐᑐᕌᖑᔪᑦ 
ᐊᐃᕙᔾᔪᑕᐅᔪᓐᓇᕐᒪᑕ Hᐋᒻᓚᐅᔪᓂᑦ 
ᐊᓯᖏᓐᓂᓪᓘᓐᓃᑦ ᑲᒻᐸᓂᐅᔪᓂᑦ. 
ᐅᖃᐅᓯᕆᖔᕈᒪᔭᕋᓕ ᐊᑭᑐᔪᖅᑐᕈᑎᓄᑦ ᐸᕐᓇᐅᑎᒃ 
ᐊᐅᓚᔾᔪᑏᑦ ᐋᒡᒐ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᓄᖓ ᑕᕝᕙ 
ᑖᒃᑯᐊ ᐊᐱᖅᑯᑎᔅᓴᑐᐊᑲᓚᐅᒃᑲ. 
 
ᖃᐅᔨᒍᒪᕋᑖᕋᓗᐊᖅᑐᖓ ᒫᓐᓇᐅᔪᖅ ᓇᓂᓯᕕᒻᒥ 
ᓄᖅᑲᖓᕕᐅᖃᑦᑕᖅᑐᖅ ᐃᓛᒃ 
ᓄᓇᓯᐅᑎᒃᑯᕕᒋᔭᐅᕙᑦᑐᑦ ᓴᓕᒎᑎᓄᓪᓗ ᑕᐃᑯᖓ 
ᐃᑉᐱᐊᖅᔪᒻᒧᑦ, ᐃᑉᐱᐊᖅᔪᒻᒥ ᖃᖓᑕᓲᒃᑯᕕᖓᓂ 
ᑕᐃᑲᓂ ᓄᓇᓯᐅᑎᓂᒃ ᓄᖅᑲᖔᕐᕕᒻᒥ ᐱᑕᖃᙱᒻᒪᑦ  

ᑕᐃᒪᓕ ᑕᐃᒃᑯᐊ ᓇᒧᙵᖅᑕᐅᓛᓕᖅᑲᑦ 
ᓄᓇᓯᐅᑏᑦ ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᓐᓇ ᑐᖏᓕᒪ ᐃᑲᔪᖅᑎᖓ 
ᑭᐅᑎᓐᓂᐊᕋᒃᑯᑦ, ᖁᔭᓐᓇᒦᒃ ᐃᔅᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᑉᑑᓇ. ᒥᔅᑕ ᑯᓄᒃ.  
 
ᑯᓄᒃ (ᑐᓵᔨᑎᒍᑦ): ᓱᓕᑦᑎᐊᖅᑐᑎᑦ. 
ᓄᓇᓯᐅᑎᒃᑯᕕᖃᙱᓇᑦᑕ ᐃᑉᐱᐊᖅᔪᒻᒥ ᒫᓐᓇᐅᔪᖅ. 
ᐊᒻᒪᓗ ᑖᓐᓇ ᕿᒥᕐᕈᔭᕆᐊᖃᕐᓂᐊᕐᒥᔭᕗᑦ ᑕᐃᒃᑯᐊ 
ᓄᓇᓯᐅᑎᐅᔪᐃᑦ ᐃᓂᖃᕆᐊᖃᕐᓂᐊᒥᒻᒪᑕ ᓄᓇᓯᐅ 
ᖃᖓᑕᓲᒃᑯᕕᓕᕆᔾᔪᑕᐅᖃᑦᑕᕆᐊᖃᕐᓂᐊᖅᑐᑦ 
ᒥᑦᑕᕐᕕᖓᓄᓪᓗ. 
 
ᖃᐅᔨᒪᔪᑎᓪᓗ ᐃᑉᐱᐊᖅᔪᒻᒥᑑᙱᑦᑐᖅ 
ᐊᑦᑕᓇᕐᓂᕐᒧᑦ ᑕᐃᒃᑯᐊᑦᑕᐅᖅ ᖁᓕᐅᔪᑦ ᓱᓕ 
ᕿᒥᕐᕈᒋᐊᖃᕐᒥᔭᕗᑦ ᓇᒦᑎᓐᓂᐊᕐᒪᖔᑦᑎᒍ. 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓄᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓪᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᕿᒥᕐᕈᓂᐊᕐᓂᕋᖅᑐᑎᑦ ᐅᖃᕋᕕᑦ ᐊᓯᖏᓪᓗ 
ᓄᓇᓖᑦ ᐱᑕᖃᕐᒥᓇᑎᑦ, 2015-ᒧᖅᑲᐃ. 
 
ᐃᒪᐃᓕᐅᖅᑮᑦ ᑖᒃᑯᐊ $24,887,000 ᐊᒻᒪᓗ 
$600,000 ᑲᓐᓃᑦ ᑕᒫᓂ ᐊᑐᖅᑕᐅᓂᐊᖅᑐᑦ. 
ᐃᓱᒪᒋᔭᐅᓯᒪᓐᖏᑑᑦ ᓴᓇᓂᐊᕐᓂᕐᒥᑦ 
ᓄᓇᓯᐅᑎᖃᕐᕕᔅᓴᐅᒐᔭᖅᑐᒥ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᑲᔪᖅᑎᒋᔭᖓ ᑐᖏᓕᕐᒪ 
ᐅᖃᕋᑖᕐᒪᑦ, ᐊᒥᓱᑦ ᓯᕗᓪᓕᐅᔾᔭᐅᔭᕆᐊᓖᑦ 
ᐊᒥᓲᒻᒪᑕ. ᐃᓚᖏᓪᓗ ᑲᔪᓰᓐᓇᓂᐊᖅᑐᑦ, 
ᖃᐅᔨᒪᒻᒪᓪᓗ ᒪᓕᒐᓕᐅᖅᑎ, ᐊᒥᓲᒻᒪᑕ 
ᐱᖁᑎᖅᔪᐊᑦ ᓇᑉᐸᕆᐊᓖᑦ ᐃᒃᐱᐊᖅᔪᒻᒥᑑᓐᖏᑦᑐᖅ, 
ᓄᓇᕗᓕᒫᑦᑎᐊᒥ.  
 
ᓯᕗᓪᓕᐅᔪᔅᓴᓂᑦ ᐋᖅᑭᓱᐃᓇᓱᑉᐸᑦᑐᒍᑦ ᒪᓕᑦᑐᒋᑦ 
ᑭᓐᖒᒪᔭᖏᑦ ᓄᓇᓕᓐᓂ, ᑭᓐᖒᒪᔭᖏᑦ ᐱᒍᒪᔭᖏᑦ. 
ᖃᐅᔨᒪᒻᒪᓪᓗ ᒪᓕᒐᓕᐅᖅᑎ 
ᐱᔭᕆᐊᑐᑲᓪᓚᑦᑐᕈᓘᓂᐊᖅᑐᖅ ᐊᒥᓲᒻᒪᑕ 
ᓄᓇᓕᐅᔪᑦ ᓄᓇᓯᐅᑎᖃᕐᕕᑦᑖᕆᐊᖃᖅᑐᑦ, 
ᖃᖓᑕᓲᒃᑯᕕᓐᓂ, ᑐᓚᑦᑕᕕᓐᓂ. 
ᖃᐅᔨᒪᔪᐃᓐᓇᐅᒐᔅᓰᓛᒃ 
ᐱᓕᕆᐊᕆᓇᓱᑉᐸᑕᕋᓗᐊᕗᑦ ᑮᓇᐅᔭᓂᑦ 
ᕿᓗᖅᑭᑖᓚᑦᑎᑎᓪᓗᑕ ᐊᔪᕐᓇᕈᔪᒻᒪᕆᓐᓂᐊᕐᖓᑦ 
ᐱᔭᕆᐊᑐᔪᒻᒪᕆᐋᓘᖑᓱᒻᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᒍᒪᖅᑲᐅᔭᕋᐃᓛᒃ, ᐸᕐᓇᐸᓪᓕᐊᑎᓪᓗᒋᑦ 
ᑎᑎᕋᐅᔭᖅᑎᓪᓗᒋᑦ ᐱᒋᐊᖅᑕᐅᕙᓪᓕᐊᓕᖅᑎᓪᓗᒋᑦ, 
ᖃᖓᑕᓲᒃᑯᕕᔅᓴᓄᑦ ᓴᓇᓂᐊᖅᑎᓪᓗᒋᑦ 
ᑕᐃᒪᐃᒃᑲᓗᐊᕋᐃᒻᒪᑕ, ᓄᓇᓯᐅᑎᖃᕐᕕᔅᓴᓂᑦ 
ᐃᓚᓕᐅᔾᔭᐅᓯᒪᕙᓐᖏᑦᑑᑦ ᐸᕐᓇᓂᕐᒧᑦ? 
 
ᓱᒻᒪᓪᓕ ᐱᖃᓯᐅᔾᔭᐅᓯᒪᓚᐅᓐᖏᓚᑦ ᑕᕝᕙᓂ 
ᐸᕐᓇᓂᐅᔪᒥᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᑕᑉᑑᓇ.  

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᖏᓕᕐᒪ ᐃᑲᔪᖅᑎᖓᑕ 
ᑭᐅᓂᐊᕐᖓᒍ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᑉᑑᓇ. ᒥᔅᑕ ᑯᓄᒃ.  
 
ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒪᒋᒋᐊᖅᐸᑦᑕᕋᓗᐊᕗᑦ ᐱᔾᔪᑎᒋᓪᓗᒍ 
ᑕᒪᒃᑯᓄᖓ ᐊᑭᑐᔪᖅᑐᕈᑎᔅᓴᓄᑦ 
ᑮᓇᐅᔭᑭᔅᓱᕐᓂᑎᓐᓄᑦ ᑕᐃᒃᑯᐊ 
ᓄᓇᓯᐅᑎᖃᕐᕕᔅᓴᐅᔪᑦ ᐊᑭᑐᔪᐋᓗᒻᒪᑦ $3-
ᒥᓕᐊᓐᖏᓐᓃᒻᒪᑦ $4-ᒥᓕᐊᓐᒨᖓᒻᒪᑦ ᐊᑕᐅᓯᕐᒧᑦ. 
 
ᕿᓂᕋᓱᒃᐸᒃᑲᓗᐊᕋᑦᑕ ᐊᑭᑭᓂᖅᓴᐅᔪᒥᑦ ᑕᐃᒃᑯᐊ 
ᓄᓇᓯᐅᑏᑦ ᐃᓂᒋᔪᓐᓇᖃᑦᑕᓂᐊᖅᑕᖏᓐᓂ 
ᒫᓐᓇᐅᔪᖅ. ᐱᓕᕆᖃᑎᒋᓇᓱᑦᑕᕗᑦ Building 
Canada Fund-ᑯᓐᓂ. 
ᕿᒥᕐᕈᑲᓐᓂᕈᓐᓇᑐᔅᓴᐅᒐᓗᐊᖅᐳᒍᑦ ᐃᒃᐱᐊᖅᔪᒻᒥ 
ᑖᓐᓇ ᐱᖃᓯᐅᔾᔭᐅᓗᓂ. ᑕᐃᒪ ᐊᖏᖅᑕᐅᑉᐸᑦ 
ᐱᖓᓲᒐᔭᖅᐸᓪᓚᐃᔪᑦ ᐊᓯᖏᓐᓂᑦᑕᐅᖅ 
ᕿᒥᕐᕈᑲᓐᓂᕋᔭᕐᒥᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓄᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒫᖏᓛ ᖁᕕᐊᒋᓗᐊᓐᖏᓇᒃᑯ, 
ᖁᔭᓕᑐᐃᓐᓇᕆᐊᖃᖅᑐᒍᑦ ᐃᒃᐱᐊᖅᔪᒻᒥ 
ᖃᖓᑕᓲᒃᑯᕕᑦᑖᓛᕋᑦᑕ ᑭᓯᐊᓂ 
ᐃᑲᔪᖅᑕᐅᓗᐊᔾᔮᖏᑦᑐᑦ ᐊᑐᕆᐊᖃᔾᔮᖏᒻᒪᑕ. 
 
ᑭᓯᐊᓂ ᓄᓇᕗᒻᒥ ᐊᖅᑯᑎᑯᑖᑑᒻᒪᑦ 
ᒪᑐᓯᒪᓂᐊᓕᖅᑲᓪᓗ, ᑕᐃᒃᑯᐊᓗ ᐃᓪᓘᒃ  

ᓇᐸᕙᒌᓗᐊᕈᑎᒃ ᑕᐃᑲᓂ ᑲᓇᑕᒥ ᑕᓪᓗᕈᑎᐅᑉ 
ᑕᕆᐅᖓ ᑕᐃᒪ ᑕᐃᒃᑯᐊ 
ᐲᖅᑕᐅᕙᓪᓕᐊᓕᕆᓪᓗᑎᒃ ᐱᖁᑎᖅᔪᐊᖑᔪᑦ 
ᓇᑉᐸᕙᒌᖅᑑᒐᓗᐊᑦ, ᐸᕐᓇᑕᐅᓯᒪᒃᑲᓂᕐᖓᖅᑲᐃ. 
 
ᑕᐃᒪᓗ ᐅᑎᒃᑲᓂᕐᓂᐊᖅᑐᒋᓚᐅᓐᖏᓐᓇᒪ. 
ᖃᖓᑕᓲᒃᑯᕕᒃ ᓴᓇᔭᐅᓯᒪᓕᖅᑎᓪᓗᒍ 
ᐱᖃᓯᐅᑎᓯᒪᓂᐊᖅᑐᒋᓚᐅᕋᒃᑯ, ᐃᒫᒃ 
ᐱᔪᒪᔪᐊᓘᓪᓗᖓᐅᓐᖏᑦᑐᖅ. 
 
ᓱᒻᒪᓪᓕ ᓯᕗᓪᓕᖅᐹᒥ ᐸᕐᓇᒍᑕᐅᔪᒥᒃ 
ᐃᓚᓕᐅᔾᔭᐅᓯᒪᓚᐅᓐᖏᓚᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑭᐅᓇᓱᓐᓂᐊᖅᑲᕋ ᑖᓐᓇ. ᖃᐅᔨᒪᒻᒪᑦ 
ᒪᓕᒐᓕᐅᖅᑎᐅᔪᖅ ᑕᖅᑲᑲᐅᒻᒥᒻᒪᑕ ᐊᓯᖏᑦ 
ᓄᓇᓖᑦ. 
 
ᐄ, ᐃᒫᒃ ᑮᓇᐅᔭᓂᒃ ᐊᔪᖅᓴᐃᓐᓇᖅᑎᓪᓗᑕ 
ᑕᒻᒪᖅᓯᒪᔪᐃᓐᓇᐅᔮᖃᑦᑕᖅᑑᒐᓗᐊᑦ ᑮᓇᐅᔭᓂᒃ 
ᐊᔪᖅᓴᐃᓐᓇᖅᑎᓪᓗᑕ ᕿᒥᕐᕈᔭᐅᓕᖅᑎᓪᓗᑕ 
ᑮᓇᐅᔭᑦ ᐊᑐᐃᓐᓇᐅᔪᑦ ᐊᑐᕐᓗᒋᑦ ᐱᔪᓐᓇᕋᑦᑎᒍ 
ᐋᖅᑭᔅᓱᐃᓐᓇᖅᐸᒃᑲᑦᑎᒍ, ᑕᐃᓐᓇᓕ ᐊᑐᕆᐊᖑᔪᖅ 
ᓴᖅᑭᔮᖅᑎᒌᖅᑐᖅ ᑭᓯᐊᓂ ᐅᕙᒍᑦ 
ᒪᑐᐃᖓᑎᒍᓐᓇᔮᓐᖏᓇᑦᑎᒍ. ᐅᓇᓕᔅᓴᐅᔪᑦ 
ᒪᑐᐃᖓᑎᑦᑎᔪᒪᑉᐸᑕ ᐅᕙᑦᑎᓐᓂᑦ 
ᐅᖃᐅᔾᔨᔪᓐᓇᖅᑐᑦ ᐅᕝᕙᓘᓐᓃᑦ ᓄᓇᓕᓐᓂᑦ. 
 
ᑮᓇᐅᔭᓂᒃ ᐊᒥᒐᖅᓰᓐᓇᖅᑎᓪᓗᑕ ᓄᓇᓯᐅᑎᓕᒫᑦ, 
ᐱᐅᔫᒐᔭᖅᑑᒐᓗᐊᖅ 
ᓄᓇᓯᐅᑎᒃᑯᕕᖃᖅᑐᐃᓐᓇᐅᑉᐸᑕ. ᐄ,  

ᐊᔪᖅᓴᓐᖏᒃᑯᑦᑕ ᐱᐅᔫᒐᔭᖅᑐᖅ. ᑕᒪᒃᑯᐊ 
ᓄᓇᓕᓐᓂ ᓯᕗᓪᓕᐅᔾᔭᐅᖁᔭᐅᔪᑦ ᑕᒪᒃᑯᐊ 
ᐱᑦᑕᑐᐊᕈᑦᑎᒎᖅᓯᒪᖃᑦᑕᑐᐃᓐᓇᕋᑦᑕ ᒫᓐᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 
ᐃᐊᓕᐊᑦ. (ᑐᓵᔨᑎᒍᑦ) 26 ᓴᑲᖃᖅᐳᑎᑦ, ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑕᐃᒪ ᐊᓯᑦᑎᓐᓂᑦ ᐊᐱᖅᓱᑎᑦᑎᓂᐊᓕᖅᑲᐅᒐᒪ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 
ᐅᑲᓕᖅ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᓚᐅᓐᖏᓂᓐᓂᑦ ᒥᓂᔅᑕᐅᔪᒧᑦ 
ᐊᐱᖅᓱᖅᑕᐅᕕᒻᒦᑦᑐᓂᒃ ᐊᐱᕆᔪᒪᖅᑲᐅᔪᖓ 
ᑕᕝᕙᓂ ᐊᔾᔨᒌᓐᖏᑦᑐᓂᒃ ᐱᓕᕆᐊᖑᔪᓂᒃ 
ᑐᕌᖓᔪᖅ ᐅᖅᑯᐊᓕᓂᐅᔪᒥᒃ. ᑕᕝᕙᓂ 
ᐊᐱᕆᔪᓐᓇᖅᑯᖔ ᐅᖅᑯᐊᓕᓂᐅᔪᓂᒃ 
ᑕᕝᕙᓃᑦᑎᓪᓗᑕ ᐅᒥᐊᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᑖᓐᓇ 
small crafts harbours-ᓚᔪᖅ 
ᐃᓗᐊᑑᓪᓗᐊᖅᑰᕐᒪᑦ. ᑲᔪᓯᓂᐊᕈᕕᖅᑲᐃ, 
ᐅᖃᒃᑲᓂᕐᓂᐊᖅᑮᑦ?  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᒥᓂᔅᑕᐅᔪᖅ ᒐᕙᒪᒃᑯᓐᓄᑦ 
ᐃᓚᒋᔭᐅᓚᐅᖅᓯᒪᔪᖅ ᐅᕙᓂ ᐅᑭᐅᖅᑲᐃ 8 
ᐊᓂᒍᖅᑐᑦ ᑲᑎᒪᔨᑕᖃᓚᐅᖅᓯᒪᒻᒪᑦ 
ᓄᓇᑦᑎᓅᖅᑐᓂᒃ, ᑲᑎᒪᕕᔾᔪᐊᖅᑎᑦᑎᓪᓗᑎᒃ 
ᐃᓄᓕᒫᖅᑎᑦᑎᓪᓗᑎᖏᓛᒃ. ᓇᐅᒃᑯᑦ 
ᐊᑲᐅᒐᔭᕐᒪᖔᖅ ᐅᖅᑯᐊᓕᓂᐅᒐᔭᖅᑐᒥᑦ, 
ᖃᐅᔨᓚᐅᖅᓯᒪᒐᑦᑕ ᑰᒑᖅᔪᒃ ᐱᐅᔪᒥᒃ 
ᐅᒥᐅᒃᑯᕕᖃᖅᑲᑦ ᑕᐃᒪᐃᑦᑐᒥᒃ ᐱᐅᔫᒐᔭᕐᖓᑦ 
ᐋᖅᑭᔅᓯᒪᕈᔪᑦᑕᐅᑎᒋᓪᓗᓂ ᐃᓱᒪᒋᓪᓗᒍ. 

ᐊᔅᓱᑦ ᐅᐱᓇᖅᓯᑦᑎᐊᓚᐅᖅᓯᒪᒐᓗᐊᕐᖓᑕ 
ᐊᖑᓇᓱᑦᑎᐅᔪᑦ ᐅᖃᒻᒪᕆᓚᐅᖅᓯᒪᔪᖅ ᐅᔭᕋᓐᓂᒃ 
ᓄᖑᕈᑎᓂᐊᖅᑐᒋᓪᓗᓂ, 
ᐅᔭᕋᑦᑐᑐᒻᒪᕆᐊᓘᓂᐊᓚᐅᕐᖓᑦ 
ᓄᖑᕈᑎᓂᐊᖅᑐᒋᑦᑎᓪᓗᓂ ᓄᓇᓕᓐᓂ ᐅᔭᕋᐅᔪᓂᒃ. 
ᑕᐃᒫᑎᒋ ᐅᐱᓐᓇᖅᓯᓚᐅᖅᓯᒪᔪᖅ ᑕᐃᒫᓐᖓᓂᓪᓕ 
ᑐᓴᒃᑲᓐᓂᓚᐅᖅᓯᒪᓇᑕᓗ ᑕᕝᕙᓐᖓᑦ 
ᑲᑎᒪᓂᐅᓚᐅᖅᓯᒪᓂᒃ, ᒥᓂᔅᑕᐅᔪᖅ ᖃᐅᔨᒪᕚ 
ᑕᐃᒪᐃᑦᑐᒥᒃ ᐸᕐᓇᒍᑎᑕᖃᓚᐅᖅᓯᒪᒻᒪᑦ 
ᐅᒃᑯᐊᖑᒐᔭᖅᑐᒥᒃ ᑰᒑᖅᔪᒻᒧᑦ ᐅᒥᐊᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ ᑖᔅᓱᒥᖓ. 
ᖃᐅᔨᒪᙱᑦᑐᖓ ᑕᐃᒪᐃᑦᑐᒥᒃ ᑰᒑᖅᔪᒻᒧᑦ 
ᐸᕐᓇᓚᐅᖅᓯᒪᒻᒪᖔᑕ. ᑭᓯᐊᓂ ᑖᓐᓇ ᑐᖏᓕᕐᒪ 
ᐃᑲᔪᖅᑎᖓ ᑭᐅᑎᓐᓂᐊᖅᑲᕋ ᑖᔅᓱᒧᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᑕᑉᑑᓇ. ᒥᔅᑕ ᑯᓄᒃ.  
 
ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 
ᑖᓐᓇ ᓱᓕᔪᖅ ᖃᐅᔨᓴᖅᑎᓪᓗᑕ 7-ᖑᔪᓂᒃ 
ᐃᒪᕐᒥᐅᑕᓕᕆᔨᒃᑯᓪᓗ ᑖᒃᑯᐊ ᑰᒑᖅᔪᒃ 
ᐱᖃᓯᐅᔾᔭᐅᓚᐅᖅᓯᒪᒻᒪᑕ ᐅᐸᑦᑕᑎᓐᓂ 
ᐱᖃᓯᐅᑎᓯᒪᔫᒐᓗᐊᖅ ᑕᕝᕙᓂ ᐅᓂᒃᑳᒥ. ᓱᓕ 
ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖅᑎᑦᑎᒐᓱᐊᖅᑕᕗᑦ 
ᑖᔅᓱᒥᖓ ᐅᓂᒃᑳᒥᒃ.  
 
ᖃᐅᔨᒪᒐᔅᓯ, ᒫᓐᓇᒧᑦ ᐊᑕᐅᓯᑑᒻᒪᑦ ᐸᓐᓂᖅᑑᖅ 
ᑕᕝᕙᑑᓪᓗᓂ ᓱᓕ ᑕᐃᒪ 6-ᖑᔪᑦ 
ᐱᖃᓯᐅᔾᔭᐅᓚᐅᖅᓯᒪᔪᑦ ᐱᖃᓯᐅᑎᓯᒪᙱᑦᑐᑦ 
ᑕᕝᕙᓂ ᐃᓛ ᐱᒋᐊᖅᓯᒪᙱᑦᑐᖅ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᑯᓄᒃ. ᒥᔅᑕ ᓂᙵᖅ.  
 

ᓂᙵᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖁᔭᓐᓇᒦᖅᑐᒍᓗ ᑐᖏᓕᖓᑕ ᐃᑲᔪᖅᑎᖓ 
ᐅᖃᑦᑎᐊᕐᒪᑦ. ᐅᐸᑦᑕᐅᓚᐅᖅᓯᒪᒐᑦᑕ 
ᒐᕙᒪᒃᑰᕙᓪᓚᐃᔪᓂᒃ ᐅᕝᕙᓘᓐᓃᑦ 
ᐱᔭᕆᐊᑭᓪᓕᑎᑦᑎᔨᕗᑦ ᐊᔾᔨᒌᙱᓐᓇᐅᔮᖅᐸᒻᒪᑕ.  
 
ᐃᔅᓯᕙᐅᑖᖅ, ᐊᐱᖅᓱᖅᑕᕋ ᒥᓂᔅᑕᐅᔪᖅ, ᑖᓐᓇ 
ᖃᐅᔨᓴᕐᓂᕆᓚᐅᖅᑕᖓ 
ᒪᑐᐃᖅᑕᐅᒋᐊᒃᑲᓐᓂᕈᓐᓇᕐᒪᖔᖅ. ᐅᕙᑦᑎᓐᓄᑦ 
ᐅᖃᐅᔾᔨᔪᓐᓇᖅᐸ ᑖᓐᓇ 
ᓴᖅᑭᒋᐊᒃᑲᓐᓂᕈᓐᓇᕐᓂᐊᕐᖓᒍ ᑕᐃᑯᖓ 
ᑰᒑᖅᔪᒻᒧᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᒪᒥᐊᑦᑐᖓ ᒪᓕᒐᓕᐅᖅᑎᒧᑦ 
ᐅᖃᐅᓯᖃᖅᑐᒋᖅᑲᐅᒐᓗᐊᕋᒃᑯ ᐃᒪᐃᑦᑐᑦ 
ᐅᖅᑯᐊᖑᒐᔭᖅᑐᒥᒃ ᐋᖅᑭᓱᖅᐸᓪᓕᐊᔭᕗᑦ 
ᑕᐃᒃᑯᓄᖓ ᓄᓇᓕᓐᓂ. ᐄ. 
ᐊᔪᐃᓐᓇᑲᓐᓂᕋᓱᐊᒃᑲᓗᐊᖅᑐᒍᑦ ᒐᕙᒪᑐᖃᒃᑯᓐᓂᑦ 
ᑖᒃᑯᐊ ᐅᕙᒍᑦ ᐱᓕᕆᐊᕆᔭᕆᐊᖃᕋᑦᑎᒍ ᑕᒪᒃᑯᐊ 
ᐋᖅᑭᓱᖅᓯᕕᒋᔭᐃᓐᓇᕆᓪᓗᒋᑦ ᑲᓇᑕᒥ ᐊᒻᒪᓗ 
ᐱᖃᓯᐅᑎᓗᒍ ᓄᓇᕗᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. 
ᐅᖃᖅᑲᐅᒐᒪᐃᓛᒃ ᒥᔅᑕ ᐃᐊᓕᐊᑦᒧᑦ, ᑖᒃᑯᐊ 
ᐅᖃᐅᓯᕆᔪᓐᓇᕈᑦᑎᒍ I-6-ᒦᑦᑐᑦ ᒥᔅᑕ ᓂᙵᖅ.  
 
ᓂᙵᖅ (ᑐᓵᔨᑎᒍᑦ): 
ᖁᔭᓐᓇᒦᕈᒪᑐᐃᓐᓇᕈᒪᓕᖅᑐᖓ ᒥᑭᔫᑉᐸᑦ 
ᐅᒥᐊᒃᑯᕕᐅᑉᐸᑦ ᐃᒫᒃ ᖁᕕᐊᓱᑦᑐᖓ 
ᖃᓄᐃᑦᑑᒐᓗᐊᖅᐸᑦ. ᖃᓄᐃᑦᑐᑐᐃᓐᓇᕐᒥᒃ 
ᓇᐸᒍᓐᓇᕈᓗᑦᑕᖅᑲᑦ ᐱᖁᑎᖅᔪᐊᖑᑦᑕᖅᑲᑦ.  
 



ᕿᑎᖅᑰ, ᑎᓯᐱᕆ 3, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  
 

 

914

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᙵᖅ. ᑖᓐᓇ 
ᐅᖃᐅᓯᔅᓴᑐᐃᓐᓇᐅᒻᒪᑦ. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 
ᖁᔭᓐᓇᒦᕈᒪᒻᒥᔭᕋ ᒥᔅᑕ ᑕᑉᑑᓇ 
ᐃᖅᑲᓇᐃᔭᖅᑎᖏᓪᓗ. ᓵᑦᑎᓐᓃᒍᓐᓇᕐᖓᑕ. 2010-
ᖑᑎᓪᓗᒍ ᑕᐃᒃᑯᐊ ᐅᔭᕋᓐᓂᐊᕐᕕᐅᔪᑦ 
ᒪᑐᐃᖅᐸᓪᓕᐊᓛᕐᒪᑕ ᓄᓇᕗᑦ ᑐᙵᕕᒃᑯᓪᓗ 
ᑭᕙᓪᓕᕐᒥᓗ ᐃᓄᐃᑦ ᑲᑐᔾᔨᖃᑎᒌᖏᑦ 
ᓂᖏᖃᑦᑕᓛᕐᖓᑕ ᑖᒃᑯᐊ. 
 
ᖃᒪᓂᑦᑐᐊᖅ ᐱᕙᓪᓕᐊᒻᒪᑕ ᑕᕝᕙᓂ ᑕᒪᑉᑕᒥ 
ᐸᕐᓇᒍᑕᐅᔪᒥ ᐃᑲᔪᖅᑐᐃᒻᒪᑕ. ᑕᐃᒪᐃᓐᓂᐊᕈᑦᑕᓕ 
ᑭᓯᐊᓂ ᖃᒪᓂᑦᑐᐊᖅ ᑐᙵᕕᖃᕆᐊᖃᕐᓂᐊᒥᒻᒪᑦ 
ᐱᖁᑎᖅᔪᐊᖑᔪᓂᒃ. ᑖᒃᑯᐊ ᓄᓇᖁᑎᒋᔭᕗᑦ 
ᐃᑲᔪᖅᐹᓪᓕᒍᓐᓇᓂᐊᕐᖓᑕ ᑕᕝᕗᖓ. 
 
ᖃᒪᓂᖅᑐᐊᖅ ᓯᓚᑖᓂ ᑕᖅᑲᒧᖓ 
ᕿᒥᕐᕈᔪᒪᙱᒻᒪᑕ ᑭᓯᐊᓂ ᐃᓚᐅᑕᐅᔪᒪᒻᒪᑕ 
ᑐᙵᕕᖃᖅᑎᑕᐅᓗᑎᒃ ᑐᓚᑦᑕᕐᕕᕗᑦ 
ᐱᐅᓯᒋᐊᕐᓗᒋᑦ ᐱᓗᐊᖅᑐᒥᒃ ᓄᑖᖑᔪᒥᒃ 
ᖃᖓᑕᓲᒃᑯᕕᒻᒥᒃ ᑕᒪᒃᑯᐊ ᓱᐱᔫᔪᑦ Hercules-ᓗ 
ᑎᑭᒍᓐᓇᓂᐊᕐᒪᑕ. ᐃᓄᐃᑦ ᑳᓐᑐᕌᒃᑕᐅᓯᒪᔪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᐸᓗᒃᑐᖅ 
ᐃᖅᑲᐃᑎᒋᐊᕈᒪᓪᓗᑎᑦ ᒫᓐᓇᐅᔪᖅ 
ᐊᑲᐅᓂᖅᓴᐅᒐᔭᕐᖓᑦ ᖃᖓᑕᓲᒃᑯᕕᓕᓂᐅᑉ ᒥᔅᓵᔪᑦ 
ᑕᕝᕙᓂ ᖃᒪᓂᑦᑐᐊᕐᒥ ᓄᑖᖑᔪᓪᓕ ᐊᓯᖏᑦ  

ᐃᓚᒋᓐᖏᒪᔾᔪᒃ. ᐃᖅᑲᐃᑎᒋᐊᕈᒪᑐᐃᓐᓇᕋᑖᕆᒃᑭᑦ 
ᒥᔅᑕ ᐊᐅᐸᓗᑦᑐᖅ. 
 
ᐊᐅᐸᓗᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 
ᐄ ᑕᐃᑯᖓ ᑎᑭᑉᐸᓪᓕᐊᒐᓱᒃᑲᕋᓗᐊᖅᑐᖓ ᑖᒃᑯᐊ 
ᐊᑭᑐᔪᖅᑐᕈᑏᑦ $250,000-ᕌᕐᖓᑕ 
ᖃᖓᑕᓲᒃᑯᕕᓐᓄᑦ. 
 
ᐅᖃᕈᓐᓇᖅᑐᖓ ᖃᖓᑕᓲᒃᑯᕕᒋᔭᕗᑦ 25-ᓂᒃ 
ᐅᑭᐅᖃᖅᐸᓪᓕᐊᓕᕐᖓᑦ ᐃᖏᕝᕕᐅᕙᒍᓐᓃᕐᖓᑦ 
ᓇᖏᑦᑐᐃᓐᓇᐅᓪᓗᑎᒃ. ᐱᓇᓱᐊᕈᓯᐅᓗᐊᖅᑐᒥᑦ 
ᐊᐱᖅᓱᓚᐅᕐᒥᒐᒪ ᒪᓕᒐᓕᐅᕐᕕᒻᒥ 
ᐅᖃᐅᑎᑐᐃᓐᓇᕈᒪᔭᕋ ᒥᓂᔅᑕᐅᔪᖅ ᐃᓱᒪᒋᐊᖁᓪᓗᒍ 
ᐱᐅᓯᒋᐊᕈᑎᔅᓴᑐᐃᓐᓇᕐᓂᖅ ᐱᒋᐊᖃᓐᖏᑦᑐᒍᑦ 
ᑭᓯᐊᓂ ᖃᖓᑕᓲᒃᑯᕕᑦᑖᕆᐊᖃᖅᑐᒍᑦ ᓄᑖᒥ. 
 
ᖃᓄᕐᓕᑭᐊᖑᑯᐊᖓᐃ $250,000 ᖃᓄᖅ 
ᐊᑐᖅᑕᐅᔪᒫᕐᓂᐊᖅᑲᑦ?  
 
ᐃᒃᓯᕙᐅᑕᖅ: ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑕᖅ. $250,000 ᑕᕝᕗᖓ 
ᐸᕐᓇᒍᑕᐅᓂᐊᖅᑐᒥᑦ ᑕᐃᔅᓱᒧᖓ 
ᐱᐅᓯᒋᐊᕈᑎᔅᓴᐅᒐᔭᖅᑐᓂᒃ ᒫᓐᓇᐅᔪᖅ 
ᖃᖓᑕᓲᒃᑯᕕᒻᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᐸᓗᑦᑐᖅ. 
 
ᐊᐅᐸᓗᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 
ᐄ, ᐊᐱᕆᔪᒪᖅᑲᐅᒐᒃᑯᑦ ᐅᕙᓂ ᑕᕝᕙᓂᑦᑕᐅ 
ᑕᒪᓐᓇ ᐊᐱᖅᑯᓯᖃᕐᕕᒋᔫᒥᔭᐃᓐᓇᕐᓂᐊᕋᒃᑯ 
ᒫᓐᓇᐅᔪᖅ ᖃᐅᔨᒪᒋᐊᖁᔨᑐᐃᓐᓇᕋᑖᖅᑐᖓ. 
ᖁᔭᓐᓇᒦᒃ ᐃᔅᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᐸᓗᑦᑐᖅ 
ᐊᐱᖅᑯᒻᒥᑦ ᑐᓴᓐᖏᓐᓇᒪ. ᐊᑎᖅᑕᖃᕈᓐᓃᖅᓱᓂᓗ. 
I-5-ᒥᑦ ᑖᓐᓇ ᐃᖏᕐᕋᔪᓕᕆᓂᕐᒧᑦ. ᑲᑎᑦᑐᒋᑦ 
ᐊᑭᑐᔫᑎᓄᑦ $4,850,000 ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ, 
 
ᐃᒃᓯᕙᐅᑕᖅ (ᑐᓵᔨᑎᒍᑦ): I-2 ᓇᐃᓈᖅᓯᒪᔪᖅ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᓇᓗᓇᐃᖅᓯᒪᓂᖏᑦ ᐊᑭᑐᔫᑎᓄᑦ $5,550,000 
ᐊᖏᖅᐱᓯᐅ? ᒪᒥᐊᓇᖅ ᒥᔅᑕ ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 
ᐊᐱᕆᔪᒪᔪᖓ ᒥᓂᔅᑕᐅᔪᖅ ᑐᓴᖅᑎᑦᑎᓂᐊᖅᐸ -
ᖃᑦᑕᓂᐊᖅᑲ ᑎᑎᖅᑲᑎᒍᑦ ᓇᐅᒃᑯᒃᑭᐊᖅ? 
ᓄᓇᓕᓐᓄᑦ ᒪᓕᒐᓕᐅᖅᑎᓄᓪᓗ ᖃᓄᑎᒋ 
ᐱᕙᓪᓕᐊᓯᒪᓕᕐᒪᖔᑕ 
ᐱᕙᓪᓕᐊᖏᑦᑎᐊᒻᒪᖔᑕᓘᓐᓃᑦ ᒐᕙᒪᑐᖃᒃᑯᓐᓂ 
ᑕᒪᒃᑯᓄᖓ ᒥᑭᑦᑑᑎᓄᑦ ᐅᒥᐊᒃᑯᕕᐅᒐᔭᖅᑐᓂᒃ. 
ᖁᔭᓐᓇᒦᒃ ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᔅᑕ ᐊᕐᕚᓪᓗᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᔅᓯᕙᐅᑕᖅ. ᑖᓐᓇ ᐃᓛᒃ ᐱᓕᕆᕕᒋᔭᑦᑎᓐᓂ 
ᑐᓂᓚᐅᕐᓗᒍ ᐃᓛᒃ ᖃᐅᔨᒪᓪᓚᕆᓐᖏᓇᑦᑕ ᓱᓕ 
ᖃᑦᑎᓂᒃ ᐱᔪᒪᓂᐊᒻᒪᖔᑦᑕ ᐃᓛᒃ 
ᐃᑲᔪᕐᓂᐊᕐᒪᖔᑦᑕ ᑕᐃᒪᐃᑦᑐᓂᒃ. ᖁᔭᓐᓇᒦᒃ. 
ᑐᓚᑦᑕᕐᕕᐅᔪᓂᒃ ᐅᒥᐊᒃᑯᕕᐅᔪᓂᒃ. ᑕᐃᒪᓕ 
ᑕᖏᓕᒃᑯᑦ ᓴᖅᑭᓂᐊᖅᐸᑕ ᐱᒋᐊᕐᓂᐊᖅᐸᑕᓗ 
ᑐᓴᖅᑎᑦᑎᓐᖏᑦᑑᒐᔭᓐᖏᑦᑐᖓ ᒪᓕᒐᓕᐅᕐᕕᒻᒥ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐄ, ᖁᔭᓐᓇᒦᒃ ᒥᔅᑕ ᐊᕐᕚᓪᓗᒃ. 
ᑖᓐᓇ I-2 ᐅᖃᐅᓯᕆᓱᖓᒃᑲᓐᓂᓕᖅᐸᕋ (ᑐᓵᔨᑎᒍᑦ) 
ᓇᐃᓪᓕᒋᐊᖅᓯᒪᔪᖅ ᐱᕙᓪᓕᐊᔪᓕᕆᔨᒃᑯᑦ  

ᐃᖏᕐᕋᔪᓕᕆᔨᒃᑯᓪᓗ ᑲᑎᓕᒫᖅᑐᒋᑦ $5,550,000 
ᐊᖏᖅᐱᓯᐅ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᐊᖏᖅᐱᓰ ᑖᒃᑯᐊ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐱᔭᕇᕐᖓᑕ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 
ᒥᓂᔅᑕᐅᔪᖅ ᐊᐱᕆᔪᒪᔭᕋ ᒪᑐᓯᔾᔪᑎᖏᓐᓂ 
ᐅᖃᐅᓯᔅᓴᖃᕐᒪᖔᖅ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᖁᔭᓐᓇᒦᕈᒪᔭᒃᑲ ᑖᒃᑯᐊ 
ᐅᖃᐅᓯᕆᔭᐅᖃᑦᑕᕋᑖᖅᑐᓂ ᐃᓱᒪᒋᔭᐅᔪᓂᒃ 
ᐅᕙᒍᑦᑕᐅ ᐊᔅᓱᕈᕋᓱᖃᑦᑕᓐᓂᐊᕋᑦᑕ ᑕᒪᒃᑯᓂᖓ 
ᐱᒋᐊᖅᑎᑦᑎᓇᓱᓪᓗᑕ ᐃᓱᒪᒋᔭᐅᔪᓂᒃ 
ᐅᖃᐅᓯᕆᔭᐅᔪᓂᓪᓗ. ᖃᐅᔨᒪᒐᔅᓯ ᑮᓇᐅᔭᓂᑦᑕᐅ 
ᕿᓗᖅᑭᑖᓚᑦᑏᓐᓇᕐᒥᒐᑦᑕ 
ᐊᔅᓱᕈᑦᑎᐊᕋᓱᓐᓂᐊᕋᓗᐊᖅᑐᒍᑦ. 
 
ᖁᔭᓐᓇᒦᖅᑐᒋᓪᓗ ᐊᐱᖅᓱᖃᑦᑕᕋᑖᕋᔅᓯ 
ᑭᐅᔾᔪᑎᖃᖅᑐᓯᓗ ᐊᔅᓱᕈᖅᓯᒪᑦᑎᐊᖅᑐᓯ. ᑐᖏᓕᕋ 
ᐃᑲᔪᖅᑎᖓᓗ ᖁᔭᓐᓇᒦᓪᓗ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ ᑖᒃᑯᐊᓗ 
ᐃᖅᑲᓇᐃᔭᕐᕕᒋᔮᒃᑭᒃ. ᐃᖅᓱᖅᑏ ᑖᒃᑯᐊ 
ᐃᑲᔪᑲᐃᓐᓇᕈᕕᒋᑦ. 
 
ᐱᕕᖃᑦᑎᐊᖅᑐᒍᑦ ᐱᒋᕐᓂᐊᕐᓗᒋᓘᑯᐊ 
ᖃᐅᔨᒪᖁᔭᔅᓯ ᐃᒻᒪᖄ 5-ᒥᓂᑦᔅᒥ 
ᓄᖅᑲᖓᓚᐅᐱᓪᓚᒐᓛᓪᓗᑕ department-ᒧᑦ 
ᐊᓯᐊᓅᕐᓂᐊᕋᑦᑕ. ᖁᔭᓐᓇᒦᒃ 
 
>>ᓄᖅᑲᑲᐃᓐᓇᖅᑐᑦ 17:01ᒥ ᐱᒋᐊᒃᑲᓂᖅᑐᑎᓪᓗ 
17:12ᒥ 

ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): 
ᑲᑎᒪᒋᐊᕈᓐᓇᖅᓯᒐᑦᑕ. ᒥᓂᔅᑕ ᓯᐅᑦᓴᒃ 
ᐊᕙᑎᓕᕆᓂᕐᒧᑦ ᒪᑐᐃᖅᓯᔾᔪᑎᖏᓐᓂᒃ ᐅᖃᖁᓪᓗᒍ.  
 
ᒪᓕᒐᒃᓴᖅ 08 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2010-2011 
- ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ, ᐃᒃᓯᕙᐅᑖᖅ ᒪᒥᐊᓇᖅ. 
ᖁᕕᐊᓱᑉᐳᖓ ᐅᓪᓗᒥ ᑲᑎᒪᔨᕋᓛᓂᒃ ᑖᒃᑯᐊ 
ᓴᖅᑭᑦᑐᒋᑦ ᐱᓕᕆᕕᒻᒪ ᐱᖁᑎᖅᔪᐊᖅᑐᕈᑎᒃᓴᖏᑦ 
2010-11. 
 
ᐅᖃᖅᑏ ᑖᒃᑯᐊ ᐊᕙᑎᓕᕆᔨᒃᑯᑦ 
ᐊᑭᑐᔪᖅᑑᑎᒃᓴᖃᕈᒪᔪᑦ $2.16 ᒥᓕᐊᓐ, ᑖᒃᑯᐊ 
ᐱᖁᑎᖅᔪᐊᓄᑦ 2010-2011 ᑕᐅᑐᒐᖃᖅᑐᑦ 
ᐱᖓᓱᓂᒃ, ᐆᒪᔪᓕᕆᓂᕐᒧᑦ ᐊᐅᓚᑦᑎᓂᖅ, 
ᐊᕙᑎᕗᑦ ᓴᐳᔾᔭᐅᒋᐊᖃᕐᓂᖓ ᐊᒻᒪᓗ ᒥᕐᖑᐃᓯᕐᕖᑦ 
ᑲᔾᔮᓇᖅᑐᓪᓗ ᐊᔾᔨᐅᖏᑦᑐᑦ. 
 
ᐃᒃᓯᕙᐅᑖᖅ, ᐱᓕᕆᕕᒃ ᒫ 2010-2011 
ᐱᖁᑎᖅᔪᐊᓄᑦ ᐸᕐᓇᐅᑎᖏᑦ ᐆᒪᔪᓕᕆᓂᕐᒧᑦ 
ᑕᐅᑐᒐᖃᕐᓂᐊᖅᑐᑦ ᐋᖅᑭᐅᒪᑎᑦᑎᓗᑎᒃ 
ᐋᖅᑭᒋᐊᕐᓗᒋᓪᓗ ᐆᒪᔪᓕᕆᓂᕐᒧᑦ ᐊᓪᓚᕝᕖᑦ 
ᐸᕐᓇᐃᓗᓂ ᐆᒪᔪᓕᕆᕐᕕᔅᓴᒥᒃ ᓴᓪᓕᕐᓂ. ᑕᒪᒃᑯᐊᓗ 
ᐃᓇᖏᕐᓗᒋᑦ ᐅᑭᐅᖅ ᐱᖁᑎᑐᖃᐅᓗᐊᓕᖅᑐᑦ 
ᐆᒪᙵᔪᓕᕆᓂᕐᒧᑦ ᐱᖁᑏᑦ ᓱᓇᒃᑯᑖᑦ. 
 
ᑖᒃᑯᐊ ᐊᕙᑎᓕᕆᔨᒃᑯᑦ ᓂᐅᕕᕐᓂᐊᕐᒥᔪᑦ ᐱᖓᓱᓂᒃ 
ᓄᑖᕈᒋᐊᒃᑲᓐᓂᕈᑎᒃᓴᓂᒃ ᑲᖏᖅᖠᓂᕐᒥ ᖁᕐᓗᖅᑑᒥ 
ᐃᖃᓗᓐᓂᓗ. ᑕᒪᒃᑯᐊ ᐋᖅᑭᔅᓯᒋᐊᖃᕐᓂᐊᒥᒻᒪᑕ 
ᕿᒪᐃᕕᒃᓴᒥᒃ,  
 
ᐃᒃᓯᕙᐅᑖᖅ, ᐱᓕᕆᕗᖓ 2010-11 
ᐱᖁᑎᖅᔪᐊᓄᑦ ᐃᓚᖃᖅᑐᑦ ᐊᔾᔨᒌᙱᑦᑐᓄᑦ  

ᒥᕐᖑᐃᓯᕐᕕᓕᕆᔾᔪᑎᒃᓴᓄᑦ ᑕᒪᒃᑯᐊ ᒥᕐᖑᐃᖅᓯᕐᕖᑦ 
ᐱᒻᒪᕆᐅᔪᓂᒃ ᓴᐳᔾᔭᐅᔾᔪᑎᖃᕆᐊᖃᕐᒪᑕ 
ᓴᖅᑭᔮᖅᑎᑎᔾᔪᑕᐅᓗᑎᒃ ᓄᓇᕗᑦ ᑲᔾᔮᓇᕐᓂᖓᓂᒃ 
ᐱᖅᑯᓯᖏᓐᓂᓗ ᐃᑲᔪᖅᓱᐃᖃᑦᑕᕐᒥᔪᑦ 
ᐱᙳᐊᖅᑐᓕᕆᓂᕐᒧᑦ ᐳᓚᕋᑦᑐᓕᕆᓂᕐᒧᓪᓗ 
ᓄᓇᕗᑦ ᓄᓇᖏᓐᓄᑦ. ᑖᒃᑯᑎᒎᓇᖅ ᐸᕐᓇᐃᑎᑎᒍᑦ 
ᑲᔪᓯᓯᒪᓂᐊᖅᑐᒍᑦ ᑖᒃᑯᐊ ᒥᖑᐃᓯᕐᕕᕗᑦ 
ᒪᓕᖁᓪᓗᒍ ᓄᓇᕗᒻᒥᐅᓂᒃ ᐳᓚᕋᑦᑐᓂᓪᓗ. 
 
ᑖᒃᑯᐊ 2010-2011 ᐱᖁᑎᖅᔪᐊᓄᑦ ᐃᓚᖃᖅᑐᑦ 
ᐱᐊᓂᒃᑕᐅᓗᑎᒃ ᑐᐱᖃᕐᕕᒃᓴᖅ ᑕᐃᑲᓂ ᐅᕙᔪᖅ 
ᒥᕐᖑᐃᓯᕐᕕᖓᓂ ᐃᖃᓗᒃᑑᑦᑎᐊᓂ ᑖᒃᑯᐊ ᐊᒻᒪᓗ 
Fossil Great Trail ᓴᓪᓕᕐᓂ ᐊᒻᒪᓗ ᐋᖅᑭᒃᓯᓗᓂ 
ᓄᑖᓂᒃ ᐊᑎᕐᓂᒃ ᑕᒫᓂ ᓄᓇᓂᒃ.  
 
ᐃᒃᓯᕙᐅᑖ, ᐊᕙᑎᓕᕆᔨᒃᑯᑦ ᐊᑭᑐᔫᑎᓄᑦ 
ᐱᓕᕆᔾᔪᑎᒃᓴᖏᑦ ᑕᐅᑐᒐᖃᕐᓂᐊᖅᑐᑦ 
ᐃᑲᔪᖅᓱᐃᓗᑎᒃ ᑭᙴᒪᒋᔭᐅᔪᓂᒃ 
ᓯᕗᓪᓕᐅᑎᓯᒪᔭᖏᓐᓂᓗ ᒐᕙᒪᒃᑯᑦ ᑕᒪᑉᑕᒥ. 
 
ᑭᐅᒍᓐᓇᕐᓂᐊᖅᑯᖓ ᐊᐱᖅᑯᑎᒃᓴᖃᖅᐸᑕ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᐅᖃᕆᐊᖅᑐᖅᑐᓂᒃ ᐱᖃᑎᖃᕈᒪᕕᑦ? 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᑲᑎᒪᔨᕋᓛᑦ 
ᐊᖏᖅᐹ ᑖᒃᑯᐊ ᐱᖃᑎᖃᕈᓐᓇᖁᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, 
ᐊᔾᔭᑲᐃᓐᓇᒃᑭᑦ. ᑎᑎᕋᖅᑕᐅᓯᒪᓂᐊᕐᖓᑕ 
ᓇᓗᓇᐃᑲᐃᓐᓇᒃᑭᑦ ᐊᐃᑉᐸᕆᔭᑎᑦ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᕈᒪᕙᕋ 
ᑕᓕᖅᐱᒐᓃ, ᑐᒡᓕᖓ ᒥᓂᔅᑕᐅ ᓴᐃᒪᓐ ᐊᕙ, 
ᓴᐅᒥᒐᓂ ᑖᓐᓇ ᑐᑭᒧᐊᑦᑎᑦᑎᔨᐅᔪᖅ 
ᑮᓇᐅᔭᓕᕆᔨᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᑲᑎᒪᔨᕋᓛᑦ 
ᐊᕙᑎᓕᕆᓂᕐᒧᑦ ᐅᖃᐅᓯᔅᓴᖃᖅᑐᖃᖅᐹᑦ? 
ᑲᔪᓯᑐᐃᓐᓇᕆᔅᓯ ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓐᖓᓱᑦᑎᒍᒪᕙᕋ ᑖᓐᓇ ᒥᓂᔅᑕ 
ᐊᖏᔪᖅᑲᐅᑎᖏᓪᓗ. ᖁᕕᐊᓱᒃᑲᒪ ᑖᒃᑯᓂᖓ 
ᒪᑐᐃᖅᓯᔾᔪᑎᓂᒃ ᑭᒡᒐᑐᕐᓗᒋᑦ ᑲᑎᒪᔨᕋᓛᑦ 
ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ. ᑖᒃᑯᐊ 
ᑲᑎᒪᔨᕋᓛᑦ ᐃᓱᒪᔅᓴᖅᓯᐅᕈᑎᖃᖅᑎᓪᓗᒋᑦ 
ᐊᕙᑎᓕᕆᓂᔨᒃᑯᑦ 2010-2011 ᐱᖁᑎᖅᔪᐊᓐᓄᑦ 
ᓇᓚᐅᑦᑖᖅᓯᒪᔭᖏᓐᓂ.  
 
ᑲᑎᒪᔩ ᐅᔾᔨᕈᓱᓚᐅᖅᑐᑦ ᐱᓕᕆᕕᐅᔫᑉ 
ᐱᖁᑎᖅᔪᐊᓄᑦ ᐊᑐᕈᒪᔭᖏᑦ 2010-2011 $2.16-
ᒥᓕᐊᓐᖑᒻᒪᑕ. ᐱᖁᑎᖅᔪᐊᓐᓄᑦ 
ᑮᓇᐅᔭᖅᑑᑎᖅᓴᕆᓚᐅᖅᑕᖏᑦ $1.685-ᒥᓕᐊᓐ 
2009-010, $1.7-ᒥᓕᐊᓐ 2008-09-ᒥ.  
 
ᐃᒃᓯᕙᐅᑖᖅ, ᐱᓕᕆᕕᐅᑉ 2008-09-ᒥ 
ᐱᖁᑎᖅᔪᐊᑦ ᓇᓚᐅᑦᑖᖅᓯᒪᔭᖏᑦ ᐃᓚᖃᖅᑐᑦ 
$600,000 ᑮᓇᐅᔭᐃᑦ ᑰᒑᖅᔪᒃ ᒥᕐᖑᐃᖅᓯᕕᖓ 
ᐱᕙᓪᓕᐊᑎᑕᐅᓂᖓᓄᑦ. ᓱᓕ $100,000 
ᓴᓂᕐᕙᖅᑕᐅᓚᐅᕐᒥᔪᑦ ᑕᕝᕗᖓᑦᑕᐃᓐᓇᖅ 
ᐱᓕᕆᐊᒧᑦ 2009-2010. ᑮᓇᐅᔭᓂᑦ 
ᓴᓂᕐᕙᐃᔪᖃᓐᖏᒻᒪᑦ ᑕᕝᕗᖓ ᐱᓕᕆᐊᔅᓴᓄᑦ  

2010-2011 ᑮᓇᐅᔭᑦ ᐊᑭᑐᖅᔪᐊᓄᑦ 
ᓇᓚᐅᑦᑖᖅᓯᒪᔪᓂᑦ. 
 
ᒪᓕᒐᓕᐅᖅᑏᑦ ᐃᑲᔪᖅᑐᐃᒐᓗᐊᖅᑎᓪᓗᒋᑦ 
ᐱᓕᕆᐊᔅᓴᒥᑦ. ᐃᓕᑕᖅᓯᓯᒪᒻᒪᑕ ᑖᒃᑯᐊ 
ᐋᖅᑭᑦᑕᐅᓚᐅᖅᑎᓐᓇᒋᑦ ᑕᒪᓐᓇ 
ᑲᔪᓯᒍᓐᓇᔾᔮᖏᓐᓂᖓᓂ. ᒪᓕᒐᓕᐅᖅᑏᑦ 
ᐅᖃᐅᔾᔭᐅᓯᒪᔪᑦ ᒥᓂᔅᑕᒧᑦ ᑕᒪᓐᓇ 
ᐋᔩᕈᑕᐅᓂᐊᕐᓂᖓᓂ 
ᐱᓕᕆᐊᖑᒃᑲᓂᕐᓂᐊᕐᓂᖓᓂᓪᓗ ᓲᕐᓗ ᓄᓇ 
ᓂᐅᕕᐊᕆᔭᐅᓂᖓ ᐅᔭᕋᓐᓂᐊᕐᖑᔪᓪᓗ. 
ᒪᓕᒐᓕᐅᖅᑏᑦ ᑐᓴᖅᑎᑕᐅᖃᑦᑕᕈᒪᓂᐊᖅᐳᑦ 
ᑕᒪᓐᓇ ᖃᓄᐃᓕᐅᖅᐸᓪᓕᐊᓂᖓᓄ. 
 
ᐃᒃᓯᕙᐅᑖᖅ, ᐱᓕᕆᕕᐅᑉ ᑐᒃᓯᕋᐅᑎᖏᑦ 2010-
2011 ᐃᓚᖃᖅᑐᑦ ᐃᓇᖏᖅᑕᐅᓗᑎᑦ 
ᐆᒪᔪᓕᕆᕕᐅᑉ ᐊᓪᓚᕝᕕᐊ ᓴᓪᓕᕐᓂ. ᑕᓪᓕᒪᓄᑦ 
ᐊᕐᕌᒍᓄᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ 
ᐊᓪᓚᕝᕕᐅᔪᐃᑦ ᐸᓐᓂᖅᑑᒥ, ᓇᐅᔮᓂ ᐊᒻᒪᓗ 
ᖃᐅᓱᐃᑦᑐᒥ ᐃᓇᖏᖅᑕᐅᓂᐊᕐᓂᖏᓐᓂ ᐊᕐᕌᒍᓂ 
ᖃᐃᔪᓂᑦ.  
 
ᒪᓕᒐᓕᐅᖅᑏᑦ ᐃᓕᓴᖅᓯᒍᒪᕗᑦ ᒫᓐᓇᐅᓚᐅᖅᑐᖅ 
ᑎᑎᖅᑲᖅᑖᕆᔭᐅᓚᐅᖅᑐᒧᑦ ᒥᓂᔅᑕᒧᑦ 
ᑲᑎᒪᔨᕋᓛᓂᑦ ᐱᔾᔪᑎᒋᓪᓗᒋᑦ ᒪᓕᒐᓕᐅᖅᑏᑦ 
ᐃᓱᒫᓘᑎᖏᑦ ᑖᒃᑯᐊ ᐃᓇᖏᖅᑕᐅᓂᐊᕐᓂᖏᓐᓂ 
ᐊᓪᓚᕝᕖᑦ ᓄᓇᕗᒻᒥ. ᑲᑎᒪᔨᕋᓛᑦ ᖁᔭᓕᕗᑦ ᒥᓂᔅᑕ 
ᐱᑕᖃᖅᑎᑦᑎᓂᖓᓄᑦ ᐆᒪᔪᓕᕆᕖᑦ 
ᐊᓪᓚᕝᕕᖏᓐᓂ ᐃᓇᖏᖅᑕᐅᓂᐊᖅᑐᓂᑦ 
ᑎᑎᕋᖅᓯᒪᔪᓂᑦ ᓯᕗᓪᓕᐅᔾᔭᐅᓯᒪᔪᓂᑦ. ᑖᒃᑯᐊ 
ᑲᑎᒪᔨᕋᓛᑦ ᑐᓴᐅᒪᑎᑕᐅᔪᒪᓂᐊᖅᑯᑦ ᑕᒪᓐᓇ 
ᐱᓪᓗᒍ.  
 
ᑖᓐᓇ ᐱᓕᕆᕕᐅᑉ 2010-2011 ᐱᖁᑎᖅᔪᐊᑦ 
ᓇᓚᐅᑦᑖᖅᓯᒪᔭᖏᑦ ᑐᒃᓯᕋᕐᒪᑕ $150,000 
ᐋᖅᑭᒋᐊᕈᑕᐅᓂᐊᕐᓗᑎᑦ ᓱᕋᔅᓯᓯᒪᔪᓄᑦ 
ᐊᓪᓚᕕᓐᓄᑦ. ᐆᒪᔪᓕᕆᔩᑦ ᐊᓪᓚᕕᖏᓐᓄᑦ 
ᖃᐅᔨᓴᕐᕕᐅᔪᓄᓪᓗ. 
 
ᑖᓐᓇ ᐱᓕᕆᕕᒃ 2010-2011 ᐱᖁᑎᖅᔪᐊᑦ 
ᓇᓚᐅᑦᑖᖅᓯᒪᔭᖏᑦ ᐃᓚᖃᖅᑐᑦ $1.2-ᒥᓕᐊᓐ 
ᑮᓇᐅᔭᓂᑦ ᒥᑭᔫᑕᐅᓂᖅᓴᓄᑦ ᐊᑭᑐᔪᓄᑦ. ᑖᒃᑯᐊ  



ᕿᑎᖅᑰ, ᑎᓯᐱᕆ 3, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  
 

 

918

ᐱᓕᕆᐊᖑᓂᐊᖅᑐᑦ ᑕᐅᑐᒐᖃᕐᓂᐊᖅᑐᑦ 
ᓄᓇᓯᐅᑎᓂᑦ ᐊᒻᒪᓗ ᐱᕙᓪᓕᐊᑎᑕᐅᓗᑎᑦ 
ᒪᑭᒪᒋᐊᓖᑦ ᒥᕐᖑᐃᓯᕐᕕᓐᓂ.  
 
ᒪᓕᒐᓕᐅᖅᑏᑦ ᐃᑲᔪᖅᓱᖅᑑᒐᓗᐊᑦ 
ᐱᐅᓯᕚᓪᓕᖅᑕᐅᑎᓪᓗᒋᑦ ᓄᓇᕗᒻᒥ ᒥᕐᖑᐃᖅᓯᕖᑦ 
ᐊᒻᒪᓗ ᐱᕙᓪᓕᐊᑎᑕᐅᖁᓪᓗᒋᑦ ᐊᒻᒪᓗ 
ᐊᑐᓕᖅᑎᑕᐅᖁᓪᓗᒋᑦ ᐸᕐᓇᐅᑕᐅᔪᑦ ᑕᐃᑲᓂ ᑏᓛᓐ 
ᐊᒻᒪ ᑲᐃᓵᓐ. ᒪᓕᒐᓕᐅᖅᑏᑦ ᐃᑲᔪᖅᓱᐃᕗᑦ 
ᑕᒪᑐᒥᖓ ᐱᓕᕆᐊᖑᔪᓂᖓᓂ ᓇᐹᖅᑐᓕᒃ ᐊᒻᒪᓗ 
ᐊᒃᓱᓪ ᕙᐃᓗᕚᒃᓯ ᕗᐊᕆᔅᑦ ᒥᕐᖑᐃᓯᕐᕕᒃ ᐊᒻᒪᓗ 
ᑕᒫᓐᖓᑦ ᑐᓴᖃᑦᑕᕈᒪᓂᐊᖅᑯᑦ.  
 
ᕖᕝᕗᐊᕆ 8-ᖑᑎᓪᓗᒍ, 2008 ᒐᕙᒪᑐᖃᒃᑯᑦ 
ᓄᓇᑦᓯᐊᒧᓪᓗ ᑐᓴᖅᑎᑦᓯᓚᐅᕐᒪᑕ ᑖᒃᑯᐊ 
ᒐᕙᒪᑐᖃᒃᑯᑦ ᑮᓇᐅᔭᐃᓐᓂᐊᕐᓂᖏᓐᓂ $1.6-ᒥᓕᐊ 
ᑕᐃᑲᓂ ᐃᖃᓗᐃᑦ ᑰᖓᓂ ᐃᑳᕐᕕᑦᓴᒧᑦ. 
ᑐᓴᖅᑎᑦᓯᓚᐅᕐᒥᔪᐃᑦ ᐃᓄᓕᕆᔨᑐᖃᒃᑯᑦ 
ᐃᑲᔪᕋᔭᕐᓂᖏᓐᓂ $838,669,000. ᑖᓐᓇ 
ᐃᓚᒋᓂᐊᕐᓗᓂᐅᒃ ᑖᒃᑯᐊ ᐅᑭᐅᖅᑕᖅᑐᒥ 
ᐱᕙᓪᓕᐊᑎᑦᓯᔾᔪᑕᐅᔪᓄᑦ ᑖᒃᑯᐊ ᐅᓇᑕᖅᑐᔅᓴᐃᑦ 
$800,000 ᐅᖓᑖᓄᑦ ᑎᑎᕋᐅᔭᖅᑕᐅᓂᐊᕐᓂᖓᓄᑦ 
ᓴᓇᔭᐅᓂᖓᓄᓪᓗ ᐃᑳᕈᑦ. ᑖᒃᑯᑎᒎᓇ 
ᐃᑳᕈᑎᖃᑦᑎᑦᓯᓂᖅ ᑲᓇᑕᒥ ᑖᓐᓇ ᒥᓂᔅᑕ 
ᑲᑎᒪᔨᕋᓛᓃᑎᓪᓗᒍ ᓇᓗᓇᐃᖅᑕᐅᓚᐅᖅᑐᑦ. ᑖᒃᑯᐊ 
ᐱᓕᕆᓚᐅ 2010-11 ᓴᓂᕐᕙᐃᓯᒪᒻᒪᑕ $200,000 
ᑕᒪᑐᒧᖓ ᐱᓕᕆᐊᒃᓴᒧᑦ.  
 
ᐃᒃᓯᕙᐅᑕᖅ ᒫᔾᔨ 6-ᖑᑎᓪᓗᒍ, 2008 ᒥᓂᔅᑕᖓ 
ᐊᕙᑎᓕᕆᔨᒻᒧᑦ ᐅᖃᓚᐅᕐᒪᑦ ᒪᓕᒐᓕᐅᕐᕕᒻᒥᑦ 
ᐱᔾᔪᑎᒋᓪᓗᒍ ᓄᓇᕗᑦ ᒐᕙᒪᒃᑯᖏᑦᑕ 
ᐸᕐᓇᐃᒍᑎᖏᑦ ᓄᑖᕈᕆᐊᒃᑲᓐᓂᕈᓐᓇᖅᑐᓄᑦ ᑖᒃᑯᐊ 
ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑕᐅᔪᐃᑦ 
ᓂᕕᕐᓂᐊᕐᓂᖏᓐᓂ ᐱᖁᑎᓂᒃ. ᐊᒻᒪᓗ ᑖᒃᑯᐊ 
$900,000 ᓂᕆᐅᒋᔭᐅᔪᑦ ᐊᑐᖅᑕᐅᓂᐊᖅᑐᑦ 
2011, 2010-2011 ᐊᒻᒪᓗ 2011 ᐊᒻᒪᓗ 2012.  

ᒥᓂᔅᑕ ᐅᖃᓚᐅᕐᒥᔪᖅ ᒫᔾᔨ 6-ᖑᑎᓪᓗᒍ ᑖᒃᑯᐊ 
ᒐᕙᒪᒃᑯᑦ ᐱᓕᕆᐊᖃᕐᓂᐊᕐᓂᖏᓐᓂ ᓄᑖᕐᓂᑦ 
ᒪᓕᒐᒃᓴᓂᒃ ᑕᒪᒃᑯᐊ ᓄᓇᕗᑦ ᒐᕙᒪᖏᓐᓂ 
ᒐᕙᒪᖏᑦ ᐱᔪᓐᓇᖅᑎᑖᖁᓪᓗᒋᑦ 
ᐱᑭᓪᓕᒋᐊᕆᒍᓐᓇᕐᓗᑎᒃ ᐊᑐᒃᑲᓐᓂᕈᓐᓇᕐᓗᑎᓪᓗ 
ᑕᒪᒃᑯᓂᖓ ᐊᑦᑕᐅᑎᓂᒃ, ᐊᑦᑕᑯᓂᒃ. ᒥᓂᔅᑕ 
ᑲᑎᒪᔨᕋᓛᓃᑎᓪᓗᒍ ᐅᖃᓚᐅᕐᖓᑦ ᑖᓐᓇ 
ᐱᓕᕆᕕᐅᔪᖅ ᐸᕐᓇᐅᑎᖏᑦ ᓂᐅᕕᕐᓂᐊᕐᓗᑎᒃ 
ᓄᑖᕈᒃᑲᓐᓂᕈᓐᓇᖅᑐᓂᒃ ᐱᖁᑎᓂᑦ ᑲᖏᖅᖠᓂᕐᒥᑦ, 
ᖁᓪᓗᖅᑑᒥ ᐊᒻᒪ ᐃᖃᓗᓐᓂ.  
 
ᒪᓕᒐᓕᐅᖅᑏᑦ ᐅᔾᔨᕈᓱᓚᐅᖅᑯᑦ ᐱᓕᕆᕕᐅᑉ 
ᑐᑭᓯᒋᐊᕈᑎᒃᓴᖓ ᐱᔾᔪᑎᒋᓪᓗᒍ ᑖᓐᓇ ᐱᓕᐊᖅᓴᒃ 
ᕿᑎᕐᒥᐅᓂᑦ ᐃᓚᐅᒐᔭᕐᓂᖏᓐᓂ 
ᐃᖃᓗᑦᑑᑦᑎᐊᕐᓂᑦ ᒪᓕᒐᓕᐅᖅᑏᑦ ᑕᒪᑐᒥᖓ 
ᑐᓴᕈᒪᓂᐊᖅᐳᑦ ᓱᒻᒪᑦ ᑕᒪᓐᓇ ᓄᓇᓕᒃ 
ᐊᓯᔾᔨᖅᑕᐅᓐᓂᕐᒪᖔᖅ. 
 
ᒪᓕᒐᓕᐅᖅᑏᑦ ᖁᔭᒋᔭᖃᖅᐳᑦ ᒥᓂᔅᑕᒥᑦ ᒫᓐᓇᒫᖅ 
ᑎᑎᕋᓚᐅᕐᓂᖓᓐᓂ ᐃᓱᒫᓘᑎᖏᓐᓂ ᑲᑎᒪᔨᕋᓛᑦ 
ᐊᒻᒪᓗ ᑐᑭᓯᐅᒪᑎᑕᐅᒍᒪᓂᐊᕆᓪᓗᑎᒃ ᑲᑎᒪᔨᕋᓛᑦ 
ᑎᓕᐅᕆᕗᑦ ᐱᓕᕆᕕᒻᒥ ᐱᓕᕆᖃᑎᖃᖁᓪᓗᑎᒃ 
ᓇᒻᒥᓂᖃᖅᑐᓂᒃ ᐊᔾᔭᖅᓯᓂᕐᒧᓪᓗ ᑲᒻᐸᓂᐅᔪᓂᒃ 
ᕿᒥᕐᕈᒍᓐᓇᖁᓪᓗᒋᑦ ᑕᒪᒃᑯᐊ ᖃᓄᖅ 
ᓄᑖᕈᕆᐊᒃᑲᓐᓂᕈᓐᓇᖅᑐᑦ ᐊᔾᔭᖅᑕᐅᒍᓐᓇᕐᒪᖔᑕ 
ᓄᓇᕗᒻᒥ.  
 
ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᕗᑦ ᓄᓇᓖᑦ 
ᒐᕙᒪᓕᕆᔩᓐᓂᒃ ᒐᕙᒪᒃᑯᓂᓪᓗ ᐊᕙᑎᓕᕆᔨᒃᑯᓪᓗ 
ᐱᓕᕆᖃᑎᒌᖁᓪᓗᒋᑦ ᐱᕙᓪᓕᐊᑎᑦᓯᓪᓗᒋᑦ 
ᐊᐅᓚᑦᑎᑦᓯᓪᓗᒍ ᐱᖁᑎᖅᔪᐊᓂᑦ ᓲᕐᓗ 
ᑭᓈᓗᖃᕐᕕᓂᑦ ᐊᒻᒪᓗ ᓄᓇᓖᑦ ᐊᑦᑕᕐᕕᖏᓐᓂ 
ᑕᒪᓐᓇ ᐅᖃᐅᓯᐅᓚᐅᖅᑐᖅ 2011, 2010-2011 
ᐱᖁᑎᖅᔪᐊᖏᓐᓂ ᓄᓇᓖᑦ ᒐᕙᒪᓕᕆᔨᖏᓐᓂ. 
 
ᐃᔅᓯᕙᐅᑕᖅ, ᑖᑦᓱᒪ ᐱᓕᕆᕕᐅᑉ 2009-2010 
ᐸᕐᓇᐅᑎᖏᑦ ᐅᖃᖅᓯᒪᒻᒪᑕ ᑖᒃᑯᐊ  

ᓄᑕᕈᕆᐊᖅᓯᒪᓐᖏᓗᐊᕐᓂᖏᑦ ᐊᑦᑕᑯᖃᕐᕕᖏᑦ 
ᓄᓇᓖᑦ ᐊᑦᑐᐃᖃᑦᑕᕐᒪᑕ ᑖᒃᑯᓇᓐᖓᑦ 
ᐊᕙᑎᓕᕆᓂᕐᒧᑦ ᓴᐳᔾᔭᐅᓯᒪᒋᐊᖃᕐᓂᕐᒧᑦ ᒪᓕᒐᐃᑦ. 
ᓇᓗᓇᕈᓐᓃᖅᑐᑦ ᑲᑎᒪᔨᕋᓛᑦ ᑕᒪᑐᒥᖓ 
ᕿᒥᕐᕈᑲᓐᓂᕆᐊᖃᖅᑐᑦ. ᑲᑎᒪᔨᕋᓛᑦ ᑕᒪᑐᒥᖓ 
ᕿᒥᕐᕈᒍᒪᓂᐊᖅᐳᑦ ᐱᓕᕕᐅᑉ 2010-2011 
ᐱᖁᑎᖅᔪᐊᓄᑦ ᓇᓚᐅᑦᑖᖅᓯᒪᔭᖏᓐᓂ ᒫᓐᓇ 
ᐅᑭᐅᒃᑯᑦ ᑲᑎᒪᓂᐊᖅᑎᓪᓗᒋᑦ ᒪᓕᒐᓕᐅᕐᕕᒃ. 
 
ᒫᓐᓇᒫᖅ ᐊᕐᕌᒍᑕᒫᖅᓯᐅᑎᖏᓐᓂ ᑲᑎᒪᑎᓪᓗᒋᑦ 
ᐃᖃᓗᑦᑑᑦᓯᐊᓂ ᓄᓇᓖᑦ ᑲᑐᔾᔨᖃᑎᒌᖓ 
ᐊᖏᕈᑎᖃᓚᐅᕐᖓᑕ ᐱᖁᔨᕗᖔᕈᑏᑦ ᑕᒪᒃᑯᐊ 
ᓴᕕᕋᔭᐃᑦ ᐲᖅᑕᐅᔾᔪᑎᔅᓴᖏᓐᓂ ᓄᓇᕗᑦ 
ᓄᓇᓕᖏᓐᓂ ᑖᒃᑯᐊ ᑲᑎᒪᔨᕋᓛᑦ ᖁᔭᒋᔭᖃᖅᐳᑦ 
ᒥᓂᔅᑕ ᓴᖅᑭᑦᓯᓚᐅᕐᖓᑦ ᓴᖅᑭᑦᑎᖁᔨᓪᓗᑎᒃ 
ᑖᒃᑯᓂᖓ ᑎᑎᕋᖅᓯᒪᔪᑦ ᒪᓕᒐᓕᐅᕐᕕᒻᒧᑦ 
ᑐᓴᖁᓪᓗᒋᑦ ᑕᖅᑲᒃᑯᐊ. 
 
ᑲᑎᒪᔨᕋᓛᑦ ᑎᓕᐅᕆᕗᑦ ᐱᓕᕆᕕᐅᔪᒥᑦ 
ᐱᓕᕆᖃᑎᖁᓪᓗᒋᑦ ᐃᓚᐅᓂᖃᖅᑐᓕᒫᓂᑦ ᑕᒪᒃᑯᐊ 
ᓄᓇᓯᐅᑏᑦ ᐊᑐᕈᓐᓃᖅᑐᑦ ᖃᓄᖅ 
ᐊᐅᓪᓚᖅᑎᑕᐅᔪᑦᓴᖏᓐᓂ  
 
ᐃᒃᓯᕙᐅᑕᖅ, ᑖᓐᓇ ᒥᓂᔅᑕ ᑲᑎᒪᔨᕋᓛᓃᑎᓪᓗᒍ 
ᒪᓕᒐᓕᐅᖅᑏ ᐅᖃᓚᐅᕐᒪᖔᑕ ᑖᒃᑯᓂᖓ ᑖᒃᑯᐊ 
ᑮᓇᐅᔭᓂᒃ ᑕᐃᒃᑯᓂᖓ ᑎᕝᕗᐊᑕᖅᑐᑦ ᑕᐃᒪ 
ᒪᓕᒐᓕᐅᖅᑏᑦ ᑐᓴᕈᒪᓂᐊᕆᕗᑦ ᑕᒪᓐᓇ 
ᖃᓄᐃᓘᕈᑕᐅᓂᖓᓂ. 
 
ᑲᑎᒪᔨᕋᓛᑦᑕᐅ ᖁᕕᐊᓱᓚᐅᕆᕗᖅ ᑖᒃᑯᐊ 
ᐱᓕᕆᕕᐅᔪᑦ ᓂᐅᕕᖅᓯᒪᒻᒪᑦ ᐊᕙᑎᓕᕆᓂᕐᒧᑦ  

ᑐᓯᓯᒪᒻᒪᑕ ᑎᑎᕋᐅᑎᓂᒃ ᒥᑭᔫᒐᓗᐊᖅ ᑭᓯᐊᓂ 
ᑐᓐᖓᓱᑦᑎᑕᐅᔪᖅ ᑖᒃᑯᐊ ᒪᓕᒐᓕᐅᖅᑏᑦ 
ᑎᓕᐅᕆᕗᑦ ᐱᓕᕆᕕᐅᔪᓂᑦ 
ᓴᖅᑭᔮᖅᑎᑦᓯᖁᔨᓪᓗᑎᒃ ᐊᕙᑎᒧᑦ 
ᖃᓄᐃᓐᖏᑦᓯᐊᖅᑐᓂᑦ ᓄᓇᕘᒥ. 
 
ᐃᒃᓯᕙᐅᑖᖅ, ᑖᒃᑯᐊ ᑕᕝᕙ ᐃᓱᓕᔾᔪᑎᒋᕙᒃᑲ 
ᐅᖃᐅᓯᒃᑲᓄᑦ 2010-11 ᐱᖁᑎᖅᔪᐊᓄᑦ 
ᓇᓚᐅᑦᑖᖅᓯᒪᔭᖏᑦ ᐊᕙᑎᓕᕆᓂᕐᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒪᓕᒐᓕᖅᑏᑦ ᑖᒃᑯᐊ ᐊᐱᖅᑯᑎᒋᓂᐊᖅᑕᑎᑦ 
ᓇᐃᓈᕆᐊᖃᑦᑕᕐᓗᒋᑦ ᑖᒃᑯᓄᖓ 
ᓇᓚᐅᑦᑖᖅᑕᐅᓯᒪᔪᓄᑦ. ᓇᓪᓕᐊ ᒪᓕᒐᓕᐅᖅᑎ 
ᐅᖃᐅᓯᔅᓴᖃᖅᐹ? ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᔅᓴᖃᓗᐊᓐᖏᒃᑲᓗᐊᖅᑐᖓ 
ᐊᐱᖅᑯᑎᔅᓴᖃᕋᒪ ᑭᓯᐊᓂ.  
ᐱᖓᔪᖓᓐᓂ ᒪᑉᐱᒐᕐᒥ ᓯᕗᓪᓕᖅᐹᖓᓂ 
ᐅᖃᐅᓯᖃᖅᑲᐅᒻᒪᑦ ᒥᕐᖑᐃᖅᓯᕐᕕᐅᔪᑦ ᐊᒻᒪᓗ 
ᑲᔾᔮᕐᓇᖅᑐᑦ ᐊᔾᔨᐅᓐᖏᑦᑐᑦ, ᑕᐃᒪᓕ ᑭᓲᒻᒪᑕ 
ᑕᒪᒃᑯᐊ ᑲᔾᔮᓇᖅᑐᑦ, ᑭᓱᓪᓚᕆᐅᒻᒪᑕ? ᐃᒪᐃᑦᑑᕚᑦ 
ᕿᑐᕐᖏᐅᕐᕕᐅᔪᑦ, ᓇᓗᓇᐃᑦᑎᐊᓚᐅᕐᓕᐅᒃ 
ᒥᓂᔅᑕᐅᑉ ᖃᓄᓪᓚᕆᒃ ᑐᑭᖃᕐᒪᖔᖅ ᑖᓐᓇ 
ᑲᔾᔮᓐᓇᖅᑐᒥᒃ ᐊᔾᔨᐅᓐᖏᑦᑐᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ 
ᑖᔅᓱᒥᖓ. ᑕᒪᒃᑯᐊ ᐊᔾᔨᐅᓐᖏᑦᑐᑦ 
ᒥᕐᖑᐃᖅᓯᕐᕕᐅᔪᑦ ᐃᒫᒃ ᐱᖃᓯᐅᑎᔪᑦ, 
ᓄᓇᒋᔭᐅᕙᑦᑐᑐᖃᒥᓂᕐᓂᒃ. 
ᐊᖑᓇᓱᕝᕕᐅᖃᑦᑕᖅᑐᒥᓂᕐᓂᑦ ᐅᕝᕙᓘᓐᓃᑦ 
ᕿᑐᕐᖏᐅᕐᕕᐅᔪᓂᒃ ᐅᕝᕙᓘᓐᓃᑦ ᐃᓕᖅᑯᓯᖏᓐᓄᑦ  

ᐊᑦᑐᐊᔪᓂᒃ ᑕᕝᕗᖓ ᓄᓇᓕᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᑕᕝᕙᓐᖓᑦ ᑭᐅᒻᒪᖓ ᑖᔅᓱᒧᖓ. ᑖᒃᑯᐊ 
ᐱᓕᕆᕕᒋᔭᖏᑦ ᑕᕝᕘᓇ ᑖᒃᑯᓂᖓᔅᓴᐃᓐᓇᕈᔪᖅᑲᐃ 
ᐱᓕᕆᕙᑉᐸ ᐃᓕᖅᑯᓯᓕᕆᔨᒃᑯᓪᓗ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᓕᕆᖃᑎᒋᕙᑦᑕᕗᑦ 
ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑕᒪᒃᑯᓄᖓ 
ᓴᐳᑎᔭᐅᓯᒪᔭᕆᐊᖃᖅᑐᓄᑦ. ᑭᐅᓗᒍ, ᐄ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᓱᓕ ᐅᖃᐅᓯᔅᓴᑐᐃᓐᓇᐃᑦ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᐅᖃᐅᓯᔅᓴᓕᓐᓄᑦ 
ᑕᐃᒪ ᒪᑉᐱᖅᓱᕐᓗᒋᐅᓂᐊᓂᖅᑯᖅ ᐱᒋᐊᕐᓗᒍ G-3-
ᒥᑦ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᓅᑦᑎᒋᐊᓕᕋᑦᑎᒍ, ᑖᓐᓇ G-4-ᒦᑦᑐᖅ ᑖᒃᑯᐊ 
ᐃᓗᓕᖏᑦ $1.2-ᒥᓕᐊᓐ 
ᐅᓂᒃᑳᕐᕕᐅᑲᐃᓐᓇᕈᒪᒐᓗᐊᖅᑐᖓ ᑭᓲᒻᒪᖔᑕ. 
ᓇᓗᓇᐃᔭᕈᓐᓇᖅᑲᖏᑦ ᑖᒃᑯᐊ ᒥᓂᔅᑕᐅᑉ 
ᖁᕕᐊᓱᑐᐃᓐᓇᓂᐊᖅᑐᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᓯᐅᑦᓴᒃ. 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. $1.2-ᒥᓕᐊᓐ ᑐᕌᖓᔪᑦ 
ᐃᒪᐃᑦᑐᓄᑦ, ᒥᑭᑦᑑᑎᓄᑦ ᑭᖑᕝᕕᖅᑕᐅᓂᖏᓐᓄᑦ 
ᓄᓇᓕᓕᒫᓂᑦ 25-ᖑᔪᓂᑦ ᖃᒧᑕᐅᔭᐃᑦ, ᐅᒥᐊᑦ, 
ᑎᓴᒪᓖᑦ, ᓄᓇᓯᐅᑏᑦ ᐊᒻᒪᓗ ᐆᒪᔪᕐᓂᐊᖅᑎᑯᑦ 
ᐊᓪᓚᕝᕕᑕ ᓴᓇᔭᐅᒋᐊᕐᓂᖏᓐᓄᑦ ᓄᓇᕗᓕᒫᒥ. 
ᐊᒻᒪᓗ ᒥᑭᑦᑑᑎᓄᑦ ᑐᐱᕐᕕᐅᔪᓂᓘᓐᓃᑦ ᐃᒫᒃ, 
ᖃᐅᔨᓴᕐᕕᒋᔭᑦᑎᓄᓪᓘᓐᓃᑦ 
ᐱᖃᓯᐅᑎᓂᐊᕐᒥᔪᖅᑕᐅᖅ ᐊᑐᒃᑲᓐᓂᕈᓐᓇᖅᑐᓄᑦ. 
 
ᐊᐅᓚᔾᔪᑎᔭᐅᑦᑕᐅᑎᒋᔪᑦ ᑕᒪᒃᑯᓇᓂ 
ᐆᒪᔪᕐᓂᐊᖅᑎᒃᑯᑦ ᐊᓪᓚᕝᕕᖏᓐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᒪᓕᑦᑐᒍ ᑖᒃᑯᐊ ᐅᓂᒃᑳᖑᔪᒥᑦ ᑲᑎᒪᔨᕋᓛᑦ 
$200,000-ᑕᖃᕐᒥᔪᑦ ᑕᕝᕙᓂ ᐃᑳᕈᑎᒧᑦ 
ᐃᖃᓗᓐᓂ ᑰᓐᓄᑦ, ᑕᐃᒪᐃᓕᖓᕚ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᓕᖓᔪᖅ. 
$200,000 ᓴᓂᕐᕙᖅᑕᐅᓯᒪᒻᒥᔪᖅ ᐃᑳᕐᕕᒻᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
$200,000-ᖑᑉᐸᑦ ᐃᑳᕈᑎᒧᑦ, ᖃᓄᐃᒻᒪᑦ 
ᐊᑭᑐᔪᖅᑐᕈᑎᓂᑦ ᒥᕐᖑᐃᓯᕐᕕᒻᒥ $150,000  

ᐊᐅᓱᐃᑦᑐᕐᒥ ᐊᔾᔨᖓᓂᓪᓗ ᓴᓂᑭᓗᐊᕐᒥ, 
ᖃᑦᑏᓐᓇᒻᒪᕆᐅᓪᓗᑎᒃ. ᓱᒻᒪᓄᑯᐊᖅ 
ᑕᕝᕙᓃᖃᓯᐅᑎᙱᓚᑦ? 
 
ᓱᒻᒪᑦ $200,000 ᐊᖏᓂᖅᓴᐅᓪᓗᓂ $150,000-
ᒦᑦᑐᓂᑦ, ᓱᒻᒪᑦ ᑕᕝᕙᓂ ᓇᓗᓇᐃᖅᑕᐅᓯᒪᙱᓚᖅ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. 
ᐱᔾᔪᑎᒋᔭᖓ ᑕᐃᒫᒃ ᐊᖏᓂᖅᓴᐅᒻᒪᑦ 
ᐱᓕᕆᐊᖑᔪᖅ ᐊᒻᒪᓗ ᐱᔭᕆᐊᑐᓂᖅᓴᐅᓂᐊᖅᑐᓂ 
ᐊᓯᖏᓐᓂᑦ. ᓇᓗᓇᐃᒃᑯᑕᐅᓂᐊᖅᑐᓂᓗ 
ᐊᖏᓂᖅᓴᒻᒪᕆᐅᓂᐊᕐᖓᑦ ᑖᓐᓇ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓯᐅᑦᓴᒃ. ᒥᔅᑕ ᐅᑲᓕᖅ.  
 
ᐅᑲᓕᖅ (ᑐᓵᔨᑎᒍᑦ): ᓇᓗᓇᕐᖓᑦ, ᒥᑭᑦᑑᑎᓄᑦ 
ᐊᑭᔪᖅᑎᐅᓗᓂ ᑕᕝᕙᓂ ᐃᓗᐊᓃᑦᑐᓂᒃ 
ᐊᖏᓂᖅᓴᐅᑉᐸᑦ ᐃᓛᒃᑰᖓᒐᔭᙳᐊᖅᑑᔮᕋᓗᐊᕐᖓᑦ 
ᑕᕝᕙᓂ ᐃᓚᐅᓂᖃᓯᐅᔾᔭᐅᖏᓪᓗᓂ. 
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᐃᒫᒃ 
ᐱᓱᕝᕕᑐᐃᓐᓇᐅᓛᕐᖓᑦ ᐅᕝᕙᓘᓐᓃᑦ 
ᑭᓱᑐᐃᓐᓇᕐᓄᖔᕐᓕ ᐃᖏᕐᕋᓲᓄᑦ 
ᐊᑐᖅᑕᐅᒍᓐᓇᖏᓪᓗᓂ? ᖁᔭᓐᓇᒦᒃ ᐃᒃᓯᕙᐅᑖ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᖅᑐᒍᓗ. ᐄ 
ᐅᖃᕈᓐᓇᖅᑐᖓ ᐱᓱᕝᕕᑐᐃᓐᓇᐅᓗᓂ 
ᐃᑳᕈᑎᐅᓛᕐᖓᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓯᐅᑦᓴᒃ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᒥᓂᔅᑕᐅᔪᖅ ᓇᓗᓇᐃᖅᓯᔪᖅ ᑎᑎᖅᑲᐅᓯᓚᐅᕐᒪᖔᖅ 
ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂᒃ ᐃᒫᑦᑕᐅᖅ 
ᐊᑐᕈᓐᓇᕈᒪᓪᓗᒍ ᑖᓐᓇ ᐃᑳᕈᑎᐅᔪᖅ, ᑭᒃᑯᓕᒫᓄᑦ 
ᑭᒃᑯᓕᒫᑦᑎᐊᓄᑦ ᐱᓱᑐᐃᓐᓇᖏᑦᑐᓄᑦ 
ᑕᐃᒃᑯᐊᑦᑕᐅᖅ ᐊᖑᓇᓱᑦᑏᑦ ᐊᑐᖃᑦᑕᕈᒪᒻᒥᒻᒪᑕ 
ᐊᖑᓇᓱᖃᑦᑕᕐᓂᐊᕐᖓᑕ ᐊᑦᑕᓇᕐᓂᐊᖏᒻᒪᓪᓗ. 
 
ᒥᓂᔅᑕ ᐅᖃᕈᓐᓇᖅᑳ ᑎᑎᖅᑲᒥᒃ ᑖᔅᓱᒥᖓ 
ᐱᓚᐅᕐᒪᖔᑕ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑕᐃᓐᓇ ᐱᖅᑲᐅᔭᕗᑦ 
ᑎᑎᖅᑲᐅᔪᖅ ᐅᓪᓗᒥ ᖁᓛᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓯᐅᑦᓴᒃ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ (ᑐᓵᔨᑎᒍᑦ) ᒥᓂᔅᑕᐅᔪᖅ 
ᐃᓱᒪᒋᐊᒃᑲᓐᓂᕈᓐᓇᖅᑲ ᑖᔅᓱᒪ ᐱᔾᔪᑎᖓᓂᒃ, 
ᑖᒃᑯᐊ ᐃᖃᓗᒻᒥᐅᑦ ᐊᒥᓱᓂᒃ  

ᐊᑐᖃᑦᑕᕈᒪᒐᓗᐊᕐᒥᒻᒪᑕ ᐊᖑᓇᓱᖃᑦᑕᕐᓗᑎᒃ ᑕᒫᓂ 
ᓄᓇᓕᖏᓛᑦ ᓯᓛᑕᓂᓗ. ᐊᓯᐊᒍᑦ 
ᐃᓱᒪᓕᐅᕈᓐᓇᖅᑳ, ᑖᓐᓇ ᑭᒃᑯᑐᐃᓐᓇᕐᓄᑦ 
ᐊᑐᒐᔅᓴᐅᒍᓐᓇᕐᓗᓂ ᐃᑳᕈᑎᐅᒐᔭᖅᑐᖅ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᐅᑎᒍᒪᔭᕋ ᐋᒡᒐᐃ 
ᑖᓐᓇ ᐃᓱᒪᒋᒋᐊᔾᔮᙱᑕᕗᑦ ᑭᓯᐊᓂ ᐊᓯᖏᓐᓂᒃ 
ᐃᓱᒪᒋᐊᒃᑲᓐᓂᕈᓐᓇᖅᑐᒍᑦ ᑐᔅᓯᕋᐅᑎᒋᔭᖏᓐᓂᒃ 
ᑕᐃᒃᑯᐊ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑕ ᐃᖃᓗᓐᓂ. 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓯᐅᑦᓴᒃ. ᒥᔅᑕ ᐅᑲᓕᖅ.  
 
ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 002 - 3(2): 

$200,000 ᐃᓚᓐᖓᖅᑕᐅᓂᖏᑦ 2010-
2011 ᐊᑭᑐᔪᖅᑐᕈᑎᓄᑦ 
ᐊᕙᑎᓕᕆᔨᒃᑯᓐᓅᖅᑐᒃᓴᓂᑦ (ᐅᑲᓕᖅ) 

 
ᐅᑲᓕᖅ (ᑐᓵᔨᑎᒍᑦ): ᑕᐃᒪᐃᑉᐸᓪᓕ 
ᐃᑲᔪᖅᑐᕈᓐᓇᔮᙱᓇᒃᑯ ᐆᒪᔪᕐᓂᐊᑎᒃᑯᑦ 
ᑲᑎᒪᔨᖏᓐᓂᒃ ᐊᖏᖅᑕᐅᖁᙱᑦᑐᒍ ᓄᓇᓕᐅᔪᑦ 
ᐃᓱᒪᒋᓪᓗᒋᑦ. ᑕᐃᒪᓕ, ᐱᖁᔨᕗᖔᕈᒪᕗᖓ ᐆᒥᖓ, 
ᐃᔅᓯᕙᐅᑖᖅ. 
 
ᐱᖁᔨᕗᖓ $200,000 ᑐᔅᓯᕌᖑᔪᑦ ᐃᖃᓗᐃᑦ 
ᑰᖓᓂ ᒥᕐᖑᐃᓯᕐᕕᔅᓴᒧᑦ ᑐᕌᖓᔪᖅ ᓈᓴᐅᑎᓕᒃ 
50084 ᐲᖅᑕᐅᖁᓪᓗᒍ ᒥᑭᔫᑎᓂᒃ  
ᐊᑭᑐᔪᖅᑐᕈᑎᔅᓴᓂᒃ 2010-2011 
ᐊᑭᑐᔪᖅᑐᕈᑎᔅᓴᓕᐊᖑᓯᒪᔪᓂᒃ ᐊᕙᑎᓕᕆᔨᒃᑯᓐᓄᑦ.  
 
ᖁᔭᓐᓇᒦᒃ, ᐃᔅᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᐱᖁᔨᕗᖔᕈᑦ ᓈᒻᒪᒻᒪᑦ. ᑖᔅᓱᒧᖓ 
ᐊᐃᕙᔾᔪᑕᐅᓚᐅᖅᑎᓐᓇᒍ ᓇᓗᓇᐃᖅᓯᒋᐊᕈᒪᔪᖓ 
ᐊᑐᓂᑦ ᒪᓕᒐᓕᐅᖅᑎᐅᔪᑦ ᐊᑕᐅᓯᐊᕐᓗᓂ 
ᐅᖃᕈᓐᓇᖅᑐᖅ, 20 ᒥᓂᔅᒥᒃ ᐊᒻᒪᓗ 
ᐱᖁᔨᕗᖔᖅᑐᖅ ᑖᓐᓇ ᓂᓪᓕᖅᑳᕈᓐᓇᖅᑐᖅ 
ᐊᒻᒪᓗᑦᑕᐅᖅ ᑖᓐᓇ ᑭᖑᓪᓕᖅᐹᒥ 
ᓂᓪᓕᐊᕕᖃᕈᓐᓇᕆᓪᓗᓂ. ᐱᖁᔨᕗᖔᕈᒻᒧᑦ. ᐅᓇ 
ᐱᖁᔨᕗᖔᕈᑎ ᒪᐅᓐᖓᑲᐃᓐᓇᕈᓐᓇᖅᑭᐅᒃ? ᑖᓐᓇ 
ᑐᓂᐅᖅᑲᑲᐃᓐᓇᕐᓂᐊᕋᑦᑎᒍ ᐊᔾᔨᖓ 
ᐱᖁᔨᕗᖔᕈᑎᐅᑉ. 
 
ᐱᖁᔨᕗᖔᕈᑦ ᓈᒻᒪᒻᒪᑦ. ᐱᒋᐊᒃᑲᓂᕐᓗᑕ. ᑖᔅᓱᒧᖓ 
ᐅᖃᐅᓯᔅᓴᖃᒃᑲᓂᕐᓗᖓ ᐃᓕᖅᑯᓯᕆᓂᐊᖅᑕᑎᓐᓂ.  
 
ᐊᑐᓂ ᒪᓕᒐᓕᐅᖅᑏᑦ ᐊᑕᐅᓯᐊᕐᓗᓂ 
ᐅᖃᕈᓐᓇᖅᑐᖅ 20 ᒥᓂᔅᓯᒥᑦ ᐊᑯᓂᐅᓂᓕᒻᒥᑦ. 
ᐱᖁᔨᕗᖔᖅᑐᑦ ᓯᕗᓪᓕᖅᐸᐅᓗᓂ ᐊᒻᒪᓗ ᑖᓐᓇ 
ᐱᖁᔨᕗᖔᖅᑐᖅ ᑭᖑᓪᓕᖅᐹᖑᔪᒧᑦ 
ᓂᓪᓕᕐᕕᖃᕆᓪᓗᓂ. 
 
ᐱᖁᔨᕗᖔᕈᒻᒧᑦ. ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᑎᒍᑦ): ᑖᓐᓇ ᓴᖅᑭᖅᑕᕋ ᐃᒫᒃ, 
ᑕᒫᓂ ᓄᓇᕗᒻᒥ ᐱᖁᑎᖅᔪᐊᖃᕆᐊᖃᕋᑦᑕ 
ᑭᒃᑯᓕᒫᓄᓪᓗ ᐊᑐᖅᑕᐅᔪᓐᓇᖅᑐᒥ 
ᐱᔭᕆᐊᖃᕋᓗᐊᕋᑦᑕ. 
 
ᒐᕙᒪᑐᖃᒃᑯᑦ, ᑕᕝᕗᖓ ᐃᓚᒋᔭᐅᓚᐅᖅᓯᒪᒐᒪ, 
ᒐᕙᒪᒃᑯᓐᓂ ᐊᖏᖁᔨᓚᐅᖅᓯᒪᒻᒪᑕ 
ᐃᑳᕈᑎᓕᐅᖁᔨᓪᓗᑎᒃ ᑕᐅᕙᓂ ᑰᒻᒥ. 
ᓂᕆᐅᒋᔭᐅᓚᐅᖅᑐᑎᓪᓗ ᐃᓄᓐᓄᑦ ᐊᒥᓱᓄᑦ. 
ᑐᓴᓕᕐᒥᒐᒪᓕ ᐱᓱᑦᑐᓄᑦ ᑭᓯᐊᓂ ᐃᑳᕈᑎᐅᒐᔭᕐᒪᑦ.  

ᑕᐃᒪᐃᑦᑐᒥᑦ ᓴᖅᑮᒍᓐᓇᖏᓐᓂᕋᓚᐅᖅᓯᒪᒐᒪ. 
ᓱᒻᒪᑦ? ᐃᑳᕈᑎᑖᕈᒪᓂᕋᓚᐅᖅᓯᒪᒐᒪ ᑭᒃᑯᓕᒫᓄᑦ 
ᐊᑐᖅᑕᐅᒍᓐᓇᖅᑐᓂᑦ ᐱᓱᑦᑎᑐᐃᓐᓇᐅᖏᑦᑐᓄᑦ 
ᐊᖑᓇᓱᒋᐊᕆᐊᖃᓐᖏᑦᑐᓄᑦ. 
 
ᑕᐃᒪᓕ ᐅᒃᐱᕈᓱᓕᓚᐅᖅᑕᒃᑲ ᑕᐃᒃᑯᐊ ᒐᕙᒪᒋᔭᕗᑦ. 
ᑕᐃᓐᓇ ᑕᐃᒪᓕᖓᓂᐊᖅᑯ ᑲᑐᔾᔨᓪᓗᑕ ᕕᕗᐊᕆ 
2008-ᒥ ᓴᖅᑭᑎᑦᑎᓕᓚᐅᕋᑦᑕ ᑐᓴᒐᒃᓴᐅᔪᒥᑦ. 
ᑕᐃᒪᓚᕿᓚᐅᖅᑐᖓ ᐊᖑᓇᓱᑦᑎᐅᔪᑦ ᑕᕝᕙᓂ 
ᐊᒥᓱᓂᑦ ᕿᐱᓗᑦᑕᐅᖃᑦᑕᖅᓯᒪᒻᒪᑕ 
ᑕᐃᒫᔅᓴᐃᓇᑦᑕᐅᖅ ᐃᓄᐃᑦ ᑕᐃᒪᐃᒻᒪᑦ 
ᐊᖑᓇᓱᑦᑎᐅᕙᑦᑐᑦ ᓄᓇᕗᒻᒥ. 
 
ᒐᕙᒪᒃᑯᓅᖅᓯᒪᓪᓗᖓ ᐃᑲᔪᖅᓯᒪᔪᖓ ᐃᑳᕈᑎᓂᑦ 
ᑕᒪᒃᑯᐊ ᓂᕿᔅᓴᖅᓯᐅᕈᓐᓇᖃᑦᑕᓂᐊᕐᖓᑕ 
ᐃᓚᒥᓐᓄᑦ ᐊᖑᓇᓱᑦᑎᐅᔪᑦ ᐅᕙᓂ 
ᐃᑳᕈᑎᑖᕈᒪᒻᒪᑕ ᐃᑳᕈᓐᓇᖃᑦᑕᓂᐊᕐᒪᑕ 
ᐊᑦᑕᓇᕐᓂᖅᐹᖓᓂ ᐊᕐᕌᒍᒥ ᐅᑭᐊᔅᓵᒃᑯᑦ ᐊᒻᒪᓗ 
ᐅᐱᕐᖓᓕᖅᑎᓪᓗᒍ. ᐊᑐᖃᑦᑕᕈᒪᒋᓪᓗᑎᓪᓗ 
ᐊᓯᐊᓂ ᐅᐱᕐᖔᒃᑯᑦ ᐊᐅᔭᒃᑯᑦ. 
 
ᖃᐅᔨᒪᒐᑦᑕ ᓄᓇᒋᔭᕗᑦ ᑕᒫᓂ ᐱᓗᐊᖅᑐᖅ 
ᖃᖅᑲᖃᕈᓘᔭᕐᖓᑦ ᐃᒫᓪᓗ ᐱᓲᑎᓄᑦ 
ᐊᑐᕋᔅᓴᐅᓗᐊᕋᓂ ᑕᐃᒪᓕ ᐊᑭᐊᓂ 
ᒪᓂᖅᑲᑐᑯᓘᒻᒪᑦ ᓲᕐᓗ ᒥᓂᔅᑕᐅᑉ ᐊᖏᕐᕋᖓᓂ 
ᐊᕐᕕᐊᓂ. ᐊᑦᑕᓇᓐᖏᓂᖅᓴᐅᔪᑦ ᑕᒪᒃᑯᓄᖓ 
ᑎᓴᒪᓕᐅᔪᓄᑦ ᐊᑐᖅᑕᐅᓗᑎᑦ ᑕᐅᕙᓂ ᑕᒪᒃᑯᐊ 
ᑐᑦᑐᓕᐊᖃᑦᑕᓂᐊᕐᖓᑕ ᐊᒥᒐᖅᓰᓐᓇᕋᑦᑕ ᑐᑦᑐᓂᑦ 
ᑕᒫᓂ. ᐃᓱᒫᓘᒋᔭᐅᔪᑦ ᑐᓴᖃᑦᑕᖅᓯᒪᔭᒃᑲ. ᑕᐃᒪ 
ᐱᖁᔨᕗᖔᕈᑦ ᑖᓐᓇ ᓴᖅᑭᓚᕿᕙᕋ. 
 
ᐃᓱᒪᒋᓪᓗᒍ ᑕᒪᑉᑕ ᑕᐃᓐᓇ, ᑕᐃᒪ 
ᑐᑭᓯᓂᐊᖅᑐᔅᓴᐅᕗᑦ ᒪᓕᒐᓕᐅᖅᑎᐅᖃᑎᒃᑲ 
ᐃᑳᕈᑎᑖᕈᒪᒐᒪᓕ ᑭᒃᑯᓕᒫᓄᑦ ᑐᕌᖓᔪᒥᒃ  

ᐃᓚᐃᓐᓇᑯᓗᖏᓐᓅᖏᑦᑐᖅ. ᑭᒃᑯᓕᒫᑦ 
ᐃᑲᔪᖅᑕᐅᔪᓐᓇᖁᒐᒃᑭᑦ ᑕᐃᒫᒃ 
ᐱᔭᕆᐊᖃᓪᓚᕆᑦᑎᓪᓗᑕ ᑖᒃᑯᐊ 
ᑐᑭᓯᓂᐊᖅᑐᔅᓴᐅᕗᑦ ᒪᓕᒐᓕᐅᖅᑎᐅᖃᑎᒃᑲ. 
ᑕᐃᒪᓗ ᓂᕈᐊᓕᕈᑦᑕ ᑎᑎᕋᖅᑕᐅᖁᔨᓂᐊᕐᒥᔪᖓ 
ᐊᑎᖏᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᐅᖃᐅᓯᔅᓴᐃᑦ ᐱᖁᔨᕗᖔᕈᒻᒧᑦ. ᒥᔅᑕ 
ᐊᕐᕚᕐᓗᒃ.  
 
ᐊᕐᕚᕐᓗᒃ: ᐃᓛ ᐅᔾᔨᕐᓇᕐᒪᑦ ᑖᓐᓇ, ᐅᖃᐅᓯᐅᒻᒪᑦ, 
ᑖᓐᓇᒎᖅ ᐱᓱᕝᕕᔅᓴᑐᐃᓐᓇᐅᓂᐊᕐᒪᑦ, ᖃᓄᖅ 
ᑕᐅᕙᓐᓇᖃᐃ ᐃᖏᕐᕋᓇᙱᒻᒪᑦ 
ᓇᒧᙵᐅᓐᓇᖏᒻᒪᖅᑲᐃ ᐃᓱᒪᓐᓇᑲᐅᑎᒋᓚᐅᖅᑐᖅ 
ᑭᓯᐊᓂᓕ ᖃᐅᔨᒪᖅᑰᖅᑐᒍᑦ ᑕᕝᕙᓂ 
ᓄᓇᖃᖅᐸᑦᑐᒥᓂᖅᑎᒍᑦ ᑕᐅᕙᓐᓇ ᐅᐸᒍᒥᓇᕐᒪᑦ 
ᐃᓚᒌᑦᑐᓄᓪᓘᓐᓃᑦ Hᐊᓐᑕᖃᖅᑐᓅᓪᓘᓐᓃᑦ 
ᐅᒥᐊᖃᙱᑦᑐᓄᓪᓘᓐᓃᑦ.  
 
ᐊᒻᒪᓗ ᑕᒫᓃᑦᑐᓐᓃᕐᖢᖓ ᐃᖃᓗᖕᓂ 
ᑕᑯᖃᑦᑕᓕᓚᐅᕐᒥᒐᒪ ᕿᔪᓐᓂᒃ ᓇᐸᔪᐊᓗᖕᓂᒃ 
ᐊᖅᑯᑎᐅᑉ ᐱᓱᕝᕕᒃᑯᑦ ᑕᒪᐅᓇ ᐊᖅᑯᑎᐅᑉ 
ᑭᒡᓕᖓᒍᑦ ᖃᓂᒋᔮ, ᑭᓱᐊᓘᒐᓗᐊᑦᑕᐅᑭᐊᖅ ᒪᑯᐊ 
ᓇᐸᔪᐊᓘᑦᑕᓕᕆᕙᑦ ᓄᕝᕗᒃᓴᖅᓯᒪᓪᓗᑎᒡᓗ 
ᐊᔭᒃᑕᐅᔪᖃᕐᓂᐸᓪᓗᑭᐊᖅ ᑲᐱᕝᕕᒃᓴᐃᑦ 
ᑭᓱᒃᓴᐃᑭᐊᖅ ᒪᑯᐊ.  
 
ᑭᓯᐊᓂᓕ ᖃᐅᔨᓚᐅᕆᕗᖓ ᑭᖑᓂᖓᒍᑦ ᑕᒪᒃᑯᐊ 
ᐊᖑᓇᓱᒃᐸᑦᑐᐃᑦ ᓯᑭᑑᖅᐸᒃᑐᑦ ᑕᒫᓂ ᐃᓗᐊᓂ 
ᐃᖃᓗᐃᑦ ᐃᓗᐊᓂ ᐃᓪᓗᖃᖅᑐᑦ ᓯᒡᔭᔪᑦ 
ᖃᓂᙱᑦᑐᑦ, ᓯᓚᑖᓂᕐᓚᖏᑦᑐᓪᓗ, ᐊᔪᖅᓴᑦᑎᐊ 
ᖃᓄᖅ ᑲᓕᕝᕕᖃᕐᓗᑎᒃ ᑭᓯᐊᓂ ᑲᓕᒐᖃᕐᓗᑎᒃ 
ᑭᓯᐊᓂ ᐊᖑᓇᓱᒋᐊᕈᓐᓇᖅᑐᑦ, ᑕᒪᐅᓇ 
ᐃᖏᕐᕋᑲᑕᒋᐊᒃᓴᖅ ᐊᒃᓱᐊᓗᒃ ᐱᔭᕐᓂᖅᑰᖏᑦᑐᑦ 
ᐱᓗᐊᖅᑐᒥᒃ ᐹᓂ ᐃᓪᓗᖃᕐᕕᑦᑎᓐᓃᑦᑐᓪᓗ 
ᕿᑎᖓᓂ, ᐃᒪᓐᓇ ᓯᕐᓕᕿᑦᑎᐊᖅᖢᑎᒃ 
ᐊᒃᓱᕈᖅᑎᐊᕐᖢᑎᒃ ᐊᐅᓪᓚᕋᓱᖃᑦᑕᖂᖅᑐᑦ ᐃᓚᖏᑦ 
ᑕᒪᒃᑯᐊ ᑲᓕᒐᖃᙱᑦᑐᑦ. ᖃᐅᔨᓕᕆᕗᒍᑦ 
ᑭᖑᓂᐊᒍᑦ ᐃᓱᒪᒋᔭᐅᙱᑦᑐᑦ ᐊᖑᓇᓱᒃᑏᑦ 
ᐃᖃᓗᒻᒥᐅᑦ. 
 
ᑖᔅᓱᒥᖓ ᐸᕐᓇᓕᕋᒥᒃ ᓄᓇᖁᑎᑎᑦ ᐃᓗᐊ ᖃᓄᖅ 
ᐊᖅᑯᓯᐅᖅᑕᐅᓂᐊᕐᒪᖔᑦ 
ᓇᐅᒃᑰᖃᑦᑕᕐᓂᐊᕐᒪᖔᑕᓘᓐᓃᑦ 
ᑎᑎᕋᖅᓯᒪᔪᖃᙱᑦᑐᖅ. ᐊᖑᓇᓱᒃᑎᑦ ᑖᒃᑯᐊ  



ᕿᑎᖅᑰ, ᑎᓯᐱᕆ 3, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  
 

 

924

ᓇᐅᒃᑯᑦ ᐊᐅᓪᓚᖃᑦᑕᕐᓂᐊᕐᒪᖔᑕ, ᐊᒻᒪ 
ᐅᓂᒃᑳᕐᕕᐅᓕᕋᑦᑕ ᑖᔅᓱᒥᖓ ᐃᑳᕐᕕᔅᓴᒥᒎᖅ. 
ᒥᑦᑎᒪᑕᓕᒻᒥᐅᑦ 
ᒥᑦᑎᒪᑕᓕᒻᒦᑦᑐᙳᐊᕐᒥᐅᑕᙳᐊᖑᖅᑎᓚᐅᑲᓪᓚᒃᑲ 
ᑖᒃᑯᐊ ᐃᖃᓗᒻᒥᐅᑦ. 
 
ᒥᑦᑎᒪᑕᓕᒻᒥᐅᑦ ᐱᓱᕝᕕᒃᓴᑐᐃᓐᓇᕐᒥᒃ 
ᐃᑳᕈᑎᓕᖅᑕᐅᓂᐊᕈᑎᒃ ᕿᑎᖅᖠᖓ ᐊᒃᓱᐊᓗᒃ 
ᖁᒻᒧᖓᓕᕋᔭᖅᑐᑦ ᑖᒃᑯᓄᖓ ᒐᕙᒪᒃᑯᓐᓄᑦ. 
ᐊᖏᖅᑕᐅᔪᓐᓇᕋᔭᙱᒻᒪᑦ. ᑭᓱᒧᓪᓗ ᐊᑑᑎᖃᕋᔭᕐᒪᑦ 
ᑖᒃᑯᓄᖓ. ᑕᒫᓂᕐᒥᐅᑕᐅᙱᑦᑐᓄᑦ ᐱᓱᑲᑕᒍᒪᓲᓄᑦ 
ᐱᓱᕝᕕᑦᑎᐊᕙᑦᑎᐊᕌᓐᓄᒃᑐᖅ ᑭᓯᐊᓂ. 
 
ᐃᖃᓗᒻᒥᐅᑕᐅᙳᐊᕐᓗᓂ ᑕᐅᑐᒐᓱᓪᓗᒍ ᑖᓐᓇ 
ᓈᒻᒪᖏᑦᑐᖅ. ᓈᒻᒪᔾᔮᖏᑦᑐᖅ, 
ᖁᕕᐊᒋᔭᐅᓕᔾᔮᖏᑦᑐᖅ. ᑭᓯᐊᓂ ᑕᒪᐃᓐᓄᑦ 
ᐊᑑᑎᖃᕈᓐᓇᕐᓂᐊᖅᐸᑦ 
ᐃᓚᐃᓐᓇᖅᓯᐅᑕᐅᙱᓪᓗᓂ ᖁᕕᐊᒋᔭᐅᓂᐊᖅᑐᖅ 
ᐃᖃᓗᒻᒥᐅᓄᑦ. ᑖᓐᓇ ᓇᓗᓇᙱᑲᐅᑎᒋᔪᖅ. ᑖᓐᓇ 
ᐱᓪᓗᒍ ᐊᖏᕐᓂᐊᕐᒥᔭᕋ ᑖᓐᓇ ᐱᖁᔨᕗᖔᕈᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓘᒃ. ᒥᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑕᒪᒃᑯᐊ ᓴᖅᑭᕋᐃᒻᒪᑕ 
ᐃᒃᓯᕙᐅᑕᕗᖅᑲᐅᓇᐃ ᐊᓯᔾᔨᖅᐸᑦ ᐅᕙᓐᓄᑦ 
ᑐᕌᖓᔪᐊᓘᔮᓕᖃᑦᑕᕐᖓᑕ. 
 
ᐃᒃᓯᕙᐅᑖ, ᒥᓂᔅᑕᐅᓪᓗᖓ ᑮᓇᐅᔭᓕᕆᔨᒃᑯᓐᓄᑦ, 
ᐃᑲᔪᖅᑐᕈᓐᓇᔾᔮᖏᓐᓇᒃᑯ. ᑖᒃᑯᐊ 
ᖃᓄᐃᓕᐅᖅᓯᒪᓂᕆᔭᖏᑦ ᐅᖃᓕᒫᖅᓯᒪᒐᒃᑭᑦ 
1990 ᐱᒋᐊᓕᖅᑎᓪᓗᒋᑦ ᑖᒃᑯᐊ ᐅᖃᓕᒫᖅᓯᒪᔭᒃᑲ 
ᐸᕐᓇᒍᑕᐅᔪᓄᑦ ᐱᑕᖃᖅᓯᒪᔪᖅ 
ᐃᑲᔪᖅᑐᖅᑕᐅᓪᓗᑎᓪᓗ City-ᑯᓐᓂᒃ, ᐃᑳᕈᑎᐅᓗᓂ 
ᐱᓱᑦᑐᓄᑦ ᑭᓯᐊᓂ ᑖᒃᑯᐊ ᐃᑲᔪᖅᑐᐃᓗᑎᒃ ᑖᓐᓇ 
ᐱᓱᑦᑐᓄᑦ ᑭᓯᐊᓂ ᐃᑳᕈᑎᐅᒐᔭᕐᒪᑦ. 
 
ᐅᓇᓕᒃᓴᔭᒃᑯᑦ ᐊᒻᒪ ᐊᓯᖏᑦ ᐃᑲᔪᕈᒪᓇᕋᖅᓯᒪᕗᑦ  

ᑐᓂᓯᓗᑎᑦ $1 ᒥᓕᐊᓐ ᐅᖓᑖᓂ ᐱᓱᕝᕕᒻᒧᑦ. 
 
ᑖᒃᑯᐊ ᐊᕙᑎᓕᕆᔨᒃᑯᑦ ᐊᔅᓱᕈᑦᑎᐊᖅᓯᒪᒻᒪᑕ 
ᑕᕝᕙᓂ ᓄᓇᓕᓐᓂ ᐃᖃᓗᓐᓂ. 
ᑐᓴᖅᑎᑕᐅᓯᒪᓪᓗᑎᓪᓗ ᐊᔾᔨᒌᙱᑦᑐᓂᒃ 
ᐊᑎᓕᐅᖅᓯᒪᔪᖃᓚᐅᖅᓯᒪᒻᒥᒻᒪᑦ ᐊᒥᓱᐊᓗᓐᓄᑦ 
ᐊᑎᓕᐅᖅᑕᐅᓪᓗᑎᒃ ᐱᓱᕝᕕᐅᓂᐊᕐᓗᓂ, 
ᒫᓐᓇᐅᔪᕐᓕ ᑮᓇᐅᔭᓂᒃ ᐊᒥᒐᖅᓯᑎᓪᓗᑕ, 
ᐃᑲᔪᖅᑐᕐᓂᐊᕋᑦᑎᒍ ᑖᓐᓇ ᑕᐃᓐᓇ $1-ᒥᓕᐊᓐ 
ᑮᓇᐅᔭᖃᖅᑎᑕᐅᓂᖓ ᐊᑦᑕᕐᓇᕈᑎᒋᒐᔭᖅᐹ. 
 
ᖁᕕᐊᒋᔭᒃᑲᓗ ᑖᒃᑯᐊ ᐃᖃᓗᓐᓂ ᐅᖃᐅᓯᕆᔭᖏᑦ 
ᒪᕐᕉᓐᓂᒃ ᐃᑳᕈᑎᖃᕐᒥᒐᑦᑕ ᑕᐃᒃᑯᐊᓗ ᐃᑳᕈᑕᐅᔫᒃ 
ᒪᕐᕉᓐᓄᒃ ᑰᓐᓄᒃ ᑭᓯᐊᓂ ᐃᑳᕈᑎᑐᐃᓐᓇᐅᖏᑦᑐᓪᓕ 
ᐱᓱᑦᑐᓄᑦ. 
 
ᑭᓯᐊᓂ, ᑕᐃᒃᑯᐊ ᐱᓱᑦᑐᓪᓗ ᑕᒪᒃᑯᐊᖑᑎᓪᓗᒋᑦ 
ᐱᓲᑎᓪᓗ ᓄᓇᓯᐅᑎᓪᓗ ᐊᑦᑕᓇᖅᓯᓲᖑᒻᒪᑦ. 
ᑕᑯᓯᒪᒐᒃᑯ ᐃᖃᓗᑦᑑᑦᑎᐊᕐᒥ ᐱᓗᐊᖅᑐᒥ 
ᐊᑕᐅᓯᕐᒥᒃ ᐃᑳᕈᑎᖓᓂᒃ. ᐃᓱᒫᓗᒍᑎᒋᒐᒃᑯ 
ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᐅᖃᖅᑲᐅᒻᒪᑦ 
ᑭᐅᑎᓪᓗᒍ ᒥᔅᑕ ᐅᑲᓕᕐᒧᑦ 
ᐃᓱᒪᒋᐊᕐᓂᐊᕐᓂᕋᖅᑐᑎᒃ ᐊᓯᐊᒎᖔᕈᓐᓇᕋᔭᕐᒪᖔᑕ 
ᐸᕐᓇᐸᓪᓕᐊᓂᐊᖅᑎᓪᓗᒋᑦ. 
 
ᑖᓐᓇ ᓄᖅᑲᖓᑎᒋᐊᖃᖅᐸᓪᓚᐃᒍᓐᓃᖅᑕᕗᑦ 
ᐱᓕᕆᐊᖑᔪᖅ ᑲᔪᓯᑎᑐᐃᓐᓇᕐᓗᒍ ᑕᕝᕙᓂ 
ᐱᓱᕝᕕᐅᔪᖅ ᐃᑳᕈᑎᐅᔪᕐᖏᓛᖅ ᐃᓚᒌᖑᔪᑦ 
ᐱᓱᙳᐊᖃᑦᑕᕐᓗᑎᒃ ᐊᑦᑕᓇᙱᓪᓗᑎᒃ  

ᐃᓐᓇᒻᒪᕇᓪᓗ ᐃᖃᓗᑦᑑᑦᑎᐊᕐᒥ ᐃᓐᓇᑐᖃᐅᔪᑦ 
ᐅᖃᖃᑎᒋᓪᓗᒋᑦ ᐃᓱᒫᓗᒍᑎᖃᓚᐅᕐᒥᒻᒪᑕ 
ᒪᐃᔫᖁᔭᐅᑎᓪᓗᖓ ᑕᒪᒃᑯᐊ 
ᓱᒃᑲᐃᓪᓕᒋᐊᖅᑕᐅᖁᓪᓗᒋᑦ ᖃᒧᑕᐅᔭᐃᑦ.  
 
ᐃᒫᒃ ᐊᑦᑕᓇᙱᑦᑐᒦᓐᓂᐊᕐᖓᑕ, ᐄ, ᐃᖃᓗᐃᑦ 
ᑲᔾᔮᓇᖅᑐᐊᓗᒃ ᑕᒪᐅᖓᓗ ᐳᓛᕆᐊᖅᑐᑦ 
ᐊᒥᓲᕙᑦᑐᑎᒃ ᓂᐅᕐᕈᔪᑦ ᐊᒻᒪᓗ 
ᑕᑯᒍᓐᓇᖅᓯᒐᔭᕐᒥᒻᒪᑕ ᓯᓚᑖᓂ ᐃᓕᓐᓂᐊᕐᕕᐅᔪᓪᓗ 
ᐃᓚᒋᔭᐅᖃᑦᑕᕋᔭᕐᓗᑎᒃ ᓱᕈᓯᐅᔪᑦ 
ᑖᕗᙵᑎᖃᑦᑕᕐᓗᑎᒃ ᑕᑯᔪᒪᒐᔭᙱᓇᒃᑯᓕ 
ᓄᖅᑲᖅᑎᑕᐅᖁᙱᓇᒃᑯᑦ ᐱᑕᖃᕆᐊᖃᓪᓚᕆᒻᒪᑦ 
ᑕᕝᕙᓂ ᐃᖃᓗᓐᓂ ᐃᑲᔪᖅᐹᓪᓕᕋᔭᖅᑐᓂ 
ᓄᓇᕗᒻᒧᑦ. ᐄ, ᑕᑯᔪᒥᓇᒻᒪᕆᒻᒪᑦ ᐊᓯᖏᓐᓄᑦᑕᐅᖅ 
ᑮᓇᐅᔭᖃᖅᑎᑕᐅᓪᓗᓂ ᐅᖃᒃᑲᓂᕐᓗᖓ. 
 
ᑖᓐᓇ ᐃᑲᔪᖅᑐᔾᔮᖏᓐᓇᒃᑯ ᐱᖁᔨᕗᖔᕈᑎᐅᔪᖅ. 
ᖁᔭᓐᓇᒦᒃ ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐲᑕᓴᓐ. ᐱᖁᔨᕗᖔᕈᒻᒧᑦ, ᒥᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᔅᓯᕙᐅᑖᖅ ᐊᒻᒪᓗ 
ᖁᔭᓐᓇᒦᒃ ᐊᑕᖏᑦᑎᐊᖅᑐᓯ. ᐃᓛᒃ ᑖᓐᓇ 
ᓯᓚᑖᓃᙶᖅᓯᒪᓗᓂ ᐃᖃᓗᐃᑦ ᐃᓚᖓᒍᑦ 
ᑕᑯᓐᓇᕋᑦᑎᒍ ᓄᓇᓕᐅᓪᓗᑕ ᒥᑭᔪᒦᙶᖅᓯᒪᓪᓗᑕ 
ᐃᓕᖅᑯᓯᖃᕋᑦᑕᓕ ᐊᖏᔪᒥᒃ ᓄᓇᓕᕋᓛᓃᓛᒃ 
ᐃᓄᑦᑎᑐᐃᓐᓈᕈᔪᑦᑐᐃᓐᓇᐅᒐᑦᑕ ᐊᓯᕙᕐᓂᕐᒧᑦ, 
ᖃᓄᑐᐃᓐᓇᖅ ᐊᑲᕐᕆᔮᓕᒃᑲᓂᐊᖅᔪᒍᓐᓇᖅᑲᑕ  

ᓄᓇᖅᑲᑎᕗᑦ ᐊᓯᕙᖅᑏᓂᓛᒃ ᑭᓱᑐᐃᓐᓇᕐᒥᒃ 
ᑕᕝᕗᖓ ᑐᙵᕕᖃᐃᓐᓇᕋᑦᑕ ᑕᐃᒪᙵᓕᒫᖅ 
ᐃᓅᓪᓗᑕ ᐊᓯᕙᕐᓂᕐᒥᒃ ᐊᖑᓇᓱᓐᓂᕐᒥᒃ 
ᓂᕿᔅᓴᓯᐅᕐᓂᕐᒥᒃ. 
 
ᑭᓱᑐᐃᓐᓇᐃᑦ ᑕᐃᒪᙵᓕᒫᖅ ᓴᖅᑭᖅᑐᑦ 
ᐊᑲᕐᕆᔮᕈᑎᒋᒋᐊᖅᑕᕗᑦ ᑕᕝᕗᖓ 
ᓴᖑᑎᐊᖅᔪᓐᓂᐅᓴᑐᐃᓐᓇᕋᑦᑎᒍ ᑕᐃᒪᙵᓕᒫᖅ 
ᐱᖅᑯᓯᕆᒐᑦᑎᒍ ᑕᒪᓐᓇ. ᐊᒻᒪᓗ 
ᐃᒪᐃᓕᔪᓐᓇᖅᑐᖓᓕ ᐸᓐᓂᖅᑑᒥ 
ᐊᕐᕌᓂᐅᓚᐅᖅᑐᖅ ᐱᖓᓱᓂᒃ ᐃᑳᕈᑎᓂᒃ 
ᐊᑐᓕᓚᐅᕋᑦᑕ ᐱᖓᔪᐊᑦ ᑕᐃᓐᓇ ᓄᑖᖅ 
ᐊᑐᓕᖅᑕᕋᓗᐊᕗᑦ ᑕᐃᒃᑯᐊ ᒪᕐᕉᒃ ᓯᕗᓪᓖᒃ 
ᓱᕋᑦᑕᖅᑯᑦ ᑭᖑᓪᓕᖅ ᐊᑐᕆᐊᓚᐅᙱᒻᒪᕆᑦᑐᖅ 
ᑐᙵᕕᖓ ᓱᕋᒻᒥᒻᒪᑦ ᐊᑐᕈᓐᓃᑦᑕᕆᕗᖅ 
ᐱᖓᔪᐊᓐᓂ ᐊᒃᑑᕗᒥ ᐊᑐᑦᑕᓕᖅᑯᒍᑦ ᓄᑖᒥᒃ. 
ᑕᕝᕙ ᑭᓯᐊᓂ ᑖᒃᑯᐊ ᐱᖓᓱᑦ ᐃᑳᕈᑎᒋᓯᒪᔭᕗᑦ 
ᐸᓐᓂᖅᑑᒥ. ᓄᓇᓖᑦ ᐃᓱᒪᖅᓱᖅᑎᑕᐅᓚᐅᕐᖓᑕ 
ᓄᓇᓖᑦ ᐃᓄᐃᓐᓇᕈᔫᓪᓗᑎᒃ. ᑕᕝᕙᓂ 
ᐊᐃᕙᔾᔪᑕᐅᓚᐅᙱᒻᒪᕆᑦᑐᖅ. 
 
ᐊᑑᑎᖃᕈᓐᓇᕆᐊᖃᕐᖓᑦ ᑭᓱᓕᒫᓄᑦ. ᑖᓐᓇᓕ 
ᓱᓕᔪᕆᑦᑕᐅᑎᒋᒐᑦᑎᒍ ᖃᓄᒃᑲᓐᓂᖅ 
ᓂᓪᓕᖅᑐᖃᓚᐅᙱᒻᒪᑦ ᓄᓇᑦᑎᓐᓂ. 
 
ᐊᒻᒪᓗ ᑖᓐᓇ ᑐᐊᕕᕐᓇᕋᓗᐊᖅᑎᓪᓗᒍ ᐱᓚᐅᖅᑕᕗᑦ 
ᐊᑲᕐᕆᔮᕋᑦᑕ ᐱᓱᕝᕕᖄᖅᔪᑦᑐᑯᓘᑉᐸᑦ ᓴᓂᕌᒍᑦ 
ᑕᕝᕘᓇᓪᓚᕆᑯᓗᒃ ᓄᓇᓯᐅᑏᑦ 
ᐊᑐᖅᑕᖓᒎᕆᐊᖑᓐᖏᒻᒪᑦ ᐱᓱᓐᓂᐊᕐᓗᓂ ᓴᓂᕌᒍᑦ 
ᐱᓱᕝᕕᖃᕐᒪᑦ. ᑕᐃᒫᑦᑕᐅᖅ ᖃᓄᑐᐃᓐᓇᖅ 
ᖃᓄᖅᑑᒃᑲᓐᓂᑲᓐᓂᕈᓐᓇᑎᐊᖅᑑᒐᓗᐊᑦ ᑕᒫᓂ 
ᐃᖃᓗᓐᓂ ᑖᔅᓱᒪ ᒥᔅᓵᓄᑦ ᐊᒥᓱᓄᑦ 
ᐊᑐᖅᑕᐅᒃᑲᓐᓂᖁᓪᓗᒍ ᐃᓱᒪᓇᖅᑑᒐᓗᐊᕐᓖᓛᒃ. 
 
ᑕᒪᐅᓇ ᐃᓚᖓᒍᑦ ᐅᓇ ᑐᑭᓯᑦᑎᐊᓐᖏᓐᓇᒃᑯ: 
ᓄᓇᓕᐅᓪᓗᑕᓕ ᑮᓇᐅᔭᓂᒃ ᑐᔅᓯᕋᕋᐃᒐᑦᑕ 
ᑐᓂᔭᐅᒐᐃᒐᑦᑕ ᐱᒋᐊᕈᑎᔅᓴᒥᒃ 
ᖃᓄᐃᑦᑑᓂᐊᕐᒪᖔᑦ ᐊᖏᖅᑕᐅᓲᖑᒐᑦᑕ ᑲᑎᒪᔩᑦ, 
Hᐋᒻᒪᓚᒃᑯᑦ ᑲᑎᒪᔨᖏᑦ ᐅᕝᕙᓘᓐᓃᑦ ᓄᓇᓕᓐᓂᑦ 
ᑲᑎᒪᔨᐅᔪᑦ. 
 
ᐅᕙᓂᓕᐅᑯᐊ ᖄᖏᖅᑕᐅᓯᒪᔫᔮᑐᐃᓐᓇᖅᑐᑎᒃ 
ᓄᓇᓕᓐᓂᑦ ᑲᑎᒪᔨᐅᔪᑦ ᐱᔭᐅᒑᖓᑕ ᓱᒻᒪᒃᑭᐊᖅ  

ᑕᐃᒪᐃᒻᒪᖔᖅ ᑖᓐᓇ ᑐᑭᓯᓐᖏᑕᕋ, ᑖᒃᑯᐊᓗ ᑕᒫᓂ 
ᑲᒪᓪᓗᐊᑕᖅᑐᑲᓴᐅᔪᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ 
ᑖᒃᑯᐊᑦᑕᐅᖅ 
ᓂᓪᓕᕐᕕᖃᖅᑎᑕᐅᓪᓚᕆᒋᐊᖃᕆᓪᓗᑎᒃ. 
 
ᑭᓯᐊᓂ ᑕᒪᒃᑯᐊ ᐃᓚᒋᔭᐅᔮᕐᓂᖏᒻᒪᑕ ᐃᓚᖓᒍᑦ 
ᑕᒪᓐᓇ ᑭᓱᒧᑦ ᐊᑑᑎᖃᓪᓚᕆᓐᓂᐊᕐᒪᖔᑦ 
ᐋᖅᑭᑦᑕᐅᓇᓱᓕᖅᑎᓪᓗᒍ ᓱᒻᒪᒃᑭᐊᖅ, 
ᐱᖃᑕᐅᑎᑕᐅᑦᑎᐊᕐᓂᖅᑲᑕ 
ᑕᕝᕙᓃᒃᑲᔭᖅᐸᓪᓚᐃᓐᖏᑦᑐᑦ ᐅᓪᓗᒥ, 
ᐃᓚᐅᑎᑕᐅᑦᑎᐊᕐᓂᖅᑲᑕ ᑕᒪᒃᑯᐊ ᑲᑎᒪᔨᐅᔪᑦ 
ᓄᓇᓕᐅᔪᓂᑦ. 
 
ᑖᓐᓇᓕ ᐱᖅᑯᓯᕋ ᑕᐃᒪᓐᖓᓕᒫᖅ ᐃᓅᓪᓗᖓ 
ᐊᑲᕐᕆᔮᒃᑲᓂᐊᖅᔪᓂᕐᒥᒃ ᐊᓯᕙᕐᓂᕐᒧᑦ 
ᐱᖏᓐᓇᕋᑦᑕᓕ. 
 
ᑕᑯᓐᓇᖅᑐᒍ ᑕᕝᕘᓇ ᐊᑐᕈᓐᓇᕐᓂᐊᓐᖏᑉᐸᑦ 
ᑮᓇᐅᔭᒥᒃ ᓱᕙᓕᑭᐊᒥᒃ 
ᔭᒐᐃᑐᐃᓐᓇᓂᐊᖅᑑᔮᖅᑑᑎᒋᒐᒃᑯ. 
 
ᑖᓐᓇ ᒫᓐᓇ ᐲᖅᓯᒋᐊᕐᓂᖅ ᑖᒃᑯᓂᖓ 
ᓴᓂᕐᕙᖅᑕᐅᓯᒪᔪᓂᒃ ᐃᑲᔪᖅᓯᓂᐊᖅᑕᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᖅᑐᖅ. ᐱᖁᔨᕗᖔᕈᒻᒧᑦ. ᓇᓄᓕᒻᒧᑦ 
ᒪᓕᒐᓕᐅᖅᑎ. ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᓲᑎᖃᕋᒪᑦᑕᐅᖅ ᐃᓱᒪᒃᑯᑦ ᓄᓇᓖᑦ ᓱᓇᒥᒃ 
ᐱᓐᖑᖅᑎᑦᑎᔨᖃᕋᓱᐊᕋᒪᔭᕌᖓᒥᒃ ᐋᔩᖃᑎᒌᑦᑐᑎᒃ, 
ᐅᖃᓪᓚᖃᑎᒌᑦᑐᑎᒃ ᐱᖅᑯᓯᖃᓲᖑᒐᓗᐊᕐᒪᑕ.  
 
ᐊᒻᒪᓗ ᐃᖃᓗᓐᓅᓕᖓᔪᒥᒃ 
ᓄᓇᕗᓗᑦᑖᕐᒨᓕᖓᓐᖏᑦᑐᒥᑦ, 
ᐃᖃᓗᓐᓄᐃᓐᓈᓕᖓᔪᒥᒃ…ᓴᓪᓕᕐᒥᐅᑕᑎᒍᑦ 
ᐊᐱᕆᔭᐅᒐᔭᕋᓗᐊᕈᑦᑕ ᖃᓄᐃᓕᖓᖁᔨᕕᓯᓕ? 
ᐸᕝᕕᓴᒍᒪᒐᔭᖅᑑᔮᕆᓐᖏᓇᒃᑭᑦ 
ᒪᓕᒐᓕᐅᖅᑎᐅᒐᓗᐊᖅᑐᖓ.  
 
ᓲᕐᓗ ᐃᖃᓗᒻᒥᐅᑦ ᓴᓪᓕᕐᒨᓕᖓᔪᒥᒃ ᓱᓇᒥᒃ 
ᐸᕝᕕᓴᕆᐊᖅᑑᕋᔭᖅᑰᓐᖏᒻᒪᑕᑦᑕᐅᖅ 
ᓄᓇᓕᐸᐅᔭᒃᑯᑦ ᑲᑎᒪᔨᖃᕐᒪᑕ ᑕᒫᓂ ᑖᒃᑯᐊᓗ 
ᐃᓚᒋᔭᐅᖃᑕᐅᓂᑰᕙᓗᑦᑑᔮᖅᑐᑎᒃ ᑕᒪᑐᒧᖓ 
ᓴᖅᑭᑎᑦᑎᐸᓪᓕᐊᒐᓱᐊᕐᓂᕐᒧᑦ. 
 
ᐊᒻᒪᓗ ᐃᓚᐅᓯᒪᓐᖏᒃᑲᓗᐊᖅᑐᖓ ᑕᐃᑯᖓ 
ᑭᓪᓕᓯᓂᐊᖅᑎᑦᑎᒐᓱᐊᖅᑎᓪᓗᒋᑦ ᓱᓇ ᖃᓄᖅ, 
ᖃᓄᖅᑑᕈᑕᐅᓗᑦᑖᖅᑐᐃᑦ 
ᐃᓚᐅᕕᐅᔪᔅᓴᐅᓚᐅᕐᒥᔫᒐᓗᐊᑦ ᑕᒪᓐᓇ 
ᐸᕐᓇᑕᐅᓕᖅᑎᓪᓗᒍ. ᐅᔾᔨᕆᒐᒪ ᑭᓯᐊᓂ 
ᒐᕙᒪᑐᖃᒃᑯᓐᓂᓪᓗ 
ᑮᓇᐅᔭᓕᖅᑕᐅᓯᒪᕙᓗᔅᓯᒪᓂᖓ. 
 
ᐊᒻᒪᓗ ᒥᓂᔅᑕ ᓯᐅᑦᓴᒃ ᐅᖃᐅᓯᕆᖅᑲᐅᔮ ᑕᒪᓐᓇᒎᖅ 
ᓯᕗᓂᔅᓴᕆᓂᐊᖅᑕᑦᑎᓐᓂᑦ 
ᐃᓱᒪᒋᔭᐅᔪᓐᓇᕋᔭᕆᐊᖃᕆᐊᖓᓂᑦ  

ᐅᖃᐅᓯᕆᖅᑲᐅᔭᖓᓂᑦ. ᐅᖃᕐᓂᐅᓴᑐᐃᓐᓇᖅᑐᖓ, 
ᐃᒃᓯᕙᐅᑖᖅ ᒫᓐᓇᐅᔪᖅ ᐃᖃᓗᒻᒥᐅᖑᖃᑎᒌᑦᑐᓄᑦ. 
 
ᐋᖅᑭᑦᑕᐅᔭᕆᐊᖃᖅᓯᒪᔪᒥᓂᕐᓂᑦ 
ᐅᖃᐅᓯᖃᕋᓱᐊᖅᑐᖅᔫᔮᕐᓇᕐᒪᑦ ᓯᕗᓕᖅᑎᖏᑎᒍᑦ 
ᐃᖏᕐᕋᓂᑰᖅᑳᕐᓗᓂ ᒐᕙᒪᒃᑯᓐᓄᑦ 
ᑎᑭᐅᑎᑕᐃᓐᓇᕐᓂᐊᕐᓗᓂᐅᒐᓗᐊᖅ, 
ᑕᐃᒪᐃᑦᑑᔮᕆᓐᖏᓇᒃᑯ ᒫᓐᓇ, ᐃᒃᓯᕙᐅᑖᖅ. ᑖᓐᓇ 
ᓅᑦᑎᒋᐊᕈᑎᐅᔪᕐᓕ ᐊᖏᕈᓐᓇᓐᖏᑦᑕᕋ ᑖᓐᓇ 
ᐱᔾᔪᑎᒋᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᐱᖁᔨᕗᖔᕈᒻᒧᑦ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᓕᒐᓕᐅᖅᑎᑐᐃᓐᓇᐃᑦ ᐅᖃᖃᑦᑕᕐᖓᑕ 
ᐊᔪᕐᓇᖅᑑᔮᕐᒪᑦ ᐅᕙᒍᑦ ᐃᖃᓗᒻᒥᐅᑕᐅᙱᑦᑐᑎᒍᑦ 
ᑖᓐᓇ ᐃᖃᓗᓐᓄᐃᓐᓇᖅ ᑐᕌᖓᔫᔮᕋᓗᐊᕐᖓᑦ. 
ᑕᐃᒫᒃ ᐊᑲᐅᙱ ᐃᒫᒃ ᓯᓚᑎᕐᒥᐅᑕᐅᑎᓪᓗᑕ. 
 
ᐅᖃᕐᕕᒋᓇᓱᑦᑐᒍ ᐊᑲᐅᓗᐊᙱᒻᒪᕆᒻᒪᑦ 
ᐃᓚᖏᑎᒍᑦ ᐅᖃᖅᑐᑕ ᐃᑳᕈᑎᖃᐅᕋᑦᑕ ᑭᓱᓕᒫᓄᑦ 
ᐊᑐᖅᑐᓂᒃ ᖃᐅᔨᒪᙱᑦᑐᖓᓕ ᑭᓯᐊᓂ 
ᒥᕐᖑᐃᓯᕐᕖᑦ ᐃᓗᐊᓃᒻᒪᖔᑕ 
ᐊᔾᔨᒋᙱᔾᔪᑎᒋᑐᐃᓐᓇᕆᐊᖃᖅᐹ. 
ᑎᑎᖅᑲᐅᓯᐊᓚᐅᖅᓯᒪᒻᒥᒐᑦᑕ ᐆᒪᔪᕐᓂᐊᑎᒃᑯᓐᓂᒃ 
ᑭᓯᐊᓂ ᖃᐅᔨᒪᙱᑦᑐᖓ ᖃᓄᕐᓕ ᐃᖃᓗᓐᓂ 
ᑲᑎᒪᔨᖏᑦ ᓄᓇᓕᐸᐅᔭᒃᑯᑦ ᐃᓱᒪᒻᒪᖔᑕ 
ᖃᐅᔨᒪᙱᑦᑐᖓ. ᒥᕐᖑᐃᓯᕐᕕᒦᒻᒪᑦ. 
 
ᑕᐃᒫᖃᐃ ᒥᕐᖑᐃᓯᕐᕕᒻᒥ ᓄᓇᓯᐅᑎᖃᕈᒪᙱᒻᒪᑕ 
ᑕᐃᒪᐃᑉᐸᑦ? ᑕᐃᒪᓕ ᒐᕙᒪᒃᑯᑦ ᖃᓄᖅ  

ᐸᕐᓇᒍᑎᖃᖅᐸᑦ ᑕᐃᒃᑯᓄᖓ ᐊᖑᓇᓱᑦᑎᓄᑦ, 
ᐊᖑᓇᓱᑦᑎᓄᑦ ᖃᓄᐃᓕᖓᖁᔨᓂᐊᕐᒪᖔᑕ? 
ᑐᓴᕈᒥᓇᕐᓂᐊᖅᑯᖅ ᒥᓂᔅᑕᒧᑦ ᓇᓗᓇᖅᑐᒦᒃᑲᒪ. 
ᐃᑲᔪᖅᑐᕐᓗᒍ ᓂᕈᐊᕈᑎᒋᔪᒪᙱᑕᕋ, ᑕᒪᓐᓇ 
ᐃᖃᓗᓐᓂᒥᐅᓂᒃ ᑲᒪᒋᔭᐅᒋᐊᖃᖅᑑᔮᕋᓗᐊᕐᖓᑦ 
ᐃᖃᓗᒻᒥᐅᓄᑦ. 
 
ᒫᓐᓇᐅᔪᖅ ᓇᓕᐊᓐᓄᑦ ᓂᕈᐊᕐᓂᐊᕐᒪᖔᕐᒪ 
ᓇᓗᔪᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒪᒥᐊᓇᖅ, ᒥᔅᑕ ᓯᐅᑦᓴᒃ. ᐱᖁᔨᕗᖔᕈᒻᒧᑦ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓯᕙᐅᑖᖅ, ᐄ, ᑖᒃᑯᐊ 
ᑐᓴᖅᑕᖏᑦ ᐅᕙᖓᓕ ᓇᑭᙶᕐᓗᖓ ᐅᖃᕐᓂᐊᕋᒪ 
ᓇᓗᓇᐃᕐᓂᐊᕋᒃᑯ ᑕᕝᕙᓃᑦᑐᓕᒫᓄᑦ ᑕᐃᓐᓇ 
ᒥᕐᖑᐃᓯᕐᕕᐅᔪᖅ ᑰᒻᒥ ᐱᒋᐊᓚᐅᖅᓯᒪᔪᖅ ᓄᕕᐱᕆ 
1990ᒥ. ᐃᖃᓗᓐᓂ ᑕᐃᔅᓱᒪᓂ ᑎᑎᕋ 
ᐃᑲᔪᖅᑐᐃᓚᐅᖅᓯᒪᔪᑦ. 
 
ᔭᓄᐊᕆ 1991-ᒥ ᑕᐃᓐᓇ ᒥᕐᖑᐃᓯᕐᓂᕐᒧᑦ 
ᐸᕐᓇᒍᑕᐅᔪᖅ ᓴᖅᑭᑕᐅᓚᐅᖅᓯᒪᔪᖅ ᑕᐃᔅᓱᒪᓂ 
ᑐᙵᕕᒃ ᓄᓇᕗᒻᒥ ᓄᓇᓕᓐᓂ ᐋᔩᖃᑎᒌᓐᓂᒃᑯᑦ 
ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦᑎᒍᑦ ᕿᑭᖅᑖᓗᒻᒥ 
ᐃᓄᐃᑦ ᑲᑐᔾᔨᖃᑎᒌᖏᑦ ᐃᖃᓗᓐᓂ 
ᐱᓕᕆᕕᖃᖅᑐᑦ ᑲᑐᔾᔨᖃᑎᒌᖏᓐᓄᑦ ᑲᑎᒪᔨᐅᔪᑦ 
ᐊᒻᒪᓗ ᕿᑭᖅᑖᓗᒻᒥ ᐳᓚᕋᑦᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓂᒃ.  
 
ᑕᐃᒪᓕ ᐱᔭᕇᖅᑕᐅᓕᓚᐅᖅᐳᖅ 1995 
ᐃᓚᒋᔭᐅᓪᓗᑎᒃ ᑕᐃᒃᑯᐊ ᐅᖃᐅᓯᕆᕋᑖᖅᑕᒃᑲ 
ᐃᒪᐃᓕᖁᔨᓕᓚᐅᖅᓯᒪᓗᐃ ᑰᒃ ᐊᑭᐊᓂ ᑲᒪᕕᒃ  

ᒥᕐᖑᐃᓯᕐᕕᐅᔪᖅ ᐃᑳᕈᑎᖃᕐᓂᐊᕐᓗᓂ ᐱᓱᕝᕕᒻᒥ 
ᐊᑐᖅᑕᐅᖃᑦᑕᓂᐊᕐᓗᑎᒃ ᑖᔅᓱᒪ ᐱᖓᓐᓇᖓᓄᑦ. 
 
ᒪᐃ 29, 2002 ᓯᑎᒃᑯᑦ ᐊᖏᓕᓚᐅᖅᓯᒪᔪᖅ 
ᐃᑲᔪᖅᑐᐃᓕᖅᑐᑎᒃ ᐱᓱᕝᕕᐅᓂᐊᖅᑐᒥᒃ 
ᒥᕐᖑᐃᓯᕐᕕᒻᒥ 2002ᒥ ᑲᑐᔾᔨᖃᑎᖃᓕᓚᐅᕐᒥᔪᑦ 
ᐆᒪᔪ ᐅᓇᓕᒃᑯᓐᓂ ᐊᒻᒪᓗ ᐃᖃᓗᓐᓂ ᑲᓇᑕᒥᓗ 
ᐱᓱᕝᕕᐅᔪᓂᒃ ᐱᓱᕝᕕᐅᓂᐊᖅᑐᓂᒃ ᑕᕝᕘᓇ 
ᐃᑳᕈᑎᒃᑯᑦ. 
 
2004-ᒥ ᐅᓇᓕᔅᓴᓕᕆᔨᒃᑯᑦ ᑎᑎᕋᐅᔭᓕᓚᐅᖅᑐᑦ 
ᐃᑲᔪᕐᓂᐊᕐᓗᑎᒃ ᑕᕝᕗᖓ ᐃᑲᔪᕈᑕᐅᓂᐊᕐᓗᑎᒃ 
ᓴᓇᔭᐅᓂᖓᓄᑦ ᑖᔅᓱᒧᖓ ᐱᓱᕝᕕᐅᔪᒧᑦ. ᐃᖃᓗᓐᓂ 
$25,000-ᓂᒃ ᑐᓂᓯᓚᐅᖅᑐᑦ ᑕᕝᕗᖓ 
ᓴᓇᔭᐅᓂᖓᓄᑦ ᐊᒻᒪᓗ ᑮᓇᐅᔭᓂᒃ ᓴᖅᑮᓇᓱᒃᑐᑎᒃ 
ᑲᓇᑕᒥᓗ ᐱᓱᕝᕕᐅᔪᓂᒃ ᑐᓂᓯᓚᐅᖅᑐᑦ $162,000 
ᐱᓱᕝᕕᐅᓕᐊᕐᓗᓂ ᐃᑳᕈᑦ. 
 
ᓄᕕᐱᕆ 14, 2006 ᐃᖃᓗᓐᓂ ᓯᑎᒃᑯᖏᑦ ᑕᐃᒪ 
ᐊᖏᓕᓚᐅᕐᒥᔪᑦ ᐱᓱᕝᕕᐅᓂᐊᖅᑐᒥᒃ ᐃᑳᕈᒻᒥᒃ, 
ᕕᕗᐊᕆ 2008 ᐃᓄᓕᕆᔨᑐᖃᒃᑯᑦ $839,000 
ᓴᓇᔭᐅᔾᔪᑎᔅᓴᖓᓄᑦ ᑖᔅᓱᒧᖓ ᐱᓱᕝᕕᐅᔪᒧᑦ 
ᐃᑳᕐᕕᒻᒧᑦ. ᑕᐃᒪᙵᓪᓕ ᑕᐃᒪᓕ ᑐᔅᓯᕋᐅᑕᐅᔪᒥᑦ 
ᑐᓂᓯᒃᑲᓐᓂᓛᖅᑐᒍᑦ 2009 ᑖᓐᓇ 
ᓇᓗᓇᐃᖅᑕᐅᓯᒪᓕᖅᑲᑦ. 
 
ᒫᔾᔨ 18, ᕉᑕ ᐅᖔᓛᖅ ᑖᒃᑯᐊ ᑕᐃᓐᓇ 
ᐸᕐᓇᒍᑕᐅᒋᐊᙵᖅᓯᒪᔪᖅ ᐃᑳᕐᕕᐅᔪᒥᒃ ᑭᓯᐊᓂ  

ᐃᑳᕈᑎᖃᕈᒪᓪᓗᑎᒃ ᒫᑦᓯ 5-ᒥ ᒥᓂᔅᑕᐅᔪᓂᒃ 
ᑲᔪᓯᖁᔭᐅᓕᓚᐅᖅᓯᒪᔪᖓ ᑕᐅᕙᓂ ᐃᑳᕐᕕᐅᔪᒥ 
ᑰᒻᒥ. 
 
ᒫᔾᔨ 12, 2009 ᑐᖏᓕᕆᔭᕋ ᑲᑎᒪᖃᑎᒋᓪᓗᒍ 
ᐊᒻᒪᓗ ᐃᓄᓕᕆᔨᑐᖃᒃᑯᓃᓐᓂᐊᖅᑐᖅ 
ᑮᓇᐅᔭᖃᖅᑎᑦᑎᓂᐊᓚᐅᖅᑐᖅ ᐃᑳᕐᕕᐅᔪᒥᒃ 
ᐱᓱᑦᑐᓄᑦ ᒫᑦᓯ 23, 2009 ᓴᐃᒪᓐ ᐊᕙ ᑕᐃᔅᓱᒧᖓ 
ᐃᑲᔪᖅᑐᖅᑕᐅᖏᓐᓇᕈᒪᓪᓗᓂ ᐅᓇᓕᔅᓴᐅᔪᓂᒃ 
ᑖᒃᑯᓄᖓ ᐱᓱᕝᕕᐅᔪᒧᑦ ᐃᑳᕈᑎᔅᓴᓂᒃ.  
 
ᒫᔾᔨ 25-ᖑᑎᓪᓗᒍ 2009 ᑕᐃᒃᑯᐊ 
ᐱᓱᕝᕕᓕᕆᔨᐅᔪᑦ ᑲᓇᑕᒥ ᐃᑲᔪᖅᑐᐃᓂᕐᒥᓂᒃ 
ᓇᓗᓇᐃᖅᓯᓕᓚᐅᕐᒥᔪᑦ 25-ᐳᓴᖓᓂᓪᓗ 
ᐃᑲᔪᖅᑐᐃᓂᐊᖅᑐᑎᒃ ᐃᐳᕈ 9, 2009 
ᐅᖃᒃᑲᓐᓂᓚᐅᖅᑐᑦ ᓯᕗᓪᓕᐅᔾᔨᖁᔨᓪᓗᑎᒃ 
ᐱᓱᕝᕕᐅᓂᐊᖅᑐᓂᒃ ᐊᐅᓚᐅᑎᓕᓐᓄᑦ 
ᐊᑐᖅᑕᐅᖃᑦᑕᔮᙱᑦᑐᒥᒃ ᐊᐅᔭᒃᑯᑦ. 
 
ᒪᐃ 12 ᑖᒃᑯᐊ ᕉᑐᕆ ᑲᓚᑉᑯᑦ ᐃᑲᔪᖅᑐᐃᓂᕐᒥᓂᒃ 
ᓇᓗᓇᐃᖅᓯᓚᐅᖅᑐᑦ ᐱᓱᕝᕕᐅᓂᐊᖅᑲᑦ ᑭᓯᐊᓂ ᔫᓐ 
1ᖑᑎᓪᓗᒍ ᑕᒫᓂ ᐅᕙᖓ ᐊᒻᒪᓗ ᒥᓗ 
ᑲᑎᒪᖃᑎᒋᓚᐅᖅᑕᕗᑦ ᐅᓇᓕᔅᓴᓕᕆᔨᒃᑯᓐᓂᒃ 
ᐃᓄᓕᕆᔨᑐᖃᒃᑯᓃᙶᑐᕐᓗ ᑖᒃᑯᐊ ᑕᒪᒃᑮᒃ 
ᐊᖏᖅᓯᒪᓂᕋᓚᐅᖅᑐᑦ ᐱᓱᕝᕕᐅᔪᒧᑦ ᐃᑳᕈᑎᒧᑦ.  
 
ᐃᒃᓯᕙᐅᑖᖅ, ᐄ, ᑖᓐᓇ ᐃᖃᓗᐃᑦ ᐱᖓᓐᓇᖓᓄᑦ 
ᐊᖏᖅᑕᐅᔪᒪᔫᒐᓗᐊᖅ ᑖᔅᓱᒧᖓ ᐲᖅᑕᐅᖁᓪᓗᒍ 
ᐃᑳᕈᑎᐅᔪᖅ ᐃᖅᑲᐃᑎᑕᐅᒋᐊᖃᖅᑐᖅ ᑖᓐᓇ  



ᕿᑎᖅᑰ, ᑎᓯᐱᕆ 3, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  
 

 

929

ᐋᖅᑭᑕᐅᒻᒪᑦ ᐊᖏᓚᐅᖅᓯᒪᒻᒪᑕ ᒐᕙᒪᒃᑯᑦ 
ᑖᒃᑯᓄᖓ ᓯᑎᒃᑯᓄᓪᓗ ᑖᒃᑯᓄᖓ ᐊᑐᓕᕐᓂᐊᕐᖓᑕ. 
 
ᓄᑖᒥᒃ ᓴᖅᑮᓂᕐᒧᑦ, ᐃᒐᔭᖅᑐᕐᕕᐅᔪᓂᒃ 
ᓇᓗᓇᐃᒃᑯᑕᕐᓂᒃ ᐊᖏᓪᓕᒋᐊᖅᑕᐅᓂᖓᓄᓪᓗ 
ᑖᔅᓱᒪ ᒥᕐᖑᐃᓯᕐᕕᐅᑉ. ᑖᓐᓇᓕ ᓈᒻᒪᑦᑑᔮᙱᒻᒪᑦ 
ᑕᕝᕗᖓ ᓄᓇᓕᓐᓄᑦ ᑕᐃᒪᐃᖁᕙᓪᓚᐃᖏᓐᓇᑦᑎᒍ. 
 
ᒪᓕᑦᑐᒍ 2008ᒥ ᑕᐃᒃᑯᐊ ᐊᐅᓪᓚᐸᓪᓕᐊᔪᓄᑦ 
ᓇᓗᓇᐃᖅᑕᐅᓛᖅᑐᑦ ᐊᒥᓲᓂᖅᐹᑦ ᑕᐅᕗᙵᐸᑦᑐᑦ 
ᑰᒻᒥ ᐊᒻᒪ 2221 ᐊᒥᓱᑦ ᒪᕐᕈᐊᖅᑎᓗᐊᙳᐊᖅᑐᒍ 
ᑲᓇᑕᓕᒫᒥ ᒥᕐᖑᐃᓯᕐᕕᓐᓂᑦ ᓄᓇᕗᒻᒥ. ᐳᓚᕋᖅᑐᑦ 
ᐊᒥᓱᕈᕆᐊᖅᓯᒪᕗᑦ, 6,750 1999-ᒥ 14,000-
ᖑᓕᓚᐅᖅᑐᑦ 2005-ᒥ.  
 
50-ᐳᓴᖏᓪᓗ ᐊᑐᖅᑕᐅᑲᓐᓂᖃᑦᑕᓕᖅᑐᑦ 
ᖃᓄᐃᓕᐅᕐᕕᐅᓗᓂ ᑭᓯᐊᓂᓕ ᐄ, ᑕᐃᒫᒃ 
ᐊᒥᓱᕈᖅᐸᓪᓕᐊᑎᓪᓗᒋᑦ ᐅᐸᔅᓯᕙᑦᑐᑦ 
ᐅᖃᐅᓯᕆᖃᑦᑕᓂᐊᖅᑐᑎᒍᓪᓗ ᐊᒥᓱᒻᒪᕆᐅᔪᑦ 
ᐊᐅᓪᓚᔾᔨᓪᓗᑎᒃ ᐱᓕᕆᕕᐅᔪᓂᒃ ᑕᒪᒃᑯᐊ 
ᐳᓛᕆᐊᖅᑐᑦ ᓄᓇᖃᖅᑐᑦ ᐃᓐᓇᒻᒪᕆᐅᔪᑦ 
ᓱᕈᓯᐅᔪᓪᓗ ᑕᐅᕗᙵᖃᑦᑕᕈᓐᓇᖁᓪᓗᒋᑦ 
ᓄᓇᕙᒋᐊᕐᓗᑎᓪᓘᓐᓃᑦ ᐃᖃᓗᒋᐊᖅᑐᕐᓗᑎᓪᓘᓐᓃᑦ 
ᐃᒫ ᓴᐳᑎᓯᓇᓱᓐᓂᓯᓈᕐᓗᒍ. 
 
ᑖᒃᑯᐊ $200,000 ᐲᕈᒪᔭᖏᑦ ᐃᒫᒃ 
ᐊᐅᓚᑦᑎᒍᓐᓇᔮᙱᓚᒍᑦ ᑕᒪᒃᑯᓂᖓ 
ᐃᑉᐱᓇᕐᓂᖓᓄᑦ ᑕᒪᒃᑯᓄᖓ ᑐᔅᓯᕌᖑᓯᒪᔪᓂᒃ  

ᓯᑎᖓᓄᑦ ᒥᕐᖑᐃᓯᕐᕕᒧᓪᓗ. ᑕᑯᔅᓴᐅᑎᑦᑎᒍᓐᓇᕋᑦᑕ 
ᑲᓇᑕᒥ ᑮᓇᐅᔭᑎᒍᑦ ᓴᖅᑭᔮᖅᑎᑦᑎᓂᕐᒧᑦ 
ᐱᕕᖃᖅᑎᑕᐅᓗᑎᒃ ᐃᒫᒃ ᐃᓅᓯᖃᑦᑎᐊᓂᕐᒧᓪᓗ. 
 
ᐃᒃᓯᕙᐅᑖᖅ, ᑖᓐᓇ ᓯᐅᓪᑯᐊ ᒍᕆᐅᓂᐅᓪ 
ᒥᕐᖑᐃᓯᕐᕕᒃ ᐱᑐᖃᐅᓂᖅᐹᖅ ᐊᒻᒪᓗ ᑕᕝᕙᓃᑦᑐᓂ 
ᐃᖃᓗᓐᓂ ᒐᕙᒪᖃᕐᕕᐅᔪᒥ. ᑕᐃᒪᙵᑦ 1999ᒥᓂᑦ 
ᒪᕐᕈᐊᑎᙳᐊᖅᑐᑎᖅᑲᐃ ᐃᓄᒋᐊᓐᓂᖃᓕᕐᖓᑕ 
ᐊᒻᒪᓗ ᐊᑐᖅᑕᐅᓂᖅᓴᐅᕙᓕᖅᐳᑦ ᑖᒃᑯᐊᓕ 
ᐊᖏᖃᑎᒌᒍᑎᒋᓚᐅᖅᓯᒪᔭᕗᑦ ᓯᑎᒃᑯᓪᓗ ᑖᓐᓇ 
ᑲᒪᒋᔭᐅᑦᑎᐊᕆᐊᓕᒃ. ᐅᐱᒋᔪᓐᓇᕆᐊᖃᖅᑐᑎᒍᓗ. 
 
ᐊᑭᒋᓂᐊᓚᐅᖅᓯᒪᔭᖓ $2.73-ᒥᓕᐊᓐᒧᑦ ᑭᓯᐊᓂᓕ 
ᑎᓴᒪᓕᓐᓄᑦ $8-10 ᒥᓕᐊᓐᖑᒐᔭᕆᕗᖅ. ᑖᓐᓇ 
ᑲᔪᓯᑎᙱᑯᑦᑎᒍ ᐱᓱᕝᕕᐅᒐᔭᖅᑐᖅ ᐃᑳᕈᑦ, 
ᑕᐃᒃᑯᐊ ᐃᑲᔪᖃᑦᑕᓚᐅᖅᑐᑦ 
ᐃᑳᕈᑎᖃᓐᖏᑎᐊᒻᒪᕆᓪᓗᑕ ᑕᐃᒃᑯᓂᖓ 
ᐃᑲᔪᖅᓯᔮᓐᖏᒻᒪᑖ? ᐱᐅᒐᔭᓐᖏᒻᒪᑦ ᑕᐃᒃᑯᓄᖓ 
ᐊᑐᖅᐸᑦᑐᓄᑦ ᐃᑳᕈᑎᐅᔪᒥᑦ ᑕᐃᒃᑯᓄᖓᓗ 
ᐳᓛᕆᐊᖅᐸᑦᑐᓂᒃ ᑕᒪᐅᖓ ᓄᓇᑦᑎᐊᕚᓗᑦᑎᓐᓄᑦ. 
 
ᑕᐃᒪᓕ ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᑐᐃᖁᕙᒃᑲ 
ᑖᔅᓱᒧᖓ ᐃᑲᔪᖅᑐᐃᖁᓪᓗᒋᑦ. ᐱᖁᔨᕗᖔᕈᑦ 
ᐃᑲᔪᖅᑐᔮᓐᖏᓇᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᒋᐊᖅᑎᑦᑎᕗᖓ ᒪᓕᓪᓗᒍ ᒪᓕᒐᖅ ᓈᓴᐅᑎᓕᒃ  

6(2), ᓄᖅᑲᕐᕕᒋᑯᔭᑦᑕ ᐃᑲᕐᕋᖏᑦ 
ᐅᖓᕙᕆᐊᖅᑕᐅᓗᒋᑦ ᐅᖓᕙᕆᐊᕐᓗᑎᒍ, 
ᐱᔭᕇᖅᑕᐅᔪᓐᓇᕐᓂᐊᕐᒪᑕ ᒫᓂ ᐅᖃᐅᓯᕆᔭᕗᑦ, 
ᒫᓂ ᑲᑎᒪᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᐱᖁᔨᕗᖔᖅᑐᖃᕐᒪᑦ ᑖᓐᓇ 
ᓄᖅᑲᕐᕕᒋᕙᑦᑕᑦᑕ ᐅᖓᑖᓅᓕᕋᓗᐊᕐᓗᑕ. ᑖᓐᓇ 
ᐊᐃᕙᔾᔪᑕᐅᔪᓐᓇᖏᑦᑐᖅ. ᓈᒻᒪᓴᖅᑐᑦ 
ᐱᖁᔨᕗᖔᕈᒻᒧᑦ ᐃᓵᓚᐅᕐᒥᒋᔅᓯ. ᓈᒻᒪᓴᓐᖏᑦᑐᑦ 
ᐱᖁᔨᕗᖔᕈᒻᒧᑦ ᐃᓵᒋᔅᓯ. ᐱᖁᔨᕗᖔᕈᑦ ᑲᔪᓯᔪᖅ 
ᑖᓐᓇ ᐱᔭᕇᕋᓱᓐᓂᐊᖅᑕᕗᑦ ᐅᖃᐅᓯᕆᔭᕗᑦ. 
 
ᐅᖃᐅᓯᔅᓴᐃᑦ ᓱᓕ ᐱᖁᔨᕗᖔᕈᒻᒧᑦ? ᒪᒥᐊᓇᖅ. 
ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇᑦᑕᐅᖅ 
ᑲᑎᒪᔨᐅᖃᑎᒐ ᓇᓄᓕᒻᒦᓐᖔᖅᑐᖅ ᑕᒪᐅᖓ 
ᐃᖃᓗᐃᑦ ᐱᓕᕆᐊᖏᓐᓇᑦ, ᐱᓕᕆᐊᖏᓐᓄᑦ 
ᑖᔅᓱᒧᖓ ᐃᖃᓗᓐᓄᑦ ᑐᕌᖓᔪᒧᑦ ᐊᒻᒪᓗ 
ᑕᒫᓂᕐᒥᐅᑕᐅᓐᓇᓂ ᓲᕐᓗ ᐅᖃᓪᓚᖅᑲᐅᒻᒪᑦ 
ᐊᖏᖃᑎᒋᓪᓗᒍ. 
 
ᐊᒻᒪᓗᑦᑕᐅᖅ ᒥᔅᑕ ᐅᑲᓕᐅᑉ ᑕᒪᓐᓇ ᐃᓄᓐᓄᑦ 
ᑕᒫᓃᑦᑐᓄᑦ ᐃᑲᔪᕐᓂᖃᕈᓐᓇᕐᓂᖓ ᑕᐅᑐᒻᒪᒍ 
ᐅᑉᐱᕆᑦᑎᐊᖅᑐᒍᑦᑕᐅᖅ.  
 
(ᑐᓵᔨᑎᒍᑦ) ᐃᒃᓯᕙᐅᑖᖅ, ᐊᖏᖃᑎᒋᕙᕋ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒐ ᓇᓄᓕᒻᒧᑦ 
ᐅᖃᐅᓯᖃᖅᑎᓪᓗᒍ ᑕᒪᑐᒥᖓ. ᐄ, ᑕᒪᓐᓇ 
ᐱᓕᕆᐊᕆᔭᐅᒋᐊᖃᕐᒪᑦ ᑕᒫᓐᖓᑦ ᓄᓇᓕᒻᒥᑦ, ᓲᕐᓗ 
ᓄᓇᓕᐸᐅᔭᐅᑉ ᑲᑎᒪᔨᖏᑎᒍᑦ. 
 
ᐅᑉᐱᕈᓱᒻᒥᒐᒪ ᑕᐃᒃᑯᐊ ᐅᖃᐅᓯᕆᖅᑲᐅᔭᖏᑦ ᒥᔅᑕ 
ᐅᑲᓕᐅᑉ ᐃᓱᒫᓘᑎᒋᔭᖓ ᑕᐃᒫᒃ 
ᐊᖑᓇᓱᑦᑎᐅᓪᓗᓂ ᐃᓛᒃ, ᑐᑭᓯᒍᓐᓇᖅᑕᕋ ᑕᒪᓐᓇ.  
ᒪᕐᕉᓐᓂᒃ ᐃᑳᕈᑎᖃᕋᑦᑕ ᓄᓇᓕᑦᑎᓐᓂᑦ, 
ᐊᑐᖅᑕᐅᒍᓐᓇᖅᑐᑎᒃ ᓄᓇᓯᐅᑎᓄᑦ, ᓯᑕᒪᓕᓐᓄᑦ  

ᐃᓛᓐᓂᒃᑯᑦᑕᐅᖅ ᐅᑭᐊᔅᓵᒃᑯᑦ ᐅᐱᕐᖔᒃᑯᓪᓘᓐᓃᑦ 
ᖃᒧᑕᐅᔭᕐᓄᑦ ᐊᑐᖅᑕᐅᔪᓐᓇᖃᑦᑕᖅᑐᑦ. 
 
ᐃᖃᓗᓐᓃᒃᑲᒪ ᒫᓐᓇ ᓂᕆᔭᖅᑐᕌᖓᒪ 
ᓂᕆᕕᒻᒧᓪᓘᓐᓃᑦ ᑕᑯᖃᑦᑕᖅᑐᖓ ᐃᓄᓐᓂᒃ 
ᓂᐅᕐᕈᑎᖃᕋᓱᐊᖅᑐᓂᒃ ᓴᓇᓐᖑᐊᖅᓯᒪᔪᓂᒃ, 
ᐃᑲᔪᕈᒪᖃᑦᑕᕋᓗᐊᕋᒪ ᖃᓄᖅ 
ᓂᐅᕕᕈᒪᒍᓐᓇᕋᓗᐊᕆᓪᓗᖓ ᑕᒪᒃᑯᓂᖓ 
ᓴᓇᓐᖑᐊᖅᓯᒪᔭᖏᓐᓂᑦ ᑭᓯᐊᓂ 
ᓂᕆᑎᒋᐊᖃᕐᒥᒐᒃᑭᑦ ᖃᑕᕐᖑᑎᒃᑲ ᖃᐅᔨᒪᔪᖓ 
ᑕᒫᓂ ᒪᓕᒐᓕᐅᖅᑎᐅᖃᑎᒃᑲ ᑕᐃᒪᓐᓇᐃᒻᒥᔪᑦ. 
ᓂᐅᕐᕈᑎᖃᕐᕕᐅᒐᔪᖃᑦᑕᖅᑐᑦ ᑕᐃᒪᐃᖃᑦᑕᕐᒪᑕ 
ᐅᕙᓐᓄᑦ. 
 
ᑖᓐᓇ ᐃᑳᕈᑦ ᐋᖅᑭᔅᓯᒪᓕᖅᐸᑦ ᑕᒪᓐᓇ ᐳᓚᕋᕐᓂᖅ 
ᐅᓄᖅᓯᒋᐊᕋᔭᕐᖓᑦ ᓄᓇᓕᐅᔪᓄᑦ. ᐊᒻᒪᓗ ᑕᐃᒃᑯᐊ 
ᐃᓄᐃᑦ ᐅᖃᐅᓯᕆᕋᑖᖅᑕᒃᑲ ᓂᐅᕐᕈᑎᖃᕋᓱᐊᖅᑐᑦ 
ᓴᓇᓐᖑᐊᒐᕐᒥᓂᒃ, ᓴᓇᓯᒪᔭᒥᓂᒃ 
ᐃᓅᑎᑦᑎᒐᓱᐊᕐᒥᔪᐃᑦᑕᐅᖅ ᖃᑕᕐᖑᑎᒥᓂᒃ, ᑕᐃᒫᒃ 
ᓂᐅᕐᕈᑎᖃᕈᓐᓇᕐᓂᖏᑦ ᐅᓄᖅᓯᒋᐊᕋᔭᕐᒪᑕ. 
 
ᑕᐃᒫᒃ ᖃᐅᔨᒪᒐᒪ ᐃᓄᒃᑕᖃᕐᒪᑦ ᑕᒫᓂ 
ᐅᖃᕐᕕᒋᖃᑦᑕᖅᓯᒪᔭᒃᑲ ᐅᕝᕙᓘᓐᓃᑦ ᐅᕙᓐᓄᑦ 
ᐅᖃᖃᑦᑕᖅᓯᒪᔪᑦ. ᐄ, ᑕᐃᓐᓇᓗ ᑎᑎᖅᑲ ᒥᔅᑕ 
ᐅᑲᓕᐅᑉ ᐅᖃᐅᓯᕆᖅᑲᐅᔭᖓ ᓄᓇᓖᑦ 
ᐊᖑᓇᓱᑦᑎᖏᓐᓃᙶᖅᑐᖅ. ᐃᓛ, 
ᖃᓄᐃᓕᐅᕈᓐᓇᕈᒪᖃᑦᑕᕋᓗᐊᕋᒪ ᑕᒪᒃᑯᓄᖓ 
ᐃᑲᔪᕆᐊᓕᓐᓄᑦ ᒪᒃᑯᒃᑐᓄᓪᓗ ᐊᖑᑏᑦ, ᐊᕐᓇᐃᑦ 
ᐃᓛᓐᓂᑯᓪᓗ ᒪᒃᑯᒃᑐᒻᒪᕆᑯᓗᐃᑦ. 
 
ᑖᓐᓇ ᒪᑐᐃᖅᓯᒪᓕᖅᑲᑦ ᐃᑳᕐᕕᒃ ᑕᒪᓐᓇ ᐳᓚᕋᑦᑐᑦ 
ᐅᓄᖅᓯᒋᐊᕐᓂᐊᒥᒻᒪᑕ ᐊᒻᒪᓗ ᐃᓄᐃᑦ ᕿᓚᓈᕈᑎ 
ᑕᒪᒃᑯᐊ ᓴᓇᙳᐊᖅᑏᑦ ᕿᓚᓈ 
ᓂᐅᕕᐅᑎᖃᕈᒪᖃᑦᑕᕋᓗᐊᕐᖓᑕ ᐊᓯᖏᓐᓄᑦ 
ᐳᓚᕋᑦᑎᓄᑦ ᑕᒪᒃᑯᓂᖓ ᓴᓇᙳᐊᒐᕐᒥᓂᒃ 
ᑕᐃᒪᐃᒻᒪᑦ ᐃᑲᔪᖅᓯᔾᔮᙱᑕᕋ ᑖᓐᓇ ᐱᖁᔨᕗᖔᕈᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᓕᒪᒍᒪᔪᖃᖅᑳ 
ᐱᖁᔨᕗᖔᕈᒻᒧᑦ? ᑐᓴᖅᑎᐸᒃᑲ ᑲᑎᒪᔨᕋᓛᑦ  

ᐊᑎᕐᓂᒃ ᐱᓯᒪᒍᓐᓃᕋᒪ. ᑖᓐᓇ ᑭᖑᓪᓕᖅᐹᒥ 
ᐅᖃᖅᑎᒋᐊᓕᖅᑲᕋ ᓅᑦᑎᒋᐊᖅᑲᐅᔪᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑕᒪᓐᓇᐃᓛᒃ 
ᐊᑯᓂᕈᓗᒃ ᑲᒪᒋᓯᒪᒐᑦᑎᒍ ᐊᒻᒪᓗ ᐅᒡᒍᕐᓇᕋᓂ 
ᑖᒃᑯᐊ ᑭᒡᒐᑐᖅᑕᑯᓗᒃᑲ ᑕᒪᑐᒥᖓ 
ᐊᔅᓱᕈᕕᔾᔪᐊᖅᓯᒪᔪᑦ ᑕᐅᕙᙵᑦ ᓯᕗᓂᐊᓗᓐᓂ 
ᐊᓪᓛᓘᓐᓂᖃᐃ ᐃᓅᓚᐅᖅᑎᓐᓇᖓ ᑕᒪᑐᒥᖓ 
ᑲᒪᔪᒪᓚᐅᖅᓯᒪᔪᑦ ᐃᓐᓇᑯᓗᐃᑦ ᐃᓚᖏᑦ. 
ᑕᐃᒪᐃᒻᒪᑦ, ᑖᒃᑯᐊ ᐅᒡᒍᕆᕕᔾᔪᐊᖃᒃᑲ 
ᐊᔭᐅᕕᔾᔪᐊᖅᓯᒪᒐᓗᐊᖅᑐᒍ ᑕᒪᓐᓇ, ᑕᐃᒫᒃ ᑖᓐᓇ 
ᑲᔪᓯᓂᐊᖅᑲᑦ ᒪᒥᐊᕝᕕᒋᕙᒃᑲ ᑖᒃᑯᐊ 
ᐃᖅᑯᓪᓕᐅᑕᐅᕙᖅᑲᐅᔪᑦ. 
 
ᐊᑎᓕᐅᖅᑐᒥᓃᑦ ᑕᑯᓐᓈᕈᒃᑭᑦ ᐊᓪᓛᓘᓐᓃᑦ 
ᓄᓇᕗᑦ ᖃᓂᒋᔮᓃᙱᒻᒪᑕ, Salt Spring Island, 
British Columbia; Comox, British Columbia; 
Dartmouth, Nova Scotia. ᑕᒪᒃᑯᐊ 
ᐊᑎᓕᐅᖅᑐᒥᓃᑦ ᐅᕙᑦᑎᓐᓂᒃ ᑎᓕᓯᒋᐊᖅᑐᑎᒃ 
ᖃᓄᖅ ᐃᓅᓯᖃᕆᐊᖃᕐᒪᖔᑦᑕ. ᑖᒃᑯᐊ ᑕᕝᕙ 
ᐊᑐᖅᑕᐅᔪᑦ ᐃᓄᓐᓄᑦ ᑕᒫᓂᒥᐅᑕᓄᑦ ᓇᒻᒥᓂᖅ 
ᐃᑳᕐᕕᑖᖁᔭᐅᓇᑎᒃ, ᐊᑐᕈᓐᓇᓂᐊᖅᑕᒥᓐᓂᒃ. 
 
ᐅᐊ, ᑕᐅᓇᓂᒥᐅᑕᐃᓪᓕ ᐃᓱᒪᒋᙱᒻᒪᕆᒃᑲᒃᑭᑦ 
ᑕᒫᓂᒥᐅᑕᐅᖃᑎᒃᑲ ᐅᕙᓐᓂᒃ ᑎᓕᓯᓯᒪᔪᑦ 
ᑭᒡᒐᖅᑐᕋᒃᑭᑦ ᐃᑲᔪᕋᓱᒋᐊᖃᖅᑐᒋᓪᓗ ᐃᒫᒃ ᐄ, 
ᐅᓂᒃᑳᙳᐊᕈᓐᓇᖅᑐᖓ ᐊᔾᔨᒌᙱᑦᑐᓂᒃ ᐊᑯᓂᕈᓗᒃ 
ᑕᒪᓐᓇ ᑲᒪᒋᔭᐅᓯᒪᓕᕐᖓᑦ ᐊᓯᓂᑉᐸᓪᓕᐊᓯᒪᔪᖅ. 
ᐊᕙᓂᑲᓪᓚᕈᓗᒃ ᐅᓂᒃᑳᕆᔭᒥᓃᑦ QIA-ᑯᑦ ᐅᓪᓗᒥ 
ᐊᐱᕆᔭᐅᒃᑲᓐᓂᓚᐅᙱᑦᑐᑦ, ᖃᓄᖅ 
ᐃᓱᒪᓕᕐᒪᖔᑕ. 
 
ᑕᒫᓂ ᐅᐱᕐᖔᒥ ᐊᐅᔭᖅ 
ᐊᔅᓱᕈᓐᓇᑐᖅᓯᐅᓪᓚᕆᓚᐅᕐᖓᑕ ᓄᓇᖅᑲᑎᑯᓗᒃᑲ 
ᑐᑦᑐᓯᐊᕈᓐᓇᕋᑎᒃ, ᑕᑉᐸᑲᑦᑎᐊᖅ ᑰ ᐊᑭᐊ, 
ᑕᑯᔅᓴᐅᒍᓗᐊᖅᑐᓂ ᐱᓲᑎᑲᓪᓚᖃᕐᓗᓂ ᑕᑉᐸᐅᖓ  

ᐃᓱᒪᐃᓐᓇᖅ ᑭᓯᐊᓂ ᐊᔪᕐᓇᕐᒪᑦ ᐅᓪᓗᒥᐅᔪᖅ. 
ᑕᐃᒃᑯᐊᓗ ᐃᖅᑯᓪᓕᖃᑦᑕᖅᑲᐅᔪᑦ ᐃᒫᒎᖅ 
ᒥᕐᖑᐃᓯᕐᕕᐅᒻᒪᑦ ᐊᓯᕙᕐᕕᐅᒍᓐᓇᕋᓂ, ᑕᒪᓐᓇ 
ᓱᓕᙱᑦᑐᖅ ᐊᖏᕈᑦᑎᒍ ᓇᓗᓇᐃᔭᐃᓯᒪᔪᖅ 
ᓇᒥᑐᐃᓐᓇᖅ ᐃᓄᐃᑦ ᐊᓯᕙᕈᓐᓇᖅᑐᑦ. 
ᐃᓱᒫᓗᑦᑐᓪᓗ 
ᑖᕘᓈᖃᑦᑕᓗᐊᕐᓂᐊᖅᑐᐊᓘᒻᒪᑕᖃᐃ. 
 
ᓇᓕᐊᑐᐃᓐᓇᖅ ᐊᓯᕙᖃᑦᑕᖅᓯᒪᒍᓂ 
ᖃᐅᔨᒪᔭᒐᔭᖅᑐᖅ ᐅᓪᓗᒃᑯᓪᓗ ᐊᑕᐅᓯᐊᕐᓗᓂ 
ᑕᐅᕘᓈᖃᑦᑕᕋᔭᖅᑐᖅ, ᑕᐅᕗᙵᕈᓐᓇᔾᔮᖏᒻᒪᑦ 
ᐆᒪᔪᖃᙱᒻᒪᑦ. ᐊᑭᐊᓂ ᑭᓯᐊᓂ ᑕᑯᒋᐊᕐᓗᓂ 
ᐆᒪᔪᖅᓯᐅᕆᐊᕐᓂᐊᕐᖓᑦ ᐊᓯᕙᖅᑎ. ᑕᐃᒫᒃ ᑖᓐᓇ 
ᒥᕐᖑᐃᓯᕐᕕᒃ ᐃᓱᒫᓗᒋᔭᐅᙳᐊᖅᑐᓂ ᑕᒪᓐᓇ 
ᐅᑉᐱᕐᓇᓗᐊᙱᒻᒪᑦ. ᐅᓪᓗᒥ ᐊᑐᖅᑕᐅᕙᑦᑐᓂ 
ᖃᒧᑕᐅᔭᒃᑯᑦ, ᑕᐅᕘᓇ ᐊᖅᑯᓵᑐᐃᓐᓇᐸᑦᑐᑦ, 
ᐊᖅᑯᑎᑐᐊᖑᒻᒪᑦ ᐊᓯᐊᓅᕐᕕᖃᙱᒻᒪᑕ, 
ᑐᑦᑐᓯᐅᕆᐊᕋᓱᑦᑐᑎᒃ ᓂᕆᑎᑦᑎᓂᐊᕋᒥᒃ 
ᐃᓚᒋᔭᒥᓂᒃ ᑕᐃᒫᒃ ᑕᕝᕙ ᐅᖃᐅᔾᔭᐅᓪᓗᓂ 
ᑕᒪᒃᑯᐊ ᐃᓱᒫᓗᒋᔭᐅᓂᕋᖅᑕᐅᓪᓗᑎᒃ. 
 
ᐅᑉᐱᓇᓗᐊᙱᒻᒪᑕ ᐅᕙᓐᓄᑦ. ᑕᐃᒫᒃ 
ᐅᒡᒍᐊᕕᔾᔪᐊᖅᑯᖓ ᑖᓐᓇ 
ᑲᒪᒋᔭᐅᒃᑲᓐᓂᖁᒐᓗᐊᕋᑦᑎᒍ, 
ᕿᒥᕐᕈᔭᐅᒃᑲᓐᓂᖁᓪᓗᑎᒍ ᐃᓱᒫᓗᒋᔭᐅᔪᑦ ᐃᓄᓐᓄᑦ 
ᑐᓴᖅᑕᐅᔫᒥᒋᐊᖃᕋᓗᐊᕐᖓᑕ.. 
 
ᓯᓚᑎᑦᑎᓃᓐᖔᖅᑐᓂᒃ 
ᓵᓚᖃᖅᑎᑦᑎᑐᐃᓐᓇᕐᓂᐊᕈᑦᑕ 
ᓱᕙᓕᑭᐊᖑᔮᕐᓂᐊᕋᑦᑕ, ᑕᐃᒪᐃᒻᒪᑦ 
ᐅᒡᒍᐊᕕᔾᔪᐊᖅᑯᖓ ᑕᒫᓃᖃᑕᐅᒍᓐᓇᕋᒪ ᑕᐃᒫᒃ 
ᓵᓚᐅᓂᐊᖅᑎᓪᓗᒍ ᑖᓐᓇ ᓅᒋᐊᕈᑎ. ᑕᐃᒪ 
ᐲᑲᐃᓐᓇᓚᐅᕐᓗᓂ ᕿᒥᕐᕈᑲᓐᓂᕈᓐᓇᕋᔭᖅᑕᕗᑦ. 
 
ᐊᓐᖔᑐᐃᓐᓇᕐᓂᐊᕈᑦᑕ ᐱᕖᒍᑐᐃᓐᓇᕐᓂᐊᕐᖓᑕ 
ᑕᒫᓂᒥᐅᑕᑐᖃᑯᓗᐃᑦ. ᑕᐃᒪᐃᒻᒪᑦ ᐊᐱᕆᔪᒪᒋᔅᓯ 
ᓂᕈᐊᒃᑲᓐᓂᖁᓪᓗᓯ ᑖᔅᓱᒧᖓ, 
ᐃᑲᔪᖅᑕᐅᒋᐊᖃᕐᖓᑕ ᐃᓅᖃᑎᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᑖᓐᓇ ᑭᖑᓪᓕᖅᐹᖑᕋᑖᕐᖓᑦ. ᑖᒃᑯᐊ  

ᑎᑎᕋᖅᑕᐅᖁᔭᐅᒻᒪᑕ ᓂᕈᐊᕈᑕᐅᔪᑦ. 
 
ᑕᐃᒃᑯᐊ ᐊᖏᖅᑐᓕᒫᑦ ᓂᑯᕕᓪᓗᓯ, ᐊᑏᑦ ᑕᐃᒍᒃᑯ 
ᐃᖏᖃᑦᑕᕐᓂᐊᖅᑯᓯ. 
 
ᒥᔅᑕ ᐅᑲᓕᖅ. 
 
ᒥᔅᑕ ᖁᒻᒧᐊᑦᑐᖅ. 
 
ᒥᔅᑕ ᐊᕐᕚᕐᓗᒃ. 
 
>>ᐃᓪᓚᖅᑐᑦ 
 
ᒥᔅᑕ ᓂᓐᖓᖅ. ᐱᒋᐊᒃᑲᓂᕐᓗᑕ 
ᑕᒻᒪᕈᓐᓃᓚᖓᒐᓗᐊᖅᑐᖓ.  
 
ᑕᐃᒃᑯᐊ ᐊᑭᕋᖅᑐᓕᒫᑦ ᓂᑯᕕᑲᐃᓐᓇᕐᓕᑦ 
ᐃᖏᓐᓂᐊᖅᑯᑎᑦ ᑕᐃᒍᒃᑭᑦ. 
 
ᒥᔅᑕ ᓂᓐᖓᖅ. 
 
ᒥᔅᑕ ᐊᐅᐸᓗᑦᑐᖅ. 
 
ᒥᔅᑕ ᐃᐊᓕᐊᑦ. 
 
ᒥᔅᑕ ᓯᐊᑦᓴᒃ. 
 
ᒥᔅᑕ ᑰᓕ. 
 
ᒥᔅᑕ ᑕᑉᑑᓇ. 
 
ᓯᕗᓕᖅᑎ ᐋᕆᐊᒃ. 
 
ᒥᔅᑕ ᑕᐹᖅᔪᒃ. 
 
ᒥᔅᑕ ᑰᔮ… ᒥᔅᑕ ᑯᓱᒐᖅ, ᒪᒥᐊᓇᖅ. 
ᑕᐃᑦᑎᐊᑕᐃᓐᓇᖅᑰᖅᐸᕋ ᑕᒻᒪᕋᓗᐊᖅᑐᖓ. 
 
ᒥᔅᑕ  ᐲᑕᓴᓐ. 
 
ᑕᐃᒃᑯᐊ ᓂᕈᐊᓐᖏᑦᑐᑦ ᓂᑯᕕᓪᓕᑦ. 
 
ᒥᔅᑕ ᕋᒻᐴᑦ. 

ᒪᓕᒐᓕᐅᖅᑎ ᓇᑦᑎᓕᒻᒧᑦ. 
 
ᐊᒻᒪᓗ ᒥᔅᑕ ᐸᐅᓗᓯ. 
 
ᐱᖁᔨᕗᖔᕈᑦ ᓵᓚᐅᕗᖅ. ᒫᓐᓇ 
ᓄᖅᑲᑲᐃᓐᓇᕐᓂᐊᓕᕋᑦᑕ. 
 
ᐅᖃᖅᑎ: ᖁᔭᓐᓇᒦᒃ, ᑲᑎᒪᔾᔪᑎᔅᓴᓄᑦ ᐅᑎᕐᓗᑕ. 
ᑲᑎᒪᔾᔪᑎᔅᓴᕗᑦ 20, ᐅᓂᒃᑳᖏᑦ 
ᑲᑎᒪᔨᑐᐃᓐᓇᕐᓄᑦ. ᒥᔅᑕ ᓯᐅᓪ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᕋᓛᑦ ᐃᓱᒪᔅᓴᖅᓯᐅᕈᑎᖃᖅᑲᐅᒻᒪᑕ 
ᐱᖁᔭᔅᓴᖅ 8-ᒥᑦ ᑖᒃᑯᓄᖓ ᐱᖁᑎᖅᔪᐊᓄᑦ 
ᓇᓚᐅᑦᑖᖅᓯᒪᔪᓂᒃ. ᓅᒋᐊᖅᓯᕗᖓ ᑖᒃᑯᐊ 
ᑲᑎᒪᑐᐃᓐᓇᖅᑐᑦ ᓄᖅᑲᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᐅᓪ. 
ᐱᖁᔨᕗᖔᕈᑎᑕᖃᕐᒪᑦ. ᐊᐃᑉᐲᔪᖃᖅᑳ? 
ᐊᐃᑉᐲᔪᖃᖅᑳ? ᒥᔅᑕ ᐸᐅᓗᓯ. ᑖᓐᓇ ᓈᒻᒪᓈᖅᑐᖅ 
ᐱᖁᔭᖅ. ᐱᖁᔨᕗᖔᕈᑎᒧᑦ. ᐱᖁᔨᕗᖔᕈᑦ 
ᓂᕈᐊᕈᒪᔪᖃᕐᒪᑦ ᐊᖏᖅᑐᓕᒫᑦ ᐃᓵᒡᓗᓯ, 
ᐊᑭᕋᖅᑐᖅᑐᑦ, ᑲᔪᓯᕗᖅ.. 
 
ᑖᓐᓇ ᐱᖓᔪᐊᓐᓂ ᐅᖃᓕᒫᕐᓂᖅ ᐱᖁᔭᔅᓴᓂᒃ. 22. 
ᑲᑎᒪᔾᔪᑎᒃᓴᖅ ᐊᓪᓚᑦᑏ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑎᓯᐱᕆ 4: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 013 – 3(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 6 

• ᒪᓕᒐᒃᓴᖅ 7 

• ᒪᓕᒐᒃᓴᖅ 8 

• ᒪᓕᒐᒃᓴᖅ 9 

• ᒪᓕᒐᒃᓴᖅ 10 

• ᒪᓕᒐᒃᓴᖅ 11 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑲᑎᒪᓂᖅᐳᑦ 
ᓄᖅᑲᖓᑲᐃᓐᓇᕐᓂᐊᓕᖅᑐᖅ ᑎᓪᓗᒍ 
ᐅᓪᓗᑐᐃᓐᓇᕐᒧᑦ. ᑎᓯᐱᕆ 4, 10:00ᒨᖅᐸᑦ 
ᐱᒋᐊᓛᕐᒥᔪᒍᑦ.  
 
ᐃᖅᓱᒃᑏ. 
 
>>ᓄᖅᑲᖅᑐᑦ 18:21ᒥ



 

 

 
 


